
1 

 

 

 

АКАДЕМИЯИ ИЛМЊОИ  
ЉУМЊУРИИ ТОЉИКИСТОН 

 
 

 
      

Аслиддин Низомї 
 

 

 
 

 

ШАШМАЌОМ ВА НАЗМИ 
ФОРСИИ ТОЉИКЇ 

(Пайвандии шеъру мусиќї 
 дар фарњанги тољик) 

 
 

                                           Зери назари академик Фарњод Рањимї, 
                                          Президенти АИ Љумњурии Тољикистон 

 

 
 
 
 
 

Душанбе:  
"Дониш", 2016 

www.ravshanfikr.tj 



2 

 

 

 

 
Муњаррири илмї:  Абдунабї Сатторзода, доктори илмњои 

филология, профессор 
 
 

Муќарризон: 
Узви вобастаи Академияи илмњои Тољикистон 

доктори илмњои филология - М.Муллоањмадов, 
Доктори илмњои таърих, профессор З.Акрамов 

 
Китоби мазкур аввалин асари илмиест, ки ба тањќиќи њамаљонибаи 

масъалаи пайвандии шеъри форсии тољикї  ва мусиќии њирфаии халќи 
тољик бахшида шудааст. Муаллифи асар доктори илмњои санъатшиносї 
Аслиддин Низомї бо такя ба маълумоти иддаи зиёди рисолањои олимони 
мутаќаддим - Ибн Хурдодбењ, Ал-Киндї, Ал-Форобї, Ибни Сино, 
Муњаммад Нишопурї, Амир Хусрави Дењлавї, Ќутбиддини Шерозї, 
Сафиуддини Урмавї, Абдулќодири Мароѓаї,  Мањмуд Њусайнї, 
Абдуррањмони Љомї, Камолиддин Биної, Наљмиддини Кавкабї, 
Дарвешалї Чангї, инчунин бо истифода аз осори ба њамин муаммо 
бахшидашудаи муаллифони муосири тољик ва љањонї муносибати шеър 
ва мусиќиро мавриди тањлил ќарор додааст. Дар китоб кулли љанбањои 
шаклбандї, маънавї  ва бадеї-эстетикии мусиќии классикии тољик - 
Шашмаќом дар муќоиса бо анвои пурѓановати назми форсии тољикї - 
ѓазал, тарона, мухаммас, тарљеъбанд, рубої, байт, мустазод ва ѓ. 
мавриди тањлили њирфаї ќарор гирифтааст. 

Китоб барои доираи васеи муњаќќиќони мусиќї ва назми форсии 
тољикї, инчунин барои кулли мухлисони њунари волои Шашмаќом 
пешбинї карда шудааст. 

 
 

ISBN 978-99975-55-23-6 

 
 
 
 
 



3 

 

 

 

САДО, ЗАМОН ВА ИНСОН 
(Ба љойи пешгуфтор) 

        
 

Сирр пинњон аст андар зеру бам,1 
Фош агар гўям, љањон бар њам занам 
                              (Љалолиддини Балхї) 

 
Маълум аст, ки инсоният дар тайи миллионњо соли 

рушди тамаддуни хеш танњо ќариб сад њазор сол ќабл аз 
замони мо ба сухан гуфтан оѓоз кардааст. Яъне мањз аз 
њамин давра сар карда аљдодони мо ќобилияти тавассути 
сухан ба њамдигар фањмондани маќсаду мароми хеш ва ин ё 
он маънињоро сазовор гардиданд. 

Олимон чунин аќида доранд, ки ин амал нахуст њамчун 
зарурати ба њамдигар фањмонидани услуби омода сохтани 
аслињаи шикорї (тез кардани санг) ба миён омада, аз њамон 
замон то њол сухан њамчун воситаи бузургтарини муошират 
байни насли одам хидмат менамояд. 

Вале дар айни замон њамчунин аз тањќиќоти 
антропологї ва мардумшиносї даќиќан маълум аст, ки 
инсоният то оѓози давраи истифодаи сухан миллионњо сол  
савту садо ва овозњои махсусро ба сифати олоти муошират 
васеъ истифода мебурд. Дар ин хусус Ибни Сино дар 
"Китоб-уш-шифо" навишта буд, ки аз ќадимтарин айём овоз, 
ё худ садо на танњо њамчун воситаи асосии муошират, балки 
яке аз шартњои асосї, омили бузургтарин дар  љараёни 
таъмини идомаи насли мављудоти зинда ба шумор мерафт, 
зеро мањз сифатњои акустикии овоз ќудрати аз кулли 
монеањои миёни мављудоти зинда убур карданро соњиб 
мебошад. 

                                                 
1 Зеру бам - садоњои пасту баланди мусиќї, ё худ пардањои оњанг (А.Н.) 



4 

 

 

 

Ин аќидаро Ибни Сино чунин ифода кардааст: 
"Мављудоти зинда идомаи насли худро тавассути иљтимоъ 
таъмин менамоянд ва иљтимоъ танњо тавассути бо садои 
махсус даъват намудани њамдигар сурат мегирад… 
Њамчунин тавассути садобарорињои махсус њайвонот 
њамдигарро ба ёрї даъват мекунанд, аз хавфу хатар огоњ 
мекунанд. Пайдост, ки  мањз њамин гуна овоз ва 
садобарорињо воситаи ягонаи муошират ба шумор 
мерафтанд, зеро садо хислате дорад, ки  кулли монеъањоро 
убур мекунад ва ќудрате дорад, ки ба масофањои дур низ 
рафта мерасад. Насли одам низ ба ин гуна воситаи муносиб 
эњтиёљ пайдо намуда, аз имкониятњои фарохи эњсосотии он  
зина ба зина истифода кардааст».2 

Пас бо итминони комил метавон гуфт, ки инсоният 
миллионњо сол ќабл аз он, ки ба истифодаи суханони 
маънидор шурўъ намояд, садоњои гуногун (фарёду наъра, 
њаё-њуй аснои шикор, навозишу тањдид дар муошират ва ѓ.) 
ва шаклњои мухталифи овозбарориро азбар намуда буд. 
Яъне лањнњои хоси овозї ва услуби садобарорї, ки ин ё он 
намуди эњсосоти одамро ифода карда метавонистанд, хеле 
ќадимтар аз давраи истифодаи калом ба вуљуд омадаанд. 

Мусиќї њамчун навъи њунар мањз аз њамин омили 
таъсиррасонї ба эњсосот, яъне аз нахустин падидањои 
малакаи садобарории инсон сарчашма гирифтааст. Яке аз 
хусусиятњои асоситарини  мусиќї дар он аст, ки ин њунари 
олї аз зумраи  "њунарњои замонї" ба њисоб меравад ва кулли 
маљмўи воситањои баёнии он мањз дар тўли љараёни замони 
муайян ифода карда мешаванд. 

Дар њамин њолат зарур аст, ки замони ифодаи ин ё он 
эњсосот њатман бояд аз даврањои муайян ва такроршаванда 
иборат гардида бошанд, зеро ќобилияти дарккунандагии 

                                                 
2 Абўалї Ибни Сино. Љавомеъу илм-ал-мусиќї (аз «Китоб-уш-шифо»).- 
Ќоњира.- 1956.-С.7 (аз арабї тарљимаи мо – А.Н.) 

инсон ќудрати ќабули садоњои бенизом ва овозњои 
бемаъниро надорад. Аз њамин сабаб пайдост, ки  ба сифати 
"замонї"3 будани мусиќї хусусияти дуввум - њатман соњиби 
вазни муќаррар ва даркшаванда будани он илова мегардад, 
яъне  "вазн ва замон" аз нахустин давраи инкишофи њунари 
овозбарорї тавъам рушд намудаанд. 

Ќонуниятњои табиї ва ирсии ин омилњоро метавон аз 
ќоидањои њаракати љирмњои осмонї, мушоњидаи офтобу 
моњтоб, иваз шудани шабу рўз ва фаслњои сол ва дигар 
њодисањои рўзмарраи табиат, ки инсон ба он бањо медод, 
пайдо кард. Тамоми намуди њаракатњои табиати атроф, 
тамоми расми одии зиндагї њамеша тобеи ќонуниятњои 
"вазн" (ритм) ќарор гирифта буд ва инсон вобаста ба ин 
кулли рафтору кирдори хешро низ мутобиќи риояи 
ќонунњои "вазн ва замон" ба низом медаровард. 

Ќонуни тавозун (ритм, гармония) њатто дар сатњи 
кучактарин љузъи материя - њуљайрањо амал мекунад ва 
олимон муайян кардаанд, ки кулли љисмњои табиат аз 
электрон ва  протонњои дохили атом сар карда то љирмњои 
бузургтарини осмонї  - њама аснои њаракати хеш соњиби 
ритми муайян ва њамоњанг мебошанд. Масалан, яке аз 
олимони маъруфи соњаи физикаи ядрої Ф.А.Гареев чунин 
мењисобад, ки њаракати њамаи љисмњои кайњонї комилан   
бо меъёрњои дохилии атом - яъне њаракати заррачањои 
протон ва электронњо њамоњанг (мусовї) мебошанд. Ва 
айнан њамин гуна њамоњангї дар олами садоњо (овозњо) низ 
мушоњида карда мешавад.4 

Ин мушоњидаи олими муосири замони мо мебошад, вале 
айнан њамин гуна шарњи ин муамморо мо метавонем дар 
сањифањои рисолањои мусиќии асрњои 16-17 пайдо намоем. 

                                                 
3 Њунари мусиќї аз навъи њунарњои "замонї" мебошад, яъне  иљрои оњанг ва 

њамчунин шунидани он њамеша бо љараёни замони муайян вобаста аст (А.Н.) 
4 Время и ритмы. http://energodar.net/=vedy/vremya 

Масалан, дар Рисолаи мусиќии муаллифаш номаълум 
(№18/2913, Хазинаи дастхатњои Сипањсолор, Тењрон) чунин 
омадааст: "Бидон, ки љамиъи ашё ба оњанг ва наѓма 
машѓуланд, ки агар як оњанги эшон бе усул (яъне бе ритм - 
А.Н.) буда бошад, малол дар зот ба њам мерасад...".5 

Маълум аст, ки муаллифи рисола ин љо даќиќан ба 
њаракати мавзуни кулли зоти мављудот ишора намуда, 
таъкид сохтааст, ки бидуни усул (ритм) њаракат маънї 
надорад. Мавлоно Љалолиддини  Балхї низ рољеъ ба ин 
мавзўъ чунин ибрози аќида намудааст: 

 
  Пас њакимон гуфтаанд ин лањнњо, 
  Аз давори чарх бигрифтем мо, 
  Бонги гардишњои чарх аст, ин ки халќ 
  Месарояндаш ба танбўру ба њалќ. 
 
Ритми муайян ва гўшнавозро инсон аз садоњои табиат - 

овози шаршараи оби равон, хониши паррандагон ва услуби 
хоси роњгардї меомўхт. Дар натиљаи њамин гуна мушоњида 
дар амали овозбарорї ва истифодаи њама гуна анвои садо 
низ ритм, яъне вазни ин амалњо вижагии хоса пайдо 
мекунад. 

Ва нињоят, чуноне ки болотар зикр намудем, ба ин њарду 
сифати махсус ва ќадимтарини мусиќї дар марњилаи охир 
санъати калом, яъне сухани мавзун низ илова мегардад. 
Аниќтараш, мањз дар њамин давра сухан, тарзи ифодаи 
маънињо, баёни калимањо вориди ќолабњои муайян гардидаи 
санъати "вазн ва замон" (яъне мусиќї) мешаванд ва комилан 
дар тобеияти  ќонунњои онњо ќарор мегиранд. Ана аз њамин 
марњила сар карда (яъне шояд ќариб сад њазор сол пеш) 

                                                 
5  Ниг.: Рисолаи мусиќї ( муаллифаш номаълум). Нусхаи раќами 18/2913, 
Хазинаи дастхатњои Сипањсолор, Тењрон. 

савту сухан ва  ритм њамчун бузургтарин ва нодиртарин 
падидаи эъљози инсоният тавъам рушду нумўъ ёфтаанд. 

Маълум аст, ки аљдодони насли одам шурўъ аз њамин 
замон мусиќї ва шеърро њамеша тавъам истифода 
мекарданд, зери садоњои овозбарорињои мавзуни (вазндори) 
худашон ба раќс меомаданд, хурсандиву нишот ё худ гилаву 
андўњро аз шикори нобарор ифода мекарданд. 

Дар давраи љараёни асри сангин инсон аснои сангро ба 
санг задан ногањон садои аљоиби онњоро кашф намуд ва 
сипас ин њолатро дар зиндагии хеш такрор кардааст. 
Садоњое, ки зери таъсири вазиши шамол аз устухонњои 
фарсудаву сўрох гардидаи боли паррандагон мебаромаданд, 
ба гўши одамони ќадим аљоиб метофтанд. Бо њамин минвол 
инсоният ба сўи бунёди мўъљизаи волотарини тамаддуни 
хеш - суруд ва мусиќї њаракат менамуд. Садсолањо сипарї 
гаштанд ва савту калом ба њунари мустаќил мубаддал 
гардиданд, шеър пайдо шуд, ки дар мазмуни он тасвирњои 
тахайюлї, даъватњои зиндагї ва васфи арзишњои њаёт, дарки 
лирикии табиати атроф љойгир шуданд. 

Аз таърихи илми љањонї маълум аст, ки аввалин шуда ба 
ин гуна кашфиёт ва мўъљизаи хиради инсоният юнонињои 
ќадим бањо доданд ва ташхиси нахустини илмии онро 
пешнињод карданд. Мањз онњо (масалан Фисоѓурс) муќаррар 
намуданд, ки садоњои мусиќї бо ченаку андозањои математикї 
таносуби  даќиќ доранд ва гўё њатто  љирмњои осмонї аснои 
њаракат тибќи меъёрњои муайян овоз мебароранд. 

Садсолањо сипарї гардиду дар сарзамини Осиёи Миёна, 
дар ватани  аљдодии тољикон яке аз фарзандони хирадманди 
насли одам Абўалї Ибни Сино дар пайравии юнонињои 
ќадим (Арасту, Уќлидус ва диг.) доир ба шеър ва мусиќї 
таълифоти хеле њам пурањаммиятеро эљод намуд ва исбот 
кард, ки гуфтањои Фисоѓурс доир ба садобарорињои 
љирмњои осмонї аз назари илм асосе надоранд. Мањз њамин 
тољикписари кишвари Бухоро,  дар он сарзамине, ки  назми 
тољикї ва мусиќии Дувоздањмаќом бунёд гардида тавъам ба 

парвоз омаданд, нахустин шуда дар олами Шарќ мавзўи 
наќши мусиќї ва шеърро дар тарбияи инсон ва рушди 
фарњанги љомеа тањќиќ намуд. 

Ибни Сино дар сањифањои рисолањои худ нахуст 
љойгоњи маќоми "Рост"-ро дар мусиќии њирфаии тољик 
муайян кард, назарияи вазни шеъри тољикиро мушаххасан 
дар пайвандї бо ритми мусиќї ихтироъ намуд.6  Ибни Сино, 
бидуни шубња, хуб дарак дошт, ки њамватани бузурги ў, 
нобиѓаи шеър, асосгузори назми форсии тољикї 
Абўабдуллоњи Рўдакї ба олами назм аввалин ѓазалу 
таронањои ширинро таќдим намудааст ва бо овози фораму 
дилнишинаш маќоми "Ушшоќ"-ро сароидааст. 

Њамин буд, ки ин ду фарзанди азизи халќи 
фарњангофарин дар саргањи љараёни таърихии рушду 
такомули санъати маќомхонї љой гирифтанд ва дере 
нагузашта дар фазои фарњангии Осиёи Миёна, ки њамчун 
гањвораи тамаддуни башар эътироф гардидааст, садои 
лањнњои пурасрори Дувоздањмаќом танинандоз шуданд. 

Ин иќдоми бузурги таърихию фарњангии Рўдакиву Сино 
таи  садсолањои пур аз фарозу нишеби таърихи тамаддуни 
кишвари тољикон аз љониби садњо хирадмандони дигар низ 
мавриди пайравї гардида, њамзамон чун манбаи илњому 
эъљоз ќарор гирифтанд. Њамин тавр, њазор сол инљониб 
мусиќии Дувоздањмаќом ва баъдтар Шашмаќом њамеша дар 
пайвандии хеле  мустањками маънавї бо падидањои назми 
форсии тољикї ривољ ёфтааст. 

Ин пайвандї дањњо љанбањои наљиби маънавї, фалсафї, 
зебоипарастї, эљодї, композитсионї, ифодаи ягонаи 
образњо, баёни нозуктарин ќиррањо ва рамзњои дунёшиносї 
ва хештаншиносиро дар бар гиифтааст, ки тањлил ва 
шинохти њамаи онњо шояд корест хеле ва хеле душвор барои 

                                                 
6 Доир ба системаи Дувоздањмаќом Ибни Сино маълумот надодааст, вале дар 

шарњи ќаторовозњои мусиќї истилоњи "Рост"-ро истифода кардааст (бо 

муродифи арабиаш- "мустаќим"). 

як нафар муњаќќиќ. Аммо пайдост, ки љомеаи мо имрўз ба 
хотири эњёи бузургтарин дастовардњои маънавии аљдодони 
хеш ниёз ба он дорад, ки аз њамаи назокати онњо 
бањрабардорї намояд. 

Мусиќї ва шеър аз як сарчашма ѓизо мегиранд, чи дар 
услуби шаклбандї (сохтори талаффуз, истифодаи фонемањо) 
ва чи дар маќсади ифодаи маънињо. Боиси ифтихор аст, ки 
тайи њазор соли рушду такомули хеш мусиќии Шашмаќом 
ва назми классикї ќатъи назар аз муносибати доимо 
таѓйирёбандаи љомеа, таъќибњои мазњабї, шароити 
гуногуни иљтимої ва дигар омилњои таъсиррасони берунї, 
меъёри асосии бадеию дунявии хешро устуворона њифз 
намуданд ва њамеша - гоњ бо рамзњои нињониву гоњ ошкоро, 
садои дили мардумро ифода менамуданд. 

Љолиби зикр аст, ки дар  назми классикї зери њиљоби 
рамзњои мухталиф ва рангоранги бадеї шоирон садњо 
розњои ошкору нињони хешро наќшбандї менамуданд ва дар 
мусиќии Шашмаќом низ айнан њамин гуна бо рамзњо ифода 
намудани њодисањои зиндагї ва орзўву ниятњои љомеа 
мавќеи хосро соњиб шудааст. Шашмаќом дар олами мусиќї 
яке аз нодиртарин ва олитарин намунаи пайвандии сухан, 
маънї бо алњон ба шумор меравад. 

Мардуми тољик њамеша шеъру мусиќиро бењад дўст 
медошт, ќадр мекард ва дар њамаи лањзањои зиндагї аз ин 
падидаи эъљози инсонї бањра мебардошт. Борњо дар 
маљлису мањфилњои адабї ва дар сањифањои таълифоти илмї 
бањсњои пурмазмун рољеъ ба сифатњои олї, муаммои 
бартарии шеър бар мусиќї, ё худ баръакс, мусиќї бар шеър 
баргузор мегардиданд. 

Яке аз бузургтарин устодони назм ва мусиќии классикии 
тољик, шоир ва мутафаккир Амир Хусрави Дењлавї доир ба  
мавзўи пайванди шеъру мусиќї чунин иброз намуда буд: 

 
Мутрибе мегуфт Хусравро, ки, эй ганљи сухан, 

Илми мусиќї зи љинси назм некўтар бувад. 
 
З-он ки ин илм аст, к-аз зањмат наёяд бар ќалам, 
В-он на душвор аст, к-андар ќоѓазу дафтар бувад. 
 
Посухаш гуфтам, ки ман дар њарду маънї комилам, 
Њар дуро санљида бар вазне, ки он бењтар бувад. 
 
Назмро кардам се дафтар в-ар ба тањрир омадї, 
Илми мусиќї се дигар буд, ар бовар бувад. 
 
Фарќ ман гўям миёни њарду маъќулеву рост, 
То дињад инсофи он к-аз њарду донишвар бувад. 
 
Назмро илме тасаввур кун ба нафси худ тамом, 
К-ў на мўњтољи самоъу савти хунёгар бувад. 
 
Гар касе бе зеру бам7 назм фурў хонад равост, 
Не ба маънї њеч нуќсон, не ба лафз андар бувад. 
 
Гар кунад мутриб басе «њон-њону» «њун-њун»8 дар суруд, 
Чун сухан набвад, њама маънои ў абтар бувад. 
 
Нойзанро бин, ки сурат дораду гуфтор не, 
Лољарам дар ќавл мўњтољи каси дигар бувад. 
 
Пас дар ин сурат зарур аст соњиби савту самоъ, 
Аз барои шеър мўњтољи суханпарвар бувад. 
Назмро њосил арўсе дону наѓма зевараш, 
Нест айбе гар арўси хуб бе зевар бувад. 

                                                 
7 Яъне бидуни мусиќї ва оњанг (А.Н.) 
8 Дар мусиќии њиндї истифодаи ин гуна «њон-њон» -гўињо дар аснои 
сурудан аз ќадимулайём расм буд (айнан мисли  нидоњои «ёр, дўст, љонам 
ва ѓ. дар мусиќии тољикї). 

Ман касеро одамї донам, ки донад ин ќадар, 
Гар надонад пурсад аз ман, гар напурсад хар бувад. 

 
Тайи мурури асрњо кўшиши шарњи ин муаммо, яъне 

љойгоњи савту калом дар њаёти инсон њеч лањза аз байн 
намерафт ва шоирону олимон пайваста ба ин мавзўъ 
мурољиат менамуданд. Дар асри 16 Наљмиддин Кавкабии 
Бухорої, яке аз донишмандони шањири илм ва амалияи 
мусиќї чунин гуфта буд: 

 
  Он наѓма, ки рўњи ќолаби инсон буд, 
  Њамроњ ба ў савти хуше пинњон буд. 
  Гўянд, ки савт буд ба љон њамроњ, 
  Њамроњ ба ў магў, ки  ў худ љон буд. 
 
Гоњо чунин мешуд, ки устодони соњибмаърифат ба хотири 

њифзи њунари шеъру мусиќї ва берун баровардани онњо аз 
доираи бањсу талошњои бемаънии мазњабї чунин шарњу 
тафсилотро эљод мекарданд, ки дар мазмуни онњо суруду 
мусиќї њамчун падидаи бињиштї маънидод  мешуданд. Шояд 
бо њамин маќсад Дарвешалї Чангї дар оѓози рисолаи мусиќии 
худ, ки "Тўњфат-ус-сурур" ном дорад, бо рубоии мустазоди 
зерин  пайдоиши мусиќиро васф намудааст: 

 
  Чўбе битарошида дусад тор бар он баст,  
     Ќонунии олам, 
  Сад нолаи зор аз дили њар тор баромад, 
     То рўњ равон шуд9. 

                                                 
9 Ин љо сухан аз боби сохтани сози "ќонун" меравад, ки воќеан њам наздики 

дусад тор дорад. Ибораи "ќонунии олам" ишора ба Офаридгор аст. Ин 

мустазодро Дарвеш Алї дар "Тўњфат-ус-сурур" дар зикри Мавлоно 

Абдуррањмони Љомї овардааст. 

Аён аст, ки дар ин сатрњои мустазод мазмуни ривояти 
машњур бахшида ба лањзаи нахустини ба љисми инсон мањз 
тавассути мусиќї ворид карда шудани рўњ ба риштаи назм 
кашида шудааст. 

Мусиќии Шашмаќомро метавон, бидуни муболиѓа, бо 
бузургтарин падидањои адабию эстетикии љањон, ба мисоли 
гимнњои авестої, операњои аврупої, достони муњташами 
сурудњо -"Шицзин"-и чинї, "Илиада"-и Њомер ва дигар 
намунањои бузурги эљодиёти ањли башар њамрадиф 
шуморид. Њамагон медонанд, ки дар мазмуни фарњанг ва 
тамаддуни халќи тољик наќши таъсирбахши шеър, сухани 
воло ва мусиќии фарањбахш хеле бузург аст.  

Шашмаќом на танњо маљмўи бузурги суруду таронањо, 
балки шоњасари бадеию фалсафї мебошад, ки дар он кулли 
ќонуниятњои низоми табиат (хусусиятњои мавзунияти савту 
калом), шинохти олами атроф, асрори њастї, расми њаёти 
солим, бањрабардорї аз маърифат ва ѓанї гардонидани 
дунёи ботинии инсоният таљассуми олии бадеиро соњиб 
гардидааст. Дар суруду оњангњои Шашмаќом кулли 
љанбањои зиндагї - суруру шодї (дар Соќиномаву Уфарњо), 
рамзњои маънавї (Сарахбору Савтњо), манзарањои њаёти 
мардум (таронањои халќї), ѓаму андўњ (силсилаи "Гиря"-њо) 
ва дигар намуди эњсосоти маъмулии одамї бо бадеияти хос 
инъикос гардидаанд. 

Аз њамин  назар тайи зиёда аз бист сол аст, ки муаллифи 
ин сатрњо ба тањќиќи љанбањои гуногуни пайвандии шеъру 
мусиќї дар мисоли Шашмаќом машѓул гардида, барои 
шинохти даќиќи ин муаммо ба дањњо рисолањои гузаштагон 
ва муосирон мурољиат намуд. Дар баробари ин, барои 
бештар ошкор намудани мавќеи шеър ва мусиќї, муаллиф 
таи дањ сол ба минтаќањои гуногуни кўњистони Тољикистон 
сафарњои эљодї намуда, бевосита аз забони мардум - ањли 
эљод ва шахсони донишманд маълумоти зиёдеро доир ба ин 
мавзўъ гирд овардааст. 

Китоби зерин мањсули њамин кўшишњои рўи дафтар 
овардани шарњ ва тафсири сифатњои олии мусиќии 
Шашмаќом ва назми классикии халќи тољик мебошад. 
Кашфи ин муаммо баробар аст ба сайри кўњи азим, ё худ 
шиноварї дар уќёнуси бузург, бинобар ин ба хонандаи азиз 
эњтиромона иброз менамоям, ки дар њеч сурат банда дар 
назди худ маќсади комилан фаро гирифтани онро пеш 
нагузоштаам. Ба андешаи мо, ин иќдом танњо як кўшишест 
дар роњи амиќтару бештар шинохтани асолати фарњангии 
халќи тољик, на беш аз ин.     

МУЌАДДИМА 
 
Назми форсии тољикї садсолањо инљониб ба сифати яке аз 

падидањои нодири бадеию эстетикї ва фалсафї, њамчунин яке 
аз шохањои пурарзиши хирад ва маърифати умумибашарї 
эътироф  шудааст. Ѓояњои асосии ин намунаи олии њунариро 
васф намудани ќадру манзалати инсон, наќши бузурги 
шахсият дар љомеа, фалсафаи хештаншиносї, дарки олами 
њастї ва ќудрату тавоноии одам ташкил медињад. 

Сарчашмањои пайдоиш ва ташаккул, ќонунњои рушду 
такомул ва дигар љанбањои назми форсии тољикї кайњост, ки 
мавриди тањќиќоти њамаљониба ќарор гирифтаанд ва то 
замони имрўза  ѓановати шаклу мазмун, тамоюлњои 
инсонгарої, тањлили амиќи наќши инсон ва дигар пањлуњои он 
таваљљўњи ањли илми оламро рўз аз рўз афзунтар менамояд. 

Пайвандии калом ва савт дар маљмўъ муаммои хеле 
фарохи бадеї ва эстетикиро фарогир аст ва гуфтан мумкин 
аст, ки масъалаи мазкур то њанўз ба таври бояду шояд 
тањќиќ  нашудааст. Аз њамин лињоз мо назди худ маќсад 
гузоштаем, ки яке аз љанбањои муњими ин масъала, яъне 
таъсири љараёни ташаккули жанрњои назми форсии 
тољикиро дар сохтор ва шаклбандии мусиќии системаи 
Шашмаќом мавриди тањќиќи њамаљониба ќарор дињем. 
Чунин тарзи масъалагузорї ба андешаи мо барои рўшан 
намудани сарчашмањои таърихии бадеї, мансубияти 
фарњангї, услуби шаклбандї ва маънавии на танњо санъати 
Шашмаќоми тољикон, балки дигар намунањои системаи 
маќомот - дастгоњњои эронї, муѓомњои озарї, уйѓурї, 
ўзбекї, хоразмї, алљазоирї, марокашї ва ѓ. наќши бузург 
дошта метавонад. 

Ќитъањои парокандаи лирикии назми мардумї аз 
даврањои тоисломї, достонњои фалсафию иљтимоии 

Абўабдуллоњи Рўдакї (ваф.941), рубоиёти фалсафии Умари 
Хайём (а.12), ѓазалњои дилошўби  Шайх Саъдї, Њофизи 
Шерозї ва Абдулќодир Бедил, маснавиёти Љалолиддини 
Румї, достонњои мўњташами Фирдавсї, Низомї ва Љомї 
дар тўли зиёда аз њазор сол љузъи бузургтарини хазинаи 
фарњанги маънавии халќи тољикро ташкил кардаанд. 

Бо амри таърих ва тибќи ќадимтарин суннатњои 
фарњангии аљдодони мо ин мероси бузург аз нахустин 
марњилањои мављудияти хеш доимо гўё дар њолати «садо 
додан» ( тавъам бо мусиќї) ќарор дошт, яъне аз ќадимтарин 
айём, чи рубоиёти мардумї ва чи падидањои назми классикї, 
њамеша ва дар аксари њолат тавассути овози хуши ровиёну 
сарояндагон ва њунарнамоии муѓанниёну мутрибон мавриди 
иљро ва тарѓиб ќарор мегирифт. 

Ба хотири иљрои ин амал, яъне барои њамин гуна «ба 
садо даровардани» ашъори тољикї намунањои мухталифи 
оњангу навоњо, созњои гуногуни мусиќї (руд, барбат, най, 
чанг, ѓижжак, даф ва ѓ.) њамчун омили зинда гардонии 
сатрњои безавол истифода мешуданд ва муќаррар аст, ки 
мушкилоти оњангї, хислатњои эстетикии лањнњо (яке фораму 
дилангез, дигаре ѓамовару љигарсўз,  севвумин пурнишоту 
ѓайратовар ва ѓ.) њамеша барои офаридани падидањои тозаи 
каломи бадеъ ба сифати «архетип»  (яъне "намуна", ё худ 
ќолаби бадеї) хизмат мекарданд. 

Сарчашмањои таърихї гувоњи онанд, ки дар давраи 
салтанати Сосониён намунањои хеле  машњури шеъру мусиќї 
– «срот» (яъне суруд), "чаковак", "уроманї", "чома","локуї" ё 
худ «троник» (яъне тарона) мављуд буданд, ки онњоро 
мардум дар айёми љашнњои мавсимї, тантанањои оилавї, 
њамчунин дар маросимњои мазњабї иљро мекарданд. 

Дар замони Сосониён манзалати њунари мусиќї дар 
сатњи дарбори шоњон ќарор гирифта буд ва хунёгарони 
моњир, аз љумла Борбади Марвазї ба эљоди силсилањои хоси 
суруду оњангњои њирфаї пардохтанд. Азбаски дар ин давра 
таќвими солшумории авестої (иборат аз 12 моњ, 360 рўз ва 

30 рузи њар моњ) љорї гардида буд, метавон тахмин намуд, 
ки барои мардумони ин сулолаи бузург оѓози соли нав, яъне 
фаро расидани мавсими эњёи табиат боиси таљлил ва 
ташкили хурсандињо мегардид. Мутрибони дарбор бахшида 
ба рўзњо ва моњњои сол оњангњои махсус эљод менамуданд. 

Васфи фарорасии фасли бањор - яъне оѓози соли нави 
табиат мавзўи асосии садњо оњангу таронањои навэљод 
мегардид. Мањз дар њамин замон бахшида ба рўзи нав 
намунањои нахустини мусиќии њирфаї - "Сози Наврўзї", "Сабз 
андар сабз", "Наврўзи Бузург", "Наврўзи хурд", "Хуршитрос", 
"Ороиши Хуршед", "Бањор", "Фаррухрўз", "Ромиши љон", 
"Сурушрўз", "Навбањорї" ва ѓ. офарида шуданд. 

Яке аз муаллифони  нахустин суруду таронањои устодона 
– Борбади Марвазї,  мутриби дарбори Хусрави Парвиз ба 
шумор меравад.  Борбад дар асоси навоњои маъруфи замонаш 
ва бо истифода аз матнњои дар жанри "насри мусаљљаъ" эљод 
шуда, силсилаи  оњангњоеро офарид, ки њар яки онњо ба васфи  
рўз ё худ моњи сол бахшида шуда буданд. 

Пайвандии савту калом, шеъру оњанг ва таъсири 
мутаќобилаи онњо махсусан дар доираи тасниф ва иљрои 
суруду таронањои наврўзї рушду нумуъ намуданд, зеро чуноне 
ки зикр шуд, муѓанниён аснои интихоби матн бештар навъи 
"насри мусаљљаъ"- ро истифода мекарданд ва ин анъанаи 
бузурги эљодї баъдан барои рушди мусиќии њирфаї (аз љумла 
санъати Дувоздањмаќом) наќши хеле бузургро иљро намуд. 

Матни иддаи зиёди сурудњои он замон дар манзума ва 
катибањои ќадимї аз ќабили "Сроти Хусравонї", 
"Троникномак", "Драхти Ассурик" оварда шудааст, ки яке аз 
онњо чунин аст: 

 
Чангу вину каннор 
Ва барбату танбур 
Њама зананд, 
Ба кўмаки ман сароянд... 

Категорияњои фалсафию эстетикии шодиву нишот ва   
васфи ќудрату ѓайрати инсонї, тасвири њодисањои табиат, 
њаракати љирмњои осмонї, ивазшавии фаслњои сол, њамчун 
намунаи олии љањони эњсосоти насли одам мањз дар њунари 
мусиќї таљассуми волои бадеї пайдо намудаанд. 

Аз осори  Ибни Хурдодбењ (а.9), муаллифи рисолаи 
мусиќии машњури "Ал-лањв ва-л-малоњї"  бармеояд, ки 
аљдодони мо дар замонњои ќадим суруду таронањоеро иљро 
мекарданд, ки номњояшон "Бањор" (Бањория), "Наврўзї", 
"Насим" ё худ "Абрин" будааст. Яъне яќин аст, ки сурудњои  
бахшида ба мавсими фарорасии фасли нави сол таърихи 
хеле ќадима доранд. 

Мањз дар њамин давраи рушди фарњанги ховарзамин 
њунари мусиќї (аниќтараш - мусиќии њирфаї) тадриљан аз 
доираи маъбадњову маросимњои мазњабї берун кашида шуд, 
зеро чуноне ки маълум аст, ќаблан сурудхонињои услуби 
њирфаї асосан дар доираи маъбадњои зардуштї ќарор 
гирифта буданд. Шоњони Суѓду Бохтар, Хоразму Фарѓона 
минбаъд њунарнамоии ромишгаронро ба љузъи суннатии 
базму маљлисњои худ табдил доданд ва минбаъд дар мазмуну 
мундариљаи шеъру мусиќї тањаввулоти куллї ба вуљуд омад. 
Васфи табиат ва тараннуми арзишњои маъмулии зиндагї, 
мадњи шоњону ќањрамонони давр, тасвири зебоии њаёт, 
ифодаи шодиву нишот, нури дунявияти њунари мусиќиро 
рушантар сохт. 

Маълум аст, ки  дар давраи Њахоманишињо таронањои 
нишотангез дар тарбияи лашкар низ истифода карда 
мешуданд. Ксенофонт ќайд намудааст, ки дар ин давра 
сурудњое маъмул буданд, ки худи Куруши Кабир онњоро 
ќабл аз оѓози њуљум ба сўи душманон аввалин шуда иљро 
мекард ва бо њамин гўё ба ањли лашкар ќувва мебахшид. 
Метавон тахмин намуд, ки ин анъанаи истифодаи сурудњои 
нишотбахшро аснои юришњои худ Куруш аз водињои Суѓду 
Бохтар шунида, баъдан вориди маросими тадорукоти 
лашкараш намудааст. 

Сурудњои шодї ва фарањангез - мањсули эљодиёти 
њунармандони замон ба шумор мераванд ва љолиби зикр аст, 
ки ин равияи олии оњангсозї, яъне тасвири омилњои 
лаззатбахши њаёт баъдан дар замонњои дигар низ рушду 
нумўъ кардааст. Масалан, Абўнасри Форобї (а.10) дар 
"Китоб-ал-мусиќї ал-кабир" оид ба навъи махсуси оњангњои 
замонаш зери унвони "Алњони мулазза" (яъне оњангњои 
нишотангезу лаззатбахш) маълумоти муфассал додааст. 

Дар замони  Рўдакї ва Фирдавсї ба майдони адабу эљод 
шахсиятњои нави фарњангї – "ровиён" (ривояткунандагон ё худ 
сарояндагони шеъру достонњо) хеле фаъолона ворид шуданд 
ва мањз њаминњо бо овози хуш ва лањни форами мусиќї 
ашъори шоирони замонро ба самъи шунавандагон 
мерасониданд (баъзан њатто бо њамовозии созњои мусиќї), 
яъне ба ибораи дигар гўем, вазифаи сарояндагонро иљро 
мекарданд. 

Дар асл гирем, ин намуд суннати маъруф, яъне бо овоз 
сароидани порчањои назмї, ќиссањои таърихї ё худ достонњо 
дар васфи ќањрамонони афсонавї аз даврањои тоисломї 
сарчашма гирифтааст. Яъне муќаррар аст, ки аз њамин 
даврањо сар карда яке аз  омилњои асосии тарѓиб намудани 
шеър ва каломи мавзун дар байни мардум – анъанаи њатман 
бо овози хуш ва бо лањни махсус иљро кардани онњо ба 
шумор мерафт. 

Ногуфта намонад, ки дар аксари њолат наќши ин гуна 
ровиёнро њатман худи муаллифони шеъру таронањо, яъне 
шоирони маъруф иљро мекарданд. Аз маълумоти 
сарчашмањои зиёд бармеояд, ки аксари кулли шоирони ин ё 
давраи таърихи адабиёти классикї худашон дониши кофии 
мусиќї доштанд ва ин ё он созњои мусиќиро хеле хуб 
менавохтанд. 

Васеъ пањн гардидани ин суннати бадеї – яъне бо садои 
хуш ба гўши шунаванда расонидани намунањои шеъру ѓазал 
дар як марњилаи муайян ба ривољ ёфтани анъанањои 

«Самоъ» (аз феъли арабии «самаъа» яъне – «шунидан») низ 
асос гардид. Чуноне ки баъдан, пас аз чандин асри рушди 
анъанањои «шунидан»-и шеър, Имом Ѓазолї зикр 
намудааст: «Њаќќи таолоро сиррест дар муносибати наѓмањои 
мавзун ба арвоњ (рўњ)… чї баъзе овозњо шод кунад ва баъзе 
андўњгин ва баъзе хоб оварад ва баъзе бихандонад ва ба тараб 
расонад…».10 

Дар љои дигар Ѓазолї доир ба далелњои мубоњ (яъне 
раво) будани самоъ (шунидани мусиќї) овардааст, ки 
«воизро раво бошад, ки сухани худро дар ваъз низоме дињад 
ва саљъ биёрояд,… чун вазн ба саљъ бипайвандад, таъсири 
сухан дар дил бештар шавад. Ва чун овози хуш ва наѓмањои 
мавзун бо он зам гардад, таъсири сухан зиёдтар гардад ва чун 
таблу шоњин ва њаракати иќоъ бо он бошад, таъсир камол 
пазирад…»11  Яъне  маълум мешавад, ки  амали ба 
дили шунаванда бо овози хуш ва њамовозии созњои мусиќї 
("таблу шоњин") расонидани маънињои шеър таъсири онро 
хеле зиёдтар мекунад. 

Аз њамин лињоз метавон тасдиќ намуд, ки дар њамаи 
марњилањои рушди таърих  шеъри тољикї њамеша бо 
падидањои мусиќї, созу наво ва суннатњои сарояндагї 
пайвандии хеле амиќ доштааст. 

Муаррихон навиштаанд, ки дар давраи Кўшониён 
љараёни маъруфи ба њам омезиш пайдо намудани  
тамаддунњои мухталиф – њиндї, эллинї, чинї оѓоз шуда буд, 
ки дар натиљаи он маданияти мусиќии мардуми тањљої низ 
хеле ѓанї гардид. Аз ин сабаб, шояд метавон тахмин намуд, 
ки анъанањои хеле ѓанї ва гуногунранги мусиќии давраи 
Сосониён дар асоси айнан њамин гуна омезишњои намунањои 
гуногуни бадеию эстетикї ташаккул ёфтаанд. 

Маълум аст, ки мањз дар њамин давраи рушди хеле 
фаолонаи фарњанг њунари мусиќї ба сифати яке аз чањор 

                                                 
10 Ѓазолї. Ињё улум ад-дин, љ.2 (Китоби ваљд ва самоъ).- Тењрон.- 1359. С. 804. 
11 Њамон љо, С.807. 

бахши ќудратњои бузурги маънавї – «Шуур, Аќл, Ирода, 
Шодї (мусиќї, яъне офарандаи эњсосоти шодї)" шинохта ва 
эътироф карда шудааст. 

Мутрибон ва муѓанниёни маъруфи њамон давра – 
Борбади Марвазї, Накисо, Гесуи Навогар, Саркаш 
(Саркис), Бомшод, Озодвори Чангї (маъруф ба Дилороми 
Чангї)  аснои эљод ва иљрои осорашон мањз аз њамин суннат 
– яъне бо овози некў ва њамовозии созњои мусиќї сароидани 
матнњои мухталиф истифода мекарданд. Аз номгўи 
намунањои шеърї ва мусиќии њамон давра (хусусан силсилаи 
«Хусравониёт», таронањои мухталифи бахшида ба васфи 
табиат ва ѓ.) бармеояд, ки айнан дар њамин марњилаи 
таърихї шеъру мусиќї дар сатњи њунари њирфаї ба њам 
пайванд мешаванд ва минбаъд санъати каломи бадеъ бо 
ќонунњои њунари мусиќї тобеияти тарафайн пайдо мекунад. 

Бори дигар ёдовар мешавем, ки дар замони салтанати 
Сосониён матни сурудњои устодонаро асосан "насри 
мусаљљаъ" ташкил медод ва мањз истифодаи оњангу навоњо 
ва созњои мусиќї (хусусан дафу дойра) сатрњои баъзан 
ноњамвори ин намуди шеъриро ба низоми ягонаи вазн ворид 
намуда ба он мавзунияти хос мебахшиданд. 

Доир ба масъалаи тавъам маъмул гардидани шеъру 
мусиќї дар замонњои куњан Парвиз Нотил Хонларї чунин 
аќида баён намудааст: "Ба мўљиби мадорик ва асноди ќатъї 
ашъори авестої бо оњанги мусиќї тавъам буда ва дар 
оташкадањо муѓон ин ашъорро бо оњангу овоз мехонданд ва 
бадењист, ки дар ин њол бисёр дар гўш ширинтар буда ва 
бењтар таъсир мекардааст ва акнун яке аз аносири муњимми 
ин сурудњо, ки наѓма - яъне зеру бами савт бошад фаромўш 
шуда ва он чи ба љо монда ба колбади бељон мемонад".12 

Шубњае нест, ки дар марњилањои нахустини рушду 
такомули санъати шеър пайвандї бо зеру бам, яъне оњанги 

                                                 
12 Хонларї Парвиз Нотил. Тањќиќоти интиќодї дар арўзи форсї.- Тењрон.- 

1327.- С.15. 

мавзуни мусиќї яке аз шартњои асосии мављудияти он ба 
шумор мерафтааст. 

Вале баъдан, дар марњилаи нави рушди шеъри дарї бо 
истифода аз њамин дастовардњои эљодии даврањои гузашта, 
шаклњои то он замон маъруфи пайвандии шеъру мусиќї 
мавриди эњё ќарор гирифтанд. Мазмун ва мундариљаи 
комилан тозаи иљтимої, ки дар намунањои нави бадеї - 
ѓазал, рубої, мустазод ва таронањо роњ ёфтанд, минбаъд дар 
фазои њунари мусиќї низ анвои таърихан нави асарњои 
мусиќиро  ба вуљуд оварданд. 

Масалан, навъи ѓазал, ки дар аввал њамчун сарлавња ё 
худ бахши ибтидоии ќасидањои ќадимї маъруф гардида буд, 
дар эљодиёти Абўабдуллоњи Рўдакї ба навъи комилан 
мустаќил табдил ёфт ва муњимаш он аст, ки дар ин љараён 
омили асосии ин гуна табодулоти эљодї ва њунарї мањз 
истифодаи мусиќї ё худ њамовозї бо оњанг ба шумор 
мерафт. Дар ин хусус Е.Э.Бертелс  дуруст фармудааст, ки 
«дар асл шакли пешинаи ѓазал эњсоси хотимадињиро фарогир 
набуд, доим таќозои идома доданро пеш меовард ва минбаъд 
мањз хусусиятњои фурудошти оњанги мусиќї ин ноќисиро аз 
миён бардоштааст».13 

Маълум мешавад, ки истифодаи услуби "фурудошт" 
(фуровард, дар муќобили "ављ") дар љараёни ташаккули 
шакли ѓазалнависї наќши хеле бузургро иљро намудааст. 

Поинтар Е.Э.Бертелс доир ба  таѓйироти куллии 
муносибатњои шеъру мусиќї  ба чунин хулоса меояд, ки 
«минбаъд жанри ѓазал тобеи њунари мусиќї гардида, 
иљрокунандаи асосии он акнун на ровї (сарояндаи ќасидањо), 
балки мутриб ва муѓаннии касбї мешавад. Ѓазалсарої дар ин 
маврид на танњо барои маљлисњои пуршукўњи дарбор, балки 
бештар ва аксаран барои базмњои мањрамона пешнињод карда 
мешавад».14 

                                                 
13 Бертельс Е.Э. Персидская поэзия в Бухаре X в.// «Труды Ин-та 

востоковедения», вып. 10. - М.-Л.- 1935, С.30. 
14 Њамон љо, С. 36. 

Њамин гуна љараёни аз ќасида људо шудани ѓазал омили  
ба вуљуд омадани сохторњои махсуси ќолабї – «матлаъ» ва 
«маќтаъ» гардиданд ва бешубња дар шаклбандии ин ќолабњо 
услубњои оњангии «даромад» ва «фуровард»-и мусиќї наќши 
њалкунандаро бозидааст. Яъне маълум аст, ки мањз оњанги 
махсус, ки бо услуби муайян (истифодаи пардањои болорав ё 
поинрав) оѓоз ё худ анљоми ѓазалро таъкид менамуд, 
ифодакунандаи сохтори ѓазал њамчун воњиди ягонаи бадеї 
гардид. 

Доир ба пайвандии шеър ва мусиќї ва хусусан 
њамбастагии сохтори маќомњои классикї бо анвои 
мухталифи шеъри тољикї њаминро ќайд намудан зарур аст, 
ки  дар рушду такомули системаи маќомњо њамчун силсилаи 
идоманоки оњангу таронањо, таъсири бевоситаи ин ё он 
намуди шеърї (тарона, рубої, ѓазал, мухаммас, мустазод, 
тарљеъбанд, соќинома ва ѓ.) беандоза бузург аст. Муќаррар 
гардидааст, ки љараёни таърихии шаклбандии маќомњо 
айнан дар пайвандии марњилањои муайяни рушди назми 
форсии тољикї сурат гирифтаанд. 

Масалан, матни асосии бахшњои овозии маќомњоро 
навъњои гуногуни назми классикї – байт, ќитъа, рубої, 
тарона, ѓазал, мустазод, соќинома, тарљеъбанд, мухаммас 
ташкил мекунанд ва таърихан маълум аст, ки њар яке аз ин 
навъњо падидањои каломи бадеъ шурўъ аз оѓози марњилаи 
пайдоиши хеш њатман вориди сохтори ягонаи ин ё он 
силсилаи мусиќї  мегардиданд ва зиёда аз ин, минбаъд  ин 
гуна бахшњои мусиќї ба худ њатман унвони њамон жанр ё 
навъи шеъриро мегирифтанд. 

Масалан, маълум аст, ки њамчун «Таронаи Баёт», 
«Мустазоди Наво», «Соќиномаи Савти Сарвиноз» ном 
гирифтани бахшњои маќомњо мањз аз унвони навъи шеърї 
вобастагї дорад. Ба ѓайр аз ин, ёдовар мешавем, ки 
вижагињои лањнї ва рўњияи эстетикии ин бахшњои маќомњо 
њатман ифодакунандаи образу эњсосоти мазмуну 
мундариљаи шеър мегарданд. 

Дар оњанги Сарахбор, Савтњо, Талќинњо ва дигар 
бахшњои Шашмаќом, ки маъмулан бо истифода аз навъњои 
ѓазал ё мухаммас иљро  мешаванд, њатман услуби махсуси 
композитсионї – яъне барои њар байти алоњида тасниф 
намудани порчањои махсус ва такрорнашавандаи мусиќї - 
Даромад, Миёнхат, Дунаср, Ављ, Намуд, Фуровард, 
Супориш истифода карда мешавад. 

Дар бахши Мустазодњо  њамон сатри «мустазодшуда»-и 
шеър (яъне мисраъи кўтоњи иловагардида)  њатман бо 
такрор намудани навои махсус «мустазод» карда мешавад, 
яъне дар шаклбандии оњанг низ айнан мисли шеър услуби 
илова сохтани порчаи оњангї истифода мегардад. 

Доир ба муаммои пайвандии шеъру мусиќї, хусусан 
назми классикї ва силсилаи Шашмаќом, бо дарназардошти 
таърихи хеле ќадимии ин анъанаи бадеї  њаминро махсусан 
ќайд намудан зарур аст, ки ин пайвандї характери 
омехтагии дуљонибаро дорад, яъне њар лањза душвории 
муайян намудани он њолат пеш меояд, ки мушаххасан кадом 
ќолаби шаклбандї – каломи бадеъ ё худ оњанги мусиќї 
пешрав аст. 

Ин муаммо кайњост, ки мавриди таваљљўњи хосаи 
олимони соњаи шеъру мусиќї ќарор гирифтааст. Олими 
маъруфи асри 19 Б.Гинзбург доир ба масъалаи пайвандии 
савту калом чунин навишта буд: "Оњангњои шеъри 
худашонро шоирон на њамеша худашон бино мекарданд. 
Онњо бисёр ваќт ритмњои мављуд бударо, ки аз љониби халќ 
сохташуда ва дар сурудњои халќї инъикос меёфтанд, 
истифода мекарданд. Дар натиља, агар оњанги сурудњои халќї 
аз љониби шоирон ќабул карда шуда форам ва дилфиреб 
мебаромаданд, мусиќидонњо онњоро ба мелодияи (наѓмаи) 
мусиќї мегузарониданд."15 

                                                 
15 Гинзбург Б.Д. Основы арабского стихосложения.- С.-Петербург, 1842 
(иќтибос аз китоби   Бањром Сирус. Арўзи тољикї. - Д.- 1963.-С.206). 

Дар олами мусиќии љањонї ин намуд пайвандињои нодир 
дар фарњанги Аврупо низ пайхас карда мешавад. Яке аз 
муњаќќиќони назми аврупої Р.И.Петрушанская ќайд 
намудааст, ки дар эљодиёти трубадурњо, ки худашон шеър 
месохтанд ва онро месароиданд, вазни оњанг комилан аз 
шеър вобаста буд.16 

Айнан њамин аќидаро муњаќќиќи дигар Б.Эйхенбаум  
чунин тасдиќ мекунад: «Аксари кулли шаклу намудњои 
мусиќї бо жанрњои шеърї пайвандии хеле ќадими таърихї 
доранд ва осори ин пайвандињо то њанўз пойбарљост».17 

Аз мазмуни ин мушоњидањои зоњиран даќиќ маълум 
мешавад, ки як замоне ин анъанањо асосан дар мабнои 
маданияти мусиќии аврупої пайдо шудаанд,  вале 
мутаассифона, дар як давраи муайян бо њамин «шакли 
тайёрашон» дар љараёни тањќиќи мусиќии классикии 
мардумони Шарќ (аз љумла, масалан дар тањќиќи силсилаи 
Шашмаќом) низ мавриди истифода  ќарор гирифтанд. 
Масалан, яке аз муњаќќиќони назарияи мусиќии мардумони 
Осиёи Миёна  С.Галитская доир ба пайвандињои хоси 
каломи бадеъ ва мусиќї чунин зикр намудааст, ки дар 
оњангу навоњои сурудњои шарќї наќши мусиќї аслан дар он 
аст, ки бояд бо нолаву овозандозї симои љадиди суханњои 
матнро таљассум созад.18 

Ин аќидаи зоњиран сањењ њамзамон дар нињоди худ 
иштибоњи хеле њам назарраси методологиро пинњон 
медорад, зеро он  комилан ба хусусиятњои  шаклбандии 
тайёри имрўза (яъне намудњои то ба замони мо расидаи) 
сурудњои мардумї асоснок шудааст. Њол он ки дар љараёни 
бисёрасраи рушду такомули шеъру мусиќї борњо ин 
падидањо мавриди таъсири чандинкаратаи тарафайн ќарор 
гирифтаанд, яъне ин љо бояд, ќабл аз њама, аз хусуси 

                                                 
16 Ниг. «Музыка и поэзия.- М.-1984.-С.7.  
17 Эйхенбаум Б.  О поэзии. Л.- 1969.- С.346. 
18 Галицкая С. Теоретические основы монодии.- Ташкент.- 1981.- С. 85. 

њампайвандии диалектикии ду намуди гуногуни падидањои 
бадеї – яке образњои садодињандаи мусиќї (ки дар зоти худ 
мустаќил метавонанд будан) ва дигарї – маънињои забониву 
семантикии назм суханронї намуд. Дарвоќеъ на танњо назм, 
балки њатто љумлаи оддии насрї низ њатман таќозои 
истифодаи оњанги махсуси талаффузро дорад ва танњо 
оњанги сухан метавонад задањои мантиќиро љо ба љо 
гузорад. Дар ин хусус муњаќќиќи маъруфи фонетикаи забони 
тољикї Т.Хаскашев чунин навиштааст: 

"Оњанг аз љумлаи воњидњои забарзанљирии фонетика аст. 
Вай хусусияти пайдарпайї надорад ва гўё ба болои воњидњои 
тайёр - љумлањо "илова" шуда онњоро аз нуќтаи назари 
фонетикию мухобиротї муташаккил месозад. Вале чунин 
"иловашавї" њатмист, зеро мављудияти љумла њамчун воњиди 
томи мухобира ба оњанг вобаста аст."19 

Тибќи навиштањои И.Лазарев, матни суруд ба таври 
субъективона ва бо эњсосоти бањодињанда фикру аќидаи 
инсонро ифода месозад, вале мусиќї дар ин њолат мањз 
воќеияти аслиро тавассути садоњо баён мекунад, яъне дар 
натиљаи омехташавии калом ва оњанг як намуд  
ифодакунандаи севум ба вуљуд меояд, ки он сифатњои хоси 
конструктивї ва образнокиро доро мебошад.20 

Бояд зикр кард, ки дар мазмуни мусиќии њирфаии 
шифоњї, ки маќомњо  ва анъанаи фалакхонї аз љумлаи он ба 
шумор мераванд, айнан њамин намуд  «забони севум» 
(ибораи И.Лазарев) кайњост, ки маъмул гардидааст ва 
таърихи пайдоиши онро метавон ба даврањои аввали 
ташаккули мусиќии њирфаї нисбат дод. 

Дар њар сурат пайдост, ки мањз оњанг (зарби мусиќї) ба 
љараёни риштабандии калимањову иборањо сифатњои зарбї, 
бадеї, образнокї ва эњсосотии худро илова мекунад. Шояд 

                                                 
19 Т.Хаскашев. Фонетикаи забони адабии тољик.- Душанбе.- 1989.-С. 154. 
20 Иќтибос аз: Брагинский И.С. Иранское литературное наследие.- М.- 1984.-

С.113. 

аз њамин сабаб бењуда нест, ки дар аксари кулли рисолањои 
ќадимии бахшида ба услуби ташхиси сифатњои каломи 
мавзун, дар љойи аввал «каломи малњун» (яъне сухани бо 
лањн, яъне бо оњанг баёншуда) васф шудааст, танњо пас аз он 
«каломи мактуб» (сухани сабт гардида, яъне навишташуда) 
номбар мешавад.21 

Маълум мегардад, ки маънии њар як ибора метавонад 
аснои бо садо ифода шуданаш аз шакли хаттии он хеле фарќ 
бикунад, зеро дар ин маврид барои талаффузи он ваќти 
муайян ва оњанги муайян истифода карда мешавад. Гўяндаи 
сухан метавонад дар њолати талаффуз тавассути оњанг 
(интонатсияи гуфтор) ба калима маънињои гуногун илова 
созад, њатто бо садо ва оњанги хос маънии мухолифи 
семантикии калимаро баён созад. 

Файласуфи машњури рус Алексей Лосев дар мавриди 
шарњи истилоњи «ноэма» чунин менависад: «ноэма – мантиќи 
асосии њар як калима мебошад, ки он танњо дар сурати бо 
садо ифода намудани он аз љониби шунаванда муќаррар 
карда мешавад».22 

Ў мисол меорад, ки «ман ин лањза  калимаеро бо ѓазаб, 
сонитар бо мењрубонї, маротибаи севум  онро ба таври 
нимѓурма талаффуз мекунам ва нињоят маротибаи дигар ба 
ин калима  тавассути садо маънии махсусро таъкид 
месозам».23 

Дар илми забоншиносии тољик низ ин аќида шарњи 
худро пайдо намудааст. Масалан Т.Хаскашев дар пайравии 
А.Лосев менависад, ки 

"оњанг яке аз воситаи муњими ифодаи муносибатњои 
мантиќии љумла аст. Аз нуќтаи назари оњанг дар њар як 

                                                 
21Муњаммад Рашшод. Фалсафа аз оѓози таърих. Љ.5- Тењрон.- 2521 

(шоњаншоњї).-С.190. 
22 ниг. Лосев А. «Философия имени».-Москва.- 1990.-С.43. 
23њамон љо, С.45. 

љумла  маркази маъної мављуд аст ва ин ќисми љумла њамчун 
ќисми муњимми он ба ќисмњои дигараш муќобил меистад".24 

Пас метавон гуфт, ки аз ин сабаб мањз каломи «малњун» 
(яъне сухани бо садо, бо лањн баён гардида) барои 
офаридани шеър њамчун меъёри асосї ќабул гардид. Ёдовар 
мешавем, ки мањз дар шакли «малњун» (ё худ шифоњї) 
тарѓиб  шудани сухан ва шеър дар аксари њолат ба расми 
маъмулї табдил меёбад. 

Ин њолатро чи дар таљрибаи шеъру сурудро гўш кардани 
оммаи васеи мардум ва чи дар расми баргузории базмњои 
пуршукўњи дарбор бо иштироки аъёну ашроф мушоњида 
кардан мумкин аст. Яъне њам миёни  оммаи васеи мардум ва 
њам дар маљлису мањфилњои хоса расми ба шеърхонї «гўш 
андохтан» хеле васеъ маъмул гардида буд. 

Дар охирњои ќарни XIX  якчанд нафар олимони аврупої 
(Э.Сиверс, Ф.Саран, Э.Рейнхард ва диг.) пешнињод намуда 
буданд, ки минбаъд дар мавриди тањќиќи санъати сухан, 
пеш аз њама, бояд ба услуби садодињии калимањо таваљљўњ 
зоњир карда шавад. 

Масалан, Ф.Саран таъкид намудааст, ки «барои ташхиси 
сањењи шакли бадеии сухан на чашм, балки мањз гўшро бояд 
истифода бурд».25  

Муаллифи дигар низ ин аќидаро чунин љонибдорї 
намудааст: «Муќаррар аст, ки роњи ягонаи тањќиќи љанбањои 
илмии каломи мавзун –  пеш аз њама, ба садодињии онњо 
таваљљўњ зоњир кардан аст, танњо пас аз ин метавон кулли 
услубњои дигари тањлил ва ченакбардориро истифода кард.»26 

Олими маъруфи Эрон Саид Нафисї низ доир ба  
таърихи хеле ќадимї доштани анъанањои пайвандии савту 

                                                 
24 Т.Хаскашев. Фонетикаи забони адабии тољик.- Душанбе: "Маориф".- 
1989.-С. 154. 
25 Эйхенбаум Б. О поэзии. Л.- 1969.-С.334. 
26 Њамон љо, С.335. 

калом чунин аќидаи хешро изњор намудааст: «Ашъоре, ки 
бузургони машоихи тасаввуф ба забони форсї сурудаанд, 
махсусан ѓазалиёт ва рубоиёташонро дар маљолиси зикр ва 
самоъ мехонданд ва аѓлаб таѓаннї мекарданд… Аз ѓазалиёти 
Мавлоно Љалолуддин бармеояд, ки бештари онњоро барои 
пойкўбї ва дастафшонї сурудааст, зеро ки дар бештари онњо 
авзони мусаддас ва мусаммани зарбї ба кор бурда ва бисёр аз 
онњоро худ таќтеъ кардааст, то оњанги пойкўбї ва 
дастафшонии онњоро нишон бидињад.»27 

Айнан чунин аќидаро доир ба пайвандии шеъру мусиќї 
Нафисї дар љойи дигар низ овардааст: "Дар замони пешин ва 
бештар дар ќарни чањорум ва панљум маъмул будааст, ки 
шуарои бузурги Эрон њар шеъри худро бо мусиќї њамвора 
тавъам мекардаанд ва њар ќасидаи эшон мебоист дар яке аз 
пардањои мусиќї хонда шавад..."28 

Эътироф намудан зарур аст, ки шояд бори аввал дар 
илми муосири тољик масъалаи назми Шашмаќомро устод 
Фазлиддин Шањобов ва академик Раљаб Амонов дар 
маќолањои худ, ки  дар нимаи дувуми асри гузашта нашр 
гардида буданд, мавриди баррасї ќарор доданд. 

Устод Фазлиддин Шањобов, ки худ дониши мукаммали 
мусиќї ва саводи баланди шеършиносї доштанд, њамеша ба 
пайвандии шеъру суруд таваљљўњи хоса зоњир мекарданд. 
Дар маќолаи маъруфашон зери унвони "Шашмаќом" дар ин 
бора чунин навишта буданд: "Он нуктаро бояд ќайд кард, ки 
санъати сарояндагии касбии тољикон њамеша дар муносибати 
зич бо назми њазорсолаи онон инкишоф ёфта омадааст."29 

Соли 1978 дар шањри Самарќанд аввалин Симпозиуми 
байналхалќии сатњи ЮНЕСКО доир ба масъалањои рушди 

                                                 
27 Саид Нафисї. Сарчашмаи тасаввуф дар Эрон.- Тењрон.- 1343.-С.129. 
28 Иќтибос аз : Бањром Сирус. Арўзи тољикї. - Д.- 1963.-С.196. 
29 Фазлиддин Шањобов. Шашмаќом. // Шињоби мусиќї (мураттиб-Ф.Азизї), 

љ.2.-Душанбе.- 2011.- С.13. 

мусиќии суннати халќњои Шарќи Наздик ва Миёна баргузор 
гардида буд ва дар њамин симпозиум академик Раљаб 
Амонов зери унвони "Назми Шашмаќом" маърўза карданд. 
Дар ин маърўза олими тољик яке аз нозуктарин муаммоњои 
шашмаќомшиносиро тањлил намуда, аввалин маротиба дар 
сатњи љањонї иброз намуданд, ки "назми чунин шоњасари 
муњташами мусиќї - Шашмаќом бузургтарин муаммои илми 
муосир ба шумор меравад ва ин муаммо, мутаассифона, то 
њанўз кашф карда нашудааст."30 

Бояд зикр намуд, ки мањз дар доираи њамин маърўза 
олими тољик мўшикофона масъалаи љуѓрофияи назми 
Шашмаќомро тањлил намуда, ба диќќати њозирин ин 
нуктаро пешнињод намуданд, ки назми Шашмаќом эљодиёти 
бузургтарин шоирони оламшумул - Рўдакиву Сино, Амъаќи 
Бухорої, Муиззї, Сайидои Насафї, Парии Њисорї, Исо 
Махдуми Кўлобї, Суръати Бадахшонї, Њилолї, Адиб 
Собири Тирмизї, Низомии Ганљавї, Амир Хусрави 
Дењлавї, Њоќонї, Њофизи Шерозї, Саъдии Шерозї, Камоли 
Хуљандї, Восифї, Абдувосеи Љабалии Гарљистонї ва 
дигаронро фарогир аст, ки далели соњиби доираи хеле 
фарохи љуѓрофї будани њунари Шашмаќом мебошад. 

Дар Тољикистон низ ба муаммои пайвандии илми арўз 
ва назокати  сурудњои мардумии тољикї яке аз аввалинњо 
шуда профессор Бањром Сирус таваљљўњ зоњир намудааст. 
Дар китоби «Арўзи тољикї» ин муњаќќиќи нуктасанљ як 
боби махсусро ба тањќиќи масъалаи пайвандии хеле њам 
наздики мусиќї бо ритмикаи сурудњои мардумї ва вазни 
арўз бахшидааст. 

Б.Сирус дар пайравии иддаи зиёди олимони соња бори 
дигар чунин таъкид менамояд: "Суруд, ки яке аз намудњои 

                                                 
30 Р.Амонов. Поэтическая основа Шашмакома. //  Профессиональная музыка 

устной традиции народов Ближнего, Среднего Востока и современность. -

Ташкент.- 1981.-С.56-61. 

изњори њолати рўњия буда ва њам барои ба дигарон 
гузаронидани таассурот хизмат мекунад, дар авоил фаќат аз 
хитобу нидоњо ва овозњои аз љињати маъно камбаѓал ва 
мањдуд, ки дорои унсурњои мусиќї буданд, ташкил 
гардидааст. Сурудњо баъдтар дар љараёни инкишофи худ ба 
матни маънидор соњиб гардидаанд".31 

Муаллифи мазкур барои исботи ин аќида аз эљодиёти 
шоир Зуњурї порчаеро мисол меорад, ки дар он ба ивази 
наќарот танњо калимоти «тан-тано» истифода карда 
шудаанд: 

 
Тавбаи таќво шикастам, тан тано тан, тан  тано, 
Масти сањбои аластам, тан тано тан, тан тано. 

 
Доир ба анъанаи маъруфи сурудхонї ё сурудгўї (аз 

љониби гўяндањо) Абўбакр Наршахї (а.10) низ ишорањои 
наљиберо овардааст. Ў менависад, ки аз замонњои ќадим 
«мардумони Бухороро дар куштани Сиёвуш навњањо аст 
чунон, ки дар њама вилоятњо маъруф аст ва мутрибон онро 
суруд сохтанд ва мегўянд. Ва ќавволон онро «гиристани 
муѓон» хонанд. Ва ин сухан зиёда аз се њазор сол аст».32 

Аз ишорањои даќиќи Наршахї муайян намудан душвор 
нест, ки ин љо сухан аз боби «суруд сохтан» ва «гуфтани» 
(сароидани) суруд меравад, яъне яќин аст, ки матни ин 
сурудњоро мањз порчањои мавзуни шеърї ташкил медодаанд, 
ки вазну ќофияи хосро соњиб буданд. Ин аќидаро 
Е.Э.Бертелс низ љонибдорї намудааст.33 

Шамсидин Ќайси Розї, муаллифи рисолаи маъруфи 
«Ал-муъљам фи маъойири ашъор-ил-Аљам» (а.13) наќл 

                                                 
31 Бањром Сирус. Арўзи тољикї.- Душанбе.- 1963.- С.193. 
32 Абўбакр Наршахї. Таърихи Бухоро. - Д.- 2012.- С.56-57. 
33 Бертельс Е.Э. Персидская поэзия в Бухаре X в.//«Труды Ин-та 

востоковедения», вып. 10. М.-Л.- 1935.-С. 39. 

намудааст, ки боре дар яке аз базмњои хоса нафаре, ки овози 
хуб дошт ва шеърро низ хеле наѓз медонист, дар њузури ањли 
фањм порчаеро аз достони «Хусрав ва Ширин»-и Низомї бо 
овози хуш ва лањни форам ва дар вазни «хафиф»  сароид.34 

Дар адабиёти илмии муосир низ ин проблема дар як 
ќатор китобу маќолањои муаллифони мамлакатњои гуногун 
мавриди тањќиќ ќарор гирифтааст. Масалан, дар рисолаи 
муњаќќиќи ўзбек Р. Султонова масъалаи њамбастагии 
аркони мусиќї ва шеър дар сатњи њиљо, рукн ва мисраъњои 
навъи ѓазал тањќиќ шудааст. Вале мутаассифона, муаллифи 
ин рисола аксари кулли мушоњида ва хулосањои хешро бар 
мабнои вазну ќофия ва сохтори ашъори шоирони туркзабон 
асоснок намудааст ва њатто таваљљўње ба решањои соф 
тољикї-форсии навъ, услуби бадеї ва эстетикии эљодиёти 
шоирони тољику форс  зоњир накардааст. 

Ин иштибоњ ва назарногирии мањз, ки аз љониби 
муаллифи номбурдашуда роњ дода шудааст, баъзан 
муњаќќиќони дигарро низ ба гумроњї мебарад, вале 
хушбахтона, аксари кулли мутахассисони соњаи шеъру 
мусиќї аснои тањќиќоти санъати маќомњо, ќабл аз њама, ба 
решањои шаклбандї ва хусусиятњои маънисозии назми 
классикии тољику форс мурољиат мекунанд. 

Пайвандии фитрии мусиќї ва калом  дар сатњи 
таронањои омиёнаи мардумї њамчун омили пуриќтидор дар 
љараёни ифодасозии маънињои бадеї устувор гардида буд. 
Аммо дар сатњи санъати маќомњо (махсусан Шашмаќом) ин 
услуб ва ин суннати волои бадеї ба дараљаи хеле  мураккаб 
боло мебарояд. 

Ин љо бояд на танњо пайвандии махсуси оњангњои 
маќомњоро дар назар гирифт (масалан, таљассуми лањнии 
мазмуну мундариља ва эњсосоти рўњии матни шеър, ё худ 

                                                 
34 Шамсиддин Муњаммад Ибни Ќайси Розї. Китоб-ул-мўъљам фї маъойир 

ил-ашъор ал-Аљам.- Тењрон.- 1935.-С.132. 

риояи даќиќи вазни арўз дар мусиќї), балки бештар ба он 
таваљљўњ намуд, ки чї гуна љараёни таърихии рушд ва 
такомули маќомњо (нахуст Дувоздањмаќом ва баъдан 
Шашмаќом) дар њамаи марњилањои инкишофи назми 
форсии тољикї њатман бо љараёни ба вуљуд омадани ин ё он 
жанру намудњои тозаи назми классикї пайвандї доштаанд. 
Рўшантар гўем, бояд ба инобат гирифт, ки масалан дар 
сохтори маќомњо пайдо шудани бобњои Тарона, Уфар, 
Соќинома, Мустазод, Мухаммас, Тарљеъбанд ва ѓ. даќиќан 
мањз дар натиљаи љараёни ба вуљуд омадани айнан чунин 
навъњо дар шеъри классикии тољикї сурат гирифтаанд. 

Дарвешалї Чангї - муаллифи яке аз рисолањои 
бонуфузи мусиќї "Тўњфат-ус-сурур" (а.17), доир ба масъалаи 
пайвандии шеъру мусиќї чунин навиштааст: "Фил-љумла 
миёни наѓма ва назм илтизом ва интизоми мо ло калом аст 
ва њар як бо њам эњтиёљ доранд, зеро ки маънї ва њикояти 
ширин, ки ба сурати назм адо меёбад, мисли шоњидест, ки бо 
либоси фахр ороста шуда...чун оњанг ба маънї либоси сурат 
пўшонад, ба он монад, ки шоњиди љамол ба маќом омада, 
ишвањои рангин намуда, тамкин аз дилњои њазин 
мерабояд".35 

Яъне метавон хулоса баровард, ки  маљмўи кулли 
унсурњои бадеї ва баёнии мусиќии маќомњо бо мазмуну 
мундариља, образњо, тасаввуроти эстетикї ва њамчунин 
вазну ќофиябандии шеъри форсии тољикї алоќамандии зичи 
мантиќї ва эстетикї дорад. Аз ин мебарояд, ки шинохти 
мўъљизањои мусиќї, аз љумла бадеият ва образњои эстетикии 
Шашмаќомро бояд њатман аз тањлили хусусиятњои 
пайвандии онњо бо ашъори классикї оѓоз намуд. 

 
 
 

                                                 
35 Нусхаи дастхати "Тўњфат-ус-сурур" (захираи ИШ Ўзбекистон, № 468/1).-С.94. 

БОБИ АВВАЛ 
 

НАЌШИ САНЪАТЊОИ ШЕЪРЇ ДАР ТАШАККУЛИ 
МУСИЌИИ ЊИРФАЇ ДАР АСРЊОИ МИЁНА 
(Таърихчаи ташаккули каломи мавзун ва малњун) 

 
Чуноне ки дар Пешгуфтор зикр шуд, инсон хеле 

ќадимтар аз ифодаи калом, пеш аз он ки ќобилияти бо сухан 
баён намудани фикру андешањояшро соњиб гардад, ў кулли 
эњсосоти худро танњо тавассути садобарорињои мухталиф ва 
рамзнок (нидову фарёд, оњу фиѓон,наъраву нола) баён 
мекард. Яъне дар марњилањои нахустини таърихи ташаккули 
хеш одам ќодир буд, ки эњсосоти тањдид, итоат, навозиш, 
фармон, огоњ сохтан аз хавфу хатар ва дигар намуди 
падидањои хеле ва хеле зарурии њаётиро бидуни калом, 
танњо бо овозбарорињо ва садоњои махсуси оњангдор ифода 
созад. Доир ба ин аќида мусиќишиноси маъруф Л.Мазел дар 
миёнањои ќарни гузашта гуфта буд, ки «таърихан оњангњои 
мусиќї (ё худ оњангсозї умуман) бо оњангњои калимасозї 
пайвандї доранд».36  

Кунун маълум мешавад, ки баръакс, оњанги навоњои 
талаффузи калимањо мањз аз дастовардњои оњангу рамзњои 
овозии ќаблан дар љомеаи инсонї ташаккул ёфта сарчашма 
мегиранд, зеро яќинан анъанаи тавассути каломи маънидор 
ифода намудани фикру маќсади инсон хеле сонитар, пас аз 
давраи хеле њам дуру дарози ташаккули таљрибаи 
овозбарории мављудоти зинда сурат гирифтааст.  

Ин муаммо дар мисоли таносуби шеъру мусиќї дар 
фарњангњои дигари ањли башар низ мавриди таваљљўњ ќарор 
гирифтааст. Яке аз муњаќќиќони варзидаи илми мусиќї 

                                                 
36 Мазель  Л. О мелодии.-  М.- 1952.- С.13. 

М.Харлап доир ба пайвандии савту калом дар мусиќии 
мардумии русї навиштааст, ки "вазни ашъор -  ќабл аз њама 
шакли ќаблан муайян  шудаи ритми мусиќї мебошад, ки 
њиљоњои матн рўи рукнњои он ќарор мегиранд. Агар мо 
эътироф намоем, ки ин доираи ритм падидаи мусиќї  
мебошад, пас бояд гуфт, ки дар ин сурат эљоди шеър як навъ 
"контрафактура , яъне ба ќолаби тайёр ворид намудани 
суханњо ба шумор меравад."37 

Ин љо зарур аст, ки бори дигар аз гуфтањои шоир ва 
мусиќидони бузург Абўалї Ибни Сино доир ба ин мавзўъ 
ёдовар шавем: «Мављудоти зинда идомаи насли худро 
тавассути иљтимоъ таъмин менамоянд ва иљтимоъ танњо 
тавассути бо садои махсус даъват намудани њамдигар сурат 
мегирад… њамчунин тавассути садобарорињои махсус 
њайвонот ба ёрї даъват мекунанд, аз хавфу хатар њамдигарро 
огоњ мекунанд ва ѓ. Пайдост, ки  мањз њамин гуна овоз ва 
садобарорињо воситаи ягонаи муошират ба шумор мерафтанд, 
зеро садо хислате дорад, ки  кулли монеъањоро убур мекунад 
ва ќудрате дорад, ки ба масофањои дур низ рафта мерасад. 
Пас насли одам низ ба ин гуна воситаи муносиб эњтиёљ пайдо 
намуда, аз имкониятњои фарохи эњсосотии он  зина ба зина 
истифода кардааст».38 

Аз ин љо маълум мегардад, ки олими бузург, шоир ва 
мусиќидони шањир Ибни Сино њазор сол ќабл аз даврони мо 
хусусиятњои биологї, физиологї ва иљтимоии овоз ё худ 
садоро њамчун воситаи муњимтарини муошират миёни 
мављудоти зинда муайян намудааст. Бо такя ба ин тањлили 
даќиќ метавон гуфт, ки оњанги сухан, ё худ каломи маънидор 
дар мабнои суннатњои эстетикї ва баёнии њамон 
овозбарорињои ќадимии насли одам ба вуљуд омадааст. 

                                                 
37 Харлап М. Ритм и метр в музыке устной традиции.- Москва.- 1986.- С.12. 
38 Абўалї Ибни Сино. Љавомеъу илм-ал-мусиќї (аз «Китоб-уш-шифо»).- 

Ќоњира.- 1956.-С.7 (аз арабї тарљимаи мо – А.Н.). 



35 

 

 

 

Дар охирњои солњои 40-уми  ќарни гузашта, профессор 
Б.Миллер доир ба ин муаммо масъалагузорї намуда буд, ки 
минбаъд тањќиќи вазни ашъори форсї бояд бо 
дарназардошти кулли аносири савтї ва мусиќии он амалї 
карда шавад.39 

Њамчунин шарќшиноси маъруф, профессор 
А.Н.Болдирев баъд аз тањлили амиќи хусусиятњои вазнии 
шеъри форсии тољикї ба чунин хулосае омадааст, ки сифати 
асосии онро на пайдарњамии оддии њиљоњои дарозу кўтоњ, 
балки вуљуди садодињии махсуси онњо («наличие 
тоничности») ташкил намудааст.40 

Дар яке аз маќолањояш, ки ба масъалањои вазни шеъри 
форсї (хусусан ба вазни «Шоњнома») бахшида шудааст, 
шарќшиноси маъруф  Юрий Марр нигоштааст, ки «то он 
замоне ки назми ба ном «мардумии» форсї људо  аз оњангу 
навоњои зиндааш мавриди тањќиќ ќарор мегирад ва то он 
замоне ки ба иљрои ин гуна тањќиќот соњибони асосии ин 
забону ин муњит љалб карда намешаванд, мо њеч гуна аќидаи 
муќаррареро доир ба ин муаммо баён карда наметавонем».41 

 Мањз бо такя ба њамин гуна аќидањои дар илми 
филологияи њамон замон баён гардида, муњаќќиќи маъруфи 
Шашмаќом ва мусиќии Шарќ, проф. В.М. Беляев ба хулосае 
омад, ки "барои даќиќан муќаррар намудани вазни оњанг, 
ќабл аз њама, бояд ба сохтори ритмикии шеър таваљљўњ 
намуд, мисоли он ки дар «Ќашќарча» аз маќоми «Дугоњ» 
дида мешавад."42 

Пас, аён мегардад, ки ин муаммо, яъне муносибати 
калом ва савт, шеър ва мусиќї кайњост, ки дар мадди назари 
мўшикофонаи њар ду љониб – њам  муњаќќиќони соњаи 

                                                 
39 Миллер Б. Персидские теснифы.- Л.- 1964.- С.6. 
40 Болдырев А.Н. К фольклору Таджикистана. //Труды Тадж. Базы АН СССР.- 

т.3.- М.- 1936.- С.63. 
41 Иќт.  аз: Персидские теснифы.- Л.- 1964.- С.7. 
42 Успенский В.А. (сб. статей).- Ташкент.- 1980.- С.285. 

филология ва њам мусиќишиносон ќарор доштааст ва њар ду 
љониб мўътаќиданд, ки барои ташхиси ин муаммо њам вазни 
шеър ва њам услуби садодињии зиндаи онро  бояд ба назар 
гирифт. Лекин дар њамин њолат бояд ёдовар шуд, ки њатто 
чунин мавќеъи зоњиран сањењи ташхиси масъала њанўз 
моњияти асосии онро ифода карда наметавонад, зеро 
назокатњои пайвандии шеъру оњанг дар системаи назми 
классикии форсии тољикї танњо бо услуби шаклбандии 
вазну садо мањдуд нест. 

Назми классикии форсии тољикї ба сифати яке аз 
бахшњои бунёдии фарњанги мардумони эронизабон эътироф  
шудааст ва дар нињоди худ системаи мукаммали љањонбинї 
ва таљассуми бадеию эстетикии олами атрофро фаро 
гирифтааст. Муњимаш он аст, ки ин системаи љањонбинї 
тадриљан дар љараёни инкишофи суннатњои бадеї ва 
шаклбандии назми классикї њамчун таљассумгари олами 
воќеї ва  намунаи волои санъати бадеї ташаккул ёфтааст. 
Пайдост, ки њамаи ин омилњо дар мазмуну мундариља ва  
њамчунин дар доираи образњову тахайюлот ва услуби 
шаклбандии санъати назм ва мусиќии суннатии халќи тољик 
бетаъсир набуданд. 

Чуноне ки болотар зикр намуда будем, шеър ва оњанг, 
савту калом њамеша дар пайвандии зич ќарор доштанд. Вале 
бояд эътироф намуд, ки љараёни рушду такомули санъати 
шеър бо њамаи пањлуњои њунарї ва иљтимоиаш нисбат ба 
њунари мусиќї хеле оромтар ва бидуни халалдоршавињо 
идома мекард.  

Масалан, дар даврањое, ки вазъияти фарњангиву сиёсї ва 
иљтимої зери таъсири ин ё он ваќоеъи замон пайваста 
таѓйир меёфтанд, шоирон дар мазмуни назми классикї низ 
љавобан ба ин гуна таѓйирот рамзњои   гуногуни бадеиро 
мавриди истифода ќарор медоданд ва гоњо маќсаду мароми 
муаллиф тавассути образњои рамзї баён карда мешуданд.  

Вале њунари мусиќї, хусусан мусиќии њирфаї, ки дар 
давраи салтанати Сосониён ба ављи аълои рушди худ расида 

буд, дар тўли ду њазор сол якчанд маротиба ба тазйиќи 
мислаш дида нашудаи њодисањои таърих дучор омадааст. 
Масалан, мањз зери таъсири аќидањои зиёди 
хурофотпарастона замоне иддаи зиёди созњои асили мусиќї 
ё худ садњо оњангу навоњои маъруфи аљдодони мо аз байн 
рафтанд ва он чизе ки имрўз бо унвони мусиќии классикии 
тољикї маъмул аст, шояд танњо намунаи кучаке аз он 
шоњкорињои бузурги бадеї бошад. 

 Мусиќии ќадимии мо комилан санъати шифоњї буд, хат 
надошт ва танњо аз сина ба сина ба таври шифоњї интиќол 
меёфт, суруду таронањои асил дар замири мардум боќї 
мемонданд, вале аён аст, ки дар замони гузашта мубориза ба 
муќобили њунари мусиќї, амали овозхонї ва умуман 
љойгоњи савту оњанг дар зиндагии мардум таи садсолањо 
идома мекард. Шояд мањз аз њамин сабаб чи дар санъати 
назм ва чи дар мусиќї анъанањое ба вуљуд омаданд, ки 
зоњиран гўё ба талабот ва нишондодњои ќоидаву ќонунњои 
шариат мухолиф набуданд.  

Масалан, "Самоъи суфиён" бо тамоми пањлуњои бадеию 
эстетикии худ зоњиран бо маќсади "расидан ба Њаќ" иљро 
карда мешуд, вале ба њамагон маълум аст, ки дар љараёни ин 
амал (яъне иљрои Самоъ) њамеша аксари кулли анвои мусиќї 
ва раќс (овозхонињо, чарх заданњо, дастафшонињову 
пойкўбињо) мавриди истифода ќарор мегирифтанд. Шояд 
барои њамин њам  Имом Ѓазолї истифодаи мусиќиро дар 
љараёни Самоъ (вале бидуни созњо) "мубоњ"  донистааст. 

Аз њамин лињоз яке аз маќсадњои асосии тањќиќоти 
масъалаи муносибати назми классикї бо њунари мусиќї - 
тањлили љараёни таърихии чї гуна тавъам омадани 
воситањои мухталифи баёнї (садо, овоз, ритм ва оњанг) ва 
тањќиќи хусусиятњои бадеию эстетикии он ба шумор 
меравад. Дар ин замина мо, ќабл аз њама, ба назарияи 
маъруфи «интонатсия»-и академик Б.Асафев такя хоњем 
намуд, зеро мањз тибќи њамин назарияи боэътимод дар илми 
мусиќишиносии муосир исбот гардид, ки сифат, моњияти 

асосї ва хусусияти маънї офаридани суханро мањз услуби 
талаффузи оњангии он ташкил мекунад.43  

Ба замми ин ёдовар мешавем, ки Б.Асафев мањз бо 
истифода аз  њамин назария ба хулосае омад, ки  њунари 
мусиќї дар асли хеш "таљассуми овозии њаќиќати воќеї" ба 
шумор меравад.44 

Аз ин лињоз метавон муайян сохт, ки маљмўи кулли 
оњангу навоњои мусиќии суннатии тољик, аз љумла 
Шашмаќом низ ќабл аз њама таљассумгари волотарин 
ѓояњои бадеию эстетикї мебошанд, ки тавассути нозуктарин 
љанбањои санъати сухан ва образњои савту наво баён карда 
шудаанд. Яъне тибќи аќидаи болотар зикр гардидаи 
Ю.Марр њунари маќомњоро бидуни ташхиси пайвандии 
онњо бо шеъру калом тањќиќ намудан ѓайриимкон аст, зеро 
дар тамаддуни Мовароуннањру Хуросон таи садсолањо 
кулли фикру аќидањои илмї, фалсафї, фарњангї ва ѓ. 
бештару љолибтар танњо тавассути шеър ифода карда 
мешуданд. 

 Ба андешаи мо, моњияти хосаи ин гуна пайвандии 
бузурги диалектикиро миёни савту калом ё худ шеъру оњанг 
бо суханњои зерини академик Н.Конрад тасдиќ намудан 
мумкин аст: "Њама гуна омилњои бунёдкорї ва созандагї, ки 
таи таљрибањои зиёд ва истифодаи дониш аз љониби инсон 
офарида мешаванд, фавран ба дониш ва таљрибаи 
офарандааш таъсири мутаќобил мерасонанд ва фикру 
андешаи ўро аз нав ѓанитар мегардонанд. Шаклњои сохти 
љамъиятиро худи одамон меофаранд, вале пас аз ба вуљуд 
омаданашон ин шаклњо ба љомеа, шуури љамъиятї таъсири 
муайян мерасонад ва љараёни минбаъдаи рушди љомеаро ба 
андозае муќаррар месозад. Айнан њамин гуна њолатро мо 

                                                 
43 Асафьев Б. Музыкальная форма как процесс.- Л.- 1971.- С. 259. 
44 њамон љо, С. 344. 



39 

 

 

 

метавонем дар љараёни тараќќиёти илм, дин, фалсафа, 
адабиёт ва санъат мушоњида намоем".45 

Маълум мегардад, ки хислатњои бешумори пайвандии 
шеъру оњанг дар куллиёти Шашмаќом як намуд системаи 
мукаммали алоќањои бадеї, мантиќї, шаклбандї, вазну 
иќоъї ва оњангиро ташкил намудаанд. Ин муаммо кайњост, 
ки дар мадди назари муаллифони мутаќаддим ќарор дорад, 
вале шояд яке аз асарњои нодиртарин бахшида ба ин 
масъала -  китоби маъруфи "Буњур-ал-алњон" -и Фурсат-уд-
Давлаи Шерозї (а.19-ав.20) ба њисоб равад.46  

Дар Пешгуфтор ба нашри ин китоб мусиќишиноси 
маъруф Алї Зарринќалам зикр намудааст, ки ин рисола 
муњимтарин асари бахшида ба муаммои пайвандаии шеъру 
оњанг ба шумор меравад, зеро муаллифи он  бештар аз бањсу 
мусоњибањояш бо овозхонону мутрибони замонаш истифода 
намуда, ба маслињатњои онњо такя кардааст. 

Љолиби зикр аст, ки сохтори ин асари аљоиб комилан ба 
Баёзњои Шашмаќом, ки иддаи зиёди онњо дар хазинањои 
хаттии Душанбе, Тошканд, Санкт-Петербург, Тењрон 
мањфузанд, шабоњат дорад. Масалан, муаллиф аснои 
иќтибос овардани ин ё он матни ѓазал, њатман ишора 
менамояд, ки муѓанниён онро бояд ба кадом маќом (Рост, 
Шўр ва ѓ.) сароянд. Ин љо Фурсатуддавлаи Шерозї 
махсусан зикр намудааст, ки  масалан, барои иљрои як Овоза 
њатман як Маснавї ва як Соќинома рост меояд. 

Дар доираи таълифоти нашргардида, ки ба ин масъала 
таваљљўњ зоњир намудаанд, бояд аз мундариљаи рисолаи 
маъруфи Абў Туроб Розонї "Шеър ва мусиќї ва созу овоз 
дар адабиёти форсї", ё худ силсилаи маќолањои Мањдї 
Фурўѓ зери унвони "Талфиќи шеър ва мусиќї" ёдовар 
гардид. Дар ин асарњо, ки дар миёнањои ќарни 20-ум дар 
сањифањои нашрияи маъруфи эронї "Маљаллаи мусиќї" чоп 

                                                 
45 Конрад Н.И. Запад и Восток.-М.- 1966.- С. 478. 
46 Фурсат-уд-давлаи Шерозї. Буњур-ал-алњон.- Тењрон.- 1345.- С.14. 

шуда буданд, асосњои фонетикї ва шаклбандии санъатњои 
шеърї мавриди тањлил ќарор гирифтаанд, вале 
мутаассифона, њунари мусиќї, ќонунњои савту наво дар ин 
маќолањо њамчун омилњои дуввуминдараља муайян 
гардидаанд. 

Бояд эътироф намуд, ки яке аз бузургтарин олимони 
њамон замон  Саид Нафисї (1896-1966) ва Парвиз Нотил 
Хонларї (муаллифи рисолаи маъруфи "Вазни шеъри форсї") 
ба пайвандии иќоъї (ритмї) ва таносуби вазни шеъру оњанг 
таваљљўњи хоса зоњир намуда буданд. Вале мутаассифона, ин 
мутахассисони варзидаи соњаи назми классикї аснои 
тањќиќи назокати шеъри форсї  ба хусусиятњои шаклбандии 
оњангњои  маќомњои эронї - Дастгоњњои мусиќї даќиќан 
мурољиат накардаанд, шояд аз сабаби он, ки аслан 
пайвандии навъњову шаклњои назми классикї ва сохтори 
Дастгоњњои эронї нисбат ба Шашмаќом ба куллї фарќ 
мекунанд. 

 Масалан, азбаски услуби иљро ва тарзи шаклбандии 
бобњои овозии мусиќии классикии эронї аксаран тибќи 
услуби "импровизатсия" (бадоњатан эљод ва иљро намудан) 
сурат мегирад, дар ин њолат њатто ѓазалњои шоирони 
маъруф низ порча-порча (ду ё худ чањор байт) истифода 
мешаванд. Яъне зарурати иљрои комили ѓазал (бо риояи 
мантиќии Матлаъу Маќтаъ, Ављ, Шоњбайт, Фуровард, ва ѓ.) 
ин љо вуљуд надорад. Аммо чуноне ки мебинем, дар 
Шашмаќом кулли бандњои савтї бевосита ба таъкиди 
Даромад (Матлаъ), Дунаср (Ављ), Фуровард (Маќтаъ) 
бахшида шудаанд, яъне дар ин маврид шаклбандии оњанг 
комилан бо сохтори ѓазал алоќаи зич пайдо менамояд ва ба 
њукми як намуд ќонуни бадеї медарояд. 

 Бояд иќрор шуд, ки њам Саид Нафисї ва њамчунин 
Парвиз Хонларї љонибдори он аќидаанд, ки сифати асосии 
шеъри форсї-тољикиро хусусияти лањнии он, аниќтараш 
мусиќии он ташкил медињад ва таърихан падидањои шеърии 
мо танњо тавассути "иљро бо оњанг" ("бо алњон хонда 

мешуданд") маъмул будаанд. Ин љо албатта, сухан аз боби 
каломи мавзун меравад, яъне калимоте, ки дар як вазни 
муќаррар ва такроршаванда баён карда мешаванд.  

Таърихи пайдоиши каломи мавзун ба замонњои хеле дур 
рафта мерасад. Парвиз Нотил Хонларї зикр намудааст, ки 
"шеъри мавзун дар ќадимтарин осори адабиёти Эрони 
бостон вуљуд дошта, аммо албатта ќавоиди назм дар Авесто 
бо ќавоиди арўз, ки дар забони форсии имрўза маълум аст, 
мушобињате надошта, балки мабнои аслии вазн дар шеъри 
Авестої тасовии шумораи њиљоњо буда ва дар миёни њар 
мисраъ ваќфњое ќарор дошта, ки љои онњо ба мўљиби 
ихтиёроти шоирї таѓйир мепазируфтааст".47  

Ин љо бояд илова намуд, ки љойгоњи чунин "ваќф"-њоро 
мањз ќонунияти зарбии мусиќї муайян мекунад, яъне 
даврњои зарбї (доирањои ритмикї) бояд њатман дар як 
замони муайян аз нав такрор шаванд, дар ин сурат норасоии 
њиљоњои ашъорро "ваќф"-и мусиќї мукаммал месозад. Ѓайр 
аз ин, ёдовар мешавем, ки дар меъёрњои санъати шеърї "та" 
- њиљои кўтоњ ва "тан" - њиљои дароз ба шумор меравад, вале  
аснои вориди доирањои зарби мусиќї гардидан ин њарду 
воњидњои вазнї бо як зарб ифода карда мешаванд.  

Дар мисоли таронаи маъруфи тољикї "Љўраљонам" (аз 
репертуари Ака Шариф Љўраев) аён аст, ки таќтеи охирини 
оњанги тарона дорои "ваќф"- махсус аст: 

 
 

                                                 
47 Хонларї П.Н. Тањќиќи интиќодї дар шеъри форсї. - Тењрон.- 1327.- С.15. 

Масъалаи пайвандии шеъру мусиќї дар асл љузъи 
муаммои бузурги алоќањои мантиќиву бадеї миёни калом, 
нутќ, шеър, савт, овоз ва омилњои ифода сохтани маъниву 
маќсадњои гўянда (шоир, сароянда ва ѓ.) ба шумор меравад. 
Ин аст, ки масъалаи мазкур кайњост зери назари 
муњаќќиќони аврупої ва љањонї низ ќарор гирифтааст. 
Масалан, олимони рус аснои тањќиќи ин муаммо, ќабл аз 
њама, ба намунањои эљодиёти мардумї - суруду таронањо, 
њамосањо ва ѓ. мурољиат намудаанд.  

Муњаќќиќи маъруфи рус А.Востоков дар оѓози ќарни 20-
ум доир ба хусусиятњои табии вазни шеъри русї ва 
пайвандии он бо мусиќї чунин навишта буд: "Сурудхонї 
таносуби њиљоњои дарозу кўтоњро ба танзим медарорад ва 
њатто чунин мешавад, ки њиљои кўтоњ тавассути нолаи овоз 
хеле дарозтар мешаваду бо њамин гўё њиљои дароз љойњои 
худро иваз мекунанд. Ин намуд мухолифати вазниро миёни 
сухану оњанг шарњ додан душвор аст, вале бояд онро 
эътироф намуд, зеро табиат - муаллими ягонаи 
шеърофаринии русњо, тавонистааст мављудияти ду меъёрњои 
гуногун, яъне савту каломро дар назми мо ба њам таслим 
созад".48  

Маќсади асосии тањќиќоти мо низ иборат аз он аст, ки 
маљмўи кулли падидањои пайвандии шеъру оњанг, назму 
мусиќиро тибќи мушоњидаи љараёни рушди таърихии онњо 
мавриди санљиш ќарор дода, муќаррар намоем, ки то чї 
андоза сохтори анвои гуногуни назми классикї бо услубњои 
шаклбандии мусиќии Шашмаќом пайвандии мустањкам 
доранд. Њалли ин муаммо бешубња барои муайян намудани 
наќши санъати сухани тољикї, назми бењамтои мо дар 
љараёни ташаккули санъати мусиќї, аз љумла силсилаи 
маќомњо, моњияти бузургеро соњиб хоњад гардид. 

                                                 
48 Востоков А. Опыт о русском стихосложении. СПб.- 1817.- С.156-157. 

Моњияти тањќиќи ин масъала њамчунин дар он аст, ки 
таи чандин њазорсолањо дар масоњати хеле васеъ - фазои 
фарњангии љањони Шарќи наздик ва Миёна, ки мардуми он 
бунёдгузори яке аз тамаддунњои бузурги олам ба шумор 
мераванд, њунари шеъру мусиќї њамеша ба сифати омили  
муттањидсозандаи кишварњову анъанањои мухталиф хизмат 
кардааст. Пас аз истилои араб дар сарзамини Осиёи Миёна 
як идда суннатњои ќадимии шеъри арабї - ќасидаву 
достонњо идомаи рушди худро дар шаклу намудњои тоза - 
ѓазалу маснавї, њамосањои пуршукўњи таърихї ва ѓ. пайдо 
намуданд, лекин бояд эътироф намуд, ки ин суннатњо аз 
љониби ањли адабу њунари Осиёи Миёна, ки таърихан дар 
сатњи хеле болотари њирфаї ќарор доштанд, ба тарзи 
комилан љадиди эљодї ва эстетикї сайќал дода шуданд. 

  Аз эњтимол дур нест, ки дар љараёни хеле њам мураккаб 
ва пуршиддати ташаккули вазни арўзи арабї дар шароити 
нави таърихї ва минбаъд симои комилан нав пайдо кардани 
ин суннати шеърї, шояд мањз падидањои соф мусиќии ањли 
Хуросону Мовароуннањр ва таљрибаи бои оњангсозии онњо 
наќши њалкунандаро иљро карда бошанд.  

 Шояд  њамин омил боиси он гардид, ки дар тўли 
љараёни њазорсолаи рушди назми классикии форсии тољикї 
пайвандї бо анъанањои мусиќии мардумї ва сарояндагии 
њирфаї ба яке аз рукнњои асосї ва хеле устувори он 
мубаддал гардид.  

Аз як љониб, мушоњида карда мешавад, ки дар љараёни  
ба санъати бузурги њирфаї табдил ёфтани маќомњо, услуби 
шаклбандии онњо њамеша дар пайравии шаклу анвои 
падидањои назми классикї ќарор дошта буд. Аз љониби 
дигар бошад, бидуни иштибоњ метавон гуфт, ки шўњрати 
хеле њам зиёди навъњои ѓазал, тарона, рубої, тарљеъбанд, 
мухаммас, мустазод, чи дар назди ањли илму адаб ва чи 
оммаи васеъи шунавандагону мухлисони каломи бадеъ,  
ќабл аз њама, вобаста ба он буд, ки ин намунањоро 

сарояндагону мутрибон мањз тавассути мусиќї ба 
шунавандагон пешкаш менамуданд. 

Зиёда аз ин, бояд эътироф намуд, ки њунари мусиќї дар 
њамин маврид наќши махсуси "номос"-ро49 иљро менамуд, 
яъне дар аксари њолатњо барои офаридани намунањои 
гуногуни шеърї аз ќолабњои маъруф ва маъмули мусиќї 
истифода карда мешуд. Ин љо кофист, ки танњо аз 
истифодаи услуби "даромад" ва "фуровард" дар 
композитсияи навъи ѓазал ёдовар гардем, ки дар риояи 
байтњои "матлаъ" ва "маќтаъ" таъсири хос доштанд. Гап дар 
сари он аст, ки њамин гуна услуби композитсионї, яъне бо 
"даромад" ва "фуровард" оро додани оњангњои мусиќї  хеле 
ќадимтар аз замони пайдоиши ѓазал пайдо шудааст ва 
ќаблан мањз дар доираи суннатњои мусиќии мардумї 
ташаккул ёфтаанд. 

Муњаќќиќони маъруф Юрген Элснер, Ангелика Юнг ва 
Файзулло Кароматов  бо такя ба њамин сифати хоси 
Шашмаќоми тољикї ба хулосае омаданд, ки дар доираи 
бузурги санъати маќомњои шарќї (Дувоввздањмаќом, 
Шашмаќом, Дастгоњњои эронї, муѓомњои озарї, нўбањои 
маѓрибї ва ѓ.) мањз маќомњои силсилаи Шашмаќом тибќи 
риояи кулли ќонунњои доирањои зарбї эљод карда шудаанд. 

 Аз њамин лињоз барои тањќиќи ин масъалаи хеле њам 
нозук ва душвор мо ќабл аз њама ба сарчашмањои хаттии 
таърихї, ки ба шарњи назарияи мусиќї ва назм бахшида 
шудаанд, мурољиат намудем, ки аз онњо асарњои Ал-Киндї, 
Ибни Хурдодбењ, Абўнасри Форобї, Ибни Сино, Ќутбиддини 
Шерозї, Сафиуддини Урмавї, Абдулќодири Мароѓаї, 
Абдуррањмони Љомї, Наљмиддин Кавкабии Бухорої, Дарвеш 
Алї Чангї, Шамсиддин Ќайси Розї, Вањиди Табрезї, 
Насириддини Тўсї, Рашидаддин Ватвот ва дигаронро ёдовар 
шудан зарур аст. Барои муќоиса ва шарњу эзоњи иловагї 

                                                 
49 Номос (аз юнонї) - "ќонун", "намуна". 

њамчунин аз нашри нотавии дастгоњњои эронї, маќомњои 
арабї (Алљазоир, Тунис, Марокаш), уйѓурї ("Он икки 
муќом"), озарї, хоразмї истифода карда шуд. 

Дар муќаррар намудани решањои мардумии як идда 
услубњои сарояндагї њамчунин маводи экспедитсияњои 
эљодї ба гурўњи навоњии Ќаротегину Дарвоз, Хатлон ва 
Бадахшон, ки аз љониби муаллиф баргузор гардида буд, низ   
ба кор омад, зеро маълум шуд, ки дар ин минтаќањои  
дурдасти кўњистони Тољикистон низ аз ќадимулайём 
анъанањои маќомсарої ("муќомхонї") маъмул будаанд. 
Масалан, навоњои зиёде зери унвони "Ушшоќи Дарвоз", 
"Ироќи Дарвоз, "Талќини Дарвоз", "Уфари Талќини 
Бадахшон", "Уфари Фалак" "Мунољот", "Уфар" ва ѓ. далели 
ин гуфтањо мебошанд. 

Муаррих Њ. Пирумшоев доир ба мављуд будани жанри 
ќадимии “талќинхонї” дар навоњии кўњистони тољик 
маълумот дода, номи якчанд устодони  ин жанр дар охири 
асри 19-аввали асри 20 – Давлатшоњи Давлатбек, Њабибуллоњи 
Водхудї, њамчунин номи яке аз фалакхонони маъруфи Ванљї – 
Абдураззоќ писари Абдурањмонро зикр намудааст. Бино ба 
ахбори Пирумшоев, масалан дар Ванљ дар охирњои асри 19 
намунањои хоси раќс ва мусиќии мардумї -  доирабазм, 
уштурбаќатор (намунаи театри мардумї), рапо, аспакбозї, 
ќумбаќ ва ѓ. маъмул гардида будаанд.  

Дар љараёни тањќиќи пайвандии ашъори классикї бо 
оњангу таронањои Шашмаќом муаллиф њамчунин 
мушоњидањои бевоситаи эљодии хешро, ки аснои роњбарии 
Ансамбли Шашмаќоми Кумитаи телевизион ва радиои 
Тољикистон сурат гирифта буд, рўи кор овардааст. 
Њамчунин бояд гуфт, ки дар бисёр њолатњо, аснои ба миён 
омадани ин ё он намуд бањсњои эљодї мо аз маводи 
сўњбатњоямон бо бузургтарин сарояндагони Шашмаќом - 
Ањмад Бобоќулов, Боймуњаммад Ниёзов, Маъруфхўља 
Бањодуров ва Барно Исњоќова низ истифода намудем.  

Дар тамаддуни ќадимии ањли Хуросону Мовароуннањр 
санъати мусиќї - сарояндагї ва мутрибї мавќеи хосаро 
соњиб гардида буд. Муѓанниёни маъруф ва соњибистеъдоди 
замон тибќи анъана њатман ба дарбори шоњону амирон љалб 
мешуданд ва дар мазмуни суруду таронањояшон на танњо 
шукўњу шањомати  дарбориёнро васф мекарданд, балки  
тавассути оњангу навоњои мувофиќ зиндагии рўзмарра, 
њодисањои табиат, набзи эњсосоти љомеа ва рамзњои 
фаолияти оммаи васеи мардумро низ бо суруду мусиќї 
таљассум менамуданд. 

Маълум аст, ки суруду мусиќї масалан дар дарбор танњо 
барои дилхушї ё завќпарастї иљро карда намешуд, балки 
мутрибони донишманду соњибњунар бо истифода аз 
имкониятњои созиву овозї ва бо љалби санъатњои дигар 
(калом, раќс, мусаввирї ва ѓ.) оид ба сужетњои таърихї 
(ќиссањои ќањрамонї, сўгворињо бахшида ба шањидони 
љанг), њамчунин аз боби достонњои афсонавї наѓмасарої 
мекарданд.  Њамин тавр метавон гуфт, ки дар замони 
салтанати Сосониён дар репертуари ањли њунари мусиќї 
иљрои достонњо, ќиссањо ва ривоятњо љойи махсусро ишѓол 
мекардааст. Дар њамаи ин гуна њолатњо аён аст, ки 
муѓанниёни бомањорат њатман аз падидањои санъати шеърї 
(дар марњилањои аввал аз насри мусаљљаъ), аз мазмуну 
мундариљаи достонњои ќадимї истифода менамуданд. 

Аз сарчашмањои таърихї бармеояд, ки аксари кулли 
порчањои Авеста мањз зимни риояи оњангњои махсус суруда 
мешуданд ва њатто муайян карда шудааст, ки дар матнњои 
авестої таъсири эљодиёти шифоњии мардумї эњсос карда 
мешавад. Аз мундариљаи гимнњои  Авесто, хусусан аз 
пайдарњамии мисраъњои он муќаррар кардан мумкин аст, ки 
дар онњо айнан мисли таронањои мардумї сатрњои "доим 
такроршаванда" дучор мешаванд, яъне як намуд наќарот ё худ 
эпизоди сужетї аз гимн ба гимни дигар интиќол дода 
мешаванд. 

Масалан, муайян  шудааст, ки лањзаи "дар осмон аснои  
њаракат ва парвоз тасвир намудани худоёни офтоб, раъду 
барќ, ки бовиќорона ба замин наздик мешаванд", дар якчанд 
аз гимнњои Авесто айнан такрор шудаанд.50 

Ин љо бешубња таъсири сохтори таронањои мардумї, аз 
љумла "наќарот" -хонињо (яъне такрорхонињо, бозгўй) дида 
мешавад. 

Дар адабиёти пањлавї ду рукни асосиро мушоњида 
намудан мумкин аст, ки яке аз онњо "достонсарої" (сурудани 
достонњо) ва дигарї "афсонасозї" ба шумор меравад. Бино 
ба аќидаи таърихшиноси эронї Салими Нисорї њамин гуна 
сужетњои ќадимї ба мисоли "Рустамнома", "Бањромнома", 
"Њазорафсона" ва ѓ. минбаъд вориди эљодиёти классикони 
адабиёти форсии тољикї гардиданд. 

Барои муайян намудани сарчашмањои ќадимтарини 
љараёни пайвандии шеъру мусиќї кофист, ки ба чанде аз 
намуна ва шаклњои хеле њам маъруф ва маъмули робитаи 
тарафайн пайдо намудани онњо мурољиат намоем. Дар 
сањифањои осори муаллифони мутаќаддим, ки ба шарњи 
назарияву амалияи рушди шеъру мусиќї бахшида шудаанд, 
њамчунин дар ташаккули сохтори композитсионии маќомњо 
ин гуна робитањоро баръало эњсос намудан мушкил нест. 

Масалан, њеч кас инкор намекунад, ки низоми 
квантитавї мањз дар мабнои ритмњои маъруфи мусиќї ба 
вуљуд омадаанд, ки ин ритмњо дар навбати худ таносуби 
махсуси даврњои зарбиро ташкил мекунанд. Аз њамин сабаб 
аксари кулли муаллифони машњури шарќї - Абўнасри 
Форобї, Ибни Сино, Насириддин Тўсї ва ѓ. дар пайравии 
Аристотел њамеша таъкид намудаанд, ки каломи мавзун аз 
наср хеле  фарќкунанда аст. Масалан, Насириддин Тўсї ин 
масъаларо чунин шарњ додааст: "Ва ба иттифоќ вазн аз 
фусули зотии шеър аст".51 

                                                 
50 Ниг.:  Литература Древнего Востока.- М.- 1962.- С.143. 
51 Меъёр-ул-ашъор. - Тењрон.- 1355. С. 4. 



48 

 

 

 

Муњаммад Рашшод дар мавриди шарњи масъалаи 
таносуби шеъру оњанги талаффузи он чунин навиштааст: 
«Дар таќтеи шеър њуруфи малфуз муътабар аст, на мактуб. 
Яъне фаќат њуруфе ба њисоб меоянд, ки ба талаффуз оянд»52. 

Ин љо ќабл аз њама ишора ба сифатњои хоси фонетикии 
забон шудааст ва бояд эътироф намуд, ки амали ба оњанг 
ворид сохтани сухан мањз тавассути риоя ва ороиши хуши 
"овоз"-њо - фонетикаи калом сурат мегирад. 

Дар сарчашмањои хаттї ( "Китоб-ут-тољ", Ибн Љоњиз, 
"Манзумаи драхти Ассурик", "Фрањанги пањлавї" ва ѓ.) доир 
ба намунањои хеле ќадимии сурудхонињо маълумот оварда 
шудааст, вале дар аксари њолат мо ин љо танњо номгўи 
умумии тарона ва сурудњои ќадимиро (Ганљи Гов, Ганљи 
арўс, Ганљи бодовард ва ѓ.) дучор меоем. Њамчунин Парвиз 
Нотил Хонларї аз шарњи Саолабї доир ба таронаи маъруфи 
"Ганљи Гов" иќтибос оварда, таъкид менамояд, ки гўё ин 
номгўй ба ќиссаи дар аснои бо говњо шудгор кардани замин 
иртибот дошта бошад.53 

Ба аќидаи мо, кулли анвои мусиќии ќадимї, ки бо 
унвони умумии "ганљ" номбар карда шудаанд, шояд, ќабл аз 
њама, бо анъанањои ќадимии мусиќии зардуштиён пайвандї 
дошта бошанд. Масалан, силсилаи сурудњои навъи "Ганљи 
гов", ки решааш то ба таронаи мардумии бахшида ба 
парастиши замину зироаткорї мерасад, дар даврањои 
минбаъдаи таърих њамчун заминаи оњанги замзамањои 
зардуштї истифода мешуданд, баъдтар  худи њамин 
силсилањо вориди маљмўаи мукаммали "Хусравониёт" 
(силсилаи сурудњо бахшида ба шоњон) шуданд. 

Оид ба силсилаи сурудњои "Ганљи гов" муњаќќиќи 
маъруфи тамаддуни ќадим Мэри Бойс чунин аќидаро баён 
намудааст: "Дар замони салтанати шоњ Тањмосп, як шаби 

                                                 
52 Фалсафа аз оѓози таърих, љ.5.- С.90. 
53 Парвиз Нотил Хонларї. Тањќиќи интиќодї дар арўзи форсї.- Тењрон.- 

1327.- С.732. 

пурталотуме гурўњи одамон хостанд аз паси барзагови 
афсонавї - Срикос ба мавзеи хеле дур убур намоянд. 
Тундбоде бархосту оташи рањнамои онњоро хомўш намуд, 
аммо ин лањза дар тахтапушти гов се шўълаи бузурге 
фурўзон шуда роњи онњоро равшан намуданд".54  

Дар њамин рисола њамчунин оварда шудааст, ки 
парастиши гов дар мазњаби зардуштї мавќеи хос дорад ва 
барои мисол ба тасвири чўбдасти ќуббадор бо каллаи гов 
ишора намудааст, ки дар он замон ба сифати рамзи муќовимат 
бар зидди ќуввањои ањриманї хизмат мекардааст.55 

Дар њамин асос метавон тахмин намуд, ки силсилаи 
сурудњои "Ганљ" дар замонњои ќадим ба суннатњои 
таронасароии парастишї алоќаманд буда, услуби мутантан 
ва оњангњои муњташам доштанд. 

Дар "Фрањанги пањлавї" ва "Драхти Ассурик" њамчунин 
мазмуну мундариљаи як ќадор сурудњои ќадимї шарњ дода 
шудаанд, ки дар онњо сањнањои љашну маросимњо бо 
иштироки муѓанниёну мутрибон тасвир ёфтаанд. Масалан, 
матни яке аз сурудњои "Драхти Ассурик" чунин аст: 

 
  Чангу вину каннор 
  Ва барбату танбур 
  Њама зананд, 
  Ба кўмаки ман сароянд.56 

 
Ин ва дигар ишорањо доир ба услуби сурудњои давраи 

Сосониён дарак аз он медињанд, ки мањз дар њамин давра як 
идда ќолабњои сохтори суруду таронањо ташаккул ёфтаанд, 
ки баъдан дар асоси онњо жанрњои мустаќил ба мисоли 

                                                 
54 Бойс Мэри. Зороастрийцы (верования и обычаи). 2-е издание. М.: "Наука".- 

1988.- С.108. 
55 њамон љо. 
56 Манзумаи драхти Ассурик. - Тењрон.- 1349.- С. 28. 

Тарона, Суруд, Чакома, Чома, Мозандаронї, Уроманї 
пайдо шуданд.57 

Аз ин хусус маљмўањои то ба замони мо омадаи 
"Троникномак", "Сроти Хусравонї" (сурудњо бахшида ба 
шоњ Хусрав)  ва ѓ. дарак медињанд.58 Яъне оѓози марњилаи 
ташаккули силсилањои махсус, ки дар онњо таронањои 
мухталиф тавассути доираи лањну зарбњои махсуси мусиќї 
ба њам муттањид карда шудаанд, мањз ба давраи Сосониён 
тааллуќ дорад. Бешубња, сухан ин љо бояд аз хусуси оѓози 
суннатњои маќомсарої низ равад, зеро аз њамон замон 
инљониб ва то давраи комилан ташаккул ёфтани санъати 
маќомњо тарзи асосии оњангсозии онњо - силсилабандии 
иддаи зиёди суруду таронањо бар мабнои танзими лањну 
зарбњои махсус ба шумор меравад. 

Муаллиф ва созандаи бузургтарини ин силсилањо 
Борбади Марвазї ба шумор меравад, ки  дар овони 
наврасиаш, яъне пеш аз он, ки ба дарбори шоњи Сосонї - 
Хусрави Парвиз роњ ёбад, аз суннатњои бои мусиќии 
мардумии кишвараш - Мовароуннањр бањравар гардида буд.  
Матни таронањои Борбадро "насри мусаљљаъ" ташкил 
медод, вале бино ба аќидаи Парвиз Нотил Хонларї "шеъри 
мавзун дар ќадимтарин осори адабиёти Эрони бостон вуљуд 
дошта, аммо албатта ќавоиди назм дар Авесто бо ќавоиди 
арўз, ки дар забони форсии имрўза маълум аст, мушоњибате 
надошта, балки мабнои аслии вазн дар шеъри авестої 
тасовии шумораи њиљоњо буда ва дар миёни њар мисраъ 
ваќфњое ќарор дошта, ки љои онњо бо мўљиби ихтиёри 
шоирї таѓйир мепазируфтааст".59 

                                                 
57 Дар "Фарњанги мусиќии Эрон" омадааст: "Уроман - яке аз алњони мусиќии 

ќадим ва навъе аз хонандагї буда, ки хоси форсиён зикр шуда ва шеъри он ба 

забони пањлавї будааст" (Тењрон,1371, сањ.11). 
58 Ниг. Шамсиддин Муњаммад Ибни Ќайси Розї. Китоб-ул-муъљам... - 

Тењрон.- 1935.- С.160-169. 
59 Тањќиќи интиќодї дар арўзи форсї. Тењрон.- 1327.- С.15.   

Маълум аст, ки сухан ин љо аз боби решањои ќадимии 
арўзи форсї меравад ва дар тањќиќи љараёни ташаккули он 
њатман бояд наќши суруду таронањои мардумиро ба инобат 
гирифт. Бори дигар аз гуфтањои Парвиз Нотил Хонларї 
ёдовар мегардем, ки айнан њамин нуктаро гаштаву баргашта 
чунин таъкид намуда буд: "Ашъори авестої бо оњанги 
мусиќї тавъам буда ва дар оташкадањо муѓон ин ашъорро 
бо оњангу овоз мехонданд ва бадењист, ки дар ин њол бисёр 
дар гўш ширинтар буда ва бењтар таъсир мекардааст ва 
акнун яке аз аносири муњимми ин сурудњо, ки наѓма, яъне 
зеру бами савтњо бошад, фаромўш шуда ва он чи ба љо 
монда ба колбади бељон мемонад".60 

Ба андешаи мо,  бамаврид аст, ки ба ин таъкиди хеле  
пурањамияти олими бузург таваљљўњ намоем. Яъне то љое, ки 
сурудњои авестої зинда ва побарљо буданд, ин матнњо 
"ширинтар ва пуртаъсир" буданд ва имрўз, ки савтњои он 
(яъне оњангњои асили ќадимї) фаромўш шуданд, онњо 
колбади бељонро мемонанд. Пас, маълум мешавад, ки 
"љони" матнњои авестої мањз дар оњанги онњо будаанд. 

Услуби иљроиши сурудњои авестої дорои хусусиятњои 
наљиб будаанд, ки риояи "ваќф" (пауза), њатман мадд кашида 
шудани њиљои нињої аз ќабили онњо ба шумор мераванд. 

Он "ваќфњо"-ро, ки Хонларї дар назар дорад, дар илми 
мусиќї "пауза" (яъне сукунат) меноманд ва аснои иљрои 
мисраъњои шеърї бо оњанг њатман миёни сатрњо ё худ 
рукнњо якчанд намунаи ваќф риоя карда мешавад  ва танњо 
бо њамин усул доираи зарбї мукаммал мегардад. 

Дар фарњанги мардуми эронизабон аз ќадимулайём 
таъсири унсурњои бадеии кишварњои њамсоя дида мешаванд, 
ки ба љараёни рушду такомули жанру намунањои тоза 
бетаъсир набуданд. Масалан, услуби маъруфи 
композитсионии афсонањои "Њазору як шаб", "Калила ва 
Димна" - яъне пайваста вориди чањорчўбаи њамдигар 

                                                 
60 Њамон љо, С.15. 

гардидани сужетњо, ки дар маљмўъ силсилаи ягонаи бадеиро 
ба вуљуд меоранд, баъдан њамчун намунаи олии бадеият дар 
санъати мусиќї, аз љумла дар танзими силсилаи оњангњо 
мавриди истифода ќарор гирифтааст. 

Аслан бигирем, ин услуб таљассуми бадеии рамзи 
глобалии вањдати кулли мављудият ба шумор меравад ва 
бењуда нест, ки ин услуби олии бадеї, чи дар санъати шеърї 
ва чи дар ташаккули композитсияи маќомњо, наќши 
бузургро иљро намудааст. Њатто гуфтан мумкин аст, ки 
шояд ѓайри тасодуф љараёни таърихии ба силсилаи ягона 
табдил ёфтани афсонањои "Њазору як шаб" ва ташаккули 
силсилањои мусиќии  "Дувоздањмаќом" айнан ба давраи 
асрњои 11-12 рост меоянд. 

Оид ба рушди њамаљонибаи мусиќии њирфаї дар замони 
салтанати Сомониён маводи хеле зиёди таърихї мављуд аст, ки 
онњо аз боби ба ављи олї расидани санъати назм, илми мусиќї 
ва њунари сарояндагї дар њамин давра дарак медињанд. 
Муњаќќиќон якдилона иќрор гаштаанд, ки чењраи 
бузургтарини назм ва мусиќии ин давра албатта 
Абўабдуллоњи Рўдакї ба шумор меравад. Ин њунарманди 
шањир, устоди назми классикї ва њамчунин мутриб ва 
сарояндаи бомањорати замонаш буд. Ў дар эљодиёташ кулли 
дастовардњои бузурги бадеияти њунарњои назм ва мусиќиро ба 
сатњи олии њирфаї боло бурда тавонист, ки суннатњои 
ќадимии пайванд будани савту каломро аз нав зинда намояд. 

Дар замони Рўдакї дар Самарќанд ва Бухоро њунари 
мусиќї, навозандагї ва оњангсозї нуфузи хеле баланд пайдо 
карда буданд. Ин давра аллакай таълимоти мусиќишиносии 
олимони маъруфи замон - Абўбакри Розї, Ибни Хурдодбењ, 
Ал-Киндї доир ба нозукињои њунари мусиќї мавриди 
эътирофи љомеа ќарор гирифта буданд. Ќобили зикр аст, ки 
масалан, дар таълимоти мусиќишиносии Абўбакри Розї 
(хусусан дар китобаш - "Фи љумал-ил-мусиќї") назарияи чї 
гуна бањра бурданро аз оњангњои мусиќї ("мулазза" ва 

"мухайяла") васеъ шарњ дода, таъкид намудааст, ки таълими 
илм ва амалияи мусиќї дар тарбияи инсон моњияти хеле 
бузург дорад.61 Шояд аз њамин сабаб бењуда нест, ки Абў 
Абдуллоњи Рўдакї айнан мисли Абўбакри Розї дар айёми 
љавониаш танњо ба илми мусиќї, мутрибї ва сарояндагї 
шуѓли азим доштааст. 

Низомии Арўзии Самарќандї дар "Чањор маќола" 
машњуртарин лањзаи њаёти эљодии Рўдакиро бо ифтихор 
сабт кардааст ва мањз бо такя ба њамин маълумот мо имрўз 
метавонем тасдиќ намоем, ки дарвоќеъ Рўдакї навозанда, 
сароянда ва суханофарини бузургтарини замонаш будааст. 
Дар ин рисола муаллиф зикр намудааст, ки Рўдакї дар 
њузури Амири Бухоро дар Њирот ќасидаи "Бўи љўи Мўлиён"-
ро бо лањни Ушшоќ бадоњатан месарояд, яъне ин асари олии 
назми классикї дар натиљаи эњёи њамон суннатњои ќадимии 
пайвандии шеъру мусиќї ба вуљуд омадааст. 

Дар рисолаи дигар "Матлаъ-ул-улум" муаллиф таъкид 
намудааст, ки Рўдакї возењи навъи Тарона мебошад, яъне 
маълум мегардад, ки Рўдакї аз суннатњои "троникхонињо"-и 
ќадимї огоњ буда, ин намуди назми мардумиро ба хубї 
медонистааст. 

Агар дар ин маврид ба вазну оњанги яке аз таронањои 
маъруфи Рўдакї таваљљўњ фармоем, яќинан равшан 
мегардад, ки он айнан дар пайравии таронањои мардумї 
иншо карда шудааст ва зиёда аз ин, мањз дар њамин тарона 
љойгоњи њамон "ваќф"-њои ќадимї равшан зикр карда 
шудааст: 

 
  Гули бањорї, 
  Бути таторї, 

                                                 
61 Маълум аст, ки худи Абўбакри Розї то синни бистсолагї  бо илм ва амали 

мусиќї шуѓл варзида будааст ва танњо баъд аз ин ба тањсили илмњои дигар 

оѓоз намудааст. 

  Набиз дорї,  
  Чаро наёрї ? 
 
  Набизи рўшан, 
  Чу абри бањман, 
  Ба назди гулшан, 
  Чаро наборї ? 
 

Аснои њатто бидуни оњанг, вале бо риояи вазн хондани 
ин сатрњо аён мегардад, ки баъд аз њар як мисраъи он як 
маротиба "пауза" (ваќф, сукунати ваќт) бояд риоя карда 
шавад. Масалан: 

 
  "танан танан тан - пауза" 
 

шакли нотавияш:  
 

 
 
Аз равиши зарбии оњанг дарњол муќаррар мегардад, ки 

дар таќтеи дувум танњо як њиљои матн боќї мемонад ва 
минбаъд њамин њиљо доираи зарбиро то охири таќтеъ пурра 
мегардонад. Ин амалро албатта танњо нафаре метавонист 
иљро намояд, ки худ аз ќонунњои шеъру мусиќї огоњии хуб 
дошта бошад. 

Дар ин маврид бояд њамчунин ёдовар гардид, ки худи 
суннати дар замири як шахси эљодкор маъво гирифтани ду 
навъи њунар - шеър ва мусиќї ќабл аз Рўдакї њам хеле роиљ 
буд ва барои тасдиќи он танњо аз ривоятњои бахшида ба 

њунарнамоии Борбади Марвазї дар њузури шоњи Сосонї 
Хусрави Парвиз ёдовар шудан кофист. Сохти давлатдорї ва 
услуби ташкили базмњои дарбори Сосониён баъдан барои 
халифњои араб ва дигар сарварони кишварњои давраи 
исломї ба сифати намунаи олї хизмат менамуданд. Шояд 
њамин гуна анъанаи ба хизмати дарбор љалб намудани 
шоирону њунармандони маъруф низ аз њамон суннатњои 
замони давлатдории  Сосониён сарчашма гирифта бошад.62 

Болотар зикр намуда будем, ки Борбад ба дарбори 
Сосониён аллакай њамчун мутриби мумтоз ва сарояндаи 
шањир даъват шуда буд. Пас, яќин аст, ки ў ќаблан, дар 
овони љавонияш аз намунањои хеле зиёди оњангу таронањои 
сарзамини аљдодонаш - Хуросону Мовароуннањр бањра 
гирифтааст, яъне тафаккури мусиќию эстетикии Борбад мањз 
дар заминаи оњангу таронањои мањаллии зодгоњаш ташаккул 
ёфтааст. Муаллифи "Бурњони ќотеъ" дар ин хусус чунин 
навиштааст: "Борбад - мутриби Хусрави Парвиз аст. Гўянд ў 
аслан аз Љањрам буда, ки тавобеъи Шероз аст ва дар фанни 
барбатнавозї ва мусиќидонї назир надоштааст ва суруди 
мусаљљаъ аз мухтареоти ўст ва он сурудро Хусравонї 
номида буд". Вале Ал-Истахрї (Китоб-ул-масолик вал-
мамолик) бевосита ба шањри Марв - ватани аслии Борбад 
ишора намудааст. 

Маълум аст, ки мањсули эљодї, услуби сарояндагиву 
оњангсозї ва хусусан намунањои хеле пурѓановати осори 
Борбади Марвазї дар давраи нави халифати ислом ба кулли 
дастраси ањли њунар ва оммаи васеи шунавандагон гардиданд. 
Дар асри 10 муаррихи маъруф Ал-Истахрї зикр намуда буд, ки 
Борбад - офарандаи иддаи хеле зиёди оњангу таронањо буд ва 
дар ин љода то њоло ба ў пайравї мекунанд.63 

Айнан њамин гуна аќидањоро доир ба идомаи таърихї 
пайдо намудани намунањои эљодиёти шеъру мусиќии замони 

                                                 
62 Муњаммад Родиёнї. "Тарљимон-ул-балоѓа".- Тењрон.- 1339.- С.90. 
63 Ал-Истахрї. Китоб-ул-масолик вал-мамолик".- Тењрон.- 1341.- С. 2616. 

Сосониён муаллифони дигар низ ба мисоли Саолабї, Ибни 
Хурдодбењ, Ибни Фаќињ, Ал-Исфањонї ва дигарон зикр 
намудаанд. Дар асари маъруфи бисёрљилдаи Абулфараљ Ал-
Исфањонї "Китоб-ул-оѓонї" (Китоби сурудњо) омадааст, ки 
нахустин оњангсозон ва сарояндагони араб мањз аз 
кишварњои форсизабон омадаанд, ё ин ки аљдодони онњо 
форсизабон будаанд. Исфањонї дар сањифањои ин китоб аз 
забони ѓуломони форсї, ки якљоя бо корвонњо љониби 
Баѓдод рањсипор буданд ва доимо таскини гаронии роњу 
њасрати ѓарибї суруд мехонданд, чунин менависад, ки худи 
њамин ѓуломон доир ба мазмуни матни сурудњояшон наќл 
мекарданд, ки "зарбњои сурудњои мо форсї мебошанд ва 
матни таронањои мо аз Борбад аст" (аз арабї: "зарабна 
зарбан форсийан ва ѓанайна ѓино Фањлабадийан").64 

Ин факти хеле њам нодир ва даќиќи таърихї, ќабл аз 
њама, дарак аз он медињад, ки дар замонњои њатто пеш аз 
пайдоиши ислом њунари мусиќии мардумони эронинажод ба 
маданияти арабњо таъсири муайян доштааст.65 

Аммо бояд иќрор гардид, ки маълумоти аз њама 
даќиќтар ва мушаххасан ба осори эљодии Борбад 
алоќамандро мо метавонем танњо аз "Шоњнома"-и 
Абулќосим Фирдавсї ва "Хусраву Ширин"-и Низомии 
Ганљавї пайдо намоем. Дар сањифањои зиёди ин асарњои 
љовидона чењраи комили эљодї ва сањнањои њунарнамоињои 
бевоситаи ў дар назди шоњони сосонї баён карда шудаанд ва 
шояд ин ягона таљассуми "портрети эљодии" Борбад ва 
њамкасбонашу шогирдонаш ба шумор равад. 

Яке аз сарчашмањои хеле њам ќадимї доир ба њунари 
овозхонї ва сознавозии мардуми эронинажод – осори 
пурбањои олим ва ќомуснигор Абулќосим Убайдуллоњ Ибни 

                                                 
64 Абулфараљ Ал-Исфањонї. Китоб-ул-оѓонї. (аз арабї тарљимаи 

М.Фаридунї).- Тењрон.- 1368.- С. 278. 
65 доир ба ин мавзўъ ниг. : А.Низомї. Таърихи мусиќии тољик. - Душанбе.- 

2014.- С. 72. 

Хурдодбењ (820-913) ба шумор меравад. Кофист ёдовар 
шавем, ки мањз њамин олим аввалин шуда «Љуѓрофия»-и 
Птоломейро ба арабї тарљума намудааст. Зиндагї ва 
эљодиёти Ибни Хурдодбењ ба давраи салтанати халиф 
Мўътамид (870-892) рост меояд. Аз сарчашмањо маълум аст, 
ки ў як замон бо тањќиќи илми мусиќї машѓул будааст ва 
њатто чанд муддат назди яке аз бузургтарин олимони 
мусиќишинос – Исњоќ Мўсалї аз илми мусиќї таълим 
гирифтааст.66 

Баъдан Ибни Хурдодбењ ду асари мукаммалро доир ба 
илми мусиќї меофарад, ки яке аз онњо «Китоб-ул-адаб ва 
симоъ», дуввумин  «Ал-лањв вал-малоњї» ном дорад. Ин 
асари дувумин, ки ба забони арабї таълиф гардидааст, то ба 
замони мо расидааст ва ба забони форсї тарљима њам 
шудааст.67 

Азбаски Ибни Хурдодбењ зодаи вилояти Хуросон буд, 
пайдост, ки забони модариашро хуб медонист ва њамчунин 
аз нозукињои суруду таронањои мањаллї огоњии комил дошт. 

Рисолаи Ибни Хурдодбењ, ки бо унвони «Ал-лањв вал-
малоњї» маъруф аст, асосан ба шарњи масъалањои 
пайвандии сухан ва оњанг ва суруду таронањои ќадимї 
бахшида шудааст. Масалан, муаллиф зикр намудааст, ки 
ањли Хуросон одатан дар сурудхонињои хеш созњои мусиќии 
чанг ё удро истифода мекунанд, ки ин яке аз вижагињои 
мусиќии онњоро ташкил кардааст. Ибни Хурдодбењ ёдовар 
мешавад, ки дар ин сарзамин оњангњо, таснифњо, таронањои 
рангоранг ("мутанавеъ") маъмул гардидаанд ва анвои онњо 
зиёда аз њашт намуд аст. 

Таронањои "мутанаввеъ»-ро ёдовар шудани Ибни 
Хурдодбењ бори дигар исбот менамояд, ки дар даврањои пеш 

                                                 
66 Алї Сомї. Таъсири мусиќии Эрон дар мусиќии ањди ислом. // маљ. «Њунар 

ва мардум», шумораи 2- 1359.- С.18-34. 
67  Дар ин хусус ниг.: М.Рашшод. Фалсафа аз оѓози таърих. Љ.7.- Тењрон.-  

2531 (шоњаншоњї). 

аз исломї тарона – яке аз жанрњои машњуртарини мусиќии 
мардумї будааст. Пас, метавон хулоса баровард, ки  дар 
эљодиёти Абўабдуллоњи Рўдакї жанри тарона њамчун 
намунаи маъруфи мусиќии мардумї љойи хосаро ишѓол 
намудааст, ва бесабаб нест, ки чуноне ки болотар зикр 
намуда будем, муњаќќиќон Рўдакиро њамчун «возењи 
тарона» (эњёгари тарона) номбар кардаанд. 

Хеле муњим аст, ки Ибни Хурдодбењ дар њамин 
рисолааш номи мутриби маъруф Борбади Марвазиро зикр 
намуда, њамчунин ба эљодиёти ў бањои баланд додааст. Ибни 
Хурдодбењ ёдовар мешавад, ки Борбад (Пањлабад) зодаи 
Марв мебошад ва сози удро хеле хуб менавозад. Номгўи 
силсилаи сурудњои Борбадро ў чунин зикр намудааст: 
Бандастон, Бањор, Абрин, Мозаруасбон, Шишам, Ќабо, 
Асброс ва ѓ. 

Барои муайян намудани решањои ќадимии пайвандии 
шеъру мусиќї маълумоти Ибни Хурдодбењ хеле  муњим аст, 
зеро ў бевосита аз матни таронањои Борбад ёдовар шуда, 
њатто намунањои онњоро иќтибос овардааст. Масалан, Ибни 
Хурдодбењ оид ба оњангу таронањое, ки Борбад дар њузури 
Хусрави Парвиз сароидааст, чунин менависад: «Наѓамот ва 
оњангњое, ки Борбад ба хотири  Хусрави Парвиз сохта, 
болиѓ бар 75 ќитъа аст. Яке аз осори зебои ў чунин аст (ба 
забони пањлавї): 

 
Ќайсар моњро  монад ва Њоќон Хуршед, 
Он ман худои абр монад, комгорон, 
Ки хоњад моњ пўшад, хоњад хуршед… 

 
Аз мундариљаи рисолаи Ибни Хурдодбењ муайян 

мегардад, ки матни таронањои Борбад аз «каломи мавзун» 
(яъне насри мусаљљаъ) иборат будаанд ва мусаннифи 
оњангњо аз ин гуна матнњо силсилаи таркибот месохтааст, ки 
онњоро «таркиб-ул-алњон» меномиданд. Яъне муќаррар аст, 

ки ин љо сухан аз маљмўаи матнњои гуногун меравад, ки 
тавассути оњангњо ба њам пайванд карда шудаанд ва 
бешубња ин суннати бадеиро њамчун сарчашмаи таърихии 
ташаккули санъати маќомсозї муайян кардан мумкин аст. 
Зеро дар маљмўъ композитсияи мукаммали маќомњоро 
метавон њамчун силсилаи мураккабот (яъне њамон "таркиб-
ул-алњон") тасаввур намуд. 

Дар сарчашмањои дигари хаттї (аз љумла дар осори 
Насириддини Тўсї) низ мањз насри мусаљљаъро истифода 
кардани Борбад тасдиќ карда шудааст. Вале маълум аст, ки 
Ибни Хурдодбењ аввалин шуда ба хусусияти соф оњангии 
осори Борбад мурољиат намудааст ва муайян кардааст, ки 
Борбад ќодир буд танњо тавассути сози мусиќї маънињои 
муайянро баён созад, ки  дигар «котибон ва ровиёни ахбор» 
ин гуна ќудратро надоштанд.  Яъне дар даврањо нахустини 
рушди мусиќии њирфаї дар замони пеш аз ислом, хислатњои 
семантикии оњанг (ифодаи маънињо бидуни калом, танњо 
тавассути сози мусиќї) ошкор карда шуда буданд. 

Тасаввур намудан душвор нест, ки чї гуна Борбад 
тавонистааст бо сози мусиќї асарњоеро зери унвони «Моњ 
дар бўстон», «Бањор», «Асброс» эљод намояд.  Љолиби зикр 
аст, ки жанри Асброс – яъне навое, ки роњгардии асбро 
тасвир мекунад, тайи садсолањо дар мазмуни мусиќии 
њирфаии тољикї аз байн нарафта, баъдан дар силсилаи 
Шашмаќом бо номи «Сувора» ворид гардидааст. 

Силсилањои «таркиб-ул-алњон», чуноне ки болотар зикр 
намудем, бевосита ба ташаккули маќомњои классикї 
поягузорї намудаанд, зеро дар услуби шаклбандии 
маќомњои тољикї наќши асосиро компонентњои соф мусиќї 
– лањни муайян ва ягона, зарбу усулњои махсус ва нињоят 
навоњои пайвандгари  силсила (намудњо) иљро намудаанд. 

Шояд дар њамон замонњои пеш аз исломї дар мусиќии 
њирфаии аљдодони мо навъи махсуси композитсионї (ќуроќ) 
– ба як силсила љамъ овардани порчањои мухталиф (љиѓда-

љиѓда, тика-тика) ба вуљуд оварда шудааст. Олими 
асримиёнагии арман Степан Сюнетсї (а.7) оид ба айнан 
њамин гуна услуби оњангсозии мутрибони ќадим ишора 
намудааст.68 

Доктор Муњаммад Муин њамчун ишора ба њамин 
мазмун байти зеринро аз катибањои «Наќши Рустам»  мисол 
овардааст: 

 
Ба-да-ва-зарка, Ањура-маздоо, 
Њийа-йи-мам, бу-мим-а-доо.. 

 
Муњаммад Муин бо такя бар шакли ќофиябандии 

мисраъњо (яъне такрору мадд кашидани њиљои «доо») чунин 
мешуморад, ки ин порчаро метавон њамчун намунаи ќадими 
шеър њисобид.69 Ин маврид бояд њатман ёдовар гардид, ки 
айнан њамин минвол мадд кашидани њиљои охирин, њатто 
илова намудани нолањо (бо нидои "ойа") хоси байтхонињои 
мардуми кўњистони Тољикистон аст, ки ба ин мавзўъ 
поинтар таваќќуф хоњем кард. 

Ба яке аз сифатњои шаклбандии шеъри ќадимї, хусусан ба 
љанбањои зарбї ва  оњангњои онњо шарќшиноси маъруф 
Е.Э.Бертелс ишора намуда зикр карда буд, ки «калимањои 
охирини њар як сатрњои Готњои авестої њатман бо аломатњое 
навишта мешуданд, ки њиљои кушодро ифода мекарданд, яъне 
охири њар сатр озодона овозхонї карда мешуд».70 

Бино ба гуфтаи Бертелс њамин гуна хислати бо садои 
кушоду озод хотима ёфтани мисраъњои шеъри ќадимї дар 
давраи истилои арабњо низ маъмул будааст. Шояд дуруст 

                                                 
68 Ниг. Тагмизян Н. Стиль «хосравоин» в истории музыки древней и 

средневековой Армении.// Известия АН Тадж. ССР, серия: востоковедение, 

история, филология. №1.- Д.- 1989.- С.1. 
69 М.Муин. Як ќитъаи шеър дар порсии бостон. - Тењрон.- 1344.- С.7. 
70 Бертельс Е.Э. История персидско-таджикской литературы. – Избр. Труды.- 

М.- 1960.- С.53. 

мебуд, ки ин љо яке аз намунањои оддии шеъри тољикии 
давраи хиловати арабњоро мисол оварем, ки бино ба аќидаи 
академик Б.Ѓафуров онро аввалин асари мањфузмондаи 
тољикї њисобидан мумкин аст71: 

   
  Аз Хуталон омадї-я, 
  Рў ба табоњ омадї-я, 
  Обор боз омадї-я, 
  Хушку низор омадї-я. 

 
Аён аст, ки «омадї-я» гўён мадд кашидани њиљои охирин 

албатта ба суруд будани ин матн далолат мекунад, зеро  ин 
њолат аз ќабили услуби маъмулии таронањои мардумї ба 
шумор меравад. Аз эљодиёти шоири асри 9-10 Абўњафси Суѓдї 
(тибќи маълумоти муњаќќиќон мањз ў аввалин шуда ба форсї 
шеър гуфтааст) низ байтеро мисол меорем, ки айнан ба њамин 
сифати оњангии њиљоњои охири он ишора мекунад: 

 
  Оњуи кўњї дар дашт чї гуна давад-оо, 
  Ў ёр надорад, бе ёр  чї гуна бувад-оо… 
 
Чуноне ки болотар зикр карда шуд, тааљљубовар аст, ки 

айнан њамин гуна услуб, яъне пайваста мадд кашидани 
њиљоњои охирини байтњо то замони мо дар фолклори 
мусиќии мардуми Тољикистон боќї мондааст. Масалан, ба 
њамагон маълум аст, ки аксари кулли садњо намунањои 
рубоиёти халќии тољикї њамеша бо њиљои иловагии «ойа» ё 
худ «йа» хотима меёбанд. Мисол аз рубоиёти мардумии 
минтаќаи болооби водии Зарафшон: 

 
  Кафтар шавам-о, боѓу чаманро бинам-о, 
  Оњу шавам-о, кўњи баландро бинам-оо. 

                                                 
71 Б.Ѓафуров. Тољикон.-С.319. 

Яъне бори дигар исбот мешавад, ки ќадимтарин 
дастовардњои њунари сарояндагии пеш аз исломї дар замони 
нав ва баъдан таи садсолањои дигар дар шаклу мазмуни 
таронањои мардумии тољикї устувор боќї мондаанд ва, 
бешубња, ин суннатњои пурарзиш дар ташаккули санъати 
маќомхонї бетаъсир набуданд. Дар бобњои оянда дар ин 
хусус шарњи муфассалтар хоњем овард, ин љо бошад танњо 
ёдовар мешавем, ки дар њамаи бахшњои овозии маќомњои 
тољикї порчањои махсусе бо номи "њанг", "замзама" ё худ 
"нола" мављуданд, ки тараннуми онњо танњо пас аз комилан 
ба итмом расидани мисраъњои ѓазал сурат мегиранд ва ин 
маврид сароянда овозхониашро бо нидоњои "ой", "а-а" 
идома медињад. 

 Шубњае нест, ки ин услуби бо нидоњои иловагї 
мукаммал сохтани ќолаби оњангї дар бахшњои овозии 
Шашмаќом бо њамон байтхонињои ќадимии тољикї 
решапайвандї дорад. Метавон гуфт, ки њамин гуна 
пайвандии ќадими услуби шаклбандї, иловаи нидоњои 
"сарояндагї" (дар рисолањои ќадим њамчун "алфози 
таѓаннї" зикр карда шудаанд) яке аз хусусиятњои таронањои 
мардумї ва баъдан назми классикии тољикро ташкил 
кардааст. 

Ибни Сино оид ба фарќи миёни вазнњои шеъри тољикї 
ва арабї ишора намуда, таъкид карда буд, ки "агар мо бар 
мабнои вазнњои  арабї ашъори форсиро танзим намоем, 
таъсири он хеле коста мегардад, ќатъи назар аз риояи 
таносуби вазнашон".72  

Шоир ва мусиќидони бузург ин гуфтањояшро шарњ дода 
чунин мефармояд, ки "куллу матбуъ мавзунан ва лайса 
куллу мавзун матбуъан" (њар он чї ки табиатан мутаносиб 
аст, мавзуният дорад, вале на њар чизе ки мавзуният дорад, 
табиатан мутаносиб аст).73 

                                                 
72 Ибни Сино. Љавомеъу илм-ал-мусиќї. Боби "Риёзиёт"-и Китоб-уш-шифо.- 

Ќоњира.- 1956.- С.92. 
73 Њамон љо. 

Яъне боз њам исбот мешавад, ки дар ќарни 10-ум бар 
мабнои назми форсии тољикї анъанањои устувори эљодї ва 
шаклбандињои хос, аз љумла анвои тозаи вазни арўз низ 
коркард шуда буданд. Бешубња, вазни арўз аз шеъри арабї 
оварда шудааст, вале яќин аст, ки мањз зери таъсири 
суннатњои овозхонї ва оњангсозии тољикї намунањои вазни 
арўз симои тозаи бадеї пайдо намудаанд. Дар эљодиёти 
шоирони давраи аввали рушди назми классикии тољик 
таљрибаи истифода намудани бањрњои комилан нави арўз ба 
миён меояд ва минбаъд дар тањќиќоти олимон бахшида ба 
вазни арўз маълумот ва шарњу эзоњ оид ба унсурњои нави он 
пайдо мешаванд.  

Шамсиддин Ќайси Розї доир ба њамин гуна навоварињои 
шеъри тољикї чунин навиштааст: "Бидон, ки аљамро бар панљ 
бањр аз ин буњури понздањгонаи шеърї азб (гуворо) нест ва он 
Тавил асту Мадиду баситу Вофиру Комил".74 Дар њамин 
асараш Розї  бо иќтибоси мисолњои равшан аз намунањои 
ашъори шоирон исбот менамояд, ки дар шеъри форсї ин гуна 
навиштањо аз табъи солим дур мебошанд.75 

Яъне муќаррар аст, ки дар аввалњои асрњои миёна дар 
назми классикии тољикї намунањои тозаэљоди арўз дар 
асоси анъанањои мусиќии мањаллї ба вуљуд омадаанд. 
Болотар доир ба намунањои маъруфи байту рубоињои 
мардумї гуфта гузашта будем ва бори дигар хотиррасон 
менамоем, ки моњияти бо овоз мадд кашидани њиљоњои 
охирин мањз ба њунари сарояндагї дахл дорад. Аљиб аст, ки 
Ќайси Розї низ барои исботи мусиќавияти ашъори тољикї 
њамон байти машњури Абўњафси Суѓдиро (Оњуи кўњї...)  
мисол овардааст. 

Чї љойи тааљљуб аст, ки айнан њамин услубро 
Абўабдуллоњ Рўдакї баъдан дар бењтарин ќасидаи маъруфи 
худ истифода бурдааст: 

                                                 
74 Ал-Муъљам.- Душанбе. - 1991 (њозиркунандаи чоп У.Тоњиров).- С. 69-70. 
75 Њамон љо. 

  Бўи љўи Мўлиён ояд њаме, 
  Ёди ёри мењрубон ояд њаме... 

 
Ќасидаи мазкури Рўдакї дар бањри рамали мусаддаси 

мањзуф (фоилотун, фоилотун, фоилун) эљод карда шудааст 
ва чуноне ки равшан аст, њиљои охирин ба рукни "фоилун" 
(дар шакли овозии "фоилу-ун") дуруст омадааст. Дар сурате 
ки агар ин рукн дар дохили доираи  рукнњои дигар ояд, њељ 
гоњ мадд кашида намешавад, зеро дар ин сурат ќолаби 
устувори рукнњои њамсоя ба ин роњ намедињанд. 

Кўшиши дароз намудани њиљои охирини байтњо бо роњи 
иловаи њуруфи садонок дар "Шоњнома"-и Фиравсї низ 
мушоњида мегардад: 

 
  Агар Рустам он аст, ки ман дидаам, 
  Ба мардї ман ўро писандидаам... 

 
Бањри мутаќориб, ки вазни асосии Шоњнома ба шумор 

меравад, маъмулан дар нињоди худ (дар сохтори зарбњояш) 
задаи мантиќиро ба њиљои охирин равон мекунад: 
("фаъулун-фаъулун-фаъулун-фаъул")  

 

 
 
Ин љо дар рукни охирин калимаи "дидам" бо роњи 

иловаи як њарфи дигар дароз карда шудааст (дида-ам), яъне 
хонанда (дар аксари мавридњо - овозхон) онро њатман мадд 
кашида талаффуз мекунад. Шояд ин њам идомаи њамон 
суннатњои достонсарої ва хусусан Шоњномахонињои ањли 
Хуросону Мовароуннањр бошад. 

Айнан њамин гуна њолатњои ба њиљои охирини байтњои 
маснавї илова намудани услуби маддкашї дар достонњои 

"Лайлї ва Маљнун"-и Низомии Ганљавї ва "Хусраву Ширин"-
и Амир Хусрави Дењлавї низ дида мешавад. Пас, метавон 
хулоса баровард, ки анъанаи наљиби мањз бо оњанг иљро 
кардани достону ѓазалњои классикї дар доираи  назми 
классикї њамин гуна услуби маъруфи мадд кашидани њиљоњои 
охиринро ба вуљуд оварда минбаъд устувор кардааст. 

Аз суннатњои овозхонї ва оњангсозї бурун оварда 
шудани ин услубро Ибни Хурдодбењ хеле возењ шарњ дода, 
чунин менависад, ки дар эронзамин њафт намуди наѓмањо 
(ин љо наѓма - оњанг, асари мусиќї)  маъмул будаанд ва дар 
сифати лањнии ин наѓмањо илова мекунад: "Наѓмаи дигар 
"Мозару асбон" аст, ки ибтидо ба вазни сангин оѓоз мешуда 
ва сипас сареътар мегашта ва саранљом бо "тоънї" аз 
наѓмањое ба "наѓмаи хотима" фуруд меомадааст".76  

"Наѓмаи хотима" гуфта муаллифи рисола албатта њамон 
порчањои "фурудошт" ё худ "фуровард"-ро дар назар дорад, ки 
дар замони зиндагонии Ибни Хурдодбењ дар мусиќї ва 
овозхонии Хуросону Мовароуннањр васеъ маъмул гардида 
буданд. Баъдан, чуноне ки поинтар шарњ хоњем дод, ин анъана 
ба ташаккули бахшњои "фуровард", "супориш" ва "уфар" дар 
силсилаи Шашмаќом таъсири бевосита расонидааст. 

Аз љониби дигар, айнан њамин гуна услуби 
композитсионии ба љараёни иљрои шеъру оњанг "хотима 
бахшидан" (дар илми мусиќї онро "каданс" меноманд) 
баъдан на танњо дар сохтори Шашмаќом, балки дар 
ташаккули аксари намунањои мусиќии классики мардумони 
ховарзамин љойи махсусро ишѓол мекунад.  

Дар мусиќии анъанавии мамлакатњои хеле дур аз Осиёи 
Марказї, яъне дар кишварњои Маѓриб (Алљазоир, Марокаш 
ва Тунис) боби махсус бо номи "Хлас" ("хлас" - аз шеваи 
арабњои Маѓриб, даќиќаш - "Халос") мављуд аст, ки њамчун 
ќисми охирини силсилаи "нуба"-њоро иљро карда мешавад. 
Дар баъзе њолатњо ин бобњоро дар Маѓриб "хатм" (баъзан - 

                                                 
76 Ниг.: Тарљимаи форсии "Ал-лањв вал-малоњї"// маљаллаи  "Диросот-ал-

адабийя".- Лубнон.- 1964.- №3. 

"фориѓа") низ меноманд. Яъне "хлас" ва "хатм" - мањсули 
анъанаи хеле ќадимии сарояндагї ва силсиласозї дар 
мусиќї мебошанд, ки сараввал дар байтхонињои оддии 
мардумї ташаккул ёфтаанд. Пас маълум мешавад, ки бо 
"матлаъ" оѓоз гардида бо "маќтаъ" хатм ёфтани масалан 
жанри ѓазал низ ифодаи дигари њамин услуби бадеї, ё худ 
таљассуми айнан њамин анъанаи сарояндагї мебошад. 

Болотар зикр намуда будем, ки иддаи муайяни жанрњои 
ќадимии мусиќї, чун "асброс" (оњанги таќлид ба  роњгардии 
асб) баъдтар бевосита вориди силсилаи Шашмаќом 
гардиданд ва то имрўз дар сохтори маќомњои классикї 
тањти номи "Сувора" маъмул мебошанд. Ёдовар мегардем, 
ки намунањои силсилаи сурудњои "Асброс" дар замони 
сосониён машњур гардида буданд ва таркиби истилоњи 
мазкур аз "асб" ва "рос" (яъне роњ) иборат аст.  

Дар номгўи бахшњои Авеста мо ба ибораи "Хуршит-рос" 
(яъне роњи хуршед) дучор меоем, аз ин рў метавон тахмин 
намуд, ки дар Авесто низ бобњои бо мусиќї пайванд бударо 
бо истилоњи "рос" (роњ) ифода менамудаанд. Ин љо "рос" 
маънии оњанг, услуби лањнї ва зарбиро ба худ гирифтааст ва 
ќобили зикр аст, ки то замони мо миёни ањли њунари мусиќї 
ва олимони ин соња анвои оњангњоро мањз тањти истилоњи 
"роњ" шарњ медињанд (масалан, "Роњи Мовароуннањрї", 
"Роњи Ироќ", "Роњи Исфањон" ва ѓ.).  

Истилоњи "роњ" ба маънои оњанги мусиќї њамчунин дар 
"Ќобуснома" низ хеле васеъ шарњ дода шудааст ва аљиб аст, 
ки муаллиф дар як замон роњ ва "тариќ"-ро ба њамин маънї 
истифода менамояд. Дар ин рисола чунин омадааст (дар 
Боби насињат ба хунёгарон): "Ва њама роњњои гарон мазан ва 
низ њама роњњои сабук мазан, ки дар њама ваќт як навъ задан 
шарт нест...ва баъд аз он тариќњо ба вазни кам аз он 
бинињодаанд, чунон ки бад-ў "суруд" тавон гуфт ва онро 
"роњ" ном карданд".77 

                                                 
77 Ќобуснома.- Д.- 1979.- С. 132. 

Бояд ќайд кард, ки истилоњи соф тољикии "роњ" (ба 
маънои оњанги мусиќї) дар давраи хилофати араб, баъд аз 
он ки бузургтарин дастовардњои бузурги тамаддуни 
Хуросону Мовароуннањр дастраси арабњо гардиданд, 
фавран ба арабї тарљима карда шуд ва минбаъд жанрњои 
мусиќии дарбор ва пойтахтњои бузургро "тариќ-ул-
мулукийя" (яъне роњи, яъне мусиќии шоњона) меномидагї 
шуданд.78  

Маълум аст, ки ин ибора тарљимаи тањтуллафзии 
истилоњи мусиќии "хусравониёт" аст, яъне ин номи њамон 
шоњасарњоест, ки дар замони салтанати сосониён аз љониби 
мутрибони маъруфи ваќт эљод гардида буданд. Дар 
луѓатномаи "Миръоти ушшоќ", ки аз љониби Е.Э.Бертелс ба 
нашр расидааст, истилоњи "роњ" чунин шарњ дода шудааст: 
"Роњ - маротиби таназзулотро гўянд дар ќавси тараќќї. 
Байт: 

 
  Рањи дуру дароз аст, ин рањо кун, 
  Чу Мўсо як замон тарки асо кун.79 
 
Дар давраи ташаккули нисбатан комили Дувоздањмаќом 

(асрњои 12-14) истилоњи "роњ" дар шакли муштаќќи "рањавї"  
ба номи яке аз  маќомњои мустаќили силсилаи Дувоздањмаќом 
мубаддал мегардад.80 Мусиќидонони маъруфи асрњои 13-14 
Ќутбиддини Шерозї ва Абдулќодир Мароѓаї њамчунин 
ишора намудаанд, ки номи маќоми Рањавї аз њамон "рањ" ё худ 
"рос"-и давраи сосониён гирифта шудааст. 

Муаллифи яке аз луѓатномањои машњури мусиќї, 
муњаќќиќи араб А. Козим таъкид намудааст, ки "Рањавї" - 

                                                 
78 Роњ ба забони арабї "тариќ" тарљима мешавад (А.Н.). 
79 ниг. Бертельс Е.Э. Избр. труды. Суфизм и суфийская литература. -М.- 

1965.- С. 128-178. 
80 (иддае аз муњаќќиќон онро њамчун "рањи обї" шарњ додаанд). 

ин номи дигари маќоми "Рост" аст.81 Ин љо метавон тахмин 
намуд, ки агар маънии калимаи "рањавї" -ро њамчун 
"рањрав" (арабиаш - солик) тасаввур намоем, пас алоќаи 
семантикии онро бо истилоњи "Рост" (арабиаш - мустаќим, 
ишора ба ибораи ќуръонии  "сирот-ал-мустаќим"), ё худ 
"равандаи Роњи Рост" мушоњида намудан мумкин аст. 

Намунаи дигари осори мусиќии ќадимии тоисломї, ки 
баъдан њамчун яке аз жанрњои хеле машњури санъати 
сарояндагї маъмул мегардад,  силсилаи "срот"-њо (аз љумла 
"Сроти Хусравонї") ба шумор меравад.  Срот - ин њамон 
суруд аст, ки мо имрўз медонем, яъне ин жанри хеле ќадимї 
ва машњури бастакорони  замони сосониён дар давраи 
исломии рушди њунари мусиќї ва овозхонї мавќеи иљтимої 
ва эстетикии худро аз нав устувор намуд. 

Муњаќќиќи адабиёти классикї Назира Ќањњорова чунин 
мењисобад, ки айнан њамин намуди ашъори лирикии ќадимї 
(яъне сротњои давраи сосонї) дар замони халифати ислом ба 
жанри нави шеърї мубаддал гардид, ки онро арабњо "ѓазал" 
номиданд.82 

Аз ин сабаб, бояд ба инобат гирифт, ки минбаъд мањз 
жанри ѓазал ба сифати матнњои асосии силсилаи 
Дувоздањмаќом ва сонитар (дар асрњои 16-17) Шашмаќом 
вориди мусиќии классикии тољикї гардидааст. Яъне муайян 
карда мешавад, ки анъанањои ќадимии тоисломї аз љумла 
жанрњои машњури овозхонї, ба монанди тарона, рубої, 
суруд баъдан на танњо бо њамон номњои ќадимиашон ба 
мазмуни мусиќии замони нав ворид гаштанд, балки моњияти 
бадеї, эстетикї ва хусусиятњои шаклбандиашонро низ 
мањфуз доштанд. Муњимтараш он аст, ки зимни интиќоли 
њамин жанрњо услубњои мухталиф ва хеле ќадимии 

                                                 
81 Козим А. Истилоњот ал- мусиќї аш-шарќийа. (Мураттиб - И.Даќиќї).- 
Баѓдод.- 1964.- С. 54. 
82 Кахарова Н. Саади и его роль в развитии газели.- Автореф. канд. дисс...- 

Душанбе.- 1970.- С.5. 

пайвандии шеъру оњанг дар мусиќии анъанавии давраи нав 
љойи хешро гум накарданд. 

Шарќшиноси маъруф Е.Бертелс доир ба таносуби хос 
миёни шакл ва мазмуни шеъри нави форсї дар давраи ислом 
чунин мегўяд, ки гарчанде шеъри нав кунун дар шаклњои тозаи 
аз арабњо гирифташуда эљод карда мешуданд, вале назми 
мардумї - эљодиёти бадеии халќ  мисли пештара рушд мекард 
ва албатта аз адабиёти расмии арабї хеле фарќ мекард. 

Имрўз дар матнњои бахшњои мардумии Шашмаќом - 
яъне он љойњое ки Тарона, Рубої, Байтњо иљро карда 
мешаванд, баръало эњсос мегардад, ки ин сатрњои безавол 
садсолањо инљониб дар баробари ѓазалу мухаммасњои 
шоирони классик дар сохтори маќомњо мавќеи худро аз даст 
надодаанд ва гўё њамчун шоњиди зиндаи асолати тољикии 
санъати маќомњо хизмат мекунанд. Зиёда аз ин, ба њамагон 
маълум аст, ки мазмуну мундариљаи таронањову рубоињои 
мардумї, лирикаи софу беѓубори онњо ва хусусан услуби 
шаклбандии онњо пайваста вориди мазмун ва шаклбандињои 
ѓазалњои классикї низ мегардиданд. 

Дар ин хусус, ќомуснигори бузурги асри 10 Абўнаср 
Форобї дар асари мукаммали ба илми мусиќї бахшидааш 
"Китоб-ал-мусиќї ал-кабир" чунин навиштааст: "Алњон низ 
мисли ќасидаву каломи мавзун аст. Њарфњо аносири 
кўчактарини шеър ба њисоб мераванд, баъди онњо сабаб, 
ватад ва маљмўи онњо - мисраъњо ва нињоят асли шеър, яъне 
байт сохта мешавад.  Дар илми мусиќї низ айнан њамин 
њолатро мушоњида мекунем. Ин љо савтњои пай дар пай 
омада дар як лањзаи муайян алњонро, яъне оњангро ба вуљуд 
меоранд. Садоњои алњон даќиќан бо вазни њуруфоти шеър 
баробар мебошанд, вале садоњо аз лињози баландиву пастї 
ва замони садодињиашон мухталиф мебошанд".83 

Аз шарњи мазкур муайян мегардад, ки дар љараёни 
вориди доирањои зарбиву лањнї гардидани калимањои шеър 

                                                 
83 Абўнаср Форобї. Китоб ал-мусиќї ал-кабир.- С. 85-86. 

азминаи садодињии онњо фарохтар ва хеле њам озод 
мегардад. Дар чањорчўбаи оњанг услуби садодињии калимањо 
шакли дигар пайдо мекунанд. 

Шарњи дигар доир ба пайвандии калому оњанг дар асари 
мукаммали Ибни Сино оид ба мусиќї оварда шудааст. Ќаблан 
ёдовар мешавем, ки Ибни Сино дар илми мусиќї, навохтани 
созњои мухталифи мусиќї, њамчунин дар шеъру шоирї 
мањорати тамом дошта буд ва аз ин лињоз аќидањои ў доир ба 
ин мавзўъ ќадру манзалати хеле баландро соњиб гардидаанд. 

Сино низ дар пайравии Форобї ќабл аз њама ба 
масъалаи пайдоиши овоз дар табиат ва ќонунњои санъати 
сухан таваљљўњи махсус зоњир намудааст. Дар ин хусус ў 
чунин навиштааст: "Садоњое, ки тибќи таълифоти махсус 
оро дода шудаанд, ба шунаванда таъсири бештаре доранд. 
Шоири њаќиќї он кас ба шумор меравад, ки сифатњои 
таѓйирпазир будани садоњоро идора карда метавонад ва 
табиатан ба савту навоњо шавќ дошта бошад. Асоси 
муоширати миёни одамонро мањз садобарорињои  маънидор 
ташкил кардаанд. Масалан, инсон аснои ифодаи таслиму 
ќаноат бо овози паст сухан меронад, ё худ баръакс, дар 
њолати ба ѓазаб омадану ба нафаре тањдид намудан 
овозашро хеле баланд мекунад."84 

Баъдан Ибни Сино доир ба табиати "иќоъот"  - ритмњои 
мусиќї чунин аќидаро пеш меорад, ки њар як намуди ритмњо 
танњо дар натиљаи зарурати табиї ба вуљуд меоянд ва 
зарурати табииро ў, ќабл аз њама, дар табиати суханварї 
мушоњида менамояд. Яъне њар он чї дар табиати санъати 
суханварї ќобили ќабул аст, дар ритмњои мусиќї низ ќабул 
хоњад гардид. 

Фикру андешањои Сино оид ба масъалаи пайвандии 
шеъру оњанг, савту калом арзиши хеле бузурги таърихї 
доранд, зеро ў  мусиќидони забардаст, шоири тољикзабон ва 
њамзамон олими бузурги соњаи тиб  мебошад ва бо истифода 

                                                 
84 Ибни Сино. Љавомеъу илм-ал-мусиќї.- С.7. 

аз њамин донишњояш табиати шунидан ва  дарк кардани 
маънињои мусиќиро аз лињози нишондодњои њамаи илмњои 
замонаш шарњ додааст. 

Масалан, Сино дар масъалаи чигунагии шеър ё худ 
санъати шеърї аќидаи комилан тозаро баён намуда чунин 
меорад: "Шеър - ин каломест, ки дорои тахайюлот бошад ва 
он иборат аз ќавлњои мавзун ва такроршаванда аст. Вазн ва 
њуруфоти нињоии ин ќавлњо шабењи якдигаранд. Љинси 
нахустини шеър - ин калом аст".85 

Дар идомаи шарњи мазкур Ибни Сино сифатњои 
грамматикї, мантиќї, ахлоќї ва талаффузии каломро чунин 
тасвир намудааст: "Агар ба калимањо  аз нуќтаи назари 
вазни мутлаќи онњо (Ал-вазн ал-мутлаќ) диќќат намоем, 
дарњол сифатњои оњангї-мусиќии онњо аён мегарданд. 
Калом дар шеър аз њуруф иборат аст, яъне аз њуруфоте, ки 
бо њаракот (арабї-"бис-савт") садо медињанд."86 

Маълум мешавад, ки Ибни Сино ба сифатњои 
садобарорї ва оњангии на танњо калимањои алоњида, балки 
њатто ба садодињии њарфњо таваљљўњ зоњир намудааст. 
Муњим аст, ки дар тањќиќи нозукињои санъати шеър Сино  
њамчун мусиќишинос, шунаванда ва навозанда фикр 
меронад ва пайваста таъкид менамояд, ки "каломи мактуб" 
(сухани навишташуда) аз "каломи малфуз" (яъне сухани бо 
садову оњанг талаффуз карда шуда) комилан фарќ дорад. Ў 
ќайд кардааст, ки "агар ду њарфи њамсадоро паси њам љой 
дињем, дар сурати бо овоз талаффуз намудан якеи онњо 
сарфи назар мегардад ё худ талаффузаш коста мешавад."87 

Моњияти бузурги таърихї ва илмии аќидањои 
мусиќишиносии Ибни Сино дар он аст, ки минбаъд дар 
љараёни рушд ва ташаккули санъати сарояндагї ва хусусан 
маќомхонї, инчунин дар љараёни рушди илми мусиќї ин гуна 

                                                 
85 Њамон љо, с.122. 
86 њамон љо, сањ.123. 
87 њамон љо, сањ. 124. 

рањнамоињои бењамтои ў дастраси ањли мусиќї гардиданд ва 
њамагон дар амали эљодиашон ба истифодаи дурусти њуруфоти 
"савтї" ва "ѓайрисавтї" диќќати махсус медоданд. 

Ибни Сино њамчунин ба тањќиќи масъалаи таъсири иќоъ 
(ритм) ба табиати инсон  ва олами эњсосоти ў диќќати махсус 
зоњир намудааст. Ў навиштааст, ки бо истифода намудани 
танњо зарбњои "саќил" (вазнин) эњсосоти одамиро ба њаракат 
овардан душвор аст ва баръакс, таъкид менамояд, ки шеър 
набояд танњо бо истифодаи зарбњои "хафиф" (сабук) офарида 
шавад. Сино шоирон ва муѓанниёнро огоњ намудааст, ки дар 
мавриди истифодаи доирањои зарбии мухталиф "њадди 
эътидол"-ро доимо риоя намоянд. 

Масалан, ў менависад, ки "дарозиву кўтоњии байти 
шеърї албатта аз "њусни ихтиёр" (завќи бадеї - А.Н.) ва 
урфу одатњои мардумони ин ё он кишвар вобаста аст. Вале 
агар байт хеле дароз бошад, дар ин сурат ќувваи хотираи 
шунаванда имконияти дарки комили рукнњои пай дар пайи 
онро аз даст медињад, дар натиља ќабули сохтори байтњо ва 
садову ќофияњо низ мушкил мегардад."88 

Маълум мешавад, ки Сино, ќабл аз њама, ба он ишора 
менамояд, ки  "љисми садодињандаи" шеър муњимтар аз 
сатрњои рўи дафтар оварда шуда мебошад. Сино - шоир ва 
мусиќидони забардаст гўё дар нињоди хеш эњсос намудааст, 
ки бањрњои хоси шеъри арабї (махсусан "бањри тавил") 
барои ашъори тољикї ќобили ќабул нестанд, зеро тарзи 
садодињии калимањо ва њаракоти њарфњо аз њамдигар фарќ 
мекунанд. Ин нуктаро ў чунин баён намудааст: "Маълум аст, 
ки дар услуби навиштани ашъори арабї њеч гоњ зеру забари 
њуруфоти он ишора карда намешаванд, вале дар назми 
ѓайриарабї ин амал манъ нагардидааст ва бар хилофи 
арабњо зеру забар навишта мешаванд".89 

                                                 
88 њамон љо, сањ.125. 
89 Њамон љо, сањ.127. 

Дар хулосаи фикру аќидањои ба илми мусиќї ва шеър 
бахшидашудаи Ибни Сино гуфтањои профессор 
Л.А.Саккетиро иќтибос меорем. Ў навиштааст, ки "Барои 
шарњи масъалаи пайдоиши њунари мусиќї илми таърих 
ќудрат ва воситае надорад, з-ин сабаб метавонад танњо 
факти ба вуљуд омадани онро собит созад. Бинобар ин, шояд 
барои њалли ин масъала, пеш аз њама, ба љанбањои 
физиологии одам мурољиат намуд".90 

Аён мегардад, ки Ибни Сино гўё аз ин асрор њазор сол 
пеш дарак доштааст ва дар шарњи љараёни пайдоиши илму 
амалияи мусиќї яке аз аввалинњо шуда даќиќан  мањз 
омилњои физиологї ва равонии таъсири садоњоро ба вуљуди 
инсон шарњ додааст. 

Болотар зикр намуда будем, ки таълимоти Ибни Сино 
доир ба масъалаи пайвандии шеъру мусиќї баъдан аз 
љониби бузургтарин намояндагони илму адаб боиси пайравї 
ва таваљљўњ ќарор гирифтанд. Дар асри 13 яке аз 
машњуртарин олимони мусиќишинос Сафиуддин Урмавї 
рисолаи хеле мукаммалеро оид ба мусиќї ва шеър бо номи 
"Китоб-ул-адвор" (Китоби доирањои мусиќї) таълиф 
намудааст, ки он дар таърихи илми мусиќишиносии 
мамлакатњои Шарќ, аз љумла назарияи мусиќї ва услуби 
пардабандии маќомњо, бузургтарин намуна ба шумор 
меравад.91 

                                                 
90 Саккети Л.А. История музыки.- СПб.- 1902.- С.7. 
91 Нусхањои гуногуни "Китоб-ул-адвор", ки аслан ба забони арабї таълиф 

шудааст, алњол дар хазинањои Оксфорд, Стамбул, Санкт-Петербург,Тењрон 

ва Машњад мањфузанд. Мо ин љо аз тарљимаи форсии Исмоил Ибни Љаъфари 

Исфањонї, ки солњои 60-уми ќарни гузашта дар шуморањои "Маљаллаи 

мусиќии Эрон" чоп шудааст, истифода намудем. Доир ба обрўву нуфузи ин 

рисола дар асрњои миёна њаминро ќайд намудан кофист, ки ду тан аз уламои 

замон - Фахриддин Муњаммад бинни Муњаммад Ал-Хуљандї (ќарни 14) бо 
унвони "Рисола фи шарњи Рисолат-ул-адвор Ал-Урмавї" ва њамчунин муаллифи 
дигар - Лутфуллоњ Самарќандї бо номи "Шарњи Китоб-ул-адвор лил-Урмавї" ба 



74 

 

 

 

Дар "Китоб-ул-адвор"-и  Сафиуддин Урмавї масъалаи 
пайвандии вазнњо ва зарбњои шеър ва мусиќї хеле муфассал 
шарњ дода шудааст. Пас аз тањлили "назарияи иќоъ" (ритм), 
услуби пардабандии созњои мусиќї ва мањалли эљоди 
ќаторовози маќомњои дувоздањгона, Урмавї ба шарњи 
пайвандии шеъру мусиќї мепардозад. Ў менависад, ки "ѓино 
(яъне суруд-А.Н.) мураккаб аст аз алњон ва лањн мураккаб 
аст аз наѓамот (наѓмањо, садоњои мусиќї) ва њудуси 
(пайдошавии) наѓамот аз наќарот ва иќоъот аст ва усули 
иќоъот њаракот ва сукунот аст. Чунонки ашъор мураккаб 
аст аз масореъ (мисраъњо) ва масореъ мураккаб аст аз 
мафоил ва мафоил мураккаб аст аз асбоб ва автод (сабаб, 
ватад) ва фавосил ва бано кулл бар њуруфи мутањаррикот ва 
савокин (њарфњои њаракатдор ва сокин) аст."92 

Дар бобњои оянда мо ба мундариљаи ин асари 
мукаммали мусиќишиносї мурољиат хоњем кард, ин љо  
танњо њамин нуктаро таъкид намудан зарур аст, ки Урмавї 
дар пайравї ба Форобиву Сино ба масъалаи фарќи  
ќонунњои шеъри тољикї аз арабї диќќати махсус зоњир 
кардааст. Мутахассисони забони арабї ба хубї медонанд, 
ки тарзи талаффуз ва вижагињои шеваи гуфтори арабњо 
(махсусан сокинони Маѓриб) бо он фарќ мекунад, ки онњо 
ќариб тамоман њаракоти њуруфро истифода намекунанд, 
яъне калимањоро бидуни њаракот талаффуз мекунанд. Ин 
њолат њатто дар талаффуз ва тарзи навишти истилоњоти 
мусиќии кишварњои Алљазоир, Марокаш ва Тунис хеле 
васеъ мушоњида карда мешавад.93 Яъне садодињии њамвору 
кушоди ашъори тољикї-форсї, танзими рукнњои он 
мутобиќи ќонунњои мусиќї яке аз дастовардњои бузурги 
бадеї ва эстетикии фарњанги мусиќии мо ба шумор меравад. 

                                                                                                                 
ин китоби мусиќї шарњу тавзењоти муфассал навиштаанд. (ниг. Аббос Ал-азавї. 
Мусиќии Ироќ дар асри муѓул. Баѓдод, сањ.32) . 
92 "Маљаллаи мусиќї", шумораи 48,  давраи саввум.- Тењрон.- 1339.- С.31-32. 
93 Масалан, "Халос"-ро "Хлас", "Мусаддар"-ро "Мседдер", "Њусайнї"-ро 

"Њсин" ва ѓ. талаффуз мекунанд. 

Айнан њамин услуби тањлил ва ташхиси муќаррароти 
илму амалияи мусиќии асрњои миёна дар асари 
мусиќишиноси асри 14 Абдулќодир Мароѓаї дида мешавад. 
Дар баробари шарњи хеле муфассали назарияи 
Дувоздањмаќом, шаш овоза ва бисту чањор шуъба Мароѓаї 
ба пайвандии зарбиву вазнї миёни савту калом таваљљўњ 
намуда, чунин аќидаро баён сохтааст: "Бибояд донист, ки 
њуруф ва асвотро њаракот ва сукунот ориз мешаванд ва 
байн-ал-њаракатайн (миёни ин ду њаракот) вуљуди замон аст 
ва он азмина (замон) гоњ муттафиќ бошад ва гоњ мухталиф. 
Пас гўем: наќра дар истилоњи ањли амал он аст, ки талаффуз 
ба њарфе кунанд ё мизроб бар ватаре зананд ё дасте бар 
дасте ё ѓайр аз онњо њар љисмеро, ки ба љисми дигар ќаръ 
кунанд ва арўзиён гўянд, ки наќра њарф аст ва њарф 
мутањаррик ё сокин ва њамеша њарфи нахустин мутањаррик 
ва њарфи охирин сокин ва чунонки авзони ашъорро аркон 
аст, ки буњури ашъор аз онњо мутараттиб мешаванд ва аркон 
бар се ќисм аст: сабаб ва ватад ва фосила".94 

Мароѓаї барои боз њам амиќтар ташхис намудани 
љараёни эљоди оњанг бар мабнои вазнњои арўз мисолњои 
гуногунро меорад ва барои ањли амал маслињатњои хеле 
возењ ва рўшан баён месозад. Сарчашмањо дарак медињанд, 
ки Мароѓаї худ дар баробари мусиќидонї ва навозандаи 
созњо буданаш њамчунин шеър низ менавишт (ба забонњои 
форсї ва туркї).  

Яъне дар зењну эъљози ин донишманди бузурги асри 14 
шеъру мусиќї бо тамоми нозукињояшон маъво гирифта 
буданд. Шояд гуфтан мумкин аст, ки  Мароѓаї яке аз 
аввалинњо шуда услуби даќиќи бастакорї -оњангсозии 
замонашро тањлил намудааст ва намунањои бењтарини онро 
рўи коѓаз овардааст. 

Дар фасли махсуси китобаш ("Дар баёни мубошират дар 
амал") ў бевосита амали чї гуна эљод намудани оњангро дар 

                                                 
94 Маќосид-ал-алњон.- Тењрон.- 1344.- С.88. 

асоси вазнњои арўз чунин шарњ додааст: "Чун касе хоњад, ки 
таснифе (оњанге-А.Н.) созад, тариќа он аст, ки амокини 
(љойњои) наѓамоти матлубаро вазъ кунад ва эъдоди 
наќаротро дар тањти он дасотин бинависад чандон ки 
иќтизои иродати мусанниф бошад забт кунад ва дар амал 
оварад ва  барои он амсила намоем бар ин гуна".95 

Ин гуфтањои Мароѓиро дар забони мусиќишиносии 
муосир метавон чунин шарњ дод, ки яъне барои эљоди оњанг 
кас бояд нахуст макони љойгиршавии пардањои муайяни 
дастаи созро аниќ намояд (яъне маќом, лањни муайянро 
интихоб кунад), пасон мувофиќи иродааш муќаррар созад, 
ки дар ин пардањо чанд наќра зада мешавад ва баъдан онро 
ба амал дароварад, яъне бинавозад. 

Маълум мешавад, ки дар асри 14,  дар замоне ки 
Дувоздањмаќом дар айни рушду такомул ќарор дошт, 
бастакорон ва сарояндагон аснои эљоди оњанг мањз ба 
ќонунњои вазни арўз такя мекарданд ва аз тариќи 
пайдарњамии њаракоту сукуноти аркони бањрњои арўз 
эљодкорона истифода мекарданд. 

Мањз аз осори мусиќии Абдулќодири Мароѓаї, ки солњои 
зиёд дар Самарќанд дар дарбори темуриён зиндагї ва эљод 
намудааст, муайян мегардад, ки дар асри 14 дар 
Мовароуннањр жанрњои махсуси мусиќии њирфаї, ки дар 
ташаккули сохтори санъати маќомњо њиссагузорї кардаанд (ба 
мисоли  Кор, Амал, Савт, Ќавл, Тарона, Фурудошт ва ѓ.) васеъ 
маъмул гардида будаанд. Ин намуд  истилоњот ќаблан низ 
маъруф гардида буданд, вале мањз Мароѓаї дар як асари илмї 
кулли анвои онњоро мавриди шарњу эзоњ ќарор додааст. 

Сарчашмањо зикр намудаанд, ки Абдулќодир ба 
забонњои тољикї ва туркї шеър њам мегуфтааст ва њамагон 

                                                 
95 њамон љо, сањ.101 (доир ба мањорати волои оњангсозии Мароѓаї 

сарчашмањо маълумоти зиёдеро овардаанд. Масалан, ў ќодир будааст њар 

рўзе як намуд маќом (ё худ нўба) эљод намояд (ниг. Абу Туроб Розонї. Шеър 

ва мусиќї ва созу овоз дар адабиёти форсї. Тењрон, 1342). 

дар он аќидаанд, ки ў шеърњояшро мањз барои сурудан 
меофаридааст, яъне матни бисёре аз сурудњояшро худаш 
менавиштааст. Мароѓаї дар љое навиштааст, ки бахшида ба 
шикоят аз табибон, ки ўро замоне муолиља намуда буданд, 
дар маќоми Њусайнї ва даври зарбии Мухаммас иборат аз 
њашт наќра ин амал сохта шуд: 

  
Табиб, дардмандонро илоље кун, бигў моро, 
Надорї шафќате моро, чї гўям ман ту нодонро. 
Илољам дидани шоњ аст, давоям рўи онњо њаст, 
Сари ман хоки ин роњ аст, фидояш кардаам љонро. 
Зи ту шарбат њамехоњам, љавобам медињї дардам, 
Надорї решро марњам, намедонї ту дармонро. 
Магў бисёр бе ќонун, шифобахшї на кори туст, 
Наљот аз ѓам Худо бахшад, чї ѓам з-ин дардмандонро. 
Амал фармудаї бозам ба Ќавли ту Амал созам, 
Амал дар уд пардозам, шунав аз њалќам алњонро 
Ба Абдулќодир ар Ќодир шифо бахшад, аљаб набвад, 
Чу Ў тањќиќ медонад, шифои хеш Ќуръонро. 

 
Маълум аст, ки дар матнњои сурудњо, аниќтараш дар 

сохтори Амалњо, Абдулќодир дар баробари шеърњои худаш 
њамчунин аз ѓазалиёти классикон, аз љумла аз рубоиёти 
Ибни Сино истифода мебурдааст.  Аз маъниву услуби ин 
ѓазал аён аст, ки Абдулќодир гарчанде дар иншои шеъри 
форсї малакаи хуб надорад, вале дар њар сурат ин намуна 
шањодат медињад, ки дар њамон замон расми мадњиясарої бо 
матнњои бадоњатан эљод гардида дар байни сарояндагони 
дарбор расм будааст. 

Доир ба маъмул гардидани истилоњоти болотар зикр 
карда шуда (Кор, Амал, Ќавл ва ѓ.) бояд гуфт, ки дар осори 
олимони пешин низ ин истилоњот шарњи хосро соњиб 
гардида буданд. 

Масалан, оид ба истилоњи мусиќии "кор" Ѓазолї чунин 
шарњеро овардааст: "Бидон, ки Самоъ аввали кор аст ва он 

дар дил њолатеро пайдо орад, ки онро "ваљд" гўянд ва аз 
ваљд тањрики атроф зояд имо ба њаракати номавзун, ки онро 
"изтироб" гўянд ва имо мавзун, ки онро "тасфиќ ва раќс" 
гўянд".96 

Ин љо ишора ба он меравад, ки шунидани мусиќї 
(самоъ) дар аввали амал (кор) ё худ њаракат ќарор дорад ва 
танњо зери таъсири мусиќї шахс ба ваљд ё ба изтироб меояд 
ва мавриди "кор" пайдо мешавад. 

Савт, Тарона ва Ќавл низ аз жанрњои маъмули мусиќии 
Самарќанду Бухоро мањсуб меёбанд ва хулоса метавон кард, 
ки дар доираи љараёни ташаккулёбии силсилаи 
Дувоздањмаќом ва жанрњои сохтории он (мисли амал, 
тарона, фурудошт ва ѓ.) пайвандии мусиќї ва шеър (арўз ва 
оњангсозї) рушду такомул пайдо намудааст. 

Маълум аст, ки Абдулќодир Мароѓаї дар асари 
дигараш низ бо номи "Канз-ул-алњон" њамчунин матнњои 
таронаву сурудњои зиёдеро бо номи оњангњояшон зикр 
намудааст. Дар ин хусус худи ў дар сањифањои "Маќосид-ул-
алњон" ишора намудааст. 

Дар ќарни 15 таснифи рисолањои мусиќї хеле ављ 
мегирад ва љолиби зикр аст, ки дар ин давра ба навиштани 
онњо ва иловањои фасењи шарњи сохтори силсилаи 
Дувоздањмаќом бузургтарин шоирони замон машѓул 
мегарданд. Дар байни онњо "Рисолаи мусиќї"-и Мавлоно 
Абдуррањони Љомї љойи махсусро ишѓол менамояд, зеро 
чуноне ки маълум аст, Мавлоно Љомї аз илми арўз ва 
мусиќї дараки воло доштанд ва зиёда аз ин, худашон дар 
тўли зиндагонї шоњиди бевоситаи садњо базмњои пуршукўњи 
суруди мусиќї гардидаанд, ки онњоро Њусейн Бойќаро дар 
Њирот ташкил мекард. 

Аз ин лињоз метавон гуфт, ки мушоњидањои Мавлоно 
Љомї доир ба пайвандии илми арўз ва мусиќї натиљаи 
ошноии чандинсолаи ин мутафаккири бузург бо амалияи 

                                                 
96 Ињё улум ад-дин, љ.2 (Китоби ваљд ва  самоъ).- Тењрон.- 1359.- С. 789. 

мусиќии замонаш ва шиносої бо бењтарин намояндагони 
ањли њунари мусиќї ба шумор меравад ва аз њамин лињоз 
дорои моњияти басо бузурги таърихї мебошад. 

Дар баробари ин, бояд ёдовар гардид, ки худи Мавлоно 
Љомї низ дар айёми љавониашон бо илму амали мусиќї ошноии 
хуб пайдо карда будааст ва дар ин бора  дар оѓози рисола чунин 
изњор намудааст: "Мегўяд гўяндаи ин роз ва созандаи ин наќши 
дилнавоз, ки дар унфувони шубоб, ки овони тањсилу унфувони 
сањифаи ќилу ќол бувад, ташњизи хотирро ба тааллуми илми 
мусиќї оњанг карда будам ва ќавоиди амалии онро ба чанг 
оварда... аммо ба воситаи таќаллуби адвор ва таѓаллуби 
њаводиси лайлу нањор хотир аз он афсона фаромўш карда буд ва 
лаб аз он тарона хомўш монда..."97 

Яъне шубњае нест, ки Мавлоно Љомї аз илму амали 
мусиќї (ва албатта илму амали арўз) комилан бањрабардорї 
намуда ва з-ин сабаб кулли хулосањояш бевосита аз 
таљрибаи зиндагиаш бармеояд.98 

Мавлоно Љомї дар рисолааш силсилаи 
Дувоздањмаќомро шарњи комил адо намуда, доир ба 
хусусиятњои зарбї (иќоъї) ва овозии  њар яке аз маќомњо, 
шўъбањо ва овозањо99 тафсири умда баён кардааст. 
Донандаи бузурги илми арўз100 ва нозукињои Дувоздањмаќом 
дар ин рисола оид ба пайвандии хоси вазнњои арўз бо 
зарбњои мусиќї мушоњидањои љолибро зикр намудааст, ки 
барои ташхиси ин муаммои бузурги эљодї ва таъйини 

                                                 
97 Абдуррањмон Љомї. Рисолаи мусиќї. (сањифаи аввали дастхати №1331, 

вараќи 438-б, мањфуз дар хазинаи дастхатњои Институти шарќшиносии 

Ўзбекистон). 
98 Маълум аст, ки Мавлоно Чомї дар айёми љавонї дар Самарќанд низ 

зиндагї ва тањсил намудааст, яъне аз эњтимол дур нест, ки дар ин шањри 

фарњангї бо устодони маќомхон ошної пайдо карда бошад. 
99 шўъба, овоза - аз мураккаботи дохилии маќомњо ба шумор мераванд. 
100 Мавлоно Љомї њамчунин доир ба илми арўз низ рисолаи махсус иншо 

намудааст (ниг. А.Љомї. Рисолаи арўз. Куллиёт, љ.8.- Душанбе.- 1990.- С. 

151-204). 

асолати оњангиву маънавии Шашмаќом моњияти басо 
арзандаи таърихї  доранд. 

Љомї дар оѓози рисола таъкид намудааст, ки "мусиќї - 
илме бошад, ки бидонанд дар он ањволи наѓамотро аз 
њайсияти мулоимат ва мунофирати эшон ба якдигар. 
Лољарам ин фан мунќасим мегардад ба ду ќисм: як ќисм он, 
ки дар вай ањволи наѓамотро бидонанд ва онро "илми 
таълиф" гўянд ва ќисми дигар он, ки дар вай ањволи 
азминаро бишиносанд ва онро "илми иќоъ" хонанд."101 

Маќсуд аз "мулоимат ва мунофират" маълум аст, ки 
консонанс (садоњои маќбул, лаззатбахш)  ва диссонанс 
(садоњои гўшхарош, нољўр) дар назар дошта шудааст. Яъне 
Мавлоно Љомї дар ин маврид дар пайравии Сино ва 
Форобї њатман ба сифатњои мухталифи садоњои мусиќї 
таваљљуњ зоњир намуда, онњоро шарњ додааст. Зимни ин 
фанни мусиќиро ба ду ќисм  - "илми таълиф", яъне 
композитсия, эљоди оњангњо ва "илми иќоъ", яъне тартиби 
шинохти вазнњо ва ритмњои мусиќї таќсим намудаанд. 

Аз мазмуни шарњу тафсирњои Мавлоно Љомї доир ба 
умумияти арўз ва мусиќї даќиќан чунин бармеояд, ки дар 
асри 15 дар Њирот силсилаи Дувоздањмаќом васеъ маъмул 
будааст ва устодони мусиќии давр дар ташаккули сохтор ва 
рушди услуби сарояндагии ин шоњасари мусиќиву шеър 
сањми беандоза бузург гузоштаанд. Љомї ѓазалсарои бузург 
буд ва маълум аст, ки дар тањлили муносибатњои арўз ва 
мусиќии Дувоздањмаќом аз кулли малакаву мањорати 
эљодиаш, њамчунин аз таљрибаи амалии њаёти мусиќии 
Њирот (ва албатта атрофи он низ) истифода намудааст. 

Мавлоно Љомї бори дигар исбот намудааст, ки илми 
мусиќиро (махсусан нозукињои зарбї-ритмикии онро) танњо 
ва танњо дар муќоиса бо вазнњои арўз ба таври соњењ баён 
метавон намуд. Масалан, Љомї дар мавриди муайян 
намудани назарияи "иќоъ" (ритм) чунин аќидаро иброз 

                                                 
101 Ниг.: Дастхати рисола, сањ.434-а. 

намудааст, ки чун наѓма (яъне садои мусиќї) танњо тўли як 
замони муайян садо медињад, пас онро ночор "мабдаъ ва 
мунтањо" хоњад буд, яъне њар як садои мусиќї аввалу охири 
замони садодињї дорад. Оѓози садодињии онро "наќарот" 
меноманд ва љамъи наќароти садоњоро "иќоъ" гўянд.102 

Љомї доир ба намунањои мухталифи вазнњои (ритмњои) 
мусиќї маълумот оварда чунин ибрози аќида намудааст, ки 
ин намуд вазн "чи дар Арабу чи дар Аљам мустаъмал аст", 
яъне ин маврид муаллиф куллии доирањои зарбии маъмули 
замонашонро  чунин тасвир кардааст: Саќили аввал, Саќили 
сонї, Хафифи саќил, Рамал, Музоъафи рамал, Њазаљ, 
Чањорзарб, Фохитї, Даври туркї, Мухаммас. 

Бояд зикр кард, ки аксари ин маљмуи вазнњои маъруф 
дар мусиќии Шашмаќом љойи  махсус доранд. Масалан, 
бобњои Мушкилоти маќомњо (яъне бахши созии онњо) 
якчанд намунаи Саќилњоро дар бар гирифтаанд, вазнњои 
рамал ва њазаљ бошад, хоси Сарахбор ва Талќинњо, 
Мухаммас дар шуъбањои гурўњи дувум мавриди истифода 
ќарор гирифтаанд. Доираи Чањорзарб яке аз машњуртарин 
доирањои зарбии мусиќии суннати тољикон ба шумор 
меравад ва он дар баробари силсилаи Дувоздањмаќом 
њамчунин дар мусиќии суннатии ањли Бухоро, Њирот, Марв 
хеле зиёд дучор мегардад.103 

Ин масъалаи хеле нозук дар рисолаи Мавлоно Љомї басо 
равшан ва даќиќ чунин шарњ дода шудааст (дар боби 
"Музоъафи Рамал"): "Ва баъзе мутааххирин зарби асли ин 
доираро чањор нињодаанд... ва инро доираи "чањорзарб" ном 
кардаанд. Ва аксари басоит ва амалњои Аљам бар ин вазн 
аст".104 

                                                 
102 њамон љо, сањ. 446-а. 
103 Силсилаи "Чањорзарб"-и Ака Шариф Љўра, ки намунаи олии коркарди 

(бастакории) таронањои мавригї мебошад, дар асоси зарбњои ќадимии  

њамин доира, яъне "чањорзарб" офарида шудааст. 
104 Њамон љо, сањ.445-б. 

Ин ишораи Љомї ба бисёре аз муаммоњои љараёни 
рушди Шашмаќом ва умуман, мусиќии суннати халќи тољик 
рўшанї меандозад. Масалан, Љомї таъкид менамоянд, ки  
доираи "чањорзарб"-ро баъзе мутааххирин (яъне устодони 
муосири замони Љомї) эљод кардаанд, яъне бешубња ин љо 
ањли њунари мавзеи Њирот дар назар дошта шудааст. 
Сониян, Мавлоно кушоду равшан зикр кардаанд, ки аксари 
"басоит" ва "амал"-њои Аљам мањз дар асоси вазни њамин 
доираи зарбї (яъне чањорзарб) эљод карда шудаанд. 

Басоит (баситњо) ва Амалњо гуфта Љомї номи лањнњои 
маъруфи замонро дар назар дорад (аз доираи њафтдањ 
алњони машњур, ки  Сафиуддин Урмавї дар асри 13 аз онњо 
ёд кардааст). Бино ба аќидаи Урмавї "Басит - он аст, ки ду 
Сархона дошта бошад ва (як) Миёнхона, бе Бозгўй. Амал - 
лањнест маќрун ба шеър, муштамил бар ду Сархона ва 
Миёнхона ва Бозгўй ва гоњ бувад, ки ду Миёнхона ва ду 
Бозгўй созанд".105 

Сараввал бояд таваљљўњ кард, ки Урмавї сохтори 
таркибии ин оњангњоро хеле даќиќ зикр намуда, аз чанд 
Хона (сархона ва миёнхона) ва Бозгўй иборат будани 
онњоро шарњ додааст. Ёдовар мешавем, ки мањз дар 
Шашмаќоми тољикї то имрўз бахшњои оњангї ба мисоли 
Хона ва Бозгўй комилан маъмул мебошанд ва сохтори 
ќисмњои созї ва овозии маќомњо мањз аз Хона, Сархона, 
Миёнхона (Миёнхат), Бозгўй мураттаб гардидаанд. Ишораи 
Мавлоно Љомї доир ба он, ки басоит ва амалњои Аљам бар 
њамин вазнњо эљод карда шудаанд, далели он аст, ки 
бастакорони замон ("мутааххирин") дар Њироту Самарќанд 
аснои тартиб додани силсилаи оњангњои нав аз доираи 
зарбии "чањорзарб" васеъ истифода мекардаанд.106 

                                                 
105 Ниг.: Тарљимаи форсии "Китоб-ул-адвор".- С. 46. 
106 Шояд бесабаб нест, ки намунањои олии силсилањои "Чањорзарб" дар 

Марву Бухоро ва Њисору Дарвоз то рўзгори мо боќї мондаанд. 

Дар рисолаи мусиќии Мавлоно Љомї њамчунин доир ба 
таљрибаи ањли санъати мусиќї, ки баъзан "шеърро ба оњанг 
муќорин мекарданд" маълумоти басо нодир оварда шудааст. 
Яъне шоири бузург мушоњида кардааст, ки шоирони давр ба 
вазни оњангњои маъруф ва маъмул (азбаски вазнашон бо 
вазнњои машњур ва маъмули назм муќоринанд) ашъори тоза 
эљод мекардаанд ва бояд гуфт, ки ин таљриба яке аз омилњои 
хеле њам фаъоли љараёни рушди мусиќї ва назми 
Шашмаќом ба шумор меравад. Ин љо зарур аст, ки бори 
дигар аз гуфтањои Б.Гинзбург ёдовар шавем: "Шоирон 
оњангњои шеърњояшонро на њамеша худашон бино 
мекарданд. Онњо бисёр ваќт ритмњои мављуд бударо, ки аз 
љониби халќ сохташуда ва дар сурудњои халќї инъикос 
меёфтанд, истифода мекарданд. Дар натиља, агар оњанги 
сурудњои халќї аз љониби шоирон ќабул карда шуда форам 
ва дилфиреб мебаромаданд, мусиќидонњо онњоро ба 
мелодияи (наѓмаи) мусиќї мегузарониданд."107 

Ногуфта намонад, ки муносибати шеъру мусиќї дар 
осори бузургони мутаќаддим на танњо љанбањои вазну 
маънии шеърро дар бар мегирифта, балки шоирон кўшиш 
мекарданд, ки нозукињои илми мусиќиро њамчунин 
тавассути назм ба зењни мардум расонанд. Ин љо сухан на 
танњо аз мазмуни он "Куллиёт"-њои маъруф меравад, ки дар 
онњо сохтори таркибии Дувоздањмаќом шарњ дода шудааст. 
Орифи бузург Мавлоно Абдуррањмони Љомї масалан дар 
достони "Юсуф ва Зулайхо" чандин муаммоњои вобаста ба 
илми мусиќиро бо забони хоси бадеї ва зери пардаи 
рамзњои ирфонї баён кардааст. 

Ќобили  зикр аст, ки Мавлоно Љомї гўё дар њар боби ин 
достон барои тасвири образи ќањрамонон аз њама гуна 
рамзу маънињои вобаста ба созњои мусиќї ё худ оњангу 

                                                 
107 Гинзбург Б.Д. Основы арабского стихосложения.- С.-Петербург.- 1842.  
   ( Иќтибос аз китоби  Б.Сирус "Арўзи тољикї". Д.- 1963.-С.206). 

таронањо васеъ истифода намудааст. Масалан, дар боби 
«Хабар ёфтани Азизи Миср аз маќдами Зулайхо…» образи 
орзўи висол чунин тасвир шудааст: 

 
  Навои най навиди асл дода, 
  Ба љон аз вай умеди васл дода. 
 
Истифодаи сози мусиќии най, ки дар назми классикии 

тољик њамчун рамзи њасрати фироќ ва нияти висол омадааст, 
ин сањнаи оѓози достонро басо пурмаънї ва амиќ ифода 
кардааст. Мавлоно Љомї дар чанд лањзањои дигари достон 
низ хеле моњирона андешањои орифонаи хешро мањз дар 
ќолаби образњои мусиќї баён намудааст. Масалан, 
мурољиати Зулайхо ба боди сањархез чунин тасвир шудааст: 

 
  Ба шох аз барг љунбонї љалољил, 
  Шавад раќсон дарахти пой дар гил. 
  Ба маъшуќон барї пайѓоми ошиќ, 
  Бад-ин љунбиш дињї ороми ошиќ. 
 
Дар ин ду байт маънии хеле бузург нињон аст, яъне 

тасвири садои љалољилњои бињишт, ба раќс омадани пойњо 
дар гил (яке аз рамзњои пойкўбии раќси сўфиён) ва бо њамин 
роњ расидани пайѓом ва ором ба ошиќ, образи Зулайхоро 
дарвоќеъ ба рамзи бузурги зебої табдил медињад. Дар 
тасвири Юсуф низ њамчунин рамзњои мусиќї дучор 
мешаванд. Навњаи Юсуф аз чоњ: 

 
Ба нола њар киро овоз кардї, 
Навоњои мухолиф соз кардї. 

 
Љомї хеле орифона аз семантикаи мусиќии оњанги 

«Мухолиф» (аз љумлаи оњангњои Дувоздањмаќом) истифода 
бурда, садои дили Юсуфро, ки аз бевафоии бародарони 

мухолифаш менолид, мањз бо њамин рамз баён кардааст. 
Маќоми "Мухолиф" дар системаи маънињои Дувоздањаќом 
њамчун тазод ба маќоми "Ушшоќ" омадааст.   Ин гуна 
рамзнок истифода карда шудани оњанги Мухолиф њамчунин 
дар бисёре аз рисолањои мусиќї низ дучор мешаванд: 

 
Дар Ироќам душманон манкуб шуд, 
То Мухолиф пеши ман маѓлуб шуд.108 

 
Ё худ:         Ростгўёни Њиљозї ба Наво мегўянд: 
  Ки чунин кушта шуд аз бањри Мухолиф ба 

Наво. 
 
Тасвири сањнаи вохўрии Юсуф бо Зулайхо дар шарњи  

«Њафт хона» дар достони «Юсуф ва Зулайхо» дорои рамзњои 
даќиќи мусиќї мебошад. Ба андешаи мо, Љомї дар ин 
маврид семантикаи њафт зинаи ќаторовози мусиќиро 
истифода намудааст, зеро маълум аст, ки дар назарияи 
мусиќї сайри њафт зинаи овозњои мусиќї дар навбати 
њаштўм ба сўи овози аввала (асл!) бармегардад ва инро 
ќонуни акустика исбот намудааст. Љомї ин гуна  рамзи 
расидан ба аслро чунин тасвир намудаанд:  

 
Дар андарњам дар он љо њафт хона, 
Чу њафт авранг бемисли замона… 
 
Бад-ин дастур зи афсуни фасона, 
Њаме бурдї дарун, хона ба хона. 
 
Ба њар љо ќиссае дигар њамехонд, 
Ба њар љо нуктаи дигар њаме ронд… 

                                                 
108 Ироќ, Мухолиф –номи оњангњои мусиќї, вале дар ин маврид  ишора 
ба воќеањои дашти Карбало шудааст. Аввалин маротиба доир ба 
Мухолиф њамчун яке аз маќомњо (пардањо) Муњаммади Нишопурї (а.12) 
хабар додааст. 

Ки чун навбат ба њафтум хона афтод, 
Зулайхоро зи љон бархост фарёд. 

 
Мањз дар хонаи њафтум (ќабл аз расидан ба нуктаи Асл!) 

Зулайхо фарёди ишќ мебардорад.  
Дар ќисми дувуми рисола, ки  ба илми Иќоъ (яъне ритм) 

бахшида шудааст, Мавлоно Љомї аз кулли малакаву 
мањорати шеършиносиаш истифода намуда, илми мусиќиро  
бо зарбњои вазни арўз шарњи комил додааст. Љомї дар 
аввали ин боб  оид ба назарияи ритм зикр намудаанд, ки чун 
наѓма (овози мусиќї) танњо як замони муайян садо медињад 
(«ночор онро мабдаъ ва мунтањо хоњад буд»), оѓози 
садодињии онро «наќарот» меноманд. Љамъи наќаротњои 
садоњоро иќоъ мегўянд, яъне ваќте ки якчанд садои 
мухталифро мешунавем, замони байни наќароти онњо бояд 
як ќолаби муайян дошта бошад. 

Дар ин боби рисола намунањои мушаххаси ритмњо («чї 
дар Араб ва чї дар Аљам мустаъмал аст») чунин оварда 
шудааст: 

 1.Саќили аввал 
 2.Саќили сонї 
 3. Хафифи саќил 
 4. Рамал 
 6.Музоафи рамал 
 7.Хафифи рамал 
 8. Њазаљ 
 9. Чањорзарб 
 10. Фохитї   
 11. Даври туркї (туркии асил, туркии љадид, туркии 

хафиф,    туркии    сареъ) 
 12. Мухаммас.109 
 

                                                 
109 Њамон љо, вараќи 446-а. 

Орифи бузург дар мавриди шарњи муаммои таъсири 
оњангњои маќомњо ба шунаванда, ба таълимоти ба њамин 
масъала бахшидаи ањли тасаввуф, ки дар он замон аллакай 
хеле васеъ тарѓиб карда мешуданд, ишорае накарда, баръакс 
ин масъаларо мањз тибќи назари муаллифони рисолањои 
«академии» мусиќї (Форобї ва Ибни Сино) шарњ додааст.110 

Ва нињоят, насињати охирини Мавлоно Љомї ба ањли 
њунари мусиќї чунин оварда шудааст: «Ва соњиби амал 
мебояд, ки бо њар як аз ин маљмўъ шеъреро муќорин  
гардонад, ки муносиби асари (яъне таъсири – А.Н.) он 
бошад, то таъсири он дар нуфус бештар ва пештар 
бошад…».111 

Аз таърихи рушди минбаъдаи силсилаи Шашмаќом дар 
асрњои 17-18 маълум мешавад, ки ин гуна таљрибаи эљодї, 
яъне расми  ба оњангњои маъруф ашъори "муќорин"  
офаридан, хеле васеъ маъмул мегардад ва намунањои зиёди 
"Баёз"-њои Шашмаќом ба ин далел шуда метавонанд. 

Шарњи муфассали ин таљрибаро дар бобњои оянда хоњем 
зикр намуд, вале ин љо њаминро ёдовар шудан кофист, ки 
дар њамаи марњилањои нав ба нави љараёни рушди назми 
форсии тољикї, аснои ба вуљуд оварда шудани жанру 
намудњои нави шеърї (ба мисоли Мустазод, Тарљеъбанд, 
Мусаддас, Мухаммас) дар амали ањли мусиќї имконияти боз 
њам фарохтари истифодаи намунањои мухталифи ашъор 
(вобаста ба завќи сарояндагон ва шавќи шунавандагон) ба 
вуљуд омадааст.112 

                                                 
110 Рисолањои «академї» - яъне осори Форобї, Ибни Сино, Сафиуддин 
Урмавї, Ќутбиддин Шерозї ва Абдулќодир Мароѓаї ва ѓ. дар назар 
дошта шудааст (А.Н.). 
111 Њамон љо, вараќи 446 -а. 
112 Мањз дар њамин давра дар Њирот дар натиљаи он, ки ашъори шоирони 

туркзабон (махсусан Алишер Навої) тадриљан дастраси ањли маљолис ва 

хунёгарони пойтахти салтанати Њусейн Бойќаро гардиданд, ба оњангњои 

силсилаи Шашмаќом  иддае аз ашъори тозаэљоди туркї ворид  шудааст.  

Минбаъд намунањои гуногуни ѓазалу тарона, рубої ва 
мухаммасњои шоирони замон зимни интихоби 
њунармандони хушсалиќа тадриљан вориди дафтарњои 
махсуси назм - Баёзњои Шашмаќом гардиданд. Бояд илова 
намуд, ки мањз дар худи њамин давра - яъне пас аз тарѓиби як 
идда ашъори туркї (хусусан ѓазалњои Алишер Навої), ки 
дар пайравии вазн, шакл, тасвирњои бадеї ва намунањои 
назми форсии тољикї эљод карда шуда буданд, ба 
репертуари сарояндагони маъруфи Шашмаќом ашъори 
туркї низ ворид карда шуд. 

Агар мо ба сањифањои ќадимтарини таљрибаи пайвандии 
савту калом таваљљўњ намоем, аён мегардад, ки ритм, зарб ё 
худ танзими ритмї сараввал дар њунари мусиќї ташаккул 
ёфта, сипас њамчун яке аз хусусияти умдаи њунари мусиќї 
вориди санъати назм мегардад. Ин раванди маъмули 
табииро олимони давру замонњои гуногун зикр кардаанд. 
Масалан, олими маъруфи рус В.И.Вернадский дар оѓози 
ќарни 20  хусусиятњои аљоиби раќамњоро тањлил намуда, 
чунин хулоса мебарорад: "Аз даврањои  ќадимтарин 
тасаввуроти олимон, ки аснои тањќиќи кулли њодисањои 
олам назарияи раќамњо ё худ таносуби оддитарини онњоро 
истифода менамуданд, мањз аз мушоњидаи нозукињои њунари 
ќадимтарин - яъне њунари мусиќї ворид гардидааст".113 

Чунин аќидаро бояд эътироф намуд, аммо аснои 
тањлили љараёни чандин њазорсолаи   њампайвандии каломи 
талаффузшуда ва услуби истифодаи садо дар он њатман 
ќавонини диалектикии ин анъанаро низ ба инобат гирифтан 
зарур аст. Шубњае нест, ки сохтори ритми мусиќї дар 
марњилањои мухталифи рушди таърихии хеш њамеша бо 
суннатњои фонетикї, акустикї ва хосатан мизонии санъати 
сухан тавъам рушду такомул пайдо мекард. 

                                                 
113 Ниг.: Вернадский В.И. Труды по всеобщей истории науки. -М.- "Наука".-

1988.- С.52. 

Аз ин лињоз, њатто гуфтањои болотар зикр кардашудаи 
Мавлоно Љомї доир ба амали маъруфи "шеърро ба оњанг 
муќорин кардан" (яъне мутобиќи вазни оњанги маъруфи 
маќомњо эљод намудани ѓазал, мухаммас ва ѓ.) маънии онро 
надорад, ки гўё ин лањза оњанг њамин тавр бетаѓйир боќї 
мемонда бошад. 

Дар таљрибаи чандинасраи ташаккули сохтор ва 
оњангбандии силсилаи Шашмаќом ин гуна таѓйирпазирии 
оњанг зери таъсири шеър, ё худ баръакс, андаке таѓйир 
ёфтани вазни шеър зери таъсири вазни оњанг (масалан, 
ќасдан илова шудани нидоњои "ёрам, љонам, дўст, садќа, 
сарвинозам, ороми љонам, яла-яллало" ва монанди инњо) 
хеле зиёд дучор мегардад.114 

Барои мисол метавон ба ду намунаи матнњои то имрўз 
васеъ маъмул гардидаи  бахши "Ироќи Бухоро" (аз маќоми 
"Бузрук") таваљљуњ намуд, зеро мањз дар њамин бахши 
Шашмаќом аснои мушоњидаи таљрибаи бо як оњанг иљро 
карда шудани ду ѓазали гуногун  аён мегардад, ки табиати 
оњанг, таќсимбандии таќтеъи нотањо, нолањои иловагї ва ѓ. 
мањз дар натиљаи истифодаи шеърњои гуногун хеле ва хеле 
таѓйир ёфтаанд.115 

Инак, мисоли аввал, порча аз оѓози "Ироќи Бухоро" бар 
ѓазали Васлии Самарќандї (дар сабти панљљилдаи устодон 
Ф.Шањобов, Б.Файзуллоев ва Ш.Соњибов):  

                                                 
114 Тавре зикр гардид, ин анъана ва бо истифодаи айнан њамин гуна иборањои 

тољикї дар мусиќии суннатии халќњои Маѓриб (Алљазоир, Тунис) хеле васеъ 

пањнгардидааст (Ниг.: Салањ Ал-Мањдї. Наќши мусиќии араб дар пайвандии 

халќњо.// Профессиональная музыка устной традиции нардов Ближнего, 

Среднего Востока и современность.- Ташкент.- 1981.-С.45-49). 
115Ниг.: "Ироќи Бухоро" дар иљрои Б. Исњоќова(бо ѓазали Њофиз: Биё, то гул 

барафшонему май дар соѓар андозем...) ва "Ироќи Бухоро" дар нашри Маскав 

(бо ѓазали Васлии  Самарќандї: "Агар ба зулфи ту машшота печу тоб 

дињад..."). 

Ин љо бояд зикр намуд, ки дар њолати иваз шудани 

матни шеър сарояндаи маќомшинос, албатта, симои асосии 
оњанги аслиро таѓйир намедињад, вале ќонуниятњои вазни 
шеъри нав, фонемањои дигар ва  таќтеъи дигари њиљоњо ўро 
водор месозанд, ки мувофиќи талаботи њамин хусусиятњои 
шеъри ба тозагї интихоб гардида, андаке бошад њам равиши 
ритмикии оњангро таѓйир дињад. 

Бо ибораи дигар гўем, дар ин вазъият бањру усули назм 
ба сохтори ритмикии оњанг њатман хусусиятњои хешро њамл 
мекунанд, њатто дар сурате ки сароянда ин оњанги маќомро 
ќаблан комилан њифз намуда буд. Вале набояд фаромўш 
кард, ки дар ин сурат низ наќши оњанг танњо дар амали "ба 
садо овардани" матн мањдуд намегардад, зеро дар њама гуна 
њолатњои ба њам омадани савту калом њамон ќонуни 
диалектикии пайванди њунарии оњанг ва шеър бори дигар 
падидор мешавад. 

(мисол аз оѓози "Ироќи Бухоро" бар ѓазали Њофиз): 

Яке аз олимони маъруфи маќомшинос, профессор 

О.Матёќубов доир ба ин масъала ибрози назар намуда 
чунин фармудааст, ки таъсири тарафайни шеъру оњанг дар 
низоми маќомњо як намуд "симои хоси услубии" бобњои 
њаммонанди маќомњоро ташкил медињад ва инро дар 
таносуби вазни шеър,  зарби оњанг ва  усули дойра 
мушоњида намудан мумкин аст.116 

Аммо дар њар сурат мањаки асосии ташаккули асари 
мусиќї ва равонии онро мањз  хусусиятњои зарбии оњанг 
(аниќтараш модели оњангї) ташкил медињад, зеро дар 
услуби шаклбандии оњанг на танњо садоњои зеру бам 
(баланду поин) истифода мешаванд, балки худи њамин 
садоњо тањти ќонуни махсуси ваќту замон (ё худ замони 
муайяни садодињї) ба њам пайванд мешаванд. Ин љо ин 
њарду љонибњо ба  њам таъсири тарафайн доранд, яъне чї 
ќадаре ки таркиби оњанг аз садоњо бойтар бошад, њамон 
минвол  "замони ифодаи" он мураккабтар мегардад. 

Шояд аз њамин сабаб бошад, ки њамин гуна намуна ё худ 
"модели оњангї"-ро, ки минбаъд њамчун асоси таркибии 
композитсияи маќомњо хизмат кардааст, дар асрњои миёна 

                                                 
116 Ниг.: Матякубов О. Хорезмские макомы.- Дисс...канд. иск-ния.- Ташкент-

Ленинград.- 1978.- С.51. 

бо истилоњи "парда" ифода мекарданд. Дар асрњои 12-14 
олимони мусиќишинос мањз истилоњи "парда"-ро ба сифати 
ифодасозандаи "симои лањнии маќомњо" истифода 
менамуданд. 

Аз маълумоти як идда рисолањои мусиќии дар ин асрњо 
таълиф гардида аён мегардад, ки мањз дар њамин давра 
муаллифон истилоњи "парда"-ро айнан ба маънии "маќом" 
истифода кардаанд. Масалан, Абдулќодири Мароѓаї 
менависад: "Мегўем, ки  њамаро (њама гуна таълифро-А.Н.) 
"парда" нагўянд, зеро ки ањли амал ѓайр аз Дувозањдањ 
маќом, ки ба ном махсусанд, њеч доираи дигарро "парда" 
нагўянд".117 

Яъне маълум аст, ки дар асри 14 аввали 15 истилоњи  
"парда " ба маънии "маќом" истифода карда мешудааст. 
Аммо таърихи ба илми мусиќишиносї ворид шудани ин 
истилоњ хеле ќадимтар аз замони Мароѓаї мебошад, зеро 
муаллифи ќомуси маъруфи "Дуррат-ут-тољ ли ѓуррат-ит-
дибољ" дар яке аз бобњои ин китоб, ки ба илми мусиќї 
бахшида шудааст (боби "Дар баёни њаќиќати парда ва овоз 
ва таркиби шуъба"), доир ба истилоњи "парда" чунин 
навиштааст: "Парда дар истеъмоли арбоби амал ба њасби 
истиќроъи том иборат аз наѓамоте бувад мураттаб бар 
тартибе мањдуд, чунонки буъде шариф ѓолибан мустаѓриќи 
он бувад, пас ў муродифи "љамъ" бошад. Локин баъзе аз 
љумуъро мисли Гардония ва Наврўз ва Муњайяр ва 
Исфањонак "овоз" мегўянд ва баъзеро "таркиб", монанди 
навъи дувум аз  даври Бузург ва монанди навъи севум, чи 
гўянд, ки он мураккаб аст аз Њиљоз ва Бузург".118 

                                                 
117 Маќосид-ул-алњон, сањ.60. 
118 Ќутбиддин Шерозї. Дуррат-ут-тољ ли ѓуррат-уд-дибољ.// (Матни форсии 

Боби мусиќии ин китоб дар асари олими бритонї  О.Райт ( Модальная 

система арабской и персидской музыки)  айнан оварда шудааст).- Нашрияи 

Донишгоњи Оксфорд.- 1978.- С.283. 

Аз ин навиштањои Ќутбиддин Шерозї бармеояд, ки 
парда њамчун муродифи "љамъ" низ ќарор гирифтааст ва 
истилоњи "љамъ" низ ифодакунандаи доираи комили 
ќаторовозњо мебошад. Пас, чунин хулоса намудан мумкин 
аст, ки дар аввалњои асри 15 сохтори муќаррари пардањо (ё 
худ љамъњо - љумуъ) дар назария ва амалияи њунари мусиќї 
шинохта шуда дар назди ањли амал мавриди истифода ќарор 
гирифта буданд. Ба ибораи дигар гўем, "модели оњангї" - ё 
худ њамон намунаи лањнї аллакай њатто бо номњои махсус 
(Гардония, Наврўз, Исфањонак ва ѓ.) машњур шуда буданд. 

Њамин аст,  ки  дар љараёни истифодаи шеър дар мусиќии 
маќомњо (яъне ба садову оњанг даровардани матн) "моделњои 
оњангї" њар дафъа њамчун ќолаби лањнї хизмат мекарданд ва 
риштаи оњангї ва зарбии он њар лањза зери таъсири зарбу 
вазни шеър ба худ симои нави савтиро ќабул менамуд. 

Ба назар чунин мерасад, ки айнан њамин муаммо, яъне 
таносуби тарафайни савту калом бевосита ба генезиси 
санъати маќомњо алоќамандї дорад ва тањќиќи 
њамаљонибаи он љанбањои њанўз ноаёни ин падидаи бузурги 
мусиќии љањониро фош хоњад кард. 

Дар сањифањои рисолаву тањќиќоти илми мусиќї дар 
асрњои миёна услубњои мухталифи сабт намудани 
формулањои ритмї дучор мегарданд. Тааљљубовар аст, ки 
шарњи рукнњои бањри "хафифи саќил" дар навиштањои Ибни 
Сино ва Абдуррањмони Љомї ба шакли гуногун тасвир 
шудаанд. Масалан Ибни Сино дар китоби "Љавомеъу илм-
ал-мусиќї" онро бо њуруфоти "тан-тан-тан-тан" зикр 
намудааст, вале дар рисолаи мусиќии Мавлоно Љомї худи 
њамин бањр чунин оварда шудааст: 

 
"тан-тана-тан-тана". 
 
Метавон тахмин намуд, ки ин мухолифати тасвирњои 

бањри "хафифи саќил" бевосита ба шарњи гуногуни њиљои 

охирини рукни дувум алоќамандї дорад. Масалан, дар 
мисоли боло Ибни Сино ин чањор рукнњоро чунин шарњ 
медињад: "Ин бањр аз чањор азминаи мутаносиб (яъне аз 
лињози замон  ба њам баробар-А.Н.) иборат аст, вале 
таносуби онњо метавонад таѓйирпазир гардад, дар сурате ки 
њарфи дуввуми рукн ба њиљои кушод табдил ёбад. Вале агар 
фосилаи онро кўтоњ намоем, дар ин сурат он ба бањри 
дукаратаи "њазаљ" мубаддал мегардад. Табиист, ки ин намуд 
таѓйирот њамеша вобаста ба он мешавад, ки байни ин 
фосилањо чи намуд њуруфоти калом (заданок  ё безада) љой 
дода хоњанд шуд".119 

Ин љо ёдовар мешавем, ки баъд аз мурури чандин 
садсолањо яке аз олимони соњаи мусиќишиносии асри 17 
Абдулмўъмин бинни Сафиуддин дар рисолаи хеш бо номи 
"Бањљат-ур-рўњ" услуби нави сабти усулњои мусиќиро 
вобаста ба шеър пешнињод намудааст. Љолиби зикр аст, ки 
ин муњаќќиќ дар замонаш  ягона шахсест, ки бо истифода аз 
донишњои илми мусиќї исбот намудааст, ки шакли асили 
сабти усулњо - тариќи ба "бам" ва "зер" таќсим намудани 
онњо мебошад. Абдулмўъмин ин аќидаи худро чунин тасвир 
намудааст: 

 
"Фохта-зарб (њафт зарба) = се зарби "бам" ва чањор 

зарби "зер" 
 
"Турк-зарб" (дањ зарба) = чањор зарби "бам" ва шаш 

зарби "зер" 
 
"Барафшон" (њафт зарба) = панљ зарби "бам" ва ду зарби 

"зер" 
 

                                                 
119 Ниг.: Абўалї Ибни Сино. Љавомеъу илм-ал-мусиќї.- Ќоњира.- 1956.- С. 

100. 

"Мухаммас" (дањ зарба) = панљ зарби "бам" ва панљ 
зарби "зер" 

 
"Чанбар" (њашт зарба) = чањор зарби "бам" ва чањор 

зарби "зер" 
 
"Саќил" (дувоздањ зарба) = њафт зарби "бам" ва панљ 

зарби "зер" 
 
"Хафиф" (ёздањ зарба) = панљ зарби "бам" ва шаш зарби 

"зер" 
 
"Уфар" (панљ зарба) = ду зарби "бам" ва се зарби "зер" 
 
"Шоњнома" (њаждањ зарба) = дањ зарби "бам" ва њашт 

зарби "зер"120 
 
Дар омади сухан бояд зикр намуд. ки дар ин рўйхати 

зарбу усулњои ќадимї номгўйи як ќатор усулњои маъруфи 
Шашмаќоми Бухоро низ ба монанди Мухаммас, Чанбар, 
Уфар, Саќил ва ѓ. оварда шудааст.   Номгўйи зарбњои дигар 
( ба мисоли Туркзарб, Барафшон,Фохтазарб, Шоњнома ва ѓ.) 
ба доираи усулњои Дувоздањмаќом тааллуќ доранд. 

Абдулмўъмин бинни Сафиуддин сохтори як идда 
зарбњои дигарро низ мисол овардааст, ба монанди "зарби 
ќадим", "зарб-ул-мулук", "ќаландарї", ки ин њолат бори 
дигар аз дониши мукаммали мусиќї ва назарияи ритм, ки 
муаллиф доштааст, дарак медињад.121 

                                                 
120 Абдулмўъмин бинни Сафиуддин. Рисолаи мусиќии "Бањљат-ур-рўњ".- 

Тењрон.- 1957.- С. 37-38  (дар баъзе аз тањќиќоти номукаммал ин рисоларо 

иштибоњан ба олими асри 13 Сафиуддин Урмавї нисбат додаанд). 
121 Дар силсилаи Шашмаќом (дар маќоми Дугоњ) боби махсусе зери унвони 

"Ќаландарї" мављуд аст. 

Барои шарњи амиќтари хусусияти зарбу усулњо 
Абдулмўъмин онњоро аз назари њунари мусиќї чунин ба 
тасвир овардааст: 

 
 
"Фохтазарб" = танана-тан-танана-тано 
 

Дар шакли нотавї: 
 

 
 
 
 "Њазаљ" = тан-тан-тан-тано 
 
Дар шакли нотавї: 

 
 
 "Рамал"= тан-тана-тано тан-тана-тано тана-тан122 
 
 
Дар шакли нотавї: 

 
 
Аз навиштањои Абдулмўъмин бинни Сафиуддин 

бармеояд, ки дар замони ў анъанаи ѓазалњоро тавъам бо 
номи оњангашон зикр кардан роиљ гардида будааст ва дар 
ин њолат њатто номи усули ин оњанг низ њатман зикр карда 

                                                 
122 Њамон љо, сањ.40-41. 

мешудааст. Масалан ў як ќитъаи шеъриро зери унвони 
"Амали ќиёмат дар маќоми Њусайнї, усулаш Мухаммас" 
чунин мисол овардааст: 

 
Сўйи ман он сарвиноз бо ќаду ќомат расид, 
Муждаи шањидони ишќ рўзи ќиёмат расид.123 

 
Ин љо бояд истилоњи "амал"-ро андаке шарњ дод, зеро 

дар доираи истилоњоти Дувоздањмаќом он хеле муњим ба 
назар мерасад. Маълум аст, ки ибораи  "амал кардан" ё худ 
"кор кардан", пеш аз њама, маънии иљро намудани (амалї 
сохтани) ин ё он наќшаро дар назар дорад. Яъне дар њолати 
мазкур "Амали ќиёмат" маънии оњангеро бо номи "ќиёмат" 
дар маќоми "Њусайнї" бо усули "мухаммас" ба амал 
даровардан (иљро намудан)-ро дар бар гирифтааст.124 

Мавриди он расидааст, ки бо маќсади ифшо намудани 
шароити таърихии ташаккули ин ё он жанрњои маъруфи 
мусиќї ба рисолањои мусиќии асрњои 13-17 мурољиат 
намоем. Ин намуд пажўњиши хусусиятњои пайдоиш ва 
ташаккули намунањои маъруфи жанрї ба мисоли Амал, 
Пешрав, инчунин тањлили сохтори оњангиву зарбии онњо ба 
њалли муаммои чи гуна бунёд гардидани санъати 
Шашмаќом мадад хоњад расонид. 

Сараввал хотиррасон менамоем, ки иддае аз онњо 
(масалан Пешрав) дар марњилањои нахустини љараёни 
ташаккули Дувоздањмаќом ќабл аз њама бо санъати шеър 
алоќаманд буданд, яъне онњо дар замонњои ќадим њамчун 
навъи мусиќии овозї маъруф буданд (дар ин бора масалан 

                                                 
123 Њамон љо, сањ. 71. 
124 Албатта, набояд фаромуш кард, ки ин љо маънињои ирфонии иборањои 

"Ќиёмат", "Њусайнї" низ зери назар аст, чунки масалан маќоми "Њусайнї" 

ба њодисањои Дашти Карбало ва ќатли Њусайн (набераи Пайѓамбари ислом 

Муњаммад (с.а.) бахшида шудааст (А.Н.). 

Сафиуддини Урмавї дар "Китоб-ул-адвор" дар ќарни 13 
ёдовар шуда буд). 

Масалан жанри Пешрав (ба маънии суруди оѓозбахши 
ин ё он силсилаи оњангњои созї-овозї) сараввал њамчун 
жанри вокалї маъмул буд ва бо мурури замон то ба даврони 
мо дар шакли жанри соф инструменталї (яъне мусиќии созї) 
омада расидааст.  Аммо табиист, ки њатто дар њамин 
маврид њам дар сохтори ин жанр андаке аз хусусиятњои 
шаклбандии хоси мусиќии овозї (вокалї) боќї мондаанд. 
Дар ин бора Дарвеш Алї Чангї - муаллифи рисолаи 
мусиќии "Тўњфат-ус-сурур" (а.17) чунин менигорад: "Пешрав 
он аст, ки ба ќоидаи Амал дуруст мешавад ва бе байте 
мегўянд. Ва се сархона дорад ва сархонаи аввал агар дар 
пастї воќеъ шавад ва миёнхона дар баландї хоњад буд, аммо 
ранг таѓйир меёбад. Ва устодони ин фан Пешравро аз барои 
ин пайдо карданд, ки Дувоздањ маќом, Бисту чањор шўъба 
ва Шаш овоза ва Се рангро дар вай дарљ кунанд ва маълум 
бод, ки Пешравро ба номи "маќом" ё "овоза" мехонанд. 
Њамчунон ки Пешрави Кўчак ва Пешрави Њисор ва 
Пешрави Шањноз ва Пешрави Бастанигор...".125 

Аз гуфтањои Дарвеш Алї бармеояд, ки дар замони ў (а. 
17) дар Бухоро Пешравро "бе байт" мегуфтанд 
(менавохтанд), вале дар айни замон услуби оњангсозї бо 
риояи пайдарњам омадани "Хона" (байт) ва "Бозгўй" 
(наќарот)  дар сохтори ин жанр боќї мондааст. 

Тааљљубовар аст, ки дар сохтори Шашмаќоми имрўза, 
аниќтараш дар бахши созии он (бобњои Мушкилот) 
оњангњои навъи мусиќии созї зери унвони "Мухаммас" иљро 
мешаванд. Маълум аст, ки мухаммас номи жанри маъруфи 
шеърї ба шумор меравад, вале дар ин маврид номи яке аз 
усулњои машњури мусиќии созї (усули мухаммас) низ 
мебошад.126 

                                                 
125 Рисолаи мусиќии  "Тўњфат-ус-сурур".- Дастхати № 449 (ИШ Ўзбекистон).- С. 23. 
126 Рољеъ ба жанри мухаммас муфассал дар боби оянда таваќќуф хоњем кард (А.Н.). 

Тахмин меравад, ки Мухаммаси бахшњои созии 
Шашмаќом, њамчунин Пешрав, Чанбар, Саќил, Тарљеъ ва 
дигар бахшњои соф созии силсилаи Шашмаќом дар 
марњилањои аввал дар пайвандї бо хусусиятњои зарбию 
ритмикии ин ё он намунањои шеъри классикии тољик 
ташаккул ёфта, баъдан бо нигањ доштани сифатњои зарбї ва 
шаклбандї (пайдарњам омадани Хона ва Бозгўй) ба 
жанрњои созї (яъне навъи мусиќии бидуни истифодаи 
калом) табдил гардиданд. Ин шањодати он аст, ки њатто 
бахшњои созии мусиќии Шашмаќом сараввал бевосита зери 
таъсири шаклњои шеърї арзи вуљуд намудаанд. 

Тањќиќи ин љараёни бисёрасраи таъсири мутаќобилаи 
шеъру мусиќї дар њалли муаммои генезиси њунари маќомњо 
моњияти басо бузургеро соњиб аст. Мањз мусиќии созї, 
хусусан бахшњои маъруфи боби "Мушкилот"-и Шашмаќом 
(яъне ќисми созии ин силсила) бо услуби шеърсозї, назокати 
шаклбандї ва истифодаи ављу фуровардњои санъати назм на 
танњо алоќаи зоњирї, балки пайвандии "нињонї" дорад. 

Бубинед, ки њатто дар сохтори оњангњое, ки комилан 
бидуни калом иљро мешаванд, аксари кулли усули 
шаклбандии санъати назми классикї риоя шудаанд, яъне 
метавон исбот намуд, ки санъати Шашмаќом дар сатњи 
бадеияти воло, эстетикаи шаклбандї ва услуби 
композитсионї комилан бо хусусиятњои бадеї ва 
шаклбандии шеъри тољикї пайвандии бузург дорад. Ба ин 
хотир ба хусусиятњои оњангсозї ва шаклбандии яке аз 
жанрњои маъруфи мусиќии созии Шашмаќом - Пешрав, ки 
ќаблан бо эстетикаи назми классикї пайванд буд, андаке 
муфассалтар мурољиат менамоем. 

ПЕШРАВ. Пешрав  яке аз жанрњои хеле  ќадимии 
мусиќї халќи тољик ба шумор меравад. Аз маънии ин 
истилоњ бармеояд, ки чунин оњанг маъмулан дар оѓози ин ё 
он силсилаи мусиќї иљро мешавад, аммо муњаќќиќи 
маъруфи Шашмаќом, профессор  Исњоќ Раљабов 

навиштааст, ки шояд истилоњи Пешрав ишора ба он дорад, 
ки дар аснои ривољи оњанг боби "Хона" њар дафъа аз њисоби 
иловаи чанд таќтеъи нави мусиќї васеътар мегардад (яъне 
"пештар меравад"). Дарвоќеъ композитсияи Пешрав дар 
асоси њар дафъа аз нотаи болотар оѓоз шудани боби "Хона" 
сохта шудааст ва барои азнав ба пардаи аввала баргашта ба 
"Бозгўй" пайванд шудани оњанг, ногузир бояд ба он чанд 
таќтеъи дигар илова карда шавад.127 

Дар сохтори Шашмаќом имрўз низ бахшњои созї бо 
номи Пешрав истифода мешаванд (масалан дар ќисми созии 
маќоми Дугоњ), хусусан дар сохтори маќомњои хоразмї 
Пешравњо хеле зиёд дучор мешаванд.128 Аммо дар бораи 
мављудияти бахшњои созї зери унвони Пешрав дар асрњои 
18-19 маълумот пайдо нагардид, шояд аз он сабаб, ки 
олимони маќомшиноси ин давра дар сањифањои Баёзњо 
одатан ва бештар матнњои бахшњои овозии Шашмаќомро 
шарњ медоданд. 

Вале тибќи маълумоте, ки дар сањифањои рисолањои 
маъруфи Сафиуддин Урмавї, Абдулќодири Мароѓаї, 
Дарвеш Алї ва дигарон сабт гардидаанд, жанри Пешрав 
ќаблан дар сохтори силсилаи Дувоздањмаќом мављуд буд. 
Масалан, Дарвеш Алї дар боби шарњи њоли устодони 
мусиќидони Њирот чунин менависад: "Мавлоно Ќосими 
Ќонунї ... чанд Пешрав эљод кардааст, масалан " Пешрави 
Дарди сар" ба оњанги Њиљоз ва усули "фохтазарб" иншо 
кардааст."129 

Дарвеш Алї њамчунин ишора ба он дорад, ки жанри 
Пешрав њатман бо ин ё он маќом, шўъба ё худ овозаи  

                                                 
127 И.Ражабов. Маќомлар. -Тошкент.- 2006.- С. 177. 
128 Сарчашмаи ягонаи ташаккул ва тарѓиби маќомњои хоразмї аслан њамон 

силсилаи Шашмаќоми Бухоро ба шумор меравад ва тибќи маълумоти даќиќи 

таърихї устодони хоразмї санъати маќомхониро дар асри 19 аз мактаби 

Бухоро омўхтаанд (А.Н.). 
129 Тўњфат-ус-сурур", сањ. 116-б. 

силсилаи Дувоздањмаќом вобастагии зич дорад ва ба худ 
њатман номи онњоро низ мегирад. Дар ин хусус ў номњои 
"Пешрави Кўчак", "Пешрави Шањноз" ва "Пешрави 
бастанигор"-ро мисол овардааст.130 Дарвеш Алї дар њама 
њолатњои вобаста ба шарњи Пешрав гаштаву баргашта 
таъкид менамояд, ки "Пешравро бе байт мегўянд". 

Вале чуноне ки маълум аст, ќаблан дар ќарни 13 
муаллифи маъруфтарин рисолаи мусиќї ("Китоб-ул-адвор") 
Сафиуддини Урмавї (а.13) навишта буд, ки "Пешрав - 
лањнеро гўянд, ки муаддї бувад аз шеър ва онро буют бувад, 
аќалли он се ва аксари он ба иродаи мусанниф бувад, ки як 
шакл мукаррар шавад ва он шакли мукаррарро "Сархона" 
хонанд ва аксар дар вазнњои сабук созанд".131 

Шарњи дигар ва хеле аљоибро доир ба жанри Пешрав 
дар китоби Абдулќодири Мароѓаї "Маќосид-ул-алњон" 
дучор мешавем: "Аммо Пешрав ва он аз абёт ва ашъор холї 
бошад, балки ба алфоз ва аркон муаддї шавад ва онро буют 
(байтњо) бувад чунонки Наќшро ё бештар, дар охири њар 
Хона мукаррар кунанд ва онро "Сарбанди Пешрав" гўянд. 
Чун дар он шеър дароваранд, онро "њавої" хонанд ва илло 
мисли як хонаи Пешрав бошад".132 

Аз ин навиштањои мусиќишиноси маъруфи ањди 
темуриён маълум мешавад, ки дар он давра низ аслан 
Пешрав њамчун жанри мусиќии созї ба шумор мерафтааст 
ва чи тавре ки муаллиф зикр намудааст,  Пешравро бо 
"алфоз ва аркон" иљро мекарданд (яъне бо лафзњои "тан-
тан", "ло-ло" ва ѓ.). Дар охири њар Хона мукарраран иљро 
гардидани Пешрав дарак аз он медињад, ки ин љо сухан аз 
боби услуби  маъруфи композитсионї (паси њам омадани 
Хона ва Бозгўй) меравад, ки дар ќисми Мушкилоти 

                                                 
130 Њамон љо, сањ.17-б. 
131 "Китоб-ул-адвор", сањ.81.  
132 Абдулќодир Мароѓаї.- "Маќосид-ул-алњон".- Тењрон.- 1344.- С. 106. 

Шашмаќоми тољикї то имрўз якзайл боќї мондааст. Дар 
сурате ки агар ба оњанги Пешрав шеър илова шавад, ин 
намуд мусиќиро "њавої" меномидаанд. 

Наљмиддин Кавкабии Бухорої (а.16) дар яке аз бобњои 
рисолаи мусиќиаш  оњангњоро (алњонро) ба се навъ таќсим 
карда чунин мефармояд: "Бидон, алњон бар се навъ аст -  
"љирмї", "баситї", "хаттї". Аммо "љирмї" он аст, ки 
наѓамот, иќоъ ва абёт бо њам љамъ бошад ва "Баситї" он аст, 
ки аз ин се ду бо њам љамъ бошад ва "Хаттї" он аст, ки аз ин 
се яке љамъ бошад ва њар як аз ин ду ќисми аввал 
мутанаввеъ133 мебошад. Аммо алњони "Баситї" ваќте ки 
мураккаб аз наѓамот ва иќоъ бошад, чун мусанниф 
(эљодгари оњанг) давре чанд таъин кунад, ба шарти ихтисори 
аљзои ў дар ду Сархона, Миёнхона ва Бозгўй, ки аз 
мусталињоти ин фан аст, ин муттаъинро дар ин истилоњ 
"Пешрав" мегўянд."134 

Њамчунин Наљмиддин Кавкабї ба масъалаи муносибати 
хоси миёни вазни шеър ва мусиќї таваљљўњ намуда чунин 
ибрози аќида кардааст: "Бидон, ки миёни вазни шеър ва 
иќоъ (ритми мусиќї - А.Н.) таносуби азимест. Чи вазни 
шеър аз таълифи њуруфи мутањаррик  ва сокин ба як адад ва 
як тартиб њодис гардад ва иќоъ низ аз таълифи наѓамот ба 
як адад ва як тартиб бо муњофизати ќадри азминаи 
мутахаллалаи байн-ун-наѓам њосил шавад. Пас, идроки иќоъ 
даќиќтар аз вазни шеър бувад."135 

Моњияти дигари таърихии осори Кавкабї, чуноне ки 
болотар зикр намудем, дар он аст, ки аз рисолањои ў мо 

                                                 
133 А.Раљабов дар нашри сириллики ин матн (Душанбе.- 1985.- сањ.54) 

калимаи "мутанаввеъ"-ро иштибоњан њамчун "маснўъ" хонда чоп кардааст, ки 

мутлаќо маънї надорад. Маќсади Кавкабї ин љо таъкид намудани навъњои 

гуногуни ду ќисми аввал мебошад (яъне ду ќисми мутанаввеъ-А.Н.). 
134  Наљмиддин Кавкабии Бухорої. Рисолаи мусиќї, дастхати № 468 (ИШ АИ 

Ўзбекистон), вараќи 9 ("Маќоми ёздањум"). 
135 њамон љо, вараќи 22. 

метавонем доир ба матнњои дар силсилаи маќомњои иљро 
мешуда маълумоти  даќиќ пайдо намоем. Одатан, дар 
шўъбањои Дувоздањмаќом  ѓазалњои шоирони классик иљро  
мешуданд, вале њамеша байни шуъбањои бузургњаљм 
(Сарахбор, Талќин, Наср ва ѓ.) иддаи зиёди таронањои 
омиёна суруда мешуданд ва мањз дар аснои иљрои њамин 
таронањо дар оњанги мусиќї «гузариш»-њои лањнї ва зарбї 
пайдо шуда, як шуъбаро бо шуъбаи дигар устодона пайваст 
менамоянд. Кавкабї ин таронањоро мисол меорад: 

 
Байти Чоргоњ: 
 

Асираш мешавам он шўх љавлон карда меояд, 
Сараш гардам, аљаб кокул парешон карда меояд. 
 

Байти Зангўла: 
 

Чашми сиёњу рўи дилором нигар, 
Мо гиряи талх, оби шўр овардем. 

 
Дар "Китоб-ул-адвор"-и Сафиуддин Урмавї њамчунин 

сохтори мушаххаси жанри Пешрав шарњ  шудааст ва муњим 
аст, ки ин муаллиф низ ба мављудияти бобњои 
такроршаванда (шояд њамон Хона ва Бозгўй дар 
Шашмаќом) ишора менамояд. Урмавї бобњои 
такроршавандаи сохтори Пешравро "шакли мукаррар" 
номидааст ва маълум аст, ки ин љо ишора ба њамон услуби 
пайи њам иљро карда шудани Хона ва Бозгўй шудааст. 

Абдулќодири Мароѓаї айнан худи њамин бобњои 
таркибии Пешравро њамчун Наќш, Хона ва Сарбанд тафсир 
кардааст. Дарвешалии Чангї  менависад, ки "Пешрав ба 
ќоидаи Амал дуруст мешавад" ва илова кардааст, ки Пешрав 
се Сархона дорад. 

Аз мазмуни кулли иќтибосњои боло хулосаи зерин 
бармеояд: 

1) Њамаи муаллифон љонибдори он аќидаанд, ки дар 
сохтори Пешрав се Сархона (Мароѓаї онњоро "сарбанд"136 
меномад) мављуд аст ва онњо дар пардањои мухталиф иљро 
карда мешаванд; 

2) Сафиуддини Урмавї, Абдулќодири Мароѓаї ва 
њамчунин Дарвешалии Чангї муътаќиданд, ки дар сохтори 
Пешрав њамеша порчаи оњангие ("шакли мукаррар") иљро  
мешавад, ки он маъмулан пас аз Хона меояд; 

Аз ин мебарояд, ки ибораи "шакли мукаррар" - ифодаи 
њамон бахшест, ки дар Шашмаќоми тољикї "Бозгўй" номида 
шудааст ва ин бахш то ба имрўз бидуни истисно дар сохтори 
ќисми созии маќомњои тољикї   мавќеи хосро соњибанд. 
Дарвеш Алии Чангї њатто ин бахшро на "шакли мукаррар", 
балки мањз "Бозгўй" номидааст ва таъкид менамояд, ки ин 
бахш такроршаванд аст.137 

3) Сафиуддин Урмавї таъкид месозад, ки Пешрав бо 
истифодаи каломи бадеъ иљро карда мешавад, вале Мароѓаї 
баръакс навиштааст, ки дар аснои иљрои Пешрав байт ва 
шеър умуман истифода намешаванд. Ёдовар мегардем, ки 
чуноне ки болотар зикр намуда будем, Мароѓаї оиди 
истифодаи "алфози аркон" (тан-тан, ло-ло ва ѓ.) низ чанде 
андеша баён намудааст; 

                                                 
136 Истилоњи "Сарбанд" њамчун номгўи  бахши аввали ин ё он силсилаи 

мусиќї таи якчанд садсолањо њамроњ бо дањњо падидањои нодири мусиќии 

аќвоми Шарќ ба мамолики Аврупо интиќол ёфта, дар шакли "Сарабанда" 

њамчун унвони бахши аввали "сюитањо"-и Иоганн Бах ва Георг Глюк 

истифода шудаанд. 
137 Маълум аст, ки дар мазмуну мундариља ва номгўи истилоњоти рисолаи 

Дарвеш Алї  суннатњои мусиќии  Бухоро таъсири бузург доранд. Ин љо хеле 

бамаврид аст ёдовар шавем, ки  дар нимаи аввали ќари 20 олими маъруф ва 

мусиќишиноси рус В.Успенский (муаллифи аввалин нашри Шашмаќом дар 

Москва, 1924) дар бораи истилоњи Бозгўй чунин навишта буд: "Истилоњи 

Бозгўй танњо дар Бухоро истифода карда мешавад ва барои ўзбекони 

Тошканду Фарѓона нофањмо мебошад..." (В.У.Успенский. Мероси илмї, 

мактубњо...,  Тошкент.- 1980.-С. 314). 

4) Дар муайян сохтани мансубияти жанри Пешрав ба 
навъи мусиќии созї ё худ овозї муаллифони рисолањои 
номбурда аќидаи мухталиф доранд, вале агар ба риштаи 
таърихии офарида шудани ин рисолањо таваљљўњ фармоем, 
як хулоса зерин аён мегардад. 

Урмавї (а.13) яке аз аввалинњо шуда зикр намудааст, ки 
Пешрав жанрест, ки бо шеър пайвандї дорад.  Андаке 
сонитар Мароѓаи (а.14) дар "Маќосид-ул-алњон" менависад, 
ки дар аснои иљрои Пешрав "алфози таѓаннї" (тан-тан, ло-
ло ва ѓ.) истифода мешавад ва нињоят муаллифони баъдї 
(Дарвеш Алї, Кавкабї ва диг.) дар шарњи Пешрав таъкид 
намудаанд, ки ин љо алфоз, шеър ва ѓ. умуман иљро 
намешаванд. Њамчунин муаллифи "Рисолаи киромийя" 
илова намудааст, ки Пешрав танњо аз љониби мутрибон 
иљро карда мешавад (яъне бидуни калом); 

Дар маљмўъ маълум карда шуд, ки дар марњилањои 
аввали таърихи пайдоиш ва рушду такомул жанри Пешрав 
зери таъсири бевоситаи анвои гуногуни назм тарона, рубої, 
байтхонињо (бо наќароташ), яъне дар пайвандї бо назми 
мардумии тољик инкишоф ёфтааст. Зеро ба њамагон маълум 
аст, ки мањз дар доираи ташаккули анвои назми мардумї (аз 
љумла анъанаи "байтхонї") услуби махсуси композитсионии 
"Банд ва Наќарот" ривољ ёфта, баъдан ба шаклбандии 
жанрњои мусиќии созї таъсири худро расонидааст. 

Аз љониби дигар, аксари кулли муаллифони дар боло 
зикр гардида муътаќиданд, ки Пешрав дар вазнњои "Басит" 
(содда, якнавохт) иљро  мешавад, яъне сохтори зарбии 
Пешрав бо бањри "хафиф" алоќаманд аст. Дар ин бора 
Дарвеш Алї менависад, ки Пешрав аз шаш зарб, бисту нўњ  
наќра, шаш фосилаи суѓро ва се сабаби саќил иборат аст. 
Азбаски дар санъати сухан мањз бањри Хафиф аз њама содда 
мебошад, шояд з-ин сабаб аксари кулли рубоиёти мардумї, 
байту таронањо мањз дар асоси њамин бањр офарида 

шудаанд. Муаллифи "Рисолаи маќомот"  аз намунањои ин 
бањр чунин мисол овардааст: 

 
Гул бе рухи ёр хуш набошад, 
Бе бода бањор хуш набошад. 

 
Муаллиф ишора намудааст, ки ин байтњо бо оњанги 

"Наѓмаи Рост" иљро мешаванд. Вале дар таркиби 
Шашмаќоми имрўзаи тољик ин шеъри Њофизи Шерозї бо 
оњанги Мунољот (маќоми Дугоњ, дар зарби Соќинома) 
омадааст: 138 

 

 
 
Бори дигар муайян мегардад, ки жанри Пешрав, ки 

имрўз яке аз бахшњои созии Шашмаќом (яъне бидуни калом) 
ба шумор меравад, дар даврањои нахустини ташаккули  
Дувоздањмаќом њамеша чун асари созї-овозї маъмул 
будааст. 

Дар таркиби Пешрав якчанд байт (Хона) мављуд буд, ки 
яке аз онњо пайваста ба тариќи Наќарот (Бозгўй) дар 
интињои њар як байти алоњида иљро карда мешуд. Дарвоќеъ 
дар зарбу усули Пешрав таъсири бањри Хафиф ("алњони 
басит") дида мешавад ва муќаррар аст, ки риояи услуби 
"шаш зарбу сї наќра" (ишораи Наљмиддин Кавкабї) то  

                                                 
138138 Ин Соќинома дар нашри панљљилдаи солњои 1950-1967 сабт карда 

нашудааст, вале дар репертуари сарояндагони муосир васеъ истифода  

мешавад. 

њанўз ин љо пойдор мондааст. Барои мисол ба оѓози оњанги 
"Пешрави Дугоњ" (аз маќоми Дугоњ) мурољиат мекунем: 

 
Дар хати болои нотагоњ тасвири зарбњои дойра нишон 

дода шудааст, ки њамагї аз шаш зарб иборат аст. 
Айнан њамин њолат, яъне дорои бахшњои Хона ва Бозгўй 

будани Пешрав шањодати он аст, ки ин жанри машњур 
сараввал њамчун мусиќии созї-овозї маъмул буд, яъне дар 
он замон онро бо шеър иљро мекарданд, аммо дар даврањои 
ба шохањои гуногун таќсим гардидани системаи 
Дувоздањмаќом (асрњои 16-18) Пешрав ба жанри мусиќии 
созї мубаддал гардид. 

АМАЛ. Барои шарњи боз њам фарохтари љараёни 
пайвандии шеъру мусиќї дар силсилањои Дувоздањмаќом ва 
Шашмаќом тањќиќи хусусиятњои зарбї ва композитсионии 
жанри Амал мурољиат мекунем. Истилоњи Амал аз забони 
арабї гирифта шуда, маънояш "кор" мебошад ва бояд 
ёдовар гардид, ки дар иддае аз рисолањои мусиќии асрњои 
миёна дар баробари Амал муродифи тољикии он, яъне "кор" 
низ мавриди истифода ќарор гирифтааст. 

Доир ба этимологияи ин истилоњ зикр намудан зарур 
аст. ки Амал њамчун истилоњи мусиќї дар ягон сарчашмањои 
хаттии арабї, ки ба мусиќии суннатї бахшида шудаанд, 
дучор намегардад. Яъне маълум аст, ки ин истилоњ дар 
мусиќишиносии ќадими тољик мањз дар натиљаи ба забони 

арабї тарљима шудани истилоњи тољикии "кор" пайдо шуда, 
баъдан њамчун муродифи он маъруф гардидааст. Бояд 
эътироф кард, ки гарчанде истилоњи "кор" гўё њамеша дар 
мадди назари олимони мусиќишинос ќарор дошт, вале 
унвони ин жанри маъруф ќариб дар аксари кулли рисолањои 
мусиќї њамчун "Амал" зикр карда шудааст. 

Сафиуддин Урмавї (а.13) дар "Китоб-ул-адвор" дар 
боби шарњи "Њафдањ лањни мавзун" номњои онњоро чунин 
зикр намудааст: Пешрав, Савт, Наќш, Амал, Басит, Ќавл, 
Ѓазал, Ќавли мурассаъ, Куллу наѓам, Куллу зуруб, Куллиёт, 
Нубот, Тарона, Фурудошт, Мустазод, Рехта, Нашиди араб. 

Аксари кулли ин лањнњои маъруфи замони Сафиуддин 
бевосита ба намунањои назми классикї алоќаманд 
мебошанд (ба монанди Мустазод, Тарона, Ќавл, Ќавли 
мурассаъ, Ѓазал ва ѓ.). Муаллиф доир ба сифатњои оњангии 
Амал чунин шарњ илова намудааст: "Амал - лањнест маќрун 
ба шеър, муштамил бар ду Сархона ва Миёнхона ва Бозгўй 
ва гоњ бувад, ки ду Миёнхона ва ду Бозгўй созанд".139 

Муаллифи дигар Абдулќодири Мароѓаї дар "Маќосид-
ул-алњон" Амалро чунин тафсир намудааст: "Аммо Амал ва 
онро бар абёти порсї созанд ва он тариќаи љадвал бувад ва 
Савт, Миёнхона ва Ташйиъа ва Бозгашт бошад. Ва гоњ дар 
васати ду Савт созанд ва Бозгашт њам ду созанд, гоњ яке ба 
алфози наќарот ва дигар ба абёт ва ашъор ё њарду ба алфози 
наќарот ё њар ду ба ашъор".140 

Ин љо муњим он аст, ки Мароѓаї - мусиќидон, мутриб ва 
сарояндаи дарбори темуриён махсус таъкид намудааст, ки 
Амалро бо ашъори тољикї-форсї иљро мекардаанд ва он дар 
таркибаш Савт, Миёнхона ва Бозгўй (Бозгашт) дорад. Дигар 
ин ки Мароѓаї сохтори Амалро мушаххас намуда, ду 

                                                 
139 "Китоб-ул-адвор".- С. 81. 
140 Маќосид-ул-алњон.- С. 105. 

варианти Савт (якеаш бо алфози наќарот, яъне "тало ва 
лоло" ва дигарї бо шеър) ва Бозгўйро шарњ додааст. 

Маълум мешавад, ки дар њамон замон мутрибону 
сарояндагон аснои иљрои оњангњои маъруфи силсилаи 
Дувоздањмаќом њам аз намунањои ашъори тољикї ва њам аз 
анъанаи  алфози таѓаннї истифода мекардаанд. Чуноне ки 
имрўз маълум аст, чунин алфози таѓаннї (тало-ло, дўст, љонам, 
нозанинам, сарвинозам, садќа, њай ёр, њай љон ва ѓ.) дар 
мусиќии мардумии кишварњои Шарќ (Эрон, Туркия, Миср, 
Ироќ, мамолики Маѓриб ва ѓ.) хеле зиёд маъмул гардидаанд. 

Дар љойи дигар Мароѓаї дар боби "Фасл дар баёни 
мубоширот дар Амал" тафсилоти хешро доир ба ин жанр 
чунин идома медињад: "Чун касе хоњад, ки таснифе созад, 
тариќа он аст, ки амокини наѓамоти матлубаро вазъ кунад 
ва эъдоди наќаротро дар тањти он дасотин бинависад, 
чунонки иќтизои иродати мусанниф бошад, забт кунад ва 
дар амал оварад...".141 

Дар ин ду-се љумла Мароѓаї мушаххасан услуби чи гуна 
эљод карда шудани оњангро хеле фањмо шарњ додааст. 
Бубинед, ў сараввал мегўяд, ки  макони садоњои дилхоњро 
бояд муайян намуд (яъне дар кадом пардањо эљод шудани 
оњанг) ва сипас тањти њамаи ин пардањо (дасотин, дастон) 
наќароти (зарбњои) онро  мутобиќи завќу иродааш 
бинависад ва нињоят "онро ба амал оварад". 

Яъне даќиќан маълум мешавад, ки ибораи "ба амал 
овардан" -   бо истифода аз пардањои пешакї муќаррар 
карда шуда ва зарбу усули махсус оњангро ба садо овардан 
аст. Ва хулоса чунин мешавад, ки Амал - ин оњангест, ки 
онро мусаннифи соњибњунар дар асоси дониши системаи 
пардањо ва зарбу усулњо бадоњатан эљод мекунад. 
Абдулќодир Мароѓаї худ сароянда ва мутриби нозукадо буд 
ва борњо дар маљлисњои ањли дарбор тибќи хоњиши њозирин 

                                                 
141 њамон љо, сањ.101. 

силсилаи "нуба"-њо ва "Ќавл"-њоро бадоњатан эљод кардааст. 
Аз ин лињоз бояд зикр намуд, ки њар як ишора ва шарњи ин 
шахсияти машњури олами мусиќии Шарќ барои дарки 
љараёни таърихии иншо ва такмили мусиќии Шашмаќом 
ањаммияти хеле бузург дорад. 

Дарвеш Алии Чангї дар рисолаи "Тўњфат-ус-сурур" 
њамчунин тафсилоти Амалро шарњ додааст. Ў низ дар ин 
љода аснои истифодаи истилоњи Амал њатман вижагињои 
оњанги он (лањн) ва зарбу усулашро низ тафсир кардааст. 
Аќоиди Дарвеш Алї доир ба ин масъала моро ба амиќтар 
дарк намудани семантикаи истилоњи Амал водор месозад. Ў 
навиштааст, ки дар сохтори Амал ќабл аз иљрои байтњо 
(яъне ашъор) бахше бо номи "Мустањал" навохта мешавад. 
Асли ин истилоњ аз калимаи арабии "сањл" (сабук, содда) 
гирифта шудааст ва гумон меравад, ки ин љо њамон "шањд" ё 
худ "даромад"-њои созї дар назар дошта шудааст, ки 
маъмулан дар силсилаи фалакхонињои тољикї то ба имрўз 
мавриди истифода ќарор гирифтаанд. 

Дарвешалї њамчунин ибораи "кор ба усул"-ро шарњ 
додааст ва таъкид менамояд, ки Амалро метавон бо њар гуна 
усул иљро намуд, яъне ин лањза бо усули муайян "кор карда" 
эљод намудани оњанг дар назар дошта шудааст. Аљиб аст, ки 
Дарвешалї дар ин маврид мањз истилоњи "кор"-ро истифода 
мекунад, яъне ў - донандаи кулли љанбањои мусиќии 
суннатии Бухоро ба ивази шакли арабии "Амал" муродифи 
тољикии он "кор"-ро истифода намудааст. Зиёда аз ин, 
ибораи соф касбї-њирфаии илми мусиќї, яъне "кор ба усул" 
маънии онро дорад, ки мусанниф, эљодкори оњанг бо 
истифода кардани усули рангоранг як оњанги муайянро 
таѓйир дода ба "кор" меандозад. Аниќтараш, аснои иваз 
намудани усул, оњанги мусиќї ба худ симои дигар мегирад. 

Ин њолатро метавон баръало дар услуби 
композитсионии гурўњи Шўъбањои дувуми силсилаи 
Шашмаќом мушоњида намуд. Дар ин љо оњанги нахустин 
(масалан Савт) таи гузариш ба шўъбањои навбатї  таѓйири 

усул намуда, ба худ њар дафъа номи дигар мегирад, яъне 
масалан, Савти Чоргоњ дар сурати бо усули "Соќинома" 
иљро шуданаш ба худ номи "Соќиномаи Савти Чоргоњ"-ро 
мегирад ва агар боз њам ин Савт бо усули масалан Уфар 
"коркард" гардад, номаш "Уфари Савти Чоргоњ" мешавад. 

Дар њар сурат табиист, ки дар амали Соќинома њатман 
ашъори шоирони классик интихоб карда мешавад. Дар 
иљрои Уфар низ мањз вазни шеърї ангезаи тадриљан таѓйир 
ёфтани симои оњанг мешавад. Пас, ин љо муайян мешавад, 
ки услуби силсилабандї (яке аз хусусиятњои асосии сохтори 
Шашмаќом) аз љумла дар натиљаи ба як оњанги муайян (чун 
дар боло, масалан Чоргоњ)  васл намудани ѓазалу таронањои 
гуногунвазн ва њамчунин бо усулњои мухталиф "коркарди" 
онњо ба вуљуд меоянд. 

Дар мазмуни њунарњои нафис, аниќтараш умуман дар 
фарњанги мардумони Хуросону Мовароуннањр истилоњи 
"амал" мавќеи хос дорад. Ин љо бамаврид аст ёдовар шавем, ки 
истилоњи "амал" дар муќобили "наќш" як намуд дихотомияи 
махсусро таъсис медињанд: масалан, ваќте  "илму амал" 
мегўянд, дар назар дошта мешавад, ки илм - наќша, ѓоя, 
тањќиќоти назарї аст ва амал бошад шакли мушаххаси пайдо 
шудан, ба вуќўъ пайвастани тарњу пешбинињои њамин наќша 
(амалї шудани ният) ба шумор меравад. 

Яке аз муњаќќиќони маъруфи соњаи илми њунаршиносї 
Ш.М.Шукуров дар ин бора чунин андеша пешнињод 
намудааст: "Њар як намуди амал њамеша дар асоси 
тасаввуроти наќшаи ќаблии он ба вуљуд меояд. Амал дар ин 
маврид  ифодаи фаолият аст ва ин фаолият таљассуми 
моддии  љараёни амалї гардонидани  наќшањо ва арзишњои 
маънавї ё худ ѓайримоддї ба шумор меравад."142 

Аз ин гуфтањои Шукуров, ки  бешубња ба њама намудњои 
њунарњои бадеї тааллуќ доранд, хулоса баровардан мумкин 
аст, ки аслан дар олами њунарњои бадеї тасаввуроти 

                                                 
142  Ш.Шукуров. Искусство средневекового Ирана.-М.-1980.- С.76. 

нахустин доир ба шаклу мазмуни ин ё он асар ќаблан мањз 
дар наќшаи хаёлии он падидор мегардад. Ба ибораи дигар 
гўем, наќша ва амал -  воњидњои ба њам пайванди бадеї- 
эстетикї мебошанд ва дар мавриди њатто бадоњатан эљод  
шудани шеъру оњанг, ё худ дигар анвои њунарњо (меъморї, 
наќќошї ва ѓ.) ин гуна пайвандї гусаста намегардад. 

Њамин тавр, дар љараёни иљрои пайдарњами силсилаи 
оњангњои гурўњи дувуми шўъбањои Шашмаќом (Савт, 
Замзама ва ѓ.) зарбу усул на ба тариќи сунъї, балки воќеан 
дар натиљаи ворид намудани намунаи шеърии тоза (масалан 
баъд аз мухаммас ѓазал ворид мешавад, сонї соќинома ва ѓ.) 
таѓйир меёбад. 

 
Мисол аз Савти Калон (маќоми Дугоњ): 

Оњанги Савт, ки дар оѓози силсила љойгир шудааст, дар 
натиљаи такроран бо шеъри вазнаш комилан дигар сароида 
шуданаш, ба худ мизон, усул ва зарби дигар пайдо мекунад 
ва минбаъд номаш низ иваз мешавад. Масалан, дар сурати 
бо ашъори бањри мутаќориб (жанри Соќинома) иљро карда 
шудан, оњанг минбаъд  "Соќиномаи Савти Калон" ном 
мегирад. 

 
 Соќиномаи Савти Калон: 

 
  
Яъне оњанги Савт дар идомаи силсила тариќи истифодаи 

"амали дигар" (ё худ "кор бо усул") симои зарбию усулии худро 
таѓйир дода, мутобиќ ба  мазмуни рўњбаландонаи жанри 
Соќинома (таљассуми сањнаи базм, мурољиат ба мутрибу соќї 
ва ѓ.) симои оњангии нав пайдо мекунад. Дар баъзе њолатњо 
унвони жанри шеърї (масалан дар Мустазоди Наво) ба 
характери оњангњои кулли силсила таъсир мерасонад. 

Ба назар мерасад, ки ин анъанаи тањти таъсири вазнњои 
шеърї таѓйир ёфтани оњангњо дар дохили ин ё он силсилаи 
маќомњо, асосан аз асрњои 14-15 сарчашма гирифтаанд, 
гарчанде жанри мустазод хеле ќадимтар аз ин давра маъмул 

гардида буд. Сухан ин љо аз боби он меравад, ки мањз дар 
њамин давра дар сањифањои рисолањои мусиќї таљрибаи 
эљодии тањти таъсири вазни шеър таѓйир ёфтани зарбу 
оњангњои мусиќї мавриди тањќиќ ќарор гирифтаанд. 
Масалан, дар Рисолаи муаллифаш номаълум (а.16) матнњои 
якчанд намуд Амалњо - "Амали сунбул", "Амали Љайњун", 
"Амали Сафо" (шояд Сабо?) оварда шудаанд ва дар бораи 
бо кадом оњанги мушаххас иљро шуданашон низ ишорањои 
даќиќ  мављуд аст. Матни "Амал дар Шањноз" бо чунин эзоњ 
- "Шањноз, Амал дар Шањноз, усулаш - хафиф" иќтибос 
оварда шудааст:  

 
Лашкар кашида ишќ, дилам тарки љон гирифт, 
Сарви гурезпо сари худ дар љањон гирифт. 
Тан тан дир тано, дир тано, тараллї, раънои ман, 
Эй, сарви гурезпо сари худ дар љањон гирифт. 

 
Дар рисола як мисоли дигар низ бо њамин гуна 

ишорањои мушаххас доир ба тарзи иљрои матн  ("Амали 
Наср дар Панљгоњ")  оварда шудааст: 

 
Њар ки назар бар ту кард, 
Боз ба бўстон нашуд. 
Орзўи рўйи ту аз дилу аз љон нашуд. 
Эй ёр, тан-тан тана-но, дир-дир тан, 
Љонам, дир-дир, ло, дир-дир, тано тана-нан.143 

  
 
Ёдовар мегардем, ки анъанаи дар таронањои мардумї ва 

баъзан дар шуъбањои маќомњо низ истифода карда шудани 

                                                 
143 Рисолаи маќомот ё рисола дар илми мусиќї (а. 16, муаллифаш 

номаълум)., Дастхати № В-2905, Хазинаи шўъбаи Санкт-Петербурги АИ 

Россия. 

нидоњои "Эй ёр, љон, ёрам, ло-ло, ла-ло-ла, дўст, садќа" ва 
монанди инњо дар мусиќии суннатии ќариб њамаи мамлакатњои 
Шарќи Наздик ва Миёна хеле васеъ маъмул гардидаанд, ки 
онњоро чуноне ки болотар зикр намудем, муаллифони ќадим 
њамчун "алфози таѓаннї" номгузорї кардаанд.144 

Абдулќодири Мароѓаї дар "Маќосид-ул-алњон" доир ба 
хусусиятњои жанри Амал  мисол оварда, зикр намудааст, ки 
Амал аз панљ ќисм иборат буда Тариќа, Љадвал, Савт-ул-
васат (шояд њамон Миёнхона? -А.Н.) ва Ташйиъаро дар бар 
мегирад. Барои исботи ин аќида ў чунин иќтибосњо меорад: 
"Амал дар доираи Њусайнї, даври Мухаммас" - Шайх Абў 
Алирост: 

 
 Тариќа:  

Асрори вуљуд хому нопухта бимонд, 
В-ин гавњари бас шариф носуфта бимонд, 
Њар кас зи сари ќиёс чизе гуфтанд, 
Он нукта ки асл буд, ногуфта бимонд. 

 
 
 Љадвал:   

Дил гарчи дар ин бодия бисёр шитофт, 
Мўе бинадонисту басе мўй шикофт. 
Гарчи зи дилам њазор хуршед битофт, 
Охир ба камол заррае роњ наёфт. 

 
 "Савт-ул-васат": 

Њаргиз дили ман зи илм мањрум нашуд, 
Кам буд зи асрор, ки маълум нашуд. 

                                                 
144 Дар ин хусус ниг. ба: Низамов А. Шашмаком и Магрибские нубы. // 

Традиционная музыка народов Ближнего и Среднего Востока и 

современность. - Ташкент.- 1981. 

Њафтоду ду сол фикр кардам шабу рўз, 
Маълумам шуд, ки њеч маълум нашуд.145 

 
Ин ишорањои Мароѓаї оид ба шарњи Амал, њамчунин 

дар он истифода карда шудани ашъори фалсафии Абўалї 
Ибни Сино ањаммияти хеле хоси таърихї дорад, зеро аз ин 
гуфтањо бармеояд, ки дар ќарни 14 дар доираи матнњои 
маќомњо (он замон Дувоздањмаќом) ашъори алломаи бузург 
Сино љойи намоён доштааст. Шояд бамаврид аст бори дигар 
хотиррасон созем, ки Ибни Сино ва Абўнасри Форобї дар 
саргањи илми мусиќишиносии тољик ќарор доштанд ва 
бешубња, аќидањои хеле њам муфассал ва муфиди илмии онњо 
албатта ба љараёни рушди ин илм ва њамчунин амалияи 
мусиќї таъсири бузург расонидааст.  

Аз љониби дигар, бидуни шубња, мањз њамин ва дигар 
гуфтањои Абдулќодири Мароѓаї  исбот менамояд, ки њатто 
дар суруду мусиќии Самарќанди давраи темуриён матнњои 
тољикї мавќеи асосиро ишѓол карда будаанд. Истилоњњои 
"ќавл" ва "амал" дар баъзе мавридњо њамчун ифодакунандаи 
рамзњои ирфонї низ истифода гардидаанд. Масалан, 
Нуруллоњ Чиштї, муаллифи рисолаи маъруфи "Наѓмаи 
ушшоќ" доир ба масъалаи мубоњ будани ѓино ва раќс 
бањсњои зиёдеро зикр намуда, њамзамон аз  Ѓаззолї чунин 
иќтибос меорад: "Агар ќавли мо мухолифи њадиси сањењ 
бошад, бар он ќавл амал набояд кард".146  

Болотар ёдовар гардида будем, ки Абдулќодир Мароѓаї 
худ мусиќидон ва сарояндаи моњир буд ва њамеша дар пайи 
эљод намудани намунањои мухталифи Амал, Нўба, Ќавл ва 
Таронањо буд. Аз хусус Дарвешалии Чангї низ маълумот 
дода чунин мисол меорад: 

 

                                                 
145 Маќосид-ул-алњон.- С. 147. 
146 Наѓмаи Ушшоќ.- С.33. 

"Ин аст Амали Хоља Абдулќодир: 
 

Чун меравї сўйи Ироќ, Шоњо, фаромўшам макун, 
Мондї маро андар фироќ, Шоњо фаромўшам макун"147 

 
Яъне муќаррар мегардад, ки мафњуми Амал дар мусиќии 

суннати халќи тољик баёнгари љараёни эљод шудани оњанги 
нав бо дарназардошти се љанбаи муайян - усул, маќом (лањн) 
ва матни шеърї мебошад. Дар мазмуни намунањои зиёди 
ашъори классикї айнан њамин маънии истилоњи амалро 
дучор омадан мумкин аст:  

 

Муѓаннї, зи ашъори ман як ѓазал, 
Ба оњанги чанг овар андар амал.148 

 

Шоир дар мурољиати хеш аз муѓаннї (сароянда) хоњиш 
менамояд, ки яке аз ѓазалњои ўро "ба оњанги чанг (яъне бо 
истифодаи сози чанг) ба амал биёварад" яъне сарояд. 
Пайдост, ки истилоњи амал ин љо ба маънии оњанги мусиќї 
омадааст ва ибораи "ба амал овардан" - яъне эљод кардани 
оњанг ба ин ё он матн ба шумор меравад. 

ЌАВЛ. Дар сањифањои назми классикии тољик садњо 
маротиба истилоњи "Ќавл" низ айнан ба маъно оњанги 
мусиќї дучор мегардад. Чунонки маълум аст, "ќавл" ибораи 
арабї буда маънояш "сухан", "гуфтор" мебошад. Дар 
мусиќии суннатии як идда мардумони мамолики Шарќ 
(Афѓонистон, Њиндустон, Покистон ва ѓ.) жанри маъруфи 
мусиќї "ќавлхонї" ё худ "ќавволї" машњур аст, ки аз њамин 
калимаи арабї гирифта шудааст. Баъдан дар ин кишварњо 
сарояндагон ва мутрибонро "ќаввол"  ном мебурданд. 

                                                 
147 "Тўњфат-ус-сурур".-  С. 32-А. 
148 Шамсиддин Муњаммад Њофизи Шерозї. Куллиёт (Соќинома).- Тењрон.- 

1379.- С.320. 

Ба андешаи мо, дар баробари истилоњи Амал тањќиќи 
таърихи пайдоиш ва ташаккули "ќавл" низ моњияти басо 
арзишманд дорад, зеро ин навъи маъруфи мусиќи суннатї 
дар асрњои миёна мањз дар заминаи анъанањои суруду 
мусиќии халќи тољик пайдо шудааст. Ба хотир меорем, ки  
Шамсиддин Ќайси Розї дар шарњи ин истилоњ зикр намуда 
буд: "Ва одат чунин рафтааст, ки њарчи аз ин љинс (яъне аз 
љинси тарона - А.Н.) бар абёти тозї (арабї) созанд, онро 
"ќавл" хонанд".149 

Пай бурдан душвор нест, ки  Ќайси Розї ин љо ишора 
мањз ба жанри машњури Тарона дорад ва пайдоиши Ќавлро 
муштаќ аз доираи  њамин намунаи хеле њам маъмули 
мусиќии тољикї мешуморад. Мо медонем, ки ба доираи 
назми классикї ин жанр сараввал аз љониби устод Абў 
Абдуллоњи Рўдакї ворид шудааст ва сонитар, бинобар 
вазни хеле соддаву оммафањм буданаш, тибќи талаботи давр 
тарона ба забони арабї низ суруда мешуд ва "ќавлхонї" ё 
худ "ќавволї" минбаъд дар доираи сохтори зарбиву оњангии 
жанри Тарона маъмул гардид. 

Абўбакр Наршахї дар "Таърихи Бухоро" зимни 
мушоњидаи хеле даќиќ ёдовар шудааст, ки дар замони ў 
сарояндагони суруду таронањоро   њамчун "ќаввол" ном 
мебурданд, яъне маълум мешавад, ки "ќавлхонї"  дар асри 
10 дар Бухоро маъмул будааст.150 

Вале маълум мегардад, ки баъдан, дар ќарнњои 13-17 
муаллифони рисолањои мусиќї  (аз љумла Сафиуддин 
Урмавї, Абдулќодир   Мароѓаї, Наљмиддин Кавкабї)  
Ќавлро њамчун љузъи силсилаи маъруфи "Нўба"-њо шарњ 
дода, њамзамон жанри Таронаро низ аз љумлаи бобњои 
мустаќили њамин силсила мешуморанд. Яъне ин замон 

                                                 
149 Шамсиддин Ќайси Розї. Китоб-ул-муъљам фи маъойири ашъор-ал-аљам.- 

Тењрон.- 1935.- С.85. 
150 А.Наршахї. Таърихи Бухоро. -Д.- 1979.- С.23. 

Тарона ва Ќавл тадриљан ба намудњои мустаќили мусиќии 
созию овозї табдил меёбанд.  Метавон тахмин кард, ки 
Тарона, ки решањои ташаккулаш ба замонњои тоисломї 
алоќаманд аст (он замон "троник" ё худ "троникхонї" 
мегуфтанд), бо мурури замон ва таќозои завќу шавќи 
сомеъони даврањои мухталифи таърихї, зери таъсири 
љараёни иваз  шудани матн ва забони ашъор (бештар ба 
арабї суруд шудан) ба жанри "ќавлхонї" мубаддал гардид. 
Хулоса,  агар Таронаро ба забони арабї иљро мекарданд, 
онро Ќавл меномиданд. 

Дар хусуси истилоњи машњури "ќаввол" (яъне ќавлхон, 
сароянда)  бояд ёдовар гардид, ки дар даврањои рушди мусиќии 
суннатї дар асрњои 9-10 дар Бухоро ва атрофи он истилоњи 
"гўянда" (ба маънои сароянда) маъруф гардида буд ва шояд  
"ќаввол" - ин њамон муродифи арабии "гўянда" бошад.151 

Чуноне ки болотар зикр гардид, Ќавл њамчун яке аз 
намудњои машњури мусиќии созї-овозї ќариб дар њамаи 
сарчашмањои мусиќии асрњои 13-17 шарњ дода шудааст ва 
нисбати хусусиятњои он тафсири фаровон низ омадааст. Дар 
ин катибањо шарњи хеле  батафсили сохтор, хусусиятњои 
шаклбандї ва зарбу оњанги ќавлхониро дучор омадан 
мумкин аст ва њамеша муаллифон гаштаву баргашта таъкид 
месозанд, ки муѓанниёни замон ќавлро мањз ба забони арабї 
месуруданд. 

Бояд эътироф намуд, ки яке аз намунањои шарњи хеле 
муфассалро доир ба намудњои ќавлхонї мањз дар китоби 
"Маќосид-ул-алњон"-и Абдулќодири Мароѓаї дучор 
мегардем. Дар яке аз бобњои ин китоб, ки "Дар баёни аснофи 
тасониф" (яъне навъњои таснифи мусиќї) номгузорї  
шудааст, муаллиф чунин шарњи ќавлро пешнињод намудааст: 

                                                 
151 Мусиќидони маъруфи асри 14 ва муаллифи рисолаи машњури "Маќосид-

ул-алњон" (ки дар он жанри "ќавл" хеле васеъ шарњ дода шудааст) - 

Абдулќодири Мароѓаї дар байни њамзамононаш бо тахаллуси "гўянда" 

(Абдулќодири Гўянда) низ маъруф гардида буд. 

"Бибояд донист, ки аъзам ва ашкали тасониф "Нўбаи 
мураттаб" аст ва ќудамо онро чањор ќитъа сохтаанд - ќитъаи 
аввалро "ќавл" гўянд ва он бар шеъри арабї бошад. Ва ќитъаи 
сониро "ѓазал" ва он бар абёти порсї бувад ва ќитъаи солисро 
"тарона" ва он бар бањри рубої бошад. Ва ќитъаи робеъро 
"фурудошт" ва он мисли "ќавл" бошад ва "ќавл"-ро агар 
хоњанд "байт-ул-васат" (миёнхона-А.Н.) созанд ва агар 
набошад њам шояд. Аммо "бозгашт" лозим аст, ки бошад ва 
"ѓазал" низ камислуњу (монанди он - А.Н.) "тарона"-ро њам 
миёнхона агар бошад шояд, агар набошад њам шояд."152 

Пеш аз њама бояд ёдовар шуд, ки "нўбаи мураттаб" - ин 
њамон шакли маъруфи ("аъзам ва ашкал" - яъне бузургтарин 
ва комилтарин) мусиќии силсилавї мебошад, ки дар асрњои 
миёна дар баробари  Дувоздањмаќом маъмул гардида буд. 
Ин силсилаи оњангњои мураттаб (яъне бо тартиби муќаррар 
иљро мешуда) бино ба ахбори Мароѓаї аз чањор ќисм 
иборат буда, Ќавл ќитъаи аввали он ба шумор мерафтааст. 

Ба шеъри арабї суруда шудани Ќавл маънои онро 
дорад, ки иљрои силсилаи "нўбањои мураттаб" бештар дар 
доираи њунарнамоии мутрибони дарбори хонњову амирон 
сурат мегирифтааст, зеро дар байни омма њеч гоњ ба забони 
арабї суруд намехонданд ва чунин зарурати фарњангї низ 
вуљуд надошт. 

Аз љониби дигар, Мароѓаї зикр намудааст, ки аснои 
иљро Ќавл ("агар хоњанд"!) "байт-ул-васат" созанд (яъне 
"миёнхона" иљро намоянд). Маълум аст, ки "миёнхона" 
истилоњи соф мусиќї мебошад ва порчаи оњангиеро 
меноманд, ки баъд аз Сархона иљро карда мешавад. 

Дар мусиќии бахши овозии маќомњои имрўзаи тољикї 
истилоњи "миёнхона" васеъ истифода карда мешавад ва 
одатан баъд аз Даромад  (байти аввали ѓазал) байти дувумро 
мањз бо оњанги "миёнхона" иљро мекунанд. Ишораи 
Мароѓаї доир ба он ки "Миёнхона иљро нагардад њам боке 

                                                 
152 Маќосид-ул-алњон.- .С. 103. 

нест, вале иљрои бозгашт њатман зарур аст",  барои шинохти 
шакли маъмулии оњангбандии Ќавл хеле муњим аст. Зеро дар 
њама намуд услубњои оњангсозї барои ба мавќеи аввала 
баргардонидани оњанг њамеша иљро намудани "Бозгашт" 
(дар Шашмаќом - "Бозгўй") наќши бузург дорад. 

Метавон тахмин намуд, ки ин љо "Бозгашт" њамон 
наќарот аст ва дар ин сурат маълум мешавад, ки сохтори 
оњангии Ќавл айнан ба монанди сохтори сурудњои мардумї 
аст, зеро услуби бо навбат иљро  шудани "банд (рубої) ва 
Наќарот (байти доим такроршаванда) хоси композитсияи 
таронањои мардумї ба шумор меравад. 

Муњаќќиќи маъруфи мусиќии сўфиёна Нуруллоњ Ал-
Чиштї дар рисолаи "Наѓмаи Ушшоќ" махсусан таъкид 
намудааст, ки Тарљеъ (яъне Бозгашт) ба доираи оњангњои 
мазњабї ворид нест ва дар њеч сурат онро бо Таљвид (услуби 
махсуси талаффуз ва  тиловати Ќуръон-А.Н.) наметавон 
њамрадиф шуморид. Яъне дар ин сурат метавон гуфт, ки 
Тарљеъ (Бозгашт, Бозгўй, Наќарот) -  намунаи мусиќии 
мардумї будааст. 

Тарљеъ (Бозгўй) ба сифати яке аз анвои мусиќї, 
аниќтараш бахши таркибии силсилањои оњангї дар иддаи 
зиёди сарчашмањои басо муътамад низ шарњ дода шудааст. 
Масалан дар китоби "Масолик-ул-мамолик" чунин 
омадааст: "Ѓино иборат аз фаро кашидани овоз аст, ба њайсе 
ки муштамил бар тарљеъ бошад ва тарабангез бошад". 
Муштамил бар тарљеъ - яъне њатман бояд тарљеъ дошта 
бошад ва хурсандиовар бошад. 

Дар сарчашмаи дигар - "Маљмаъ-ул-бањрайн"-и 
Фахриддин Тарињї рољеъ ба истилоњи Тарљеъ чунин шарњ 
оварда шудааст: "Ѓино иборат аз тазйини (зиннат додани-
А.Н.) савт аст, ѓино иборат аз савти муштамил бар тарљеъ 
аст, ки нишотовар бошад".153 

                                                 
153 М.Рашшод. Фалсафа аз оѓози таърих.- С.207. 

Яке аз ќадимтарин сарчашмањои мусиќии Шарќї асари 
бисёрљилдаи Абулфараљ Исфањонї "Китоб-ул-оѓонї" ба 
шумор меравад. Гарчанде аксари маводи ин асари нодир ба 
мусиќии мамлакатњои араб бахшида шудааст, вале љолиб 
аст, ки муаллиф рољеъ ба услуби маъруфи композитсионии 
мусиќии тољикї - "тарљеъ" таваљљўњи хоса зоњир намудааст. 
Исфањонї доир ба маъмул гардидани ин услуб ва наќши 
устодони мусиќии форсизабон чунин навиштааст: "Чун 
Ибни Љомеъ дар овозњои худ тарљеъ зиёд медод, Отика 
њамеша аз ў эрод мегирифт ва њар ваќт ин такрор аз андоза 
бештар мешуд, бад-ў мегуфт: "Эй, Абулќосим, ин тарљеъњои 
бемаънї чист? Асли овозатро барои мо бихон ва 
девонагињоятро канор бигузор!"154 

Барои боз њам васеътар шинохтани хусусиятњои жанрии 
Кавл ба аќидањои муаллифони дигари рисолањои мусиќї 
мурољиат менамоем.  Сафиуддин Урмавї доир ба Ќавл 
чунин шарњ пешнињод намудааст: "Ќавл он бувад, ки ду 
Сархона ва Бозгўй дошта бошад, бе Миёнхона ва маќрун ба 
шеъри арабї ва Ѓазал ба мисли Ќавл аст (аммо) маќрун ба 
шеъри порсї. Ќавли мурассаъ он бувад, ки маќрун ба шеъри 
порсї ва арабї бувад".155 

Урмавї низ Ќавлро хоси шеъри арабї тасвир намудааст, 
вале маълум мешавад, ки ў дар гуфтањояш шарњи "ќавли 
мурассаъ"-ро низ илова намуда тазаккур додааст, ки ин дар 
ин маврид њам шеъри арабї ва њам шеъри порсї иљро карда 
мешаванд. Яъне ќавли мурассаъ -  шакли омехта, аниќтараш  
намунаи "зуллисонайн"-и он ба шумор меравад. 

Мусиќишиноси маъруфи Эрон, доктор Њусейн Алї 
Маллоњ ин сарчашмањои ќадимиро тањлил намуда ба чунин 
хулоса омадааст, ки "ќавли мурассаъ" - ин њамон намудњои 

                                                 
154 Исфањонї Абулфараљ. Китоб-ул-оѓонї (аз арабї тарљимаи М.Фаридунї).-

Тењрон, 1348, сањ.699. 
155 Китоб-ул-адвор, сањ.82 

ќавлхонї мебошад, ки дар сохтори онњо айнан баробарвазн 
ё худ тавъам иљро  шудани шеъру оњанг ба назар мерасад. Ў 
дар ин бора чунин навиштааст: "Ќавли мурассаъ ба овозе 
гуфта мешавад, ки шеъру оњанг ба некўї баробар ва њамвазн 
бошанд".156 

Тасаввур намудан душвор нест, ки услуби ба њам 
пайванд гардидани шеъру оњанг дар "ќавли мурассаъ" айнан 
мисоли тарзи иљро таронањои мардумии тољикї мебошад, ки 
дар онњо њар як њиљои алоњида баробар  бо як нотаи мусиќї 
иљро мешаванд, яъне њиљоњо њеч гоњ мадд кашида 
намешаванд. Ин њолатро дар мисоли порчае аз таронаи 
машњури тољикї бо номи "Як дона гул" мушоњида намудан 
мумкин аст: 

 
 
Муаллифи рисолаи "Бањљат-ур-руњ" Абдулмуъмин 

бинни Сафиуддин (а.17) яке аз таснифњои машњури 
замонашро тањти унвони "Амали гесў" мисол оварда, ишора 
намудааст, ки ин асар аз "ќавл"-њои Хоља Абдулќодир 
Мароѓаї мебошад: 

    
Гесўи муанбари дутояш 
Дарди дили мост дар ќафояш, 
Аз ёр ман илтимос дорам, 
То сар бинињам ба зери пояш. 

 
Истилоњи "ќавл" дар ашъори классикони назми форсии 

тољикї хеле зиёд ва њамеша бо маънои жанри маъруфи 
мусиќї истифода гардидааст. Масалан Њофизи Шерозї дар 
ѓазалњояш сиѓаи амрии феъли "гуфтан"-ро (яъне "Бигўй"!) 

                                                 
156 Њусейн Алї Маллоњ. Њофиз ва мусиќї. Тењрон, 1351, сањ 172-173. 

њамеша ба сифати мурољиат,хоњиш ба сароянда (яъне "ин ё 
он сурудро бихон") истифода намудааст. Ин љо ёдовар 
мешавем, ки аслан феъли тољикии "гуфтан" айнан муродифи 
феъли арабии "Ќоола"   мебошад ва истилоњи "ќавл" аз 
њамин феъл гирифта шудааст. 

Хеле бамаврид аст, ки ин лањза аз моњияти бадеї ва 
эстетикии амрњои зиёди матни Ќуръони маљид низ ёдовар 
шавем (нидоњои "Ќул!" - яъне "Бигўй" дар оѓози иддаи зиёди 
сура ва оятњо), вале албатта маълум аст, ки ин масъала ба 
мавзўи дигар тааллуќ дорад. 

Дар ашъори Њофизи Шерозї дар баробари истилоњи 
"Ќавл" (ба маънои номи оњанг ё худ жанри мусиќї) њамеша 
нидои "Бигўй" низ мавриди истифода ќарор гирифтааст: 

 
Муѓаннї навое ба гулбонги руд 
Бигўй ва бизан Хусравонї суруд. 

 
Яъне маълум аст, ки ин љо "бигўй" ба маънии "сароидан" 

ва њамчунин "бизан" ба маънои "навохтан"-и соз омадааст. 
Аммо дар мавриди дигар  Њофиз "ќавл"-ро њамчунин ба 
маънии жанри мусиќї овардааст: 

 
Муѓаннї, бигўй Ќавлу бардор соз, 
Ки бечорагонро туї чорасоз. 
 

 Ё худ:   
        

Ба ќавли мутрибу соќї бурун рафтам гању бегањ, 
К-аз он роњи гарон ќосид хабар душвор меовард. 

 
Дар рисолаи  Боќиёи Ноинї "Замзамаи вањдат" (а.17) 

низ муаллиф оид ба "Ќавл"  маълумот оварда, ишора 
намудааст, ки Ќавл иборат аз ду Сархона ва Бозгўй 
мебошад аммо Миёнхона надорад ва ашъораш арабист. Дар 

навиштањои Боќиёи Ноинї шарњи Ѓазал низ оварда шудааст 
ва муаллиф зикр менамояд, ки  услуби иљрои Ѓазал низ 
айнан мисоли Ќавл буда, аммо дар он ашъори форсї 
истифода мегардад. Ёдовар мешавем, ки айнан чунин 
аќидаро дар хусуси пайвандии жанрњои Ќавл ва Тарона  
Ќайси Розї низ баён намуда буд. 

Дар рисолаи "Тўњфат-ус-сурур"-и Дарвеш Алї Чангї 
оид ба мушаххасоти сохтори Кавл мушоњидаи хеле њам 
аљоиб оварда шудааст, ки дар он муаллиф хоссатан  ба 
фарќи вазни ашъори Ќавл мурољиат намудааст. Дарвеш Алї 
зикр намудааст, ки Ќавл њамеша дар усули "саќил" иљро 
карда мешавад ва агар бо усули "хафиф" иљро кунанд, он гоњ 
онро "Ќавл" неву балки "Кор" ном хоњанд дод.157 

Ин гуна ишора ба вазни "саќил"-и ќавлхонї, ки аз 
љониби мусиќидон ва навозандаи маъруфи асри 17 сабт 
гардидааст, дарак аз он медињад, ки мањз  дар асари њамин 
гуна иваз намудани вазнњои мухталиф оњангњо ба худ симои 
дигар мегирифтанд ва ин њолат бевосита ба љараёни хеле 
њам нозуки шаклбандии маќомњо (генезиси ташаккули онњо) 
алоќамандї пайдо карда буд. Оид ба мањорати эљодї ва 
њунари сарояндагии Дарвеш Алї муаллифони баъдина 
маълумоти зиёд додаанд. 

Наљмиддин Кавкабї (а.16) Ќавлро аз љумлаи "алњони 
љирмї" муќаррар намуда, таъкид месозад, ки њар як намуди 
таснифи мусиќї, ки дар вазнњои Саќил ва Хафифи авсот 
(яъне нимсаќил) эљод карда мешавад ва агар матнашон 
арабї бошад, пас "Ќавл" номида хоњад шуд. Кавкабї дар ин 
њолат ягон намунаи матни арабии ќавлњоро пешнињод 
накардааст (дар њоле ки аз тамоми намудњои дигари 
таснифњо матни тољикии онњоро мисол овардааст). Ин дарак 
медињад, ки шояд дар Бухоро матнњои арабии ќавлхонињо 
он ќадар маъруфу маъмул нагардида будаанд. Вале матнњои 

                                                 
157 Нусхаи дастхат.- Вараќи 17. 

арабии Ќавлњоро мо њамчунин метавонем дар рисолаи 
"Шарњи адвор"-и Абдулќодир Мароѓаї пайдо намоем.158 

Њусейн Алї Маллоњ - муњаќќиќи осори Мароѓаї аз ин 
рисола чунин матнњоро форсиро низ иќтибос овардааст: 

   
Кўрии чашми Мухолиф ман Њусайнї мазњабам, 
Роњи Њаќ ин аст, натвонам нуњуфтан Роњи Рост. 
Гар Мухолиф таънае зад  раѓми ў, 
Ман Њусайнї мазњабам то зиндаам. 

 
Аз навиштањои боло чунин хулоса баровардан мумкин 

аст, ки Ќавл њамчун яке аз бахшњои мусиќии силсилавии 
асрњои миёна маъмулан танњо ба забони арабї иљро карда 
мешудааст. Вале дар айни замон муќаррар гардид, ки 
сохтори зарбиву оњангї ва услуби шаклбандии Ќавл айнан 
мисли Таронањои ќадимии тољикї мебошад, зеро мањз дар 
њамин шакли иљрои Ќавл њеч гоњ Миёнхона суруда 
намешавад, яъне маълум аст, ки дар сохтори Тарона, ки худ 
шакли мусиќии мардумї аст, зарурат ба иљрои Миёнхона 
вуљуд надорад. 

Пайдоиш ва ташаккули жанри Ќавл дар фарњанги 
мусиќии мардумони Мовароуннањр ва Хуросон исбот 
менамояд, ки дар љараёни бисёрасраи рушди њунарњои бадеї 
ва ба њам омезиш пайдо кардани суннатњои гуногун иддаи 
муайяни падидањои маъруфи мусиќии тољикї вориди доираи 
сурудњои мардумони кишварњои њамљавор (мамлакатњои 
Араб, Њиндустон, Афѓонистон ва ѓ.) гардидааст. Дар њамин 
вазъият њам симои зарбию оњангии жанри "ќавлхонї" таѓйир 
наёфта, балки танњо матни он тибќи талаботи љомеа ба 
забонњои гуногун (арабї, њиндї, урду ва ѓ.) иљро карда мешуд. 

 Дар ин сурат бояд њатман ба инобат гирифт, ки 
марњилаи нахустини рушду такомули "ќавлхонї" (Ќавл, 

                                                 
158 "Шарњи адвор" - асари илмии Абдулќодир Мароѓаї, ки комилан ба шарњи 

рисолаи  "Китоб-ул-адвор"-и Сафиуддин Урмавї бахшида шудааст (А.Н.). 

Ќавли мурассаъ) дар мабнои суннатњои шеъри мардумии 
тољикї сурат гирифтааст, яъне "ќавл"-њои арабї - шаклњои 
маъруфи мусиќии овозї мебошад, ки комилан чорчўбаи 
шаклбандии Таронањои тољикиро бидуни таѓйир истифода 
кардаанд. Ёдовар мешавем, ки дар мазмуни мусиќии 
суннатии кишварњои Араб (Ироќ,  Миср,Тунис, Марокаш, 
Алљазоир, Лубнон ва ѓ.) жанри мустаќили "ќавлхонї" вуљуд 
надорад. Пас, хулосаи нињої чунин мешавад, ки "ќавлхонї" 
асосан дар натиљаи пайвандии шеъру мусиќии мардуми 
тољик ташаккул ёфтааст. 

НАЌШ. Намуди дигари мусиќии суннатии мардуми 
тољик, ки дар асрњои миёна хеле маъруф гардида буд ва то 
имрўз низ боќимондањои онро дар мањалњои гуногуни 
Тољикистон дучор омадан мумкин аст, ин жанри "наќшхонї" 
ё худ "Наќш" ба шумор меравад. Ин жанр дар баробари 
Савт, Тарона, Пешрав ва ѓ. аз асрњои 14-15 сар карда ба 
сифати яке аз падидањои хеле машњури мусиќии анъанавї 
тадриљан вориди доираи силсилаи маќомњо гардидааст. 

Дар мусиќии классикии имрўза жанри Наќш бештар ва 
асосан дар мусиќии мардумони Хоразм ва Уйѓуристони Чин 
боќї мондааст.159 Аммо аён аст, ки теъдоди хеле зиёди 
Таронањо, ки дар сохтори Шашмаќоми тољикї иљро  
мешаванд, идомаи њамон анъанаи "наќшхонї"-њои ќадимї 
мебошанд, аниќтараш гуфтан мумкин аст, ки танњо дар 
силсилаи маќомњои Бухоро жанри Тарона якзайл ном ва 
мавќеи композитсионии худро  њифз намудааст. 

Чуноне ки маълум аст, дар њоли њозир дар фазои 
фарњанги мусиќии мардумони Шарќ силсилаи  
Дувоздањмаќом бо шакли комилаш (яъне њамаи дувоздањ 
адади маќомњо) танњо дар маданияти мусиќии уйѓурњо боќї 
мондааст. Аљибаш он аст, ки дар таркиби маќомњои уйѓурї 
бахшњои махсус бо номи "Нохшо" мављуданд, ки бино ба 

                                                 
159 О.Матёќубов муътаќид аст, ки дар сохтори мусиќии маќомњои хоразмї 

Наќш айнан вазифаи Таронаро (дар Шашмаќоми Бухоро) иљро менамояд. 

гуфтаи яке аз муњаќќиќони Дувоздањмаќоми уйѓурї 
А.Њошимов "жанри  нохшо љузъи муњимми мусиќии касбии 
халќи уйѓурро ташкил мекунад". Муаллиф илова намудааст, 
ки "имрўз намунаи "нохшо"-њои мустаќил  ва њамчунин 
силсилаи "нохшо"-њо маъмуланд, ки аз љониби устодони 
њунари мусиќї эљод карда шудаанд."160 

Нахуст бояд зикр кард, ки бешубња истилоњи "нохшо"-и 
маќомњои уйѓурї шакли таѓйирёфтаи  калимаи "наќш" аст. 
Ѓайр аз ин, чуноне ки муаллиф зикр намудааст,  "нохшо" дар 
баробари бахшњои "санам", "достон" љузъи таркибии 
маќомњои уйѓурї ба шумор рафта, дар байни мардум 
шўњрати хоса доштааст. Вале нуктаи муњимми ин масъала 
дар он аст, ки силсилаи таронањои мањаллии уйѓурї айнан 
мисли "наќш"-њои тољикї тадриљан вориди сохтори 
Дувоздањмаќом гардидаанд. Шарњи муаммои он, ки чї гуна, 
дар кадом замон ва бо кадом омилњо  Дувоздањмаќом дар 
байни мардуми  уйѓур пањн гардидааст, њанўз њалли худро 
интизор аст. 

Доир ба Наќш муаллифони рисолањои асримиёнагї 
бахшида ба мусиќї маълумоти хеле фаровон овардаанд, 
аммо сараввал бояд зикр намуд, ки Наќш њамчун истилоњ 
дар ашъори классикони назми форсии тољикї васеъ 
истифода карда шудааст. Дар ин маврид чунин ба назар 
мерасад, ки шоирони мутаќаддим ин мафњумро хеле амиќ ва 
сермаъно шарњ додаанд ва њатто дар аксари њолат "наќш" ба 
сифати баёнгари маънињои нињонї ё худ тасвирњои 
тахайюлї (аз њамин љо шояд Форобї  яке аз намудњои 
мусиќиро "мухайяла" номидааст) истифода намудаанд. Яъне 
"наќш" -  тарњи хаёлї, наќшаи њанўз амалї нашудаи ин ё он 

                                                 
160 Хошимов Абдулазиз. Профессиональная музыки илийских уйгуров 

(Наследие). // Автореферат дисс... доктора иск...ния. Ташкент.- 2001.- С.13-15 

(Банда дар њимояи њамин диссертация њамчун оппоненти аввал иштирок 

доштам - А.Н.). 



129 

 

 

 

мазмун, ё худ дар мавриди мусиќї - наќшаи ќаблии (лоињаи) 
оњанги њанўз офарида нашуда аст. 

Истилоњи "наќш" аз арабї гирифта шудааст ва маънояш 
сурат, тасвир, нигориш аст. Дар доираи истилоњоти 
њунарњои бадеї "наќш" бештар ба маънои таљассум, 
аниќтараш таљаллии ин ё он объекти мушаххас ва њамчунин 
дар тахайюлот тасаввур намудани унсурњои олам истифода  
мешавад. Мавлоно Љалолиддини Балхї доир ба рамзи 
"наќш" чунин  овардааст: 

 
Њар "наќш" ки дидї, љинсаш зи ломакон аст, 
Гар "наќш" рафт ѓам нест, аслаш чу љовидон аст. 
Њар сурате, ки дидї, њар нукта ки шунидї, 
Бад дил машав, ки рафт он, зеро на ончунон аст. 

 
Истилоњи "наќш" дар илми мусиќї аввалин маротиба 

дар осори Сафиуддин Урмавї шарњ шудааст ва дар "Китоб-
ул-адвор"- ў ин истилоњ ба сифати унвони яке аз њафдањ 
лањнњои машњур зикр гардидааст. Урмавї менависад, ки 
"Наќш мисли Савт аст (вале) тафриќа бад-ин аст, ки Наќш 
мутазаммини эътибории латиф аст бар хилофи Савт".161 

Абдулќодири Мароѓаї низ рољеъ ба истилоњи "наќш" 
њамчун ишора ба сарояндагон чунин андеша иброз 
намудааст: "Агар  касеро бо таснифе ё наќше ё байте ваљдеву 
завќе шавад, њамонро мукаррар (яъне такрор) кунад то 
сомеъро (шунавандаро) маќсуд њосил шавад...". 162 

Муаллифи "Буњур-ал-алњон" Фурсат-уд-давлаи Шерозї 
истилоњи "наќш"-ро ба таври зайл шарњ додааст: "Дар илми 
мусиќї чанд ќисм тасниф аст. Якеро "наќш" дигареро 
"наќшайн" ... гўянд.  Ва Наќш ин аст, ки бар шеър талњин 
кунанд ва шеъру наѓам (наѓмањо) маъан (баробар, дар як 
замон) итмом ёбанд. Масалан, чун байте ё мисраъ дар 

                                                 
161 Китоб-ул-адвор, сањ.81. 
162 Маќосид-ул-алњон.- С.140. 

талаффуз тамом шавад, наѓамот низ ба аљзои он њуруф 
тамом шавад, дигар бар он изофат накунанд".163 

Аз маънии ин шарњ бармеояд, ки дар сохтори наќш 
айнан мисли таронањои оддии мардумї ба њар як њиљо як 
наѓмаи (овози) мусиќї рост меояд, яъне бори дигар исбот 
мегардад, ки наќшхонї - мањсули эљодиёти бадеии халќ 
мебошад ва баъдан аз љониби устодони мусиќї ба таркиби 
силсилањои мусиќии касбї ворид  шудаанд. 

Шояд ин байти маъруфи Њофизи Шерозї ба кулли 
намунањои шарњи истилоњи "наќш" њамчун хулоса айни 
муддао бошад: 

 
Муѓаннї, аз он парда наќше биёр, 
Бубин, то чї гуфт аз дарун пардадор. 

 
Яъне маълум мешавад, ки дар мазмуни истилоњоти 

ирфонї ва мусиќї "наќш" љойи хеле муњимро ишѓол 
кардааст ва ба маънињои хеле  фарох истифода  мешавад. 

Дар осори Љалолиддини Балхї "наќш" ба маънии 
"таљаллии асл" оварда шудааст, яъне "асл" мафњуми мутлаќ, 
образи љовидон аст ва "наќш" дар њама њолатњо танњо 
таљассуми субъективонаи "асл" шуда метавонад. Мавлоно 
таъкид намудааст, ки љинси "наќш"  (ё худ сарчашмаи 
пайдоиши он) "зи ломакон" аст ва дар мављудияти худ танњо 
сурати "асл"-ро ифода мекунад. Бубинед, ки дар фарњанги 
мусиќии суннатии тољик чї гуна маънињои бузурги ирфонї, 
фалсафї, љањоншиносї ва бадеї тариќи савту наво ва 
каломи бадеъ таљассуми тоза пайдо намудаанд. 

Аз тањлили љараёни таърихии ташаккули жанри Наќш 
аён мегардад, ки дар асрњои 12-13 он њамчун навъи мусиќии 
овозї (идомаи Тарона) маъмул будааст (Урмавї), сонитар, 
дар асрњои 14 -15 ба сохтори Пешрав  (бидуни калом) ворид 

                                                 
163 Буњур-ал-алњон.- С.10. 

мегардад (Мароѓаї) ва нињоят дар асрњои 19-20 аз нав 
њамчун навъи овозхонї машњур шудааст. 

Дар ноњияњои шимоли Тољикистон то ба имрўз жанри 
"наќшхонї" хеле њам васеъ маъмул аст ва онро одатан дар 
айёми тўйњои арўсї ва љашну маросимњои мардумї 
(масалан, дар таљлили иди Наврўз) сарояндагони касбї 
(наќшхонњо) иљро мекунанд. Масалан, дар шањри Хуљанд 
намунањои зерини Наќш дар тўи арўсї иљро мегардад: 

 
 
Яке аз ќадимтарин намунањои Наќшро  солњои 20-ми 

асри гузашта профессор В.А.Успенский аз хониши 
сарояндагони Исфара ба нота гирифта буд. Ин наќш, ки 
аслан дар тўйњои арўсї аз љониби гурўњи мардон иљро карда 
мешуд, дар садсолањои охир, дар давраи њукмронии 
хонигарии Ќўќанд бештар ба забони ўзбекї суруда мешуд:164 

 

                                                 
164 Тарљимаи матн: "Кунун чї чора, ки ѓамхори ман нест,  ягона ёри дилхоњи 

ман дар барам нест". 

Маълум мегардад, ки дар Хуљанду Ўротеппа, Исфара 
дар баробари маќомхонї њамчунин анъанаи “наќшхонї” 
низ мављуд будааст ва мушоњидањои олимони муосир исбот 
менамояд, ки ин анъанањо дар ин минтаќањо таърихи хеле 
ќадим доранд, зеро чуноне ки ќаблан зикр намуда будем, 
мусиќии маросимї сифатњои хоси худро муддати садсолањо 
њифз менамояд.  

Дар оѓози асри 20 олими рус В.А.Успенский њангоми 
сафари тањќиќотї ба Исфара аз шоњидони мўътамад чанд 
њикояњоро оид ба анъанањои “наќшхонї” сабт намуда буд. Аз 
навиштањои Успенский бармеояд, ки ин сурудњоро на танњо 
дар рўзњои тўи арўсї, балки дар љашнњои бузург – Наврўз, 
аснои иљрои маросими “гулгардонї” низ месурудаанд. 
Успенский ин расмро чунин тасвир намудааст: “Дар рўзњои 
сайл гурўњи калони наќшхонон дастњоро рўи китфи њамдигар 
монда сурудхонон њаракат менамуданд. Пеш-пеши онњо рў ба 
љониби гурўњ “сарнаќш” ќадам мезад. Аз ќафои гурўњи 
наќшхонон “лолачињо” роњ мерафтанд...”. Аљиб аст, ки 
Успенский зикр намудааст, ки бандњои овозии наќшхонињо 
њатман бо нидои баланди “Њо-о! Њо-о” хотима меёбанд.165 

Аз мушоњидањои боло чунин хулоса бармеояд, ки масъалаи 
ба њам пайванд будани шеъру оњанг, савту калом дар таърихи 
илми мусиќии тољик хеле батафсил њаллу фасл карда шудааст ва 
муаллифони рисолањои мусиќї њамеша ин муамморо дар мадди 
назар нигоњ доштаанд. Мањз бо такя ба хулосаву тањлилњои 
муаллифони мутаќаддим метавон љараёни рушду такомули 
иддаи зиёди жанрњои мусиќиро дар пайвандии њамљонибаи 
онњо бо санъати сухан ва шеър тасаввур намуд. Масалан, 
чуноне ки болотар зикр намуда будем, сараввал ѓазал ба сифати 
яке аз ќисмњои жанри ќасида маъруф буд ва баъдан зимни 
таъсири мусиќї ва суннатњои овозхонї ба жанри мустаќили 
назми классикї мубаддал гардид. 

                                                 
165 Я.Пеккер. «В.А.Успенский». Тошкент.- 1959.- С.30. 

Дар ваќташ Парвиз Нотил Хонларї муайян карда буд, 
ки њамон "ваќф"-њои (паузањо) "авестої" баъдан дар 
замонњои минбаъдаи рушди назми классикї барои 
сарояндагону шоирон њамчун намунаи эљодї хизмат 
намудааст (дар мавриди устувор намудан ва аёнтар ифода 
сохтани њадду њудуди миёни байтњо). 

Аз љониби дигар, ёдовар мешавем, ки ишорањои махсуси 
Е.Э.Бертелс дар хусуси њиљоњои дарозу мадшавандаи охири 
сатрњои Авесто айнан ба њамин гуна анъанањои "ваќф" 
тааллуќ доранд. Гап дар сари он аст, ки мањз дар њолати 
расидан ба "ваќф" оњанги талаффуз, ё худ иљрои лањнии 
матни шеър њамеша ба поён (ба љониби садоњои бам) 
бармегардад, яъне ин лањза лањни мусиќї характери хотима 
бахшидан, ба охир расидани оњангро ифода мекунад.166 

Ин љо муќаррар мегардад, ки жанри Тарона, ки сараввал 
дар нињоди мусиќии даврањои тоисломї (бо номи "троник") 
рушд намуда буд, баъдан њамчун навъи маъмул ва машњури 
мусиќии мардумї хусусиятњои хоси зарбї (њамеша босуръат ва 
раќсї) ва оњангии худро (масалан, доимо фаро гирифтани 
порчањои хеле соддаву кўтоњи лањнї) нигоњ дошта омадааст. 

Доир ба масъалаи он, ки чї гуна анвои ќадими мусиќии 
мардумии тољик дар шароити нави иљтимоию таърихї, 
масалан васеъ маъмул гардидани забони арабї, тарѓиби 
шеърњо ба забони арабї ва ѓ., сохтор ва сифатњои зарбиву 
лањнии худро гум накардаанд, бояд њатман аз як ишораи 
хеле  муњимми Ибни Сино ёдовар шуд. Хотиррасон 
менамоем, ки ин олим, шоир ва мусиќишиноси бузург дар 
ќарни 11-м таъкид намуда буд: "Ва бибояд донист, ки аксари 
кулли авзони шеърњои арабї дар сурате ки ба ин вазнњо ба 
забони форсї шеър офаранд, таъсирбахш намебароянд".167 

                                                 
166 Дар назарияи мусиќии муосир ин њолати хотима ёфтани оњангро "каданс" 

(аз фаронсавї - "cadence") меноманд (А.Н.).  
167 Љавомеъу-илм-ал-мусиќї, Ќоњира, 1376., сањ. 92 (аз арабї тарљимаи мо-А.Н.) 

Пас маълум мешавад, ки барои рушди намунањои нави 
назми форсии тољикї мањз вазнњои маъмули сурудњои 
ќадимї (аз ќабили Тарона, Срот) њамчун намунаи эљод ва 
амалї хизмат намудаанд ва бењуда нест, ки муњаќќиќон 
љонибдори онанд, ки арўзи тољикї дар мабнои вазнњои 
сурудњои мардумї ба вуљуд омадааст. 

Ибни Сино зикр намуда буд, ки дар љараёни таърихии 
рушди каломи мавзун наќши садо, овозхонї, нидоњо ва 
умуман, интонатсияи сурудњои мардумї хеле  бузург аст ва 
айнан њамин аќидаро баъдан муаллифони дигар низ 
дастгирї намудаанд. 

Маълум аст, ки иддаи зиёди анвои назми классикї - 
маснавињои калонњаљм, тарљеъбанд, ќиссаву достонњои 
лирикиву таърихї ва ѓ. бевосита бо унсурњои хоси мусиќї 
(зарбу усул, оњанг ва шаклбандї) пайвандї надоштанд, вале 
шубњае нест, ки жанрњои ѓазал, тарона, мухаммас, соќинома, 
рубої њамеша дар пайвандї бо оњангњои мусиќї эљод ва 
иљро мешуданд. Яъне метавон тахмин намуд, ки шояд мањз 
њамин шакли диалектикии њампайвандии шеъру оњанг, савту 
калом боиси рушди устувор ва таъмингари њифзи ин 
суннатњои бузурги бадеии халќи тољик гардиданд. 

Њамин анъанаи хеле ѓанї ва њамин таљрибаи бузурги 
таърихї, ки дар заминаи љараёни бисёрасраи пайвандии 
шеъру мусиќї сурат гирифта буд, баъдан дар ташаккули 
силсилаи бузурги Дувоздањмаќом ва Шашмаќом, ки њамчун 
намунаи олии пайвандии назму оњанг эътироф гардидааст, 
наќши асосиро иљро намудааст. 

БОБИ 2 
 

ТАЪСИРИ НАВЪЊОИ НАЗМ 
ДАР ТАШАККУЛИ ШАШМАЌОМ 

 
Аз таърихи рушди  тамаддунњои олам маълум аст, ки 

њар яке аз онњо соњиби симои хос, дорои ифодањои махсуси 
бадеию эстетикї ва падидањои нодири фарњангии худ 
мебошанд. Масалан, дар Юнони ќадим кулли анвои 
эљодиёти бадеї (шеър, мусиќї, санъати тасвирї, раќс ва ѓ.) 
комилан дар шакли дастаљамъї,  перомуни таљассуми жанри 
драма инкишоф ёфтааст. Ин намуди маъруфи асари сањнавї, 
яъне драмаи Юнони ќадим, як навъ синтези олї, фарогири 
њамаи анвои њунарњо ба шумор мерафт ва тамошобин аснои 
иштирок дар намоишњои боњашамат имкон пайдо мекард, 
ки дар як лањза аз маљмўи кулли "њунарњои зебо" (санъати 
калом, суруд, раќс, пантомима, санъати тасвирї) 
бањрабардорї намояд. Шояд аз њамин сабаб дар илми 
фарњангшиносї театри Юнони ќадимро њамчун маркази 
бузургтарини маърифатомўзї муќаррар намудаанд. 

Агар аз ин љињат назар ба падидањои марказии фарњанг 
ва маърифати халќи тољик назар афганем, бояд иќрор шуд, 
ки ин љо ќабл аз њама љойгоњи махсус ва аввалиндараљаи 
сухан, каломи бадеъ ва санъати суханварї  муайян мегардад. 
Аз ќадимулайём шахсиятњои маъруфи давру замон - 
аљдодони хирадманди халќи тољик, њамешагї кўшиш ба 
харљ медоданд, ки тамоми мањсули љањонбинї, натиљаи 
мушоњидањои илмї ва хулосањои фалсафии хешро бештар ва 
асосан мањз бо забони шеър, бо истифодаи каломи мавзун 
ифода намоянд. 

Аллома Абўалї Ибни Сино њатто баъзеи рисолањои соф 
илмии хешро бо забони назм баён кардааст, ки масалан 

рисолаи "Урљуза фи-т-тиб" намунаи  нодири он ба шумор 
меравад. Синои бузург  бо маќсади ба хонанда соддатару 
фањмотар расонидани илми тиб ин рисоларо бо услуби назм 
дар бањри "раљаз" эљод намудааст. 

Метавон гуфт, ки чунин анъанаи эљодии тариќи назм 
ифодаву баён сохтани маънињои фалсафї, илмї, иљтимої ва 
лирикї баъдан дар осори Хайёму Њофиз, Саъдиву Бедил, 
Мавлоно Љалолиддини Балхї ва дигар бузургони назми 
классикї идомаи хеле пуршукўњи хешро ёфтааст. 
Бузургтарин достони муњташами ирфонї -"Маснавии 
маънавї"-и Љалолиддин Балхї дарвоќеъ  кулли маънињои 
Ќуръони каримро бо забони шеър баён намудааст. 

Аз љониби дигар маълум аст, ки  тибќи њамин анъанањо 
кулли анвои мухталифи назми классикї  фавран шакли 
ифодаи оњангии худро соњиб мегардид, масалан достонњоро 
ровиён бо лањни фораму гўшнавоз  (одатан бо њамовозии  
дутор) соатњои дароз мехонданд, ѓазалу таронањо дар 
ороиши њунарии маљлисњои аъёну ашроф мавќеи хос 
доштанд. Ва дар њамин њолат бояд тасаввур намуд, ки њамон 
анъанаи ба маънињои амиќи зиндагиву олам, таќдири 
инсону гардиши фалак фурў рафтани тасвирњои шеъри 
классикї лољарам доираи он ва воситањои баёнии санъати 
мусиќиро низ ѓанитару фарохтар мегардонид. 

Яъне худ аз худ маълум аст, ки масалан аснои ба оњанг 
даровардани рубоии машњури Ибни Сино: 

 
Аз ќаъри гили сияњ то ављи Зуњал 
Кардам њама мушкилоти гетиро њал. 
Берун љастам зи ќайди њар макру њиял, 
Њар банд кушуда шуд, магар банди аљал. 

 
мутриб ва сароянда бояд аз нозуктарин воситањои баёнии 
лањнї (маќоми мувофиќ) ва зарбии њунари мусиќї истифода 
намояд, зеро зарбњои соддаву оњангњои завќпарастона дар 
њеч сурат маънии ин рубоиро ифода карда наметавонистанд. 

Бори дигар ёдовар мешавем, ки бунёди силсилаи 
маќомњо - Дувоздањмаќом ва баъдан Шашмаќом аз оѓози 
марњилањои ташаккули худ њамеша дар такя бар асосњои 
илмї рушд мекарданд. Масалан, ба дувоздањ бурљи осмон 
ташбењ дода шудани дувоздањ адади маќомњо дарак аз он 
медињад, ки созандагони Дувоздањмаќом аз дастовардњои 
илми замонашон дараки хуб доштанд. 

Дар оѓози яке аз рисолањои мусиќии муаллифаш 
номаълум  оид ба ин муаммо чунин омадааст: «Бидон, ки 
баъзе аз устодони мусиќї бар онанд, ки Њаким Афлотун аз 
тамоми Дувоздањ буруљи фалак ба гўши љон Дувоздањ маќом 
шунид ва љумларо сабт кард. Чунонки маќоми Рост аз бурљи 
Њамал ва маќоми Исфањон аз бурљи Савр  ва ѓ….»168 

Шарњи ин муаммо, яъне бо њаракати доимии љирмњои 
осмонї муносибат доштани оњангњои   Дувоздањмаќом 
њамеша дар мадди назари мусиќидонони асрњои гуногун  
ќарор гирифта буд. Олимони маъруф – аз љумла Ибни Сино, 
Ќутбиддини Шерозї ва дигарон доир ба ин масъала фикру 
андешањои мухталиф баён намуда буданд. Вале аз рисолаи 
Дарвеш Алї (а.17) маълум мешавад, ки расми бо Дувоздањ 
бурљи фалак муќоиса намудани оњангњои Дувоздањмаќом 
дар замони ў низ побарљо будааст. Тибќи њамин анъана 
Дарвеш Алї маќоми Ростро бо Њамал, Исфањонро бо Савр, 
Ироќро бо Љавзо, Кўчакро бо Саратон, Бузургро бо Асад, 
Њиљозро бо Сунбула, Бўсаликро бо Мизон, Ушшоќро бо 
Аќраб, Наворо бо Ќавс, Њусайниро бо Љаддї, Зангўларо бо 
Далв ва Рањавиро бо Њут мувофиќ шуморидааст.169 

Аммо иртиботи унсурњои зоњирии  Дувоздањмаќом ба 
илмњои замон (нуљум, њандаса, риёзиёт, арўз ва ѓ.) танњо як 
љанбаи муносибатњои олами илм ва њунарро ташкил 
медоданд. Аз сањифањои рисолањои мусиќї маълум мешавад, 

                                                 
168 Рисолаи мусиќї.- Нусхаи 2/7421 (Китобхонаи Тењрон).- С. 55. 
169 Дастхати Тошканд, сањ.11-б. 

ки дар љараёни рушди њунари маќомсозї наќши илми 
мусиќї низ хеле назаррас аст. 

Абўнасри Форобї ва Ибни Сино осори хеле пурарзишро 
доир ба илму амали мусиќї ба мерос монданд ва пайдост, ки 
аќидањои муфиди онњо дар таљрибаи њамарўзаи њунарњои 
шеър ва мусиќї мавриди истифода ќарор гирифта буд. 
Болотар зикр намуда будем, ки илм, назарияи 
кайњоншиносї, љустуљў ва кашфиёти олимон дар соњањои 
мухталиф бевосита ба рушди њунари мусиќии њирфаї таъсир 
мерасониданд. Масалан, назарияи Абўнасри Форобї доир 
ба анвои мухталифи алњон дар андаке замон дар љанбањои 
бадеию эстетикии маќомњо таљассуми хешро пайдо 
намуданд. Форобї дар "Китоб-ал-мусиќї ал-кабир" боби 
махсусро ба шарњи намудњои гуногуни оњангњо (алњон) 
бахшида чунин фармудааст: "Пас равшан шуд, ки алњон бар 
се гунаанд: аввал "алњони лаззатовар" (мулазза), дувум 
"алњони инфиолї", севум "алњони хаёлофарин" (мухайяла)... 
Лањни лаззатовар барои роњат ва камоли роњат ба кор 
меравад. Лањни инфиолї замоне ба кор меравад, ки 
бихоњанд аъмолеро, ки  аз инфиол ба вуљуд меоянд, падид 
оваранд... ва лањни хаёлофаринро бо суханони шоирона ё 
анвои каломи хитобї ба кор мебаранд ва манофеи он тобеи 
манофеи суханони шоирона аст."170 

Ба се навъи оњанг ишора намудани Форобї дарак 
медињад, ки дар сатњи илми мусиќї љанбањои хеле нозук ва 
нодири мусиќї - аз љумла таъсири мухталифи он ба шунаванда 
мавриди тањлил ќарор гирифта будаанд. Аз гуфтањои Форобї 
бармеояд, ки навъи "алњони лаззатовар" - ин њамон мусиќии 
"сабук", ки имрўз чунин ном мебаранд, яъне оњангњое, ки танњо 
барои роњат истифода  мешаванд. Доир ба навъи дигари 
мусиќї - "инфиолї" муаллиф чунин шарњ илова намудааст, ки 
ин гуна алњон шунавандаро ба "инфиол" (аз арабї: ба њаяљон 

                                                 
170 Китоб-ал-мусиќї ал-кабир.- Тењрон.- 1375.- С.22. 

овардан, ба изтироб ворид намудан) водор месозанд. Ва 
нињоят, навъи севуми оњанг  алњони "хаёлофарин" аст, ки 
таъсири он ба шунаванда ба монанди таъсири суханони 
шоирона ё худ каломи мавзун мебошад. 

Бешубња гуфтан мумкин аст, ки ин назарияи хеле  
маъруфи Форобї дар рушду такомули њунари мусиќии 
њирфаї наќши махсус дошта будааст, зеро дар даврањои 
нахустини пайдоиши силсилањои маќомњо (асрњои 11-12) 
аќидањои мусиќишиносии Форобї ва Ибни Сино дастраси 
ањли мусиќї буданд. 

Ана аз њамин сабаб њам аснои ба рубоиёти фалсафї, ё 
худ ба ѓазалиёти ирфонї оњанг офаридан, устодони мусиќї 
њамеша љанбањои мухталифи таъсирбахшии онро ба эътибор 
мегирифтанд. 

Аз ин хулоса бармеояд, ки пайвандии шеъру оњанг, савту 
калом дар фарњанги халќи тољик на танњо дар сатњи 
шаклбандї ва вазну зарбњо, балки њамеша дар сатњи 
кўшиши ба "садо овардани" амиќтарин эњсосот ва 
нозуктарин мушоњидањои муаллифони назми классикї 
ќарор гирифта буданд ва ин гуна кўшишњо њамеша дар такя 
ба илми мусиќї сурат мегирифтанд. 

Вазифаи муѓаннї танњо иљрои амали "шеърро ба оњанг 
муќорин гардонидан" набуда, балки эљод кардани суруди 
асил ба шумор мерафт,  ки дар лањни он амиќтарин маънињо 
аз мазмуни сатрњои ѓазалу тарона ба парвоз биёянд,  то ки 
ба самъу ќалби шунаванда изтироб (лањнњои инфиолї) ба 
вуљуд оваранд ва дарди нињонии он мисраъњоро бо бадеияти 
хос батадриљ фош бисозанд. Њамин намуди ќабули 
"изтироб" бо самъ ва ташаккули љањоншиносї  таи 
садсолањо яке аз воситањои асосї дар роњи маърифатомўзии 
мардум ба шумор мерафт. 

Мусиќии Шашмаќом таи садсолањои зиёд њамчун 
ифодакунандаи рўњияи љањонбинии љомеа ба шумор мерафт 
ва дар зери  маънињои савту навоњои он эњсосоти дили 

мардум бо рамзњои гуногун таљассум меёфтанд. Яке аз 
шахсиятњои бузурги миллати тољик, устод Садриддин Айнї 
- нафаре мебошанд, ки  дар давраи охирини аморати Бухоро 
ба воя расида, дар љисму љони худ њамаи азобњои рўњонї ва 
маънавии ин торикистони вањшониро эњсос кардаанд. Ин 
аст, ки мањз дар бораи Шашмаќом ва умуман мусиќї чунин 
сатрњоро аз тасвири ин эњсосот ба мо мерос гузоштаанд: 
"Ман мусиќиро бисёр дўст медорам, садои ларзишдори 
дутор, бо нолаи пуршўри танбўр, дили аламдидаи маро, ки 
аз ѓояти њасрат ва андўњ маљоли њаракаташ намондааст, дар 
ларзиш ва шўриш меоварад. Њар гоњ ин нолаи шўрангез ва 
суруди ларзишомез аз нохун ва гулўи мусиќишиноси 
куњансоле барзанад, љўшу хурўши дили њасраткашидаам 
дучандон мегардад. Зеро њар наѓма ва суруде, ки дар ин 
њолат навохта ва гуфта меояд, чунон ки сурати айёми шабоб 
ва саргузашти рўзњои љавониамро аз пеши назарам ягон 
ягон мегузаронад, инчунин гирењњои дили хунгаштаамро, ки 
монанди ѓунчањои лола тан ба тан доѓ бар њам бастаанд, ба 
пеши чашмам вараќ-вараќ мекушояд".171 

Тасаввур намудан душвор нест, ки ин сатрњои устод то 
чї андоза воќеият ва ќудрати таъсирбахшии мусиќии 
Шашмаќомро аниќ ва даќиќ ифода намудаанд. Ин љо зарур 
мешуморем, ки аз осори адиби маъруф Зайниддин Мањмуди 
Восифї низ ёдовар гардем, зеро ин шахсият низ њамчунин 
доир ба маънињои амиќи мусиќии маќомњо андешањои хеле 
њам љолибро зикр намудааст. 

Мавзўи асосии ѓазалњои Восифиро шикоят аз давру 
замон, ифодаи ѓаму андўњи мардум, беадолатињову 
хунрезињои њукмдорон дарбар гирифтааст. Дар «Бадоеъ-ул-
ваќоеъ» шоир дар бораи ањволи мардум ва вазъи замона 
чунин мегўяд: 

 

                                                 
171 Айнї ва мусиќї.- Душанбе.- 1978.- С.128. 

Эй мусулмонон, фиѓон аз љаври чархи чанбарї 
В-аз љафои Тиру ќасди Моњу сайри Муштарї. 
Гар бихандам в-он ба њар умрест, гўяд зањрханд, 
Гар бигирям в-он ба њар рўзест, гўяд хунгарї. 
 

Аз сањифањои рўзгори Восифї маълум аст, ки соли 1511 
пас аз он, ки Исмоили Сафавї Хуросонро ишѓол менамояд, 
ў аз њароси таъќиб аз Њирот бадар шуда азми Машњаду 
Нишопур мекунад. Восифї доир ба воќеањои ин айём чунин 
менависад, ки «шабе љамъе аз ёрон гирд омада буданд. 
Мирзо Байрам Ќонун соз мекард (яъне менавохт – А.Н.), 
Хонзодабулбул дойра менавохт, Сияњча хонандагї мекард, 
Мулло Фазлї, Мулло Њилолї… бадења мегуфтанд… Тоњири 
Чакка ва Моњчучук раќќосї менамуданд...». 

Дар аснои њамин шабнишинї хабар мерасад, ки 
намояндагони сафавї ба тањдиду тањќири ањли адаб оѓоз 
намуданд. Восифї бо њамроњонаш фавран худи њамон шаб 
озими Машњад мешаванд. 

Аз Машњад онњо ба Нишопур мераванд ва дар ин шањр 
низ Восифї якчанд ёддоштњои аљоиб ва хеле муњимми худро 
сабт намудааст. Масалан, аснои њиљрати Восифї дар роњи 
Нишопур таъќибкунандагон гўё ќариб ба онњо мерасанд ва 
дар ин лањза Восифї ва ёронаш ба ќарор меоянд, ки 
минбаъд тариќи људогона њаракат намоянд. Ў менависад: 
«Охир ба таклифњои љиддии ман ба људої дил бастанд ва 
якдигарро видоъ кардем ва гиристем. Ман ваќти хайрбод ин 
байтњои Саъдии Шерозиро бо овози њазин сурудам: 

 
Бигзор то бигирям, чун абри навбањорон, 
К-аз санг нола хезад ваќти видои ёрон…» 

 
Дар бораи Восифї муаллифони зиёд зикр намудаанд, ки 

ў мусиќиро хуб менавохт ва суруд низ мехонд. Ин љо бошад, 
худи ў иќрор шудааст, ки ин ѓазали Саъдиро «бо овози њазин 

сурудааст».  Ин маълумот аз чанд љињат моњияти таърихї 
дорад, зеро  дар ин љо мањорати суруд хонда тавонистани 
Восифї тасдиќ мегардад, сониян даќиќан муайян мешавад, 
ки айнан њамин ѓазали маъруфи Саъдї вирди забони 
сарояндагони аср будааст.172 

Агар бори дигар ба инобат бигирем, ки шеъру мусиќї 
дар замони Восифї на танњо аз рўи нишондодњои вазни арўз 
ва зарбу лањн тавъам буданд, балки аз лињози тасвирњо ва 
рўњияи бадеї, мазмуну мундариља низ њамоњанг мешуданд, 
пас тасаввур кардани он душвор нест, ки чаро дар мусиќии 
силсилаи маќомњо аз љумла намунањои оњангу нолањои 
њузнангез низ дучор мешаванд. 

Азбаски њунари маќомсарої аслан тариќи шифоњї 
рушду нумуъ кардааст ва аз кулли ќонунњои шартњои 
маъмулии ин услуб бархурдор аст, мањз тањлил ва ташхиси 
љанбањои мухталифи пайвандии маќомњо бо нозукињои 
шаклбандї ва образњои назми классикї метавонад маъниву 
мароми оњангњои мусиќии маќомњоро рўшан созад. 

Њамин гуна тањлилњо нишон медињанд, ки дар бунёди 
зарбї, лањнї, шаклбандї, образнокї, инъикоси аќидањои 
фалсафї ва бадеї, ки дар мусиќии маќомњо мушоњида карда 
мешаванд, њамеша пайвандии амиќ бо њамин гуна сифатњои 
назми классикї дар мадди назар ќарор доранд. 

Пас маълум мешавад, ки яке аз роњњои бењтарини 
муайян сохтани сифатњои бадеию эстетикии маќомњо - ќабл 
аз њама тањлили кулли љанбањои пайвандии шеъру оњанги 
онњо ба шумор меравад. Чуноне ки болотар зикр намуда 
будем, аз як љониб мусиќии маќомњо њамчун санъати 
шифоњї, ки ќонуниятњои хоси худро соњиб аст (масалан, 
тадриљан озодона эљод ва иљро шудан) ќарор гирифтааст, 
вале аз љониби дигар, анъанањои бузурги хаттї, илмї, 
ирфонї, фалсафї ва эстетикии назми оламшумули форсии 

                                                 
172 Ин ѓазал бо оњанги њунарманди маъруфи тољик Зафар Нозимов имрўзњо 

дар байни мухлисони мусиќї шўњрати беандоза баланд дорад (А.Н.). 

тољикї ќарор доранд ва пайвандии бисёрљонибаи ин ду 
падидаи бузурги бадеї оламест пур аз назокатњои эљодї ва 
самарањои бузурги маънавї. 

Дар љараёни мушоњидаи њамин сифатњову хислатњои 
тавъам будани шеъру мусиќї муайян мешавад, ки замоне на 
танњо вазни шеър ба сохтори зарбии оњангњои маќомњо 
таъсир расонидааст, балки дар марњилањои муайяни рушди 
жанрњои назми классикї ќолабњои оњангї низ (модели 
мелодї, лањнї ё худ њамон истилоњи "маќом") барои эљоди 
намунањои маълуми шеърї њамчун "модел" (намуна, номос) 
истифода карда мешудаанд. 

Дар боби мазкур ана њамин љараёни таърихии 
пайвандии шеъру мусиќї дар мисоли силсилаи оњангњои 
Шашмаќом мавриди тањлил ќарор дода мешавад. 

Сараввал бояд зикр намуд, ки шеър ва навъњои 
мухталифи назми классикї дар сохтори зарбию оњангии 
Шашмаќом њеч гоњ ба сифати танњо "матни оњанг"  
истифода нашудаанд, зеро дар њар порчаи мусиќии маќомњо 
сарояндаи маќомдон кўшиш ба харљ медињад, ки дар 
табиати оњанг маънињои нињонии ѓазал, соќинома ё 
мухаммасро ифода созад, олами тасвирњои бадеии онро бо 
ављу нолањои муносиб таљассум намояд, аниќтараш 
шунавандаро аз маќсаду мароми шоир огоњ сохта ўро 
вориди љањони маънињои шеър созад. 

Дар доираи мероси мусиќии мамлакатњои Шарќи Наздик 
ва Миёна то ба имрўз намунањои аз љињати сохтор ба њам 
монанд хеле зиёд дучор мешаванд. Инро дар мисоли 
мављудияти силсилањои Соќинома, Тарона, Сарахбор, Пешрав, 
ки дар мусиќии шифоњии мардуми Алљазоир (Истихбор, Духул, 
Башраф), Эрон (Пешдаромад, Тањрир), уйѓурњои Чин 
(Маќомбошї, Бошланиш, Санам, Нохшо), Хоразм (Пешрав, 
Сувора) ва ѓ. мушоњида намудан мумкин аст.  Дар њамаи ин 
намунањои зикр гардида услуби истифодаи матни шеър 
вижагињои мухталиф дорад, яъне маълум мегардад, ки 
ќолабњои ягона ва устувори мусиќї дар минтаќањои гуногуни 

фарњангї мањз аз назари истифодаи назми классикї аз њамдигар 
фарќ доранд. Яъне љанбаи устувор ва таѓйирнопазири санъати 
маќомњо -  ќабл аз њама, оњангњои сайќал ёфта мебошанд, ки 
сарояндагон дар њар мавриди гуногуни таърихї, этникї, 
фарњангї онњоро бо ашъори муносиби замону завќи 
шунавандагон иљро мекарданд. 

Дар замонњои ќадим  санъати шеър, аниќтараш 
падидањои "сухани мавзун" њамчун яке аз унсурњои асосии 
њунари мусиќї ё худ амали оњангсозї хидмат мекарданд. 
Муњаќќиќи маъруф Е.Э.Бертелс муќаррар намуда буд, ки  
"готњо" њамчун бахши хоси мусиќии Авесто ба шумор 
мерафтанд, зеро мањз дар њамин бахшњо порчањои шеърї 
(каломи мавзун) иљро карда мешуданд. 

Њамин гуна услуби композитсионии тасвири мавзеъ, 
васфи хислатњои ќањрамонон, ки ќаблан дар "готњо" ва 
"яштњо"-и авестої шаклбандї пайдо карда буданд, баъдан 
чи дар "Шоњнома"-и Фирдавсї (сањнањои тасвири "базму 
разм") ва чи дар бобњои фарањангези маќомњо (Соќинома, 
Уфар ва ѓ.) идомаи њунарии хешро соњиб гардиданд. 

Муаррихи фарњанги Осиёи Марказї Р.Садоков дар тайи 
тањќиќи бисёрсолаи тамаддуни мардумони  ин минтаќа  ба 
хулосае омадааст, ки яштњо ва готњои авестої дар ин 
сарзамин бо њамовозии созњои махсуси мусиќї иљро карда 
мешуданд.173 

Яъне муайян мегардад, ки анъанаи пайдарњам иљро 
шудани бахшњои овозї ва созї, ки дар сохтори Шашмаќоми 
тољик њамчун услуби силсилабандии бахшњои мухталиф 
маъмул аст, таърихи бисёр  ќадим дорад. Дар даврањои 
минбаъдаи рушд ва такомули шеъри дарї (хусусан дар 
замони салтанати сомониён) ин анъана ба худ шакли нав 
гирифт ва бо истифода аз рангубарангии анвои нави шеърї 

                                                 
173  Р.Садоков. Среднеазиатские ансамбли // Музыка народов Азии и 

Африки.- Вып.2.- М.- 1973.- С. 191. 

сохтори силсилаи оњангњои мусиќї низ шакл ва мазмуни 
тоза пайдо намуданд. 

Маълум аст, ки њунари маќомхонї, ки то имрўз дар 
саросари манотиќи ховарзамин васеъ маъмул гардидааст, 
мањсули  љараёни бисёрасраи рушду такомули санъати назм 
ва намунањои бо он пайванди мусиќии њирфаї ба шумор 
меравад. Ёдовар мешавем, ки дар давраи Сосониён матни 
силсилањои "Хусравонї" (суруду таронањо дар васфи 
шоњон), ки мањсули эљодиёти Борбади Марвї мебошанд, 
"насри мусаљљаъ" ба шумор мерафт. 

Яъне мутрибони замон аснои истифодаи калом дар 
мусиќї њатман кўшиш менамуданд, ки  "сухани мавзун"-ро 
ба кор андозанд, зеро услуби ороиши ин намуд матн дар 
мусиќї осонтар ва зеботар ба назар мерасид. Аммо 
истифодаи њама гуна матнњои иборат аз "каломи мавзун" 
дар силсилаи оњангњо аз мутриб ва сароянда таќозо 
менамуд, ки тавассути омилњои хоси мусиќї - зарбњои 
мухталиф, оњангњои ба њам печида, навоњои такроршаванда 
ва ѓ., сохтори ин гуна силсилањоро устувор намояд. 
Устодони мусиќї аз матнњо силсила месохтанд ва ягонагии 
композитсияи ин намуд силсилањо комилан тариќи 
истифодаи воситањои мусиќї (зарбу оњангњои ба њам 
пайванд) бунёд  мешуданд. 

Пас метавон муќаррар сохт, ки санъати маќомњо дар 
тўли љараёни рушду такомули таърихии хеш њамчун 
дастоварди бузурги назм ва мусиќии њирфаї эътироф 
шудааст. Аз ин лињоз тањлили њамаљонибаи решањои 
таърихї ва љараёни ташаккули ин падидаи оламшумули 
фарњанги љањонї моњияти басо бузурги илмиро соњиб аст. 
 Дар асл бигирем, мањз дар њунари мусиќии њирфаии 
ин ё он кишвар хусусиятњои хоси тафаккури бадеї ва 
љањонбинии эстетикии мардумони он даќиќан муайян 
мегарданд. Зимни њамин њолат, анъана ва дастовардњои 
фарњангии ин тамаддунњо баъдан таи садсолањо мавриди 

"сайќалдињї" (яъне таљдиди пайваста) ва интиќол ба 
сарзаминњои њамљавор  ќарор мегиранд. 

Академик Б.Асафьев, яке аз мусиќишиносони маъруфи 
асри 20 доир ба назарияи тањаввули таърихии шаклњои 
мухталифи њунари мусиќї зикр намуда буд, ки  љараёни 
"тадриљан  мадд кашида васеътар шудани њаљми асарњои 
мусиќї" давраи хеле бузурги таърихиро фаро мегирад ва ин 
амал роњи хеле душвори эљодиро тай намудааст.174 

Бо такя ба ин хулосаи олими маъруф метавон гуфт, ки 
тањаввулоти таърихии шаклњои маъруфи мусиќии њирфаии 
мардумони ховарзамин, аз љумла Шашмаќом низ  айнан 
њамин гуна марњилањои душвори эљодиро паси сар 
намудааст, яъне сохтори лањниву зарбии мусиќии маќомњо 
њамеша дар асари пайдо гардидани шаклу жанрњои тоза ба 
тозаи шеърї ба худ шакл, мазмун ва симои бадеии нав ќабул 
мекарданд. 

Албатта, шубњае нест, ки инкишофи љанбањои 
шаклбандии маќомњо аз ќадимулайём бевосита бо таљрибаи 
хоси оњангсозї низ вобастагї дошт, вале  рушди назми 
классикї бо њамаи хислатњои навоваронааш (ба вуљуд 
омадани анвои тозаи шеърї, тањаввули жанрњо, ворид 
шудани инъикоси њаводиси давру замон ва ѓ.) њатман ба 
љараёни шаклбандии мусиќии маќомњо таъсири хешро 
ворид менамуд. 

Ин љараёни хеле муњимми эљодї поинтар мавриди 
тањлил ќарор хоњад гирифт, вале ин љо зикр намудан зарур 
аст, ки дар сохтори Шашмаќом пайдо гардидани бахшњои 
мустаќил ба монанди Мустазод, Соќинома, Тарљеъбанд, 
Мухаммас, Тарона ва ѓ. албатта, пеш аз њама, натиљаи дар 
риштаи назми классикї эљод карда шудани ин намуд жанрњо 
мебошад. Яъне пайдост, ки мањз дар натиљаи истифодаи 
лањнии ашъори дар вазни мустазод эљод карда шуда, шакли 
комилан нави мусиќї - "Мустазод" ба вуљуд омадааст, зеро 

                                                 
174 Б.Асафьев. Музыкальная форма как процесс.-Л.- "Музыка".- 1971.-  С. 27. 



147 

 

 

 

барои бо оњанги устувор сароидани мисраъњои "иловагї"-и 
шеъри мустазод сароянда бояд њатман дар риштаи оњанг низ 
порчаеро "илова" намояд ва аз њамин лињоз ин гуна  бахши 
маќомњоро "Мустазод" номидаанд. 

Муњаќќиќони таърихи назми форсии тољикї 
муътаќиданд, ки ривољи бењамтои шеъри дарї дар асрњои 9-10 
(дар эљодиёти Рўдакї, Даќиќї, Шањиди Балхї, Фирдавсї ва 
диг.)  идомаи ќонунии таърихї ва эљодии дастовардњои 
даврањои нисбатан ќадими он ба шумор меравад. Масалан, 
Е.Э. Бертелс доир ба ин муаммо чунин менигорад: "Тањлили 
маводи зиёди дар дасти мо ќарор дошта шањодат медињад, ки 
дар љараёни рушди адабиёт ва эљодиёти бадеии мардумони 
Эрони Шарќї аз замони офарида шудани Авесто то давраи 
шоирони Сомонї ягон намуд "танаффус", ё худ гусаста шудани 
риштањои эљодї ба назар намерасанд, зеро назми нави 
классикї њамчун идомаи суннатњои бузурги пешина шинохта 
шудааст ва онро арабњо ба Осиёи Миёна наовардаанд".175 

Ин хулосаи олими маъруф барои шинохти љараёни 
таърихии пайвандии риштањои њунари мусиќии он даврањо 
низ моњияти хеле њам бузурги методологї дорад, зеро бори 
дигар такроран ёдовар мешавем, ки савту калом аз замонњои 
офарида шудани Авесто дар њамбастагии хеле  зич ќарор 
доштанд. 

Ин љо яќинан метавон исбот намуд, ки на њамаи анвои 
шеър ва мусиќии замони сомониён мањсули тамаддуни 
давраи исломї ба шумор мерафтанд, зеро решањои иддаи 
зиёди онњо хеле ва хеле ќадимї мебошанд. Азбаски зери 
таъсири аќидањои исломї ва ќонунњои шариат њунари 
мусиќї ва кулли амалњои вобаста ба иљрои мусиќї (иљро 
кардан, шунидани он ва ѓ.) тадриљан (ва албатта, бештар 
зоњиран!) мавриди манъ ќарор гирифта буданд, дар мазмуни 
жанру намудњои мусиќї, доираи тасвирњову маънињои 

                                                 
175 Бертельс Е.Э. История персидско-таджикской литературы.// Избранные 

труды.- М.- 1960.- С. 89. 

баёнии он таѓйироти назаррасе ба миён оварда нашуданд. 
Доир ба ин гуна намудњои мубориза бо њунари мусиќї 
њуљљатњои таърихї низ мављуданд. Масалан ин љо метавон 
аз хусуси ваќфномае ёдовар шуд, ки нусхаи онро муаррихи 
маъруфи тољик А.Мухторов соли 1985 аз хазинаи Бойгонии 
давлатии Ўзбекистон  пайдо намуда буд. Ин ваќфнома соли 
1527 дар мадрасаи Мири Араби Бухоро тартиб дода шудааст 
ва дар он мушаххасан манъи иљро ва шунидани якчанд 
намуди мусиќї зикр гардидааст: "Сокинони он мадраса аз 
музифоти авќот мисли истимоъи малоњї (асбоби айшу 
ишрат -А.М.) ва таѓаннї аз наќш, савт, амал, ќавл ва тарона 
муљтаниб бошанд. Агар ба онњо (яъне ба мусиќї-А.Н.) 
иќдом намоянд ё сабаб шаванд, мутаваллии ин ваќф бояд, ки 
эшонро њукми муркибини кабоир (гунањкорони калон) дода, 
баъд аз он гањ сара насињат карда бошад ва мамнўъ нагашта 
бошанд, эшонро аз мадраса хориљ намуда, мубаддал ба 
ѓамулбадал донад".176 

Ин тазоди аљиби таърихї, яъне ќатъи назар аз монеањои 
шариат боз њам бештар рушд намудани њунари мусиќї эњтиёљ 
ба исбот надорад, зеро чуноне ки маълум аст, аксари кулли 
суннатњои мусиќии даврањои тоисломї (хусусан, анъанањои 
эљодии мусиќии давраи Сосониён) баъдан, дар рушду 
такомули эљодиёти мутрибони замони Сомониён мавриди 
идома ва пайравї ќарор доштанд. Инро дар мисоли маъмул ва 
машњур боќї мондани иддаи хеле зиёди таронањои наврўзї, 
силсилаи "Хусравониёт" (баъдан бо унвони нави арабиаш - 
"тариќ-ул-мулукийя"), силсилаи сурудњои маросимї бахшида 
ба васфи ќањрамонњои асотирї  ба монанди "Кини Эраљ", 
"Кини Сиёвуш" ва ѓ. дидан мумкин аст. 

Абўбакр Наршахї (а.10) доир ба ин мавзўъ дар 
"Таърихи Бухоро" чунин маълумот овардааст: "Ва мардуми 
Бухороро дар куштани Сиёвуш навњањост, чунонки дар њама 

                                                 
176 А.Мухторов. Рисолањои мусиќї ва шўњрати Шашмаќом.// Паёмномаи 

фарњанг.- 2002.-№ 6.- С.22. 

вилоятњо маъруф аст ва мутрибон онро суруд сохтанд ва 
мегўянд. Ва ќавволон онро "Гиристани муѓон" хонанд. Ва ин 
сухан зиёдат аз се њазор сол аст".177 

Яъне маълум мешавад, ки дарвоќеъ суннатњои асили 
мусиќии њирфаї ва таронањои маросимї, ки дар даврањои 
тоисломї рушду нумўъ намуда буданд, моњияти бадеї ва 
эстетикии худро минбаъд низ дар шароити замони нав њифз 
намудаанд. Дар ќарни 10, дар миёни ањли Бухорои Шариф 
васеъ маъмул боќї мондани жанрњои номбурда шањодати 
онанд, ки дар мазмуни њунари мусиќї риштањои хеле њам 
устувори пайвандии асрњо боќї мондаанд. 

Даќиќан маълум аст, ки  дар доираи эљодиёти 
мутрибони њирфаии замони сосонї (асосан муѓанниёни 
дарбори шоњон) услуб ва анъанањои махсус ба вуљуд оварда 
шуданд ва онњоро сарояндагону навозандагон ба сифати 
"намуна" (модели лањнї) мавриди истифода ќарор медоданд. 
Ин гуна услуби истифодаи эљодии "намуна"-њо таърихи  хеле 
ќадимї дорад ва тибќи маълумоти сарчашмањо онњоро  дар 
давраи њукмронии Шопур (а.3)  дар доираи риояи маросим 
ва  суннатњои мусиќии мазњаби монавия иљро мекарданд. 

Пас яќин мегардад, ки сарчашмаи пайдоиш ва рушди 
мусиќии њирфаии мардумони ховарзамин низ айнан ба мисоли 
мусиќии кишварњои аврупої мањз мусиќии мазњабї мебошад. 
Ин масъала њанўз њалли худро дар илми мусиќишиносии тољик 
пайдо накардааст, зеро тањќиќи муаммои кай ва аз кадом 
сарчашмањо ѓизо гирифтани љараёни рушди мусиќии њирфаї 
мавзўи махсус ба шумор меравад. 

Яке аз сарчашмањои муътамад, аниќтараш муаллифи 
китоби "Ал-лањв вал-малоњї" Ибни Хурдодбењ (а.9)  дар 
бораи хусусиятњои мусиќии замони ќадим маълумот оварда, 
чунин зикр намудааст, ки иддаи зиёди осори мусиќии он 
давра дорои мазмуни хоса буда, ифодагари ин ё он њолати 

                                                 
177  Наршахї А. Таърихи Бухоро.- Душанбе. -1979.- С. 84. 

рўњї, ё худ ин ё он намуди фаолияти инсонро дар бар 
мегирифтаанд. 

Дар њамин сарчашма чунин оварда шудааст: "Ва наѓмаи 
дигар Асброс мебошад, ки њолати якнавохт ва хобовар 
доштааст. Ин оњанг шодмонї ва масарратро дар уруќи 
Хусравон љойгузин месохта ва хобро ба оромї ба дидагон 
меовардааст".178 

Аз навиштањои Ибни Хурдодбењ аён мегардад, ки суруду 
мусиќї дар замонњои ќадим њамеша фарогири ин ё он 
мазмуну мундариљаи мушаххас будаанд. Дар асари маъруфи 
Муњаммад Рашшод "Фалсафа аз оѓози таърих" низ доир ба 
муњтавои хоси оњангњои ќадимї маълумоти даќиќ оварда 
шудааст. Ин љо муаллиф менависад, ки "њар як оњанг ба ёди 
як подшоњ ё як рўзи бузург ё як воќеаи таърихї сохта шуда 
буданд".179 

Яъне шубњае нест, ки суннати њар як оњангро бо 
мундариљаи хос ва муносиб ба ин ё он њолати рўњии  инсон 
офаридан таърихи хеле њам ќадимї дорад. Шарњи ин суннат 
яќин месозад, ки њамин гуна намунањои маъруфи лањнї дар 
сатњи мутрибони њирфаї мавриди такмил ва такрор ќарор 
мегирифтанд ва дар њолатњои зарурї ин оњангњоро бо матни 
дигар низ иљро мекарданд. Ана аз њамин лањзаи таърихї 
анъанаи иваз намудани матнњо ва нисбатан мукаммал њифз 
намудани оњанги пешина оѓоз мегардад. 

Маълум аст, ки аллакай дар давраи Сосониён мутриб ва 
сароянда дар шахси як нафар муќаррар гардида буд, яъне 
овозхони касбї њамзамон барои худаш бо ин ё он сози 
мусиќї такнавозї180 менамуд. Дар ин мавриди тасаввур 

                                                 
178 Ибни Хурдодбењ. Ал-лањв вал-малоњї ( Ќитъа аз нашри арабї дар 

маљаллаи "Ад-дарасот-ал-адабийя", Лубнон.- 1964.- № 3)  
179 М.Рашшод. Фалсафа аз оѓи таърих, љ.5.- Тењрон. - 2531 (шоњаншоњї), сањ. 179. 
180 Истилоњи "такнавозї" ба маънои "аккомпанемент" дар илми мусиќии 
Ховарзамин маъруф аст. 

намудан душвор нест, ки ў маъмулан њам оњанг ва њам матни 
сурудашро худаш тавъам ва бадоњатан эљод менамуд. 

Дар оѓози ќарни 20 яке аз муњаќќиќони таърихи мусиќии 
љањонї А.Иделсон пешнињод намуда буд, ки дар мавриди 
тањќиќи мусиќии мамлакатњои Шарќ бояд њатман дар назар 
дошт, ки муѓанниёни шарќї асосан услуби мањдуди 
"бадоњатан эљод намудан"-ро истифода мебаранд. Яъне 
оњангеро на бо тарзи озод, балки бо андаке мањдудиятњо аз 
нав тањрир менамоянд. Вобаста ба њамин пешнињод 
муњаќќиќи дигар А.Гертсман зикр намудааст, ки 
"эљодкорони оњангњои нав њамеша аз "намуна"-њои зиёди 
лањнњои маъруфи замонашон истифода менамуданд ва дар 
ин њолат кўшиш мекарданд, ки ба симои аслии ин лањнњо, ки 
гўё аз ин ё он пайѓамбарон мерос монда бошад, зиёни бисёр 
ворид насозанд"181. 

Пас маълум мешавад, ки дар њамаи марњилањои рушди 
мусиќии њирфаии кишварњои Шарќ рисолати муѓанниёни 
касбї асосан аз он иборат будааст, ки бо истифода аз ќолаби 
"намуна"-њои маъмулї асари тозаи мусиќї офаранд ва ќодир 
бошанд, ки ин лањнњоро бо матнњои нав ќарин бисозанд. 
Яъне боз њам баргаштем ба шарњи њамон муаммои аввала, 
ки тибќи он  истифодаи оњанги маъруф бо матни нав њатман 
омили пайдо шудани намунаи тозаи оњангї мегардид. 

Ин маълумот барои пайдо намудани тасаввуроти аниќ 
оид ба масъалаи таносуби шеъру мусиќї дар фарњанги 
бадеии мардуми тољик моњияти хос дорад. Ба њамагон 
маълум аст, ки тайи њамаи марњилањои таърихии рушди 
санъати маќомхонї мутрибону муѓанниён бо нигањ доштани 
ќолаби асосии лањнї, яъне сохтори мукаммали оњанг ба он 
матни нав интихоб мекарданд ва шояд шоирон низ аснои 

                                                 
181 Гертсман А. Византийское музыкознание. Л., "Музыка", стр.26 (Ишораи 

"зиёни бисёр нарасонидан" таљассуми эњтироми бузургонро ба љо овардан 

мебошад.- А.Н.). 

эљоди ин ё он ѓазал аз њамин гуна ќолабњои лањнї илњом 
мебардоштанд. 

Болотар зикр намуда будем, ки њатто дар Аврупо низ 
ривоятњои зиёде дар бораи аз ин ё он пайѓамбарон мерос 
мондани "намуна"-њои оњангї вуљуд доштанд. Бори дигар 
ёдовар мешавем, ки мусиќии њирфаї - эљодиёти нахустин 
композиторони маъруф, амали иљрои мусиќии пурмазмун 
дар чорабинињои мазњабї, хорсарої, истифодаи арѓунун ва 
ѓ. дар кишварњои Аврупо сараввал асосан дар доираи 
маросимњои калисоњо инкишоф ёфта буд. Аммо бояд 
эътироф намуд, ки  аќидаи ба ин ё он пайѓамбар нисбат 
додани пайдоиши маќомњо дар рисолањои мусиќии тољикї 
(осори Ќутбиддини Шерозї, Сафиуддин Урмавї, Мавлоно 
Абдуррањмони Љомї, Дарвеш Алї Чангї ва диг.) таи 
чандин садсолањо гаштаву баргашта шарњ дода шудаанд. 
Масалан, Дарвеш Алї Чангї дар рисолаи "Тўњфат-ус-сурур" 
овардааст, ки "маќоми Рост аз њазрати Одам, маќоми 
Ушшоќ аз Нўњ, маќоми Наво аз Довуд...  мондааст". 182 Худи 
њамон љо муаллиф зикр намудааст, ки маќоми Рањавї аз 
њазрати Муњаммад (с.а.) мондааст. 

Пас метавон гуфт, ки  ба пайѓамбарон нисбат додани 
пайдоиши маќомњо дар миќёси љањон яке аз идеяњои 
универсалї ба шумор меравад. Аз ин љост, ки миёни ањли 
њунар - сарояндагону мутрибони замонњои ќадим суннате 
амал мекард, ки тибќи он иљрокунанда кўшиш менамуд то 
ба симои аслии "Намуна"-и оњангї (яъне "архетип") 
таѓйироти зиёд ворид насозад, яъне ќолаби асосии онро 
нашиканад. Ва њамин суннат дар натиља муѓанниёнро водор 
менамуд, ки мувофиќи сохтори зарбиву лањнии њамин 
ќолаби оњангї  ба он шеъри нав интихоб намуда сароянд. 
Ин намуд услуби "универсализм"-и  олами мусиќї ба 
љараёни рушди маќомњо таъсири беандоза бузург доштааст, 
зеро чуноне ки аён гардид, оњанг, ќолаби оњангї, маќоми 

                                                 
182 Дарвеш Алї Чангї.-Тўњфат-ус-сурур (нусхаи хаттии Тошканд).- С.9-10. 

муайян ва ѓ. њамеша дар мадди аввал ќарор мегирифт, аммо 
интихоби шеър, аниќтараш "шеърро ба оњанг ќарин 
гардонидан"  доим тобеи ќонуниятњои мусиќї будааст. 

Бо истифода аз порчањои мухталифи оњангї (намунањои 
лањнї) сарљамъ сохтани "намуна"-и нав (аснои ба онњо 
муќорин созтани матни шеър) њатман таќозо менамуд, ки 
худи њамин порчањои оњангї низ тадриљан ба рукнњои шеър 
мутобиќ карда шаванд, яъне ин лањза муѓаннї њаракат 
мекард, ки мизони оњангро низ андаке таѓйир дињад. Айнан 
њамин услуб дар аксари кулли шуъбањои овозии Шашмаќом 
мавриди истифода ќарор гирифтааст, ки онро дар мисоли 
зерин, яъне порча аз Савти Калон бар ѓазали Соиб (маќоми 
Дугоњ) мушоњида намудан мумкин аст: 

Дар шуъбаи оянда, яъне Талќинчаи Савти Калон усул 
андаке ранги дигар пайдо мекунад (яъне аз 5/4 ба 3/8+3/4 
иваз мешавад): 

 

 
 
Ва њамчунин дар шуъбаи навбатї  ("Шодибахши  Савти 

Калон") усули нав (4/4) пайдо мешавад:183 
 

 
  
 
 

                                                 
183 Ин шўъба дар нашри панљљилда "Ќашќарчаи Савти калон" ном дорад 

(А.Н.). 

Ва нињоят, дар шуъбаи чањорум (Соќиномаи Савти 
Калон) усули Соќинома омода мегардад: 

 
 
Истифодаи пайвастаи ќолабњои тайёр ва гўё ќаблан 

омода шудаи лањнї, ки  композитсияи маќомњо дар асоси 
онњо шаклбандї мешавад, ќонуни асосии тафаккури бадеию 
мусиќии онњоро ташкил медињад. Дар њамин маврид бояд 
зикр намуд, ки анъанаи њар дафъа ба оњанги муайян илова 
сохтани матни нави шеърї дар фарњанги мусиќии халќи 
тољик то ба имрўз аз байн нарафтааст. Ин анъана, ё худ ин 
услуби эљодї ду љанбаи ба њам пайвандро дар бар мегирад. 
Аввал ин ки ба як оњанги муайян таи садсолањо чандин 
матнњои мухталиф (албатта дорои вазни ягона) суруда 
мешуданд, яъне дар ин њолат оњанг бидуни таѓйир боќї 
мемонд, вале танњо матнњо доим иваз мешуданд. Љанбаи 
дигари ин анъана дар он аст, ки бо иваз намудани матни 
шеърњое, ки вазни гуногун доранд, симои оњанг низ ба таври  
назаррас таѓйир меёбад. 

Ин гуна услубро мо метавонем дар тарзи шаклбандии 
гурўњи шуъбањои дувуми силсилаи маќомњо баръало 
мушоњида намоем, зеро дар ин љо зарб, мизон ва дигар 

нишондодњои оњанги нахустин ва сароѓози шуъба  (масалан 
"Савти Калон") баъдан дар натиљаи пай дар пай  ворид 
карда шудани матнњои нав (дар "Талќинча", "Замзама", 
"Соќинома" ва "Уфар") ба андоза таѓйир меёбад. 

     

 
 
Айнан њамин услуб дар эљодиёти мусиќии мардумии 

тољик низ љойи хос дорад ва ин нишон медињад, ки решањои 
амиќи њунари  маќомсозї сараввал мањз дар нињоди 
тафаккури бадеии халќ љойгир шудааст. Барои исботи ин 
чанд мулоњизаро аз натиљањои сафарњои эљодї ба кўњистони 
Тољикистон пешнињод менамоем. 

Соли 1983 дар яке аз сафарњои навбатии эљодї дар водии 
Рашт ба мо муяссар гардид, ки аз чандин нафар мусиќачиёни 
халќї оњангу навоњои гуногунро, ки шабењи услуби маќомњо 
буданд, љамъоварї намоем. Њадафи асосии мо дар он буд, ки 
аснои интихоби "гўяндагон" (сарояндагону мутрибон) бештар 
нафаронеро љалб намоем, ки онњо њеч ваќт вориди доирањои 
њунарнамоии касбї (ба мисоли клубу Хонањои маданият, 
мањфилњои мухталифи њунарї) нагардида буданд, яъне 
оњангњоро тариќи радиову дастгоњњои сабти овоз, ё худ аз 
устодони касбї ёд нагирифтаанд.  

Дар водии Рашт (ноњияњои Ѓарм, Тољикобод ва Љиргатол) 
аз чанд нафар мутрибон (Сафаров Хошок, Мањмадёров Ѓанї) 

зиёда аз њашт намуна "Уфар"-њои гуногунро (ба алоњидагї) ба 
нота гирифтем ва дар натиљаи тањлилу муќоисаи онњо бо 
услубњои композитсионии маќомњо муайян гардид, ки ин 
Уфарњо маъмулан ќисми севум ё чањоруми силсилаи оњангњое 
мебошанд, ки мутрибони иљрокунанда бандњои аввали онро гўё 
дар хотир надоранд.  

Аммо аснои сафар ба дењањои гуногун, ки аз њам дар 
масофаи хеле дур воќеъ гардида буданд, мо тавонистем дар 
маљмўъ намунањои гуногуни њамаи бандњои ин "силсила"-и 
мардумиро љамъоварї намоем. Њамаи "Уфар"-њои номбурда 
маъмулан бо мизони 6/8 (шаш-њаштяк) навохта шудаанд, ки 
дар ченаки шеър "тан-та-на-нан" - ро ташкил медињанд. Ин 
љо ёдовар мешавем, ки воќеан њамаи "Уфар"-њои силсилаи 
Шашмаќом низ мутобиќи низоми композитсионии онњо 
њатман ва даќиќан бо њамин усул (яъне 6/8, баъзан 3/4) иљро 
карда мешаванд. 

Дар мавзеъњои мухталифи ин водї ( Тољикобод, 
Љиргатол ва ѓ.) њангоми сабти оњангњо аз мутрибони 
мардумї аён мегардид, ки онњо гўё дастаљамъона ва 
беихтиёр  порчањои гуногуни як силсиларо иљро мекунанд ва 
дар њоле ки њеч кадомашон шакли мукаммали силсиларо ба 
пуррагї дар ёд надоранд. Ин мисол шањодат медињад, ки 
услуби силсиласарої дар кўњистони Тољикистон ба тариќи 
"парокандагї" аз ќадимулайём маъмул аст (аниќтараш, 
замоне шакли комили он маъмул буд, вале бо мурури замон 
пароканда шудааст). 

Масалан, аз мутриб Мањмадёров Ѓанї (соли таваллудаш 
1908) оњангеро бо номи "Сарахбор" (яъне ќисми аввали 
силсилаи ду ё сеќисма) сабт намудем, вале ў доир ба 
мављудияти ќисми дувуми њамин силсила (яъне Уфар) дарак 
надошт ва чунин изњор менамуд, ки "дигарашро 
намедонад".184  Худи њамин тавр дар дењаи Кичикзї 

                                                 
184184 Аз дафтари  " Ќайдњои Экспедитсияи Ѓарм (соли 1981)".- Бойгонии 

шахсии муаллиф. 

мўйсафеди 80-сола Сафаров Хошок бахши аввали оњанги 
маъруфи "Ќад баланд, ќомат баланд"-ро иљро кард ва ба 
саволи мо доир ба бахши дувуми њамин оњанг чунин љавоб 
дод: "Њамааш њамин буд, дигарша намедонум".185 

Аз ин љо маълум мешавад, ки силсилањои ду ё сеќисма 
миёни навозандагони ѓайрикасбї (аслан соњибони касбу 
кори гуногун) ба тариќи "пароканда" маъмул гардидаанд, 
яъне онњо замоне ин ё он бахши силсиларо шунида дар 
хотирашон њифз намудаанд. Метавон тахмин намуд, ки 
мутрибони касбї ва соњиби истеъдоди махсус ана њамин 
гуна "порчањо"-ро баъдан бо истифода аз њунару малакаи 
њирфаї ба як силсилаи мустаќил табдил медињанд. Ин  
баръало шањодат медињад, ки њанўз дар сатњи "генетикї" 
пайдоиш ва ташаккули њунари маќомсарої ва услуби 
маъруфи силсилабандии оњангњо мањз дар нињоди мусиќии 
мардумии тољик ќарор дорад. 

Дар Њамоиши умумитољикии њунарњои мардумї,  ки 
соли 1931 бо ташаббуси Кумитаи тољикшиносии 
Комиссариати халќии маориф дар пойтахти Тољикистон, 
шањри Сталинобод баргузор гардида буд, намояндагони 
њамаи минтаќањои Тољикистон, инчунин њунармандон аз 
Самарќанду Бухоро иштирок намуда буданд. Дар барномаи 
њамин чорабинии таърихї намояндагони Бадахшон иддаи 
хеле зиёди суруду навоњои ќадимиро иљро намуданд, ки дар 
байни онњо як намуна аз Уфар низ мављуд буд. Роњбар ва 
ташаббускори ин Њамоиш Н.Миронов баъдан дар китобаш 
ёдовар шудааст, ки намояндагони Бадахшон њамчунин 
асареро бо номи "Сарахбори маќоми Равон" иљро намуданд, 
ки шаклаш ба оњангњои начандон бузург монанд буд.186 

Николай Назарович Миронов баъдан бо таваљљўњи хоса 
якчанд асарњои мусиќиро аз оњангњои дар њамин Њамоиш 

                                                 
185Њамон љо. 
186 Миронов Н.Н. Музыка таджиков.- Сталинабад.-1932.- С.53. 

иљро шуда ба нота гирифта нашр намуд.187 Хеле љолиб аст, 
ки намояндагони Бадахшон мањз њамин гуна навоњои 
нодирро иљро намуданд ва  "Уфари Талќини Бадахшон" 
далели он аст, ки анъанањои силсилабандї тавассути 
истифодаи усулњои мухталиф - талќин, уфар ва ѓ. дар 
вилояти дурдасти Бадахшон низ маъмул будаанд. Ѓайр аз 
ин, дар маљмўаи панљљилдаи "Санъати мусиќии Помир", ки 
аз љониби олимони маъруфи тољик Н.Нурљонов, 
Ф.Кароматов ва Б.Ќобилова љамъоварї ва нашр карда 
шудаанд, якчанд намунањо аз оњангњои классикии Рок, 
Мунољот ворид гардиданд.188 Инак нотаи "Уфари талќини 
Бадахшон" дар сабти Н.Миронов пешнињод мегардад:189 

 
 
НАЗИРА ДАР МУСИЌЇ. Дар олами шеър ва мусиќї 

кайњост, ки таљрибаи пайравї намудан ба ин ё он намунаи 
машњуру маъмул љорї гардидааст. Ин таљрибаро дар амали 
пайравї њатто дар њунари меъморї, наќшу нигор ва ороиши 

                                                 
187 Њамон љо. 
188 Ниг.: Н.Нурджанов, Ф.Кароматов, Б.Кабилова. Музыкальное искусство 

Памира. (1-5тт.).- Душанбе.- 2015. 
189 То чї андоза сањењ будани услуби банотагирии Н.Миронов маълум нест, 

зеро мо сабти худи асарро дар даст надорем, вале муњимаш он аст, ки дар 

мусиќии Бадахшон нишонањо аз услуби "уфарнавозї" маъмул будааст (А.Н.). 

манзил низ дидан мумкин аст. Масалан, дар санъати назми 
классикї ин услубро "назира" меноманд (аз арабї - назир, 
њаммонанд, мисл). 

Тибќи ин услуби эљодї шоир ихтиёран ва дидаву 
дониста ба вазну услуб, образњои бадеї ва дигар 
хусусиятњои шеъри интихоб гардида пайравї намуда, шеъри 
нав мефарид. Ин услуби хеле  машњури эстетикї тайи 
садсолањо ба сифати пайвандгари намудњои мухталифи 
эљодиёти бадеї хизмат менамуд, зеро чуноне ки маълум аст, 
њар як навъи достонњои лирикии ба тозагї эљод шуда  
(масалан, Лайлї ва Маљнун, Фарњод ва Ширин ва ѓ.) дар асл 
назирае буд ба ин ё он сужети маъруф. Ин њолатро чи дар 
назми классикї, чи дар санъати миниатюра ё худ њунари 
меъморї мушоњида намудан мумкин аст. 

Дар олами бадеияти Шарќ дар асрњои миёна риояи 
меъёри таносуби "сужети маъруф" ва шакли тозаи "коркарди 
эљодии" он яке аз нишонањои мањорати эљодии шоир ё 
наќќош ба њисоб мерафт. Љолиби тазаккур аст, ки дар 
њунари мусиќии њирфаї низ ин услуб љойи хоси худро дошт, 
зеро мусиќии њирфаии халќи тољик комилан бо роњи 
шифоњї инкишоф меёфт ва пайдост, ки ин љо шартњои 
асосии хоси санъати шифоњї бечунучаро риоя мегардиданд. 

Яке аз њамин гуна шартњои асосии ин санъат - интихобу 
истифодаи "намуна" ва баъдан "коркарди эљодии он" ба 
шумор мерафт, яъне мутриб ё сароянда оњангеро, ки ќаблан 
маълуму машњур гардидаасту онро гўё њамагон азёд 
медонанд интихоб намуда, дар мабнои он чунин асаре эљод 
мекард, ки симои аслї ва аввалаи он аз байн бурда намешуд, 
вале  дар асл гўё оњанги нав бо таровати тоза ва лањни 
гўшнавоз ба миён меомад.190 

                                                 
190 Дар ин хусус ниг. : Т.Вызго. Об одном эстетическом принципе 

средневекового Востока// Профессиональная музыка устной традиции 

народов Ближнего, Среднего Востока и современность.- Ташкент.- 1981.- С. 

195-198. 

Зикр намудан љоиз аст, ки ин муаммо, яъне роиљ будани 
расми "назира" дар мусиќии њирфаии халќи тољик дар 
рисолањои олимони асримиёнагї мавриди тањќиќ ќарор 
гирифта буданд. Аз љумла Муњаммад Омулї дар рисолаи 
"Нафоис-ул-фунун фи ароис-ул-уйун" (а.14) хислатњои 
оњангии чунин "намунањо"-ро тањти истилоњи  "парда" ифода 
намудааст.191 

Яъне маълум мегардад, ки тибќи ишораи Омулї "парда" 
-  намунаи оњангиест, ки мутрибу сароянда онро ба сифати 
"нахустнамуна", ё худ њадафи "назира"-и эљодї интихоб 
менамояд. Албатта, ин љо истилоњи "парда", ќабл аз њама, 
сифатњои лањнии онро фарогир шудааст ва бештар ба 
истилоњи "маќом" алоќамандї дорад. 

Аммо бояд ёдовар гардид, ки ин услуб, яъне дар пайравї 
ба намунаи маъруф асари наверо эљод намудан, дар мусиќии 
мардумии кўњистони Тољикистон аз ќадимулайём роиљ аст. 
Масалан, сарояндагони маъруфи достонњои њамосаи 
мардумии "Гўрўѓлї" ќолаб ва сужети асосии достон, 
эпизодњои мухталифи зиндагиномаи ќањрамонон, сањнањои 
корнамоињои онњоро њамчун "намуна" ќабул мекунанд, 
аммо баъдан дар интихоби услуби иљро, оњанги мусиќї, 
истифодаи имкониятњои думбра, "њї"-гўйињои махсус ва 
дигар воситањои баён, њар дафъа худашон гўё достонро 
бевосита аз нав эљод мекунанд. 

Яъне дар њамин маврид гўё як намуд "назира"- и нав дар 
асоси  сужети маъруф эљод мешавад. Ин услуби хеле устувор 
ва доим амалкунанда дар эљодиёти мардумии халќи тољик 
мавќеи басо арзишманд дорад ва чуноне ки маълум 
мешавад, тайи истифодаи њамин услуб ва ќолабњои маълуми 

                                                 
191Ниг.: Нусхаи хаттии  рисола.- Мањфуз дар хазинаи дастхатњои ИШ АИ 

Ўзбекистон (тањти раќами 2751). Вараќњои 565 то 585 ин рисола тањти 

унвони "Илми мусиќї" ба фанни мусиќї бахшида шудааст. Бояд ёдовар 

гардид, ки баъдан дар рисолањои асрњои 15-18  истилоњи "парда" ба маќом 

табдил ёфтааст. 

эљодї сарояндагони достонњо васфи воќеањои замони навро 
низ таљассум кардаанд.192 

Намунаи хеле бузурги љараёни маъмул будани услуби 
"назира" дар мусиќии мардумии халќи тољик анъанаи 
"фалакхонї" ба шумор меравад, зеро мањз дар нињоди њамин 
анъанаи хеле ќадим паси њам офарида шудани вариантњои 
сершумори чунин "намуна"-и оњанги маъруф бо истифода аз 
матнњои гуногун ба назар мерасад. Ин анъана дар 
Хатлонзамин, водињои Ќаротегин, Дарвоз ва Кўњистони 
Бадахшон низ пањн гардидааст. Ягонагии онњо дар он дида 
мешавад, ки дар аксари њолат њамаи ин силсилањо аз  ду ё се 
ќисм (баъзан чањор ќисм) иборатанд ва ќисми нињоии онњо 
њатман бо усули шўхи раќсии "Уфар" хотима меёбад (айнан 
мисоли ќисми хотимавии силсилањои Шашмаќом). 

Вале бояд зикр намуд, ки  анъанаи маъмул гардидани 
падидањои гуногуни ин ё он силсила бештар дар ноњияњои 
кўњии Хатлонзамин ва болотар аз он дар водии Ќаротегин 
дучор мегарданд ва ин дарак медињад, ки машњур будани 
шаклњои мураккаби мусиќї (аз љумла силсилањои ду ё 
сеќисма) дар эљодиёти мардумї, ќабл аз њама, омили асосии 
рушду такомули њунарњои њирфаї ба шумор мераванд. 

Сабтњои  силсилањои мусиќї, ки дар дењаи Пилдони 
Боло (ноњияи собиќ Љиргатол) аз мутриби мардумї 
Абдуманнон  Вањњобов - донандаи нодири оњангњои ќадими 
мардумї аснои мулоќот бо аъзои гурўњи фолклоршиносон 
(соли 1981) навоеро бо дутор (думбра) иљро кард ва 
пайдоиши онро "аз оњангњои кўњистони њамин тараф" гўён 

                                                 
192 Аз сарояндаи маъруфи "Гурўѓлї" Њомид Рањматов (соли таваллудаш 

1914), ки дар дењаи Њакимї (ноњияи Комсомолобод) зиндагонї мекард, 

соли 1981 мо достонеро дар пайравии "Гурўѓлї" сабт намудем, ки ба васфи 

ќањрамонињои аскарони тољик дар солњои Љанги Бузурги ватанї (с.1941-45) 

бахшида шуда буд. 

маънидод намуд.193 Ин оњангро мо баъдан тариќи 
нотанависии муосир чунин сабт намудем: 

 
Иљрокунанда наќл кард, ки асоси лањнии ин оњанг - 

суруди машњури халќии тољикї "Эй парї" мебошад. Агар ба 
таќтеъњои 5-ум,10-ум ва ѓайра таваљљўх намоем, аён 
мегардад, ки ин лањзаи навозиши дутор миёни замони иљрои 
байтњои шеърї мебошанд, яъне боз њам маълум мешавад, ки 
дарвоќеъ ин оњанг варианти созии суруди халќї мебошад. 

Мизони иљрои оњанг (усули раќсии 6/8) нишон медињад, 
ки ин порчаи "Уфар"  аз силсилаи оњангњои мардумї 
мебошад. Дар навоњии атрофи водии Ќаротегин ва Хатлон 
мо зиёда аз бист намунаи созии њамин оњангро пайдо 
намудем ва дар њар њолати гуногун иљрокунандагон ба он 
номњои гуногун  медоданд. 

Яке аз донандагони фолклори мусиќї Рисќулло Алиев 
(дењаи Зев, ноњияи Калъаи Хумб) бо най њамин оњангро иљро 
намуд, вале таааљубовар аст, ки ў бадоњатан маќоми оњангро 
ба суннатњои лањнии мусиќии Бадахшон муќорин кардааст. 

                                                 
193 Аснои сўњбат бо мо Абдуманнон Вањњобов ба дутори дар дасташ буда 

ишора намуда, бо њасрат мегуфт, ки теъдоди ин намуд созњои миллии мусиќї 

торафт камтар мегарданд. Пас аз чанд лањза ў бо хоњиши мо аз нав дуторро 

љўр намуд ва ин дафъа порчаи  шўхтари њамин оњангро такрор намуд. Яъне 

маълум мегардад, ки дар кўњистон низ "намуна"-њои маќомњо бо чандин 

вариантњо маъмул будаанд. 

Дар маљмўъ маълум мешавад, ки  ин оњанги маъруф (яъне 
"намуна"-и он) ќариб дар аксари кулли навоњии кўњистони 
Тољикистон маъмул гардидааст. Яъне њар яке аз 
навозандагони мардумї  ин оњангро тибќи истеъдод ва 
имкониятњои эљодии худ аз нав сайќал дода иљро кардааст. 

Аз њамин лињоз бори дигар  исбот мегардад, ки решањои 
услуби силсилабандии Шашмаќом дар нињоди мусиќии 
мардумии кўњистон низ љой доштааст. Дар ќарни 20-ум 
устоди маъруфи мусиќии суннатии тољик Акашариф Љўраев 
бо услуби ба худ хос ва такрорнашаванда бобњои ќадимии 
Шашмаќомро аз ќабили "Ироќи Дарвоз", "Ушшоќи 
Дарвоз", Талќини Дарвоз" ва ѓ. аз нав эњё намуда бо 
њамовозии танбўр иљро намуд. 

Маълум аст, ки Акашариф Љўраев  солњои дароз бо 
устодони забардасти Шашмаќом - Бобоќул Файзуллоев, 
Фазлиддин Шањобов ва Шоњназар Соњибов ошноии наздик 
дошт ва бо онњо дар эљоду иљрои оњангњои нав њамкорї њам 
мекард. Вале аљиб аст, ки Ака Шариф ба услуби сарояндагї 
ва муњтавои лањниву зарбии эљодиёти устодони Шашмаќом 
пайравї накарда, симои ќадимии оњангњои (маќомњои) 
кўњистонро њифз намудааст. Ин намунаест аз оњангњои 
классикии водии Ќаротегин (њоло Рашт), ки онњоро устод 
Ака Шариф Љўраев ва шогирдашон Абдулло Назриев 
месуруданд (сабти нотавии устод Шоњназар Соњибов)194 

 
 

                                                 
194 Иќтибос аз: Данскер О.Л. Музыкальная культура таджиков Каратегина и 

Дарваза.// Искусство таджикского народа, вып.3.- Душанбе.- 1965.- С.242. 

ИЌОЪ. Маълум аст, ки мафњуми оњанг (лањн) дар илми 
мусиќишиносї њамеша ба сифати объекти асосї эътироф 
гардида буд. Лањн дар навбати худ аз маљмўи падидањои 
савтї (садоњои пасту баланд ё худ зеру бам) ва азминаи  
(замони) садодињии онњо иборат аст, яъне њаракати замони 
садодињии овозњо вобаста ба истифодаи калом ќарор 
мегирифт. 

Доир ба ин мавзўъ  муњаќќиќи юнонї Аристид 
Квинтилиан (а.2-3 милодї) дар Рисолаи мусиќиаш чунин 
аќидаро баён намуда буд: "Оњанг њамон замон мукаммал 
мегардад, ки он омехтаи лањн, иќоъ (ритм) ва калом бошад, 
зеро аз шунидани  садоњо танњо тасаввуроти содда ба миён 
меояд, баъд аз истифодаи иќоъ (ритм) ин садоњо "ба 
њаракат" медароянд ва нињоят, пас аз ворид шудани калом 
(сухан, шеър) мизони оњанг пайдо мешавад".195 

Айнан њамин гуна аќидаро доир ба пайвандии шеъру 
оњанг Ибни Сино ва Форобї дар осорашон зикр намудаанд. 
Ин масъаларо махсусан Ибни Сино, ки худ њамзамон шоир 
ва мусиќидон буд, хеле муфассал тафсир додааст. 

Дар китоби "Љавомеъу-илм-ал-мусиќї" Ибни Сино яке 
аз бобњояшро, ки "Аш-шеър ва авзонињи" (Шеър ва вазнњои 
он) ном дорад, бевосита ба тањлили хусусиятњои санъати 
шеърї ва пайвандии он бо мусиќї  бахшидааст. Ў нахуст 
мафњуми шеърро шарњ дода чунин менависад:  "Шеър 
каломест мухайял ва он аз калимањои дорои иќооти (вазн, 
ритм) мутаффиќа ва мутасовия иборат аст. Вазни ин 
калимањо такроршаванда буда њарфњои хотимавии онњо 
шабењи якдигаранд. Калом - љинси нахустини шеър ба 

шумор меравад. Мо мегўем: [шеър] аз ќабили "алфози 
мухайяла" мебошад ва байни онњову суханњои ирфонї, 
тасдиќкунанда ё худ тасвиркунанда фарќе мављуд аст. Мо 
мегўем: дорои иќооти (ритмњои) "мутаффиќа", ки дар ин 

                                                 
195 Гертсман А. Византийское музыкознание.- Л.- "Музыка".- С.53. 

њолат аз наср низ фарќ мекунанд. Мо мегўем: "мутакаррара" 
(такроршаванда) ва ин љо фарќест байни мисраъ ва байт. Мо 
мегўем: "муттасовия"  ва ин љо фарќест байни шеър ва 
байни назм, зеро љузъњои он аз ду љузъи мухталиф гирифта 
шудаанд. Мо мегўем: њарфњои хотимавии он  шабењи 
якдигаранд. Ин љо низ фарќест байни калимањои њамќофия 
ва ѓайриќофия. Ва он чи дорои ќофия набошад, мо онро 
шеър номида наметавонем... Дар њаќиќат шеър каломест 
иборат аз њарфњо, ки садояшон ва њаракатњояшон шунида 
мешаванд. Њарфњо ду навъанд - сомита ва мусаввата. 
Њарфњои сомита онњое ба шумор мераванд, ки метавонад бо 
онњо савт (садо, фонема) ибтидо ёбад, њарфњои мусаввата 
онњое ба шумор мераванд, ки пас аз вуќўи (садо додани) 
њуруфи аввала меоянд."196 

Дар ин бахши шарњи сифатњои шеър Ибни Сино ба 
зарурати вуљуд доштани ќофия ва њамчунин ба хусусияти 
садодињии њарфњо таваљљўњ намудааст ва таъкид менамояд, 
ки мањз њаракоти њарфњо садоро ба вуљуд меоранд. 

Дар худи њамин бахш Ибни Сино хусусиятњои ритмикии 
воњидњои шеърии  "сабаб" ва "ватад"-ро низ зикр намудааст. 
Вале доир ба хусусиятњои ритми мусиќї, ки дар ин асари 
Сино "иќоъ" ном дорад, муаллиф дар боби дигар  шарњи 
махсус илова намудааст. Ў менависад, ки "иќоъ (яъне ритм) 
ду навъ мебошад, аниќтараш ба ду ќисм људо мешавад. Яке 
аз онњо иќоъи мувассал, ки онро "њазаљ" меноманд ва он 
наќроти азминаи муттасавияро дар бар мегирад. Навъи 
дувум - иќоъи муфассил аст ва он ба мисоли "хазаљ" нест, 
балки дорои наќроти  мунфасила буда, ададњои гуногунро 
дар бар мегирад. Байни онњо замоне мављуд аст, ки онро 
"фосила" меноманд... Сипас мегўем, ки љамиъи алњони 

                                                 
196 Љавомеъу илм-ал-мусиќї, сањ. 123 (ин љо ва минбаъд аз арабї тарљимаи 

мо-А.Н.). 



168 

 

 

 

хуросонї197 ва форсї бар мабнои иќоъоти мувассал офарида 
шудаанд".198 

Аз шарњи Ибни Сино чунин хулоса баровардан мумкин 
аст, ки  шеъри тољикї нисбат ба арабї  дорои хусусиятњои 
фарќкунанда мебошад ва истифодаи анвои мухталифи 
вазнњо ва иќоот (ритмњо) низ дар назм ва мусиќии тољикї 
сифатњои хоси худро соњиб аст. Ин љо бори дигар бояд 
ёдовар шуд, ки Ибни Сино донандаи бењамтои забони 
тољикї ва оњангу таронањои мардумии тољикї ба шумор 
меравад. Осори мусиќишиносии Сино хеле ѓанї ва дорои 
мушоњидањои нодир мебошад, ки тањлили онњо барои илми 
мусиќии замони мо низ аз ањаммият холї нест. 

АЛФОЗИ ТАЃАННЇ. Дар осори мусиќии анъанавии 
халќи тољик, хусусан дар матни таронањои мардумї дар 
баробари байтњои мавзуни лирикї ва  рубоиёти машњури 
халќї њамеша нидоњои "ёрам", "дўст", "садќа", "љонам" ва 
ѓайри инњо хеле васеъ истифода мешаванд ва минбаъд дар 
љараёни рушду такомули мусиќии њирфаї (фалакхонї, 
маќомњо ва ѓ.) низ ин услуби махсуси шаклбандї мавриди 
пайравї ќарор гирифтааст199. Яъне муќаррар аст, ки услуби 
мазкур сараввал мањз дар тарзи шаклбандии суруду 
таронањои мардумї истифода карда шудааст. 

Дар таркиби суруду таронањои Шашмаќом, аз љумла дар 
бобњое, ки дар онњо ѓазалу мухаммасњои шоирони классик 
истифода шудаанд, айнан њамин услуби илова намудани 
нидоњои "халќї" (ёрам, љонам, дўст ва ѓ.) идомаи худро 
пайдо намудааст. Ин љо бояд зикр кард, ки ин гуна амали 

                                                 
197 Дар матни арабї "хусравонї" омадааст, вале  аксари муњаќќиќон (аз 

љумла  тарљумони фаронсавии ин китоб  Рудолф Дерланже) бар он аќидаанд, 

ки ин љо бояд  "хуросонї" бошад, зеро мањз услуби хуросонї дорои вазнњои 

мувассал мебошад (А.Н.). 
198 Љавомеъу илм-ал-мусиќї.- С. 96-97.  
199 Дар рисолањои ќадим ин нидоњоро њамчун "алфози таѓаннї" номгузорї 

кардаанд. 

пайравї намудан ба услуби мусиќии мардумї дар таркиби 
Шашмаќом ба он оварда расонидааст, ки намунањои назми 
классикї низ њангоми ба таркиби маќомњо ворид 
шуданашон андаке шакли худро таѓйир медињанд ва 
азминаи (ваќти) лањнии онњо дар нисбати вазни мисраъ хеле 
дарозтар мешавад. 

Барои мисол ба яке аз чунин намунањо мурољиат 
менамоем. Дар маќоми Рост аз силсилаи Шашмаќом яке аз 
бахшњо (Талќинчаи Сабо) бо рубоии зерини Њофиз иљро 
карда шудааст: 

 
Рўзе ки фироќ аз ту дурам созад 
В-аз њаљри ту носабурам созад. 
 
Гар чашм ба сўи дигаре боз кунам, 
Њаќќи намаки њусни ту кўрам созад. 

 
Дар мавриди таќтеъбандии ин сатрњо дар оњанги 

Талќинчаи Сабо ба њамаи сатрњои рубої њамин гуна 
нидоњои "мардумї" (аз ќабили  "ёр", "љон" ва ѓ.) илова карда 
мешаванд: 

 
Рўзе ки фироќ аз ту дурам созад, ёра, љона, нозанинам, 
В-аз њаљри ту носабурам созад, ёра, љона, нозанинам. 
 
Агар ба тартиби њаракати оњанги "Талќинчаи Сабо" 

таваљљўњ намоем, аён мегардад, ки воќеан ин оњангро 
бидуни истифодаи нидоњои (алфози таѓаннии) дар боло 
овардашуда сароидан ѓайриимкон аст. Яъне азминаи оњанг  
нисбат ба вазни шеър васеътар аст ва барои мутобиќи оњанг 
мукаммал сохтани вазн њатман таќозои истифодаи суханњои 
иловагї ба вуљуд меояд: 

Ин мисол нишон медињад, ки "намуна"-и лањнии (модели 

оњангї) Талќинчаи Сабо хеле ќадимтар аз замони  эљоди 
рубоии мазкур (ё албатта, ќабл аз пайдоиши њамин гуна 
вазни шеърї) мављуд ва маъмул гардида будааст. Яъне 
сарояндаи њирфаии маќом, ё худ як нафар устоди 
маќомшинос, ин матнро интихоб намуда, бо мањорати том 
ва услуби хоси эљодї онро вориди чањорчўбаи оњанг 
сохтааст ва дар ин маврид "норасоии" вазни байтњоро аз 
њисоби нидоњои маъмулии сарояндагї (ёрам, љонам ва ѓ.)  
пурра намудааст. 

Метавон тахмин намуд, ки дар мавриди дигар, ё худ 
устоди дигар ба ин оњанг ѓазали дигареро интихоб менамуд 
ва дар ин њолат шояд зарурияти истифодаву иловаи ин гуна 
нидоњои "сарояндагї" пайдо намешуд. 

Хусусиятњои ирсии ин падидаи нодири њунари мусиќии 
халќи тољикро њамчунин метавон дар мисоли он мушоњида 
намуд, ки чї гуна рубоии маъруфи шоири классик аснои дар 
доираи мусиќии фолклорї истифода шуданаш шакли худро 
таѓйир медињад. Яке аз намунањои хеле њам љолиби чунин 
анъана дар эљодиёти сарояндаи маъруфи ќарни 20-ум 
Акашариф Љўраев дучор мегардад: 



Рў зе





-



ки




фи




роќ-





аз




ту ду





рам



-



со зад,



-



 

ё ра



-






10



љо



на-



 

но




за- ни




-




 

- нам

 

В аз- њаљ





ри




- ру




хи-





18



ту



но




са- бу





- рам



-



со - зад

 

 

ё - ра

 




24



љо



на-



 

но




за- ни




-




 

- нам





171 

 

 

 

 
 
Сараввал бояд зикр намуд, ки  муаллифи  ин ѓазал  

Мирзо Абдулќодири Бедил мебошад ва чуноне ки маълум 
аст, дар кўњистони Тољикистон ашъори ин шоир ва орифи 
бузург хеле машњур гардидааст. Дар байни мардуми тамоми 
минтаќањои кўњистони Тољикистон садсолањо инљониб 
мањфилњои "бедилхонї" амал мекарданд ва тибќи анъана 
шабњои дароз дар мењмонхонањову "алобхонањо" ањли илму 
адаб ва њатто шунавандагони оддї ба шарњу тафсири 
ѓазалњои Бедил машѓул мешуданд. Яъне "бедилхонї" яке аз 
шаклњои маъмулии фаолияти фарњангии мардуми кўњистон 
ба шумор мерафт ва аз ин љост, ки ашъори Бедилро мардум 
хеле дўст медоштанд. 

Албатта, љавобан ба њамин гуна ниёзњои фарњангии 
оммаи васеъи халќ сарояндагон низ кўшиш мекарданд, ки 
ѓазалњои Бедилро ба оњангњои маъруф "муќорин" намоянд. 
Ин одат идомаи  њамон суннатњои њазорсолаи "шеърро ба 
оњанг муќорин сохтан" ба шумор мерафт. 

Устоди мусиќии тољик Акашариф Љўраев вазни сатрњои 
ѓазали дар боло зикр шудаи Бедилро бо истифода аз 
нидоњои "мањи ман, ширинљон, оњо-њо" андаке таѓйир 

додааст. Ин љо њатто ба назар мерасад, ки калимањои 
иловагиро сароянда на танњо дар охири байт (яъне баъд аз 
итмоми кулли рукнњои шеър), балки дар мобайни сатрњо - 
пас аз итмоми рукни аввал низ илова намудааст. 

Бори дигар исбот мегардад, ки ин љо низ шакли оњанг, 
аниќтараш мизони он дар нисбати вазни ѓазал азминаи 
бузургтар дорад ва сароянда, ки албатта оњанги маъруфро 
ќаблан азбар намуда буд, дар ин њолат  маљбур мешавад, ки ба 
хотири ба њам мутобиќ гардонидани шеъру оњанг аз чунин 
нидоњои иловагї (яъне "алфози таѓаннї) истифода намояд. 

Худи њамин гуна услубро, яъне тавассути истифодаи 
нидоњои "сарояндагї" баробарвазн сохтани шеъру оњангро 
дар мусиќии Шашмаќом хеле зиёд дучор омадан мумкин аст. 
Доир ба мисоли болотар оварда шуда (Талќинчаи Сабо) 
њаминро зикр намудан зарур аст, ки ин ягона њолатест, ки 
дар оњангњои гурўњи аввали маќомњои силсилаи Шашмаќом 
ѓазал дар бањри "њазаљ" истифода шудааст, зеро аслан ва 
маъмулан дар њамаи Талќинњо ѓазалњои дар бањри "рамал" 
эљод гардида иљро мешаванд. Ва ин њам ќоидаи нонавиштаи 
худро соњиб гардидааст, зеро аз намудњои бањри "рамал" низ 
дар Талќинњо танњо якеаш - "рамали мусаммани мањзуф" 
("фоилотун-фоилотун-фоилотун-фоилун"), ё худ : "тан-
танан-тан, тан-танан-тан, тан-танан-тан, тан-танан" 
истифода карда шудааст. 

Муќоисаи тартиби истифодаи ѓазалњо дар бахшњои 
Талќин (дар шуъбањои аввал ва дувум) нишон медињад, ки 
одатан дар ин шуъбањо њеч гоњ нидоњои иловагї (ёра, љонам 
ва ѓ.) истифода намешаванд, яъне муќаррар мегардад, ки 
сохтори мизони Талќинњо дар пояи  танњо яке аз намудњои 
бањри "рамал" ќарор гирифтааст. 

Аз ин љо мебарояд, ки аслан бањри "рамал" дар шакли 
асосиаш ("рамали солим") дар Талќинњои Шашмаќом 
мавриди истифода ќарор нагирифтааст, зеро зоњиран ба 
сохтори усули мусиќии "талќин" мутобиќат намекунад. 

Аммо мисоли болотар овардаи мо (Талќинчаи Сабо) дар 

ин доира намунаи истисно ба шумор меравад, зеро на танњо 
истифодаи вазни  ѓайримаъмулии шеър, балки мавќеи дар 
силсила љойгиршудааш низ ѓайриодї мебошад. Дар њамаи 
шуъбањои Шашмаќом (гурўњи шуъбањои аввал) бахши 
"Талќин" танњо як маротибаї дучор мешавад, аммо дар 
маќоми Рост, ки дар он сараввал тибќи риояи силсила 
"Талќини Ушшоќ" иљро карда мешавад, иловатан боз як 
намунаи дигар - "Талќинчаи Сабо" ворид карда шудааст. 

Сараввал бояд зикр намуд, ки њатто аз  назари 
хусусиятњои лањнї (модели лањнї, симои маќом) низ 
"Талќинчаи Сабо" ба пардањои аслии маќоми Рост 
мутобиќат намекунад, яъне ин маврид шуъбаи мазкур гўё ба 
сифати "намуна" аз маќоми дигар интиќол дода шудааст. 
Муќаррар аст, ки шояд аз њамин сабаб њам сароянда ва 
устоди маќомшинос ба сохтори матни ин шўъба иљборан 
нидоњои иловагї ворид намудааст. 

Яъне ин гуна амал мањсули коркарди эљодї ва натиљаи 
истифодаи суннатњои маъруфи сарояндагї дар санъати 
Шашмаќом ба шумор мераванд. Аз мисоли боло бармеояд, 
ки дар аснои иљрои таќтеъи панљум матни асосии ѓазал ба 
итмом мерасад ва ин дар њолест, ки њаракати (ривољи) оњанг 
њанўз идома дорад. Ана њамин гуна њолат сарояндаро 
маљбур месозад, ки ќасдан ба матни шеър нидоњои иловагї 
ворид намояд ва танњо иловатан иљро намудани њамин гуна 
нидоњо идомаи мантиќии оњангро таъмин сохта шакли онро 
мукаммал мегардонанд. 

Дар натиљаи мушоњидањои боло чунин хулосањо пеш 
меоянд, ки истифодаи бањрњои ѓайримаъмул дар шўъбањои 
овозии Шашмаќом, яъне бањрњое, ки одатан хоси њамин 

шуъба нестанд, ба он оварда мерасонад, ки сароянда 
иљборан ба матн нидоњои "сарояндагї"-ро илова менамояд. 

Аз љониби дигар, мањз њамин намуд муќоиса баръало 
исбот менамояд, ки анъанаи истифодаи нидоњои 
"сарояндагї" хеле ќадимтар аз оѓози давраи ташаккули 
маќомњо ва мањз дар љараёни рушду такомули мусиќии 
мардумї ба миён омадааст. Ва дар марњилањои баъдии 
љараёни таърихии рушди мусиќии њирфаї ин анъанаи нодир 
аз љониби бастакорон ва устодони мусиќї ба сифати яке аз 
воситањои баёнии мусиќии њирфаї ќабул карда шудааст. 

Дар ин маврид бояд ба тањќиќи решањои таърихии васеъ 
маъмул гардидани ин анъана мурољиат намуд. Бояд эътироф 
намуд, ки истифодаи калимањои "ёридињанда" (на танњо ба 
хотири риояи вазн, балки њамчун ифодакунандаи маънињои 
бадеї низ) аз замонњои хеле ќадим дар жанри "байтхонї" 
ташаккул ёфтааст. 

Муњаќќиќони таърихи назми халќии тољикї (аз љумла 
академик Р.Амонов) исбот намудаанд, ки шаклњои 
мухталифи назми халќї аз ќабили панднома, дубайта, рубої 
(ќаблан - фањлавиёт), тарона, чома (размномањо) ва ѓ. дар 
давраи тоисломии рушди фарњанги халќи тољик офарида 
шудаанд. Аз њамон давра инљониб дар тарзи шаклбандї ва 
услуби мантиќии ин жанрњо нишонањои хоси лањнї ва 
зарбии (иќоъї) достонњои бузург, њамосањои ќањрамонї, 
лирикаи таронањо ва ѓ. падидор гардида буданд. 

Азбаски баъдан айнан њамин гуна сифатњо - яъне 
тавассути лањну воситањои иќоъї (зарбу усулњои 
гуногунранг) ифода намудани маънињои бадеї ва ѓояњои 
эстетикї дар мусиќии Шашмаќом хеле васеъ инкишоф пайдо 
намуданд, зарур мешуморем, ки ин риштаи хеле нозуки 
пайвандии шеъру оњангро дар системаи оњангу таронањои 
Шашмаќом муфассалтар тањќиќ намоем. 

БАЙТ. Чуноне ки болотар зикр намудем, навъи шеърии 
байт дар тамоми тўли љараёни таърихии инкишофи назми 

халќї ва баъдан њамчунин назми классикї яке аз намудњои 
машњуртарин ба њисоб мерафт. Ин љо муњим аст ёдовар шавем, 
ки ин навъ бешубња сараввал мањз дар доираи эљодиёти 
мардумї шаклбандї гардидааст ва аз аввалин марњилањои 
рушди худ сар карда то замони имрўза байт, ё худ байтхонї 
доимо дар пайвандї бо оњангу навоњои мардумї ќарор 
гирифта буд. Яъне анъанањои "байтхонї" аз ќадимулайём яке 
аз шаклњои машњур ва хеле њам маъмули тафаккури бадеии 
мардуми тољик ба шумор мерафт ва аз ин хусус муњаќќиќони 
соњаи адабиёти мардумї мисолњои зиёд овардаанд.200 

Байт њамчун яке аз навъњои машњури лирикаи халќии 
тољик дар монографияи ба њамин мавзўъ бахшидашудаи 
академик Раљаб Амонов хеле васеъ ва муфассал тањќиќ карда 
шудааст.201 Бояд зикр намуд, ки дар ин тањќиќоти хеле 
пурарзиши эљодиёти мардумии тољик муаллиф яке аз 
аввалинњо шуда ба шарњи на танњо сифатњои хоси шаклбандї 
ва бадеияти жанри байтхонї, балки то андозае ба тањќиќи 
хусусиятњои лањнї ва сарояндагии онњо камар бастааст. 

Мањз ба кўшиши њамин олими маъруф дар њамкорї бо 
устод Воњид Асрорї дар љараёни экспедитсияи фолклории 
соли 1951 дар болооби водии Зарафшон силсилаи хеле зиёди 
таронањои маъруфи мањаллї бо номи "байтхонї" сабт карда 
шуданд. Олимони номбурда дар натиљаи мушоњидањои 
бисёрсола ба хулоса омаданд, ки  байтхонї ва рубоихонї 
дар баъзе мавридњо  яке аз рукнњои маросимњои мардумї 
низ ба шумор мерафтаанд. Масалан, дар маросими мотам 
наздикони маит ва инчунин гўяндањои касбї бахшида ба 
сифатњои шахси марњум ё худ зиндагиномаи ў байтњои 

                                                 
200 Брагинский И.С. Из истории таджикской народной поэзии.- М.- 1956. ;  

Баркашли М. Шарњи радифи мусиќии Ирон.- Тењрон.- 1342.; Р.Амонов. 

Лирикаи халќии тољикї.- Д.- 1967; 
201 Р.Амонов. Лирикаи халќии тољикї. Д.- 1967. 

муносиб эљод намуда онњоро бо овози баланд ва лањни 
махсус мехонданд. 

Аммо чи тавре ки маълум гардид, мавќеи асосиро дар 
фарњанги мусиќии мардумии халќи тољик мањз байтњои 
лирикї ташкил медињанд. Маводи ба даст овардаи 
экспедитсияњои дар боло зикр гардида баъдан дар шакли 
китобњои алоњида нашр  шуданд ва ин имкон дод, ки 
олимону мутахассисони соњањои гуногун ба тањќиќи 
њамаљонибаи жанрњои лирикаи халќї, аз љумла "байтхонї" 
машѓул гарданд.202 

Калимаи байт аз арабї гирифта шуда маънояш "хона", 
яъне љойи зист мебошад.203 Муаллифони рисолањои бахшида 
ба вазни арўз сохтори байтро  њамчун унсури асосии назми 
классикии арабї ва тољикї муќаррар намудаанд. Дар ин 
маврид услуби шаклбандии байтро онњо дар муќоиса бо 
тарзи сохтани хайма - зистгоњи асосии ањли Нимљазираи 
Араб тасвир намудаанд.204 

Тибќи маълумоти сарчашмањои таърихї аввалин 
намунаи олии назми классикии форсии тољикї, ки то ба 
даврони мо омада расидааст,  байти маъруфи шоири асри 8-
ав.9  Абўњафси Суѓдї ба шумор меравад: 

 
Оњуи кўњї дар дашт чї гуна давад-о, 
Ў ёр надорад, бе ёр чї гуна бувад-о! 

                                                 
202 Фолклори сокинони саргањи Зарафшон.- Сталинобод.- 1960; Намунањои 

фолклори диёри Рўдакї. Сталинобод.- 1958. 
203 Ин љо бояд ёдовар шуд, ки дар сохтори Шашмаќом, кулли порчањои 

оњангии вобаста ба иљрои як байти ѓазалро мањз "хона" (яъне тарљимаи 

тољикии "байт") меноманд. Ва боиси тааљљуб аст, ки њамин истилоњи мусиќї, 
яъне "хона"  бо њамин шакли тољикиаш то ба доираи истилоњоти мусиќии 

суннатии мардуми Маѓриб (Алљазоир, Марокаш) интиќол ёфтааст ва дар он 

љо низ порчаи кўчаки оњанги мусиќиро "хона" меноманд. 
204 Шамсиддин Муњаммад Ибни Ќайси Розї. Китоб ал-мўъљам фи маъойири 

ашър-ил-Аљам.- Тењрон.- 1935; 



177 

 

 

 

 
Муњаќќиќони санъати назми классикї доир ба шаклу 

мазмуни ин байт чунин аќида баён намудаанд, ки аз лињози 
шаклу мазмун байти мазкур комилан бо намунањои шеъри 
халќї ќарин мебошад.205 

Масалан, дар байни байту рубоиёти сершуморе, ки 
фолклоршиносони тољик соли 1951  аснои сафари илмию 
эљодї  аз ањолии водии Зарафшон гирд оварда буданд, 
байтњои зиёде вомехўранд, ки аз лињози вазн ва шаклашон 
айнан дар ќолаби бадеии байти дар боло оварда шудаи 
Абўњафси Суѓдї эљод карда шудаанд: 

 
Мастчоњ хуш аст, аљаб мазорњо дорад-о, 
Њаввои љонбахшу себаргазорњо дорад-о! 

 
Ё худ:     Кафтар шавам-о, боѓу чаманро бинам-о, 
                Оњу шавам-о, кўњи баландро бинам-о! 
 
Сараввал бояд таъкид намуд, ки њиљои нињоии ин 

байтњо, ки бо нидои "О-о" шакли кушода мегирад, албатта 
амал ва мањсули њунари овозхонї мебошад, яъне сароянда 
дар ин лањза барои идомаи оњанг бо истифода аз фонемаи 
"о" оњангро хеле фарохтар иљро менамояд. 

Аз байни шояд њазорон рубоиёти машњур низ якеаш бо 
њамон оњанги ќадимї пайваста вирди забони ровиёни замон 
будааст ва то имрўз хеле маъруф аст: 

 
О, чархо, фалако, маро ба чарх овардї-е, 
О, Кўлоб будум, маро ба Балх овардї-е, 
О, Кўлоб будум, оби ширин мехўрдум-е, 
О, баргашта маро ба оби талх овардї-е… 

                                                 
205 Брагинский И.С. Из истории таджикской народной поэзии.- М., 1956; 

Амонов Р. Рубоиёти халќї ва рамзњои бадеї.-Душанбе.- 1987. 

Ин љо низ яќин аст, ки иловаи "е" хоси анъанаи 
сурудхонї буда, бевосита бо мусиќї пайванд будани ин 
рубоии ќадимтарини тољикиро исбот менамояд. 

Яке аз муњаќќиќони маъруфи назми мардумии тољикї-
форсї Б.Фабо таъкид намудааст, ки шакли асосї ва 
маъмултарини мардуми Тўронзамин  мањз байт ба шумор 
мерафт ва  мисраъњои саввуму чањорум (хоси рубої) андаке 
дертар ба сифати наќароти онњо илова карда шуда 
буданд.206 

Љолиби зикр аст, ки ќариб њамаи байтњои дар он давра 
љамъ овардаи Р.Амонов ва В.Асрорї  айнан рўи оњанги то 
имрўз машњури "байтхонї" иљро карда мешаванд. Шакли 
нотавии "байтхонињо"-и мастчоњї чунин аст: 

 
 
Ин навои маъруф дањњо маротиба, дар шаклњои 

мухталиф ва бо иљрои байтњои гуногун (баъзан бо иловаи 
"шањдхонињо") дар репертуари сарояндагони мардумї ва 
гурўњњои фолклории Тољикистон дучор мегардад ва яќин 
аст, ки дар тафаккури мусиќии мардум њамчун ќолаби 
маъмулии оњанг  ("намуна" ё худ "номос") ва услуби хоси 
сарояндагї љой гирифтааст. 

Яке аз муњаќќиќони жанри байтхонї С.Мирсаидов зикр 
намудааст, ки ин намуд ќолаби оњангї ончунон дар байни 
мардум машњур аст, ки агар аз њар кадоме аз сарояндагони 

                                                 
206 Fabo B. Rhutmus und melodie der Turkishen volkslieder. // Rebue orientale 

pour les edudes ouralalt-aiques.-Budapest, 1906.- p.123-140. 

мардумї хоњиши иљрои ин ё он байт шавем, онњо њатман 
байтњояшонро зери њамин оњанги дар боло оварда шуда 
месароянд.207 

Муаллифи маќола якчанд байтњоро мисол оварда зикр 
намудааст, ки њамаи онњоро сарояндагон бо як оњанги 
маъруф иљро кардаанд: 

 
Се боми ќатору боми минеш хорзор, 
Гуфтам, ки даром, додои гандеш бедор. 

 
Ё худ:    Њангоми сањар боди бањор мебодам, 
               Рухсораи себи сурхи ёр мебодам. 
 
Ва:          "Эй ёри азиз, бе ман дами хуш назанї, 
                Гапњои мана ба ёри бењуш назанї. 
 

х  х  х 
 

Хаттат кунамо, хати мана хуш накунї, 
Хуба дида мана фаромуш накунї. 

 
Байти дигар: 
 

Рўмоли сарат, ёр аз Бухоро нашавад, 
Лаънат ба касе бинаду шайдо нашавад. 

 
х  х  х 

 
Мерам ба Њисору Кобулу Њиндустон, 
Њељ кас ба мисоли ту зебо нашавад. 

 

                                                 
207 Мирсаидов С. Байт њамчун жанри фолклорї.// маљ. Шарќи Сурх.- 1964.- № 

11.- С.149. 

Ин байтњоро, ки фолклоршиносон аз мањалњои гуногун 
ва дар иљрои ашхоси гуногун сабт кардаанд, бидуни ягон 
душворї метавон айнан бо оњанги байти болотар зикр  шуда 
иљро намуд:208 

 
 
Ин падидаи наљиби олами эљодиёти мардумї таваљљўњи 

махсусро таќозо дорад, зеро яќин аст, ки мањз дар 
хусусиятњои лањниву зарбии он сарчашмаи пайдоиш ва 
ташаккули таърихии услуби маъруфи сарояндагии 
мардумиро мушоњида намудан мумкин аст. Яъне, зимни 
њамин услуб њамеша байтњои нав рўи ќолаби оњанги дар 
байни мардум маълуму машњур эљод карда мешуданд. Бо 
ибораи дигар гўем, дар ин маврид  эљод гардидани шеър ё 
байти халќї танњо дар асоси риояи вазну зарби њамин гуна 
оњанги ќаблан "тайёр" ва машњур сурат мегирад. 

Шарњ ва шинохти ин услуби маъруфи мусиќии халќї 
хеле муњим аст, зеро чуноне ки баъдан мушоњида хоњем 
намуд, мањз риояи њамин услуби эљодї ба яке аз омилњои 
бузурги эљодиёти шеър ва мусиќї, аз љумла бобњои маъруфи 
Шашмаќом мубаддал гардидаанд. 

Аз љониби дигар, гарчанде даќиќан муќаррар карда 
шудааст, ки жанри байтхонї сараввал дар фазои эљодиёти 
мардумї рушду нумўъ намудааст, вале баъдан дар давраи 
ташаккули назми классикї байт ба сифати яке аз 

                                                 
208 Фолклори сокинони саргањи Зарафшон".-  Сталинобод.- 1960.- С.10-
14. 
 




Њан




го




- ми




- са




њар-





бо




ди




- ба




њор- ме





бо






- дам,




-



 

4



Рух




со




- ра




- и




- се






- би




сур




хи




- ёр




ме




бо




-




- дам





 



181 

 

 

 

маъмултарин шаклњои он шинохта мешавад. Бояд бо њайрат 
ќоил шуд, ки дар маљмўъ миќдори байтњои мардумї (њатто 
байтњое, ки то имрўз љамъоварї гардидаанд) ба маротиб аз 
байтњои шоирони классик зиёдтаранд. Болотар зикр намуда 
будем, ки нахустин намунањои хоси назми классикї низ мањз 
дар жанри байт эљод карда шуда буданд. 

Дар давраи ривољи баланди суннатњои назми классикї 
байт ба яке аз рукнњои асосї ва шакли хеле њам васеъ пањн 
гардидаи шеър табдил меёбад. Маълум аст, ки њамаи 
достонњои бузурги назми форсии тољикї -"Шоњнома"-и 
Фирдавсї, "Лайлї ва Маљнун"-и Низомиву Љомї, 
"Маснавии маънавї"-и Мавлоно Љалолиддини Балхї ва 
садњо дигар намунањои олии шеъри тољикї мањз дар шакли 
маснавї - ифодаи аз љињати вазн, ќофия ва шаклу мазмун 
ѓанї гардонида шудаи жанри байт эљод карда шудаанд. 
Яъне муайян мегардад, ки жанри "байтхонии мардумї" дар 
марњилаи дигари рушди фарњанги мо тадриљан вориди 
доираи назми форсии тољикї мешавад. 

Барои мисол ба якчанд намунањои  мусиќии њирфаии 
тољик мурољиат менамоем, ки дар онњо љараёни интиќоли  
байтхонї ба олами назми классикї баръало мушоњида карда 
мешаванд. Дар маљмўъ гирем, истилоњи байтхонї ё худ 
умуман байт дар сохтори Шашмаќом истифодаи хоса 
доранд. 

Сараввал бояд зикр намоем, ки истилоњи байт, ки нахуст 
номи навъи махсуси шеърї иборат аз ду мисраъ ба шумор 
мерафт, дар як давраи муайян дар шакли љамъи калима, 
яъне "Баёт" (ё худ "абёт"- яъне байтњо) маъруф мегардад. 

Бо њамин шакл ин истилоњ баъдан ба унвони яке аз 
бахшњои Шашмаќом, нубањо ва дастгоњњои мусиќии дигар 
кишварњои Ховарзамин (Эрон, Ироќ, Алљазоир, Туркия, 
Озарбойљон, Уйѓуристон ва ѓ.) шинохта мешавад.209 

                                                 
209 Дар дастгоњњои эронї шўъбањои "Баёти курд", "Баёти Шўр", "Баёти 

Шероз", Баёти турк" ном доранд. 

Аммо тааљљубовар аст, ки њатто дар бахшњои созии 
(яъне бидуни каломи) маќомњои арабї (хусусан нубањои 
кишварњои Маѓриб - Алљазоир ва Тунис) шакли аз њама 
кўчак ва мавриди истифодаи њамагони  оњангњои мусиќиро 
"Хона" меноманд, ки  тарљимаи тољикии њамон истилоњи 
"байт"-и арабї ба шумор меравад. 

Ба таври васеъ мавриди истифода ќарор гирифтани 
истилоњи "Хона", ки дар мазмуни фарњанги мусиќии 
мамлакатњои Маѓриб (Алљазоир, Марокаш, Тунис) то ба 
имрўз дучор мегардад, нишонаи даќиќи пайвандињои 
фарњангии Хуросону Мовароуннањр бо кишварњои Африќои 
Шимолї ба шумор меравад ва бори дигар тасдиќ менамояд, 
ки таъсири тамаддуни мардумони форсизабон ба фарњанги 
мусиќии кишварњои арабї аз ќадимулайём хеле назаррас 
аст. Ин њолатро њамчунин дар мавриди тарѓиби созњои 
мусиќии ќадимии тољикї - Барбат, Чанг, Ѓижжак мушоњида 
намудан мумкин аст, ин созњо баъдан, дар асрњои 8-9 дар 
байни арабњо бо номи Уд, Ќонун, Рабоб машњур шуданд.210 

Шамсиддин Ќайси Розї дар китоби "Ал-мўъљам" доир 
ба истилоњи "Хона" наќли аљоиберо зикр намудааст. Дар яке 
аз бобњои ин китоб, ки ба шарњи истилоњи "тарљеъ" (ар. - 
"такрор") бахшида шудааст, ў чунин менависад: "тарљеъ  он 
аст, ки  Ќасидаро бар чанд ќитъа таќсим кунанд, њама дар 
вазни муттафиќ ва дар вазни ќавофии мухталиф ва шуаро 
њар ќитъаро аз он  "хонае" хонанд, он ки фосила миёни ду 
хона байте муфрад созад ва он байтро "тарљеъбанд" хонанд, 
пас агар хоњад њамон байтро тарљеъбанди њама хонањо созад 
ва дар охири њар ќитъа (ва аввали ма баъди он) бинависад ва 
агар хоњад, њар хонаро тарљеъбанди алоњида гўяд ва агар 
хоњад, тарљеъбандњо ба як ќофия бино нињад, то ќитъа 
муфрад бошад".211 

                                                 
210 Доир ба ин мавзўъ ниг.: Вызго Т.С. Музыкальные инструменты Средней 

Азии.- Москва.- 1980.-190с. 
211 Ал-мўъљам..., сањ.295. 

Аён аст, ки Ќайси Розї ин љо "хона"-ро њамчун љузъи 
ќасида муќаррар намуда барои таснифи навъи дигар - 
"Тарљеъбанд" ишорањои сохторї пешнињод сохтааст. Аз 
шарњи муаллиф бармеояд, ки "тарљеъбанд" ду навъ мешавад 
- такроршаванда ва доим аз нав сохта шуда. Байни "хона"-њо 
сохта шудани (навишта шудани) тарљеъбанди 
такроршаванда айнан њамон шакли маъмулии бахши созии 
силсилаи Шашмаќомро ба хотир меорад, зеро дар ин љо низ 
композитсияи бахшњои  "мушкилот" (Тасниф, Тарљеъ, 
Гардун ва ѓ.) айнан дар асоси пай дар њам иљро карда 
шудани бобњои "Хона" ва "Бозгўй" (тарљеъ) эљод карда 
шудаанд.212 

Бояд зикр намуд, ки шарњи истилоњи "Хона" дар 
сањифањои луѓатњои ирфонї мазмуни хеле фарох ва рамзї 
низ дорад. Масалан, муаллифи "Миръоти Ушшоќ" доир ба 
шарњи истилоњи Хона чунин менависад: "Хона  вуљуди 
изофї ва кавни љузъиро гўянд. Байт: 

 
Бирав, ту хонаи дилро фурў рўб, 
Муњайё кун маќому љойи мањбуб"213 

 
Ин љо муќаррар аст, ки мафњуми  "кавни љузъї"  

маънињои  унсури кўчак ё худ љузъи коинотро дар бар 
мегирад, яъне шакли хурдтарини ифодаи ин ё он 
мављудиятро ифода намудааст. Дар ин њолат метавон 
тахмин намуд, ки "байт", ё худ "хона" ном гирифтани 
хурдтарин шакли ифодаи бадеї дар санъати калом низ 
таљассуми айнан њамин гуна тасаввуроти рамзии "кавни 
љузъї" мебошад. 

Чуноне ки болотар ёдовар гардида будем, дар сохтори 
мусиќии суннатии мардумони Маѓриб  масалан, дар доираи 

                                                 
212 Бозгўй - њамон тарљимаи тољикии "тарљеъ" мебошад (А.Н.). 
213 иќтибос аз: Бертельс Е.Э. Словарь суфийских терминов.// Суфизм и 

суфийская литература. - М.- "Наука", 1965.- С. 126-178. 

Нубањои алљазоирї кўчактарин бахши оњангиро "Хона" 
меноманд ба тариќи зайл: "Хонаи аввал", "Хонаи сонї", 
"Хонаи солис" ва ѓ. Зиёда аз ин, дар композитсияи нўбањо 
айнан мисли сохтори ќисми мушкилоти Шашмаќом  якчанд 
маротиба "Хона"-њои гуногун пайи њам иљро карда 
мешаванд.214 

Чи тавре, ки С.Мирсаидов зикр намудааст, дар байни 
мардуми минтаќањои мухталифи Тољикистон  анъанаи 
байтхонї дар аксари њолатњо дар шакли дастаљамъї маъмул 
гардидаанд ва дар ин сурат пас аз иљрои њар як  байти 
алоњида аз љониби яккахон, гурўњи сарояндагон як намуд 
наќаротеро иљро мекунанд, ки маъмулан аз калимањои 
умумии навъи "Шањ биёян-э, шањбача биёян-э", "Ёр-ёр, ёрон-
э", ва ѓ. иборатанд, сароида мешаванд.215 

 
Мисол: 
 
Яккахон: 
 

Як даста гула аз таги бодом кандем 
 
Гурўњ: 

Шањ биёян-э, шањбача биёян-э, 
 
Яккахон: 

Холи лаби Мирзоя ба дандон кандем, 
 
Гурўњ: 

Шањ биёян-э, шањбача биёян-э... 

                                                 
214 Доир ба ин масъала ниг.: Низамов А. Шашмаком и Магрибские нубы. // 

Традиционная музыка народов Ближнего и Среднего Востока и 

современность. - Ташкент.- 1981; Салоњ Ал-мањдї. Наќши мусиќии араб дар 

пайвандии халќњо.- Њамон љо, сањ.45. 
215 Мирсаидов С., њамон љо, сањ. 150. 

Маълум мешавад, ки ин услуби маъруфи композитсияи 
маќомњо - яъне пайи њам, бо навбат иљро карда шудани 
бахшњои  ивазшавандаи "Хона" ва як зайл такрор шудани 
"Бозгўй" (Тарљеъ) шакли таърихан инкишофёфтаи њамон 
услуби ќадимии "байтхонї" ба шумор меравад. 

Вобаста ба шарњи њамин услуб бояд зикр намуд, ки мањз 
дар доираи  оњангии жанри байтхонї истифодаи бахши 
"фуровард" маъмул гардидааст, яъне айнан њамин намуд 
порчаи оњангї, ки сараввал њамагї аз чанд калимоти умумї 
(Ёр, Љон, Садќа, Дўст ва ѓ.) иборат буд, дар байни "Хона"-
њои алоњида иљро карда мешуд ва бо њамин роњ онњоро гўё 

аз њам људо менамуд. 
Дар маљмўаи "Намунањои фолклори Дарвоз", ки онро 

олими маъруф А.С.Розенфелд тартиб додааст, иддаи зиёди 
"фуровард"-њо зикр гардидаанд. Дар охирсухани худ ба ин 
маљмўа муратттиб чунин овардааст, ки "тибќи маълумоти 
худи ањли Дарвоз, Фуровард иборат аз як, ду ё чањор мисраъ 
иборат буда даќиќан пас аз њар байт ё рубої аз љониби 
яккахон, баъзан гурўњи сарояндагон иљро карда мешавад".216 

Ба њамагон маълум аст, ки "фуровард" (фаровард) дар 
доираи истилоњоти Шашмаќом хеле васеъ мавриди 
истифода ќарор дорад, њамчунин дар низоми силсилаи 
Дастгоњњои  эронї (дар шакли "фурудошт") , дар маќомњои 
арабї дар шакли "хлас" (халос), ё худ "фориѓа" мављуд 
мебошад. Дар њамаи њолатњои зикр гардида "фуровард" ба 
љониби пардањои поин (пардањои "бам") баргаштани 
оњангро ифода мекунад (яъне бозгашти оњанг ба пардањои 
устувори аслї). 

Масалан, дар Шашмаќом порчаи оњангиеро, ки пас аз 
иљрои "Ављ" ва "Намуд" сароида мешавад, "фуровард" 
меноманд ва шунаванда дар ин њолат эњсос мекунад, ки 

                                                 
216 Розенфельд А.С. (мураттиб)  Намунањои фольклори Дарвоз. - 

Сталинобод.-  1955.- С.155. 

шиддати изтиробангези оњанг хеле заиф мегардад ва 
нолањои сарояндаи маќом тадриљан бо оромї рўи пардањои 
асосї бармегарданд. 

Маълум мешавад, ки услуби тавассути фуровард ба 
пардањои аслї баргардонидани оњанг ќаблан  дар доираи 
инкишофи сурудњои мардумї (аз љумла байтхонињо) ба 
вуљуд омадааст ва танњо баъдан ба сифати яке аз услубњои 
маъмулии композитсионї вориди сохтори Шашмаќом 
шудааст. Ин нукта бори дигар исбот менамояд, ки њунари 
Шашмаќом бо бењтарин падидањои мусиќии мардумии 
тољик решапайванд аст. 

Тањќиќи љараёни таърихии инкишофи шеъру мусиќї 
нишон медињад, ки аксари кулли жанрњои бадеї - аз рубої, 
тарона, ќитъа, байт ва ѓ. сар карда, ки  дар асрњои 8-9 
ташаккул ёфта буданд, то ѓазалу мустазод, мухаммасу 
тарљеъбанди шоирони классик - њамаи онњо дар як марњилаи 
муайян њатман вориди сохтори жанрњои мусиќии 
профессионалї (Дувоздањмаќому Шашмаќом) мегардиданд. 

Дар ин маврид навъњои тозаэљоди назми классикї 
хусусиятњои зарбї ва образнокиашонро на танњо гум 
намекарданд, балки дар аксари њолатњо ба композитсияи 
маќомњо бо номи худ ва бо талќини вазну зарби худ ворид 
мешуданд. Яке аз чунин падидањои нодири назми классикї - 
жанри Мустазод ба шумор меравад, ки дар таърихи рушди 
мусиќии классикии тољик наќши хеле бузург дорад. 

 
Мустазод 

 
Сарчашмањо гувоњї медињанд, ки таърихи ташаккули ин 

навъи шеъри тољикї то ба даврањои тоисломї  мерасад. 
Муњаќќиќони таърихи адабиёт муътаќиданд, ки ин навъи 
шеъри классикї аз даврањои нахустини пайдоиши худ 
њамеша бо созу наво ва њунари мусиќї алоќамандии зич 
дошт ва устодони њунар аз чунин намунањо дар эљодиёташон 
васеъ истифода менамуданд. 

Аввалин Мустазодњо дар осори Абўсаид Мањнавї, 
Масъуди Саъди Салмон, Умари Хайём, Фаридуддини Аттор 
дучор мешаванд. И.Брагинский  яке аз Мустазодњои 
ќадимтаринро  аз эљодиёти Умари Хайём (аз "Наврўзнома") 
мисол меорад: 

 
Шањо ба љашни фарвардин, 
Ба моњи фарвардин, 
Озодї кун бар Яздон 
Ва дини Кайён. 

 
Брагинский дар шарњи ин мустазод зикр намудааст, ки 

ин љо таъсири шеъри њиљої баръало эњсос мешавад (иборат 
аз њашт њиљо), чуноне ки дар вазнњои матни Авесто 
(вањиштоишт) ё худ дар Мустазодњои давраи асримиёнагї 
маъмул гардида буд.217 

Тањќиќи унсурњои рўшани пайвандии шеъру мусиќї дар 
мисоли жанри Мустазод моњияти басо наљиб дорад, зеро 
мањз дар љараёни ба оњанг даровардани мисраъњои 
гуногунвазни Мустазод ва  тавассути лањни иловагї 
"таъкид" намудани сатри иловашуда ("мустазод гардида") 
муќаррар карда мешавад, ки то чи андоза оњанги мусиќї дар 
ин маврид "пойбасти" вазни шеър гардидааст. Аз унвони ин 
навъи шеърї   (мустазод - зиёд карда шуда) бармеояд, ки дар 
сохтори вазнии он ба мисраъи асосї сатри кўтоњи дигар, 
вале њаммаъно илова карда мешавад.218 

Аз сањифањои тањќиќоти мухталиф доир ба таърихи 
адабиёти классикии тољик маълум аст, ки дар шакли 
классикиаш Мустазод дар асрњои 14-15 дар эљодиёти 
Љалолиддини Балхї, Камоли Хуљандї, Њољуи Кирмонї, 
Ибни Ямин ва диг. ташаккул ёфтааст. Вале даќиќан муайян 
                                                 
217 Брагинский И.С. Из истории таджикской народной поэзии. - М.- 1956.- С.258. 
218 ("Мустазод" аз арабї "зиёд кардашуда, илова гардида" тарљима 
мешавад - А.Н.). 

карда шудааст, ки дар асри 11  шоир Абўсаид Абулхайр  яке 
аз рубоиёташро мањз дар шакли Мустазод эљод намудааст: 

 
Дишаб зи пайи гулоб мегардидам, 
Дар тарфи чаман, 
 
Пажмурда гуле миёни гулњо дидам, 
Афсурда чу ман, 
 
Гуфтам, ки: Чї кардї, ки чунин месўзї? 
Эй ёри азиз, 
 
Гуфто, ки: Шабе дар ин чаман хандидам, 
Пас вой ба ман. 

 
Аз лињози банду басти мисраъњо ин рубої бешубња дар 

навъи Мустазод навишта шудааст, зеро ин љо њар як сатри 
илова гардида шакл, мазмун ва ќофияи мустаќилона дорад. 
Масалан бидуни сатрњои иловагї рубоии мазкур чунин 
шакл мегирад: 

 
Дишаб зи пайи гулоб мегардидам, 
Пажмурда гуле миёни гулњо дидам, 
Гуфтам, ки: Чї кардї, ки чунин месўзї, 
Гуфто, ки: Шабе дар ин чаман хандидам. 

 
Дар навбати худ маљмўи сатрњои илова гардида низ 

мазмуни нисбатан мустаќилонаро соњиб мебошанд: 
 

Дар тарфи чаман, 
Афсурда чу ман, 
Эй ёри азиз, 
Пас вой ба ман. 

Дар њолати ба оњанг даровардани чунин навъи шеърї, 
муѓаннї ва сароянда њатман бояд барои сатрњои иловагї 
низ оњанги муносиб пайдо кунад ва азбаски калимањои 
мустазодшуда аз лињози вазн нисбат ба мисраъи асосї хеле 
кўтоњтаранд, пас ногузир оњангсоз алњони ин сатрњоро 
бевосита аз оњанги  асосї "иќтибос" мегирад, яъне ин лањза 
дар сохтори оњанг низ айнан мисоли шеър, порчаи иловагї - 
мустазод ба вуљуд меояд. 

Ин услуби хеле нодири оњангсозї, ки бо кўшиши 
эљодкоронаи њунармандони ќадим офарида шудааст, дар 
доираи жанрњои зиёди мусиќии суннатии тољик намунаи 
тоза - жанри Мустазодро тавлид гардонид. Аз њамин давра, 
яъне аз асрњои 14-15, ки жанри Мустазод дар эљодиёти 
шоирони классик комилан рушду нумўъ пайдо намуд, ба 
сохтори силсилањои мусиќии анъанавї низ (аз ќабили 
маќомхонї, мувашшањ, фалакхонї, савтхонї ва ѓ.) жанри 
мустаќили Мустазод ворид гардид. 

Дарвешалии Чангї дар рисолаи "Тўњфат-ус-сурур" дар 
боби “Дар зикри Абдуррањмони Љомї” доир ба мустазод 
чунин мисоли нодир меорад: 

 
Чўбе битарошиду дусад тор бар он баст, 
Ќонунии олам. 
Сад нолаи зор зи дили њар тор баромад, 
То рўњ равон шуд. 

 
Дар ин мустазод шояд лањзаи нахустини офариниши 

мусиќї зикр гардида бошад, зеро ривояти машњур, ки тибќи 
он гўё рўњи инсон бар тани Њазрати Одам мањз ба воситаи 
сењри оњанг ворид карда шуда бошад, дар сарчашмањои 
таърихї хеле зиёд дучор мегарданд. Ин љо калимањои 
"ќонун" (номи сози мусиќї, иборат аз таќрибан дусад тор), 
тор, нола, рўњи равон, Ќонунї (Офаридгор) бо рамзњои 
гуногун хеле устодона тасвир  шудаанд. 

Таърихи тадриљан ба доираи жанрњои мусиќї, хусусан 
ба сислсилањои мусиќї илова гардидани мустазод лањзањои 
хеле аљибро дар бар гирифтааст. Масалан, аз маълумоти 
сарчашмањои таърихї бармеояд, ки замоне "мустазодхонї" 
дар Самарќанд низ маъруф гардида будааст. 

Доир ба њамин мавзўъ бояд ёдовар гардид, ки дар 
асрњои 13-14  њамчунин дар  Њирот, умуман дар 
Мовароуннањру Хуросон навъи хеле маъруфи мусиќии 
суннатї - "нўба"-њо низ маъмул гардида буд, ки мустазод яке 
аз бахшњои он ба шумор мерафт.219 

Дар бораи дар Самарќанд маъмул будани нўбањо, ки як 
намуд сюитаи бисёрќисма, вале начандон бузурги мусиќиро 
ташкил медоданд, Абдулќодири Мароѓаї дар китоби 
"Маќосид-ул-алњон" маълумоти даќиќ баён намудааст. Аз 
сарчашмањои таърихї маълум аст, ки Мароѓаї худ 
мусиќидон, мутриби чирадаст, шоир ва оњангсоз низ буд ва 
тибќи нишондоди сарчашмањои мухталиф ў ба сохтани 
"Нўба"-њо низ шавќи зиёд доштааст. 

Мароѓаї  дар  яке аз бобњои китобаш тањти унвони "Дар 
баёни аснофи тасониф" (намудњои таснифњо) доир ба ин 
њунараш чунин навиштааст: "Бибояд донист, ки аъзам ва 
ашкали тасониф нуботи мураттаб аст ва ќудамо онро чањор 
ќитъа сохтаанд: ќитъаи аввалро "ќавл" гўянд ва он бар 
шеъри арабї бошад. Ва ќитъаи сониро "ѓазал" (гўянд) ва он 
бар абёти порсї бувад. Ва ќитъаи солисро "тарона" - ва он 
бар бањри рубої бошад ва ќитъаи робеъро "фурудошт" ва он 
мисли "ќавл" бошад. Ва ќавлро агар хоњанд "байт-ул-васат" 
созанд ва агар набошад њам шояд... Аммо ин фаќир, ки дар 
моњи рамазон сї нуботи мураттаб сохтам, чунонки њар 
рўз як нуботи мураттаб месохтам (иборат аз) панљ ќитъа - 
Ќавл ва Ѓазал ва Тарона ва Фурудошт ва Мустазод ва дар 

                                                 
219 Нўбот, нўбањо - истилоњи арабї буда унвони як силсилаи ба њам пайванди 

сурдуду таронањоро дар бар гирифтааст. 

ќитъаи хомис, ки мустазод аст чунон шарт кардаам, ки абёт 
ва ашъори тамоми нубот бо љамиъи саноеъ воќеъ шуда 
бошад, дар ќитъае мундариљ бошад. Ва нубот бояд, ки дар 
даври саќили сонї ё саќили рамал бошад..."220 

Маълум мешавад, ки мањз Абдулќодир Мароѓаї ба 
таркиби  нўбањои чањорќисма  бахши панљум - мустазодро 
илова намудааст ва шояд инро њамчун ихтирооти эљодии ў 
дар давраи зиндагиаш дар Самарќанд эътироф намуд. Аммо 
ќабл аз ин давра низ мустазод њамчун бахши иловагии 
нўбањо маъмул гардида будааст. Масалан, муаллифи 
рисолаи маъруфи "Китоб-ул-адвор" - Сафиуддини Урмавї 
(а.13) доир ба он, ки дар таркиби нўбањои замонаш  
"мустазод" ворид карда шудааст, чунин маълумот додааст: 
"Нўбот ва он чањор ќитъа бувад - яке "ќавл", дуюм "ѓазал", 
севумро, ки албатта дар бањри рубої созанд "тарона" ва 
чањорум - "фурудошт". Хоља Абдулќодир бар ин чањор як 
кори дигар музайяд сохта ва онро "мустазод" номида ва 
нўбот ба мазњаби ў панљ кор бошад".221 Ишора ба он, ки 
мустазодро Хоља Абдулќодир илова намудааст, шубњанок 
аст, зеро Урмавї рисолаашро хеле пештар аз замони 
Мароѓаї навиштааст. Ин масъала шарњи худро таќозо 
дорад ва поинтар ба ин нукта мурољиат хоњем кард. 

Мароѓаї таъкид намудааст, ки  нўбот бузургтарин ва 
комилтарин шаклњои мусиќии суннатии замон мебошад 
(иборат аз чањор ќисм!), яъне  гуфтањои  ў далели онанд, ки 
дарвоќеъ мустазод ба нўбањо њамчун ќисми панљум илова 

                                                 
220 Мароѓаї Абдулќодир. Маќосид-ул-алњон. - Тењрон.- 1344.- С. 103. 
221Урмавї Сафиуддин. Китоб-ул-адвор.// Маљ. мусиќии Эрон, 1339 (давраи 
3), сањ.82 (Ин маълумотро муаллифи тарљимаи форсии рисолаи Исмоил 
Љаъфар Исфањонї шояд иштибоњан ба Сафиуддин Урмавї (ваф. 1293) 
нисбат додааст, зеро Хоља Абдулќодир (Мароѓаї, ваф. 1434) дар асрњои 
14-15 умр ба сар бурдааст. Тахмин меравад, ки ин гуфтањо ва ишора ба 
Хоља Абдулќодир аз рисолаи Сафиуддин Абдулмўъмин (а.17) иќтибос 
оварда шудааст (А.Н.). 

карда шудааст. Илова бар ин, муаллиф истилоњи мустазодро 
бо ду маънї - аввал њамчун номи ќисми илова карда шудаи 
силсилаи нўбот, сониян, онро алоњида шарњ медињад, ки 
чунин ном гирифтани ин ќисм ба шакли шеърии он 
вобастагї дорад. 

Маълум мегардад, ки Абдулќодири Мароѓаї, ки яке аз 
устодони мусиќии Самарќанди замони темуриён њисоб 
меёфт, дар таљрибаи "мустазодсозї" њамто надоштааст.  Дар 
рисолаи "Шарњи адвор", ки ба осори Сафиуддин Урмавї 
бахшида шудааст, Мароѓаї маълумоти хеле муфассал ва 
даќиќро оид ба анъанаи мустазодсозї дар амалияи мусиќии 
замонаш зикр намудааст. Ў менависад, ки  ба силсилаи 
чањорќисмаи нубот (Ќавл, Ѓазал, Тарона, Фурудошт) 
метавон ќисми панљўмро низ илова намуд: "Ва ин фаќир 
(яъне Мароѓаї-А.Н.) гуфтам, ки нуботро ќудамо чањор 
ќитъа сохтаанд, аммо ин фаќир нуботро панљ ќитъа созам то 
шакли тарбиъ (чањоргона) набошад. Устодон гуфтанд дар 
муќаттаъот арбаъа шурут (шартњо) кардаанд, ту дар ин 
ќитъаи хомиса шурут мекунї? Гуфтам, ки шарт он мекунам, 
ки  њар он чи аз саноеъ ва абёт ва ашъор, ки дар муќаттаъоти 
арбаъа бошад, ки дар ќитъаи хомисаи Мустазод иъодаи 
онњо воќеъ шавад."222 

Муњаќќиќони муосир низ (аз љумла - С.Имронов) дар 
хусуси бо мусиќї пайванд будани жанри шеърии мустазод 
аќида баён намудаанд.223 Бояд илова намуд, ки намунањои 
зиёди мустазодњо ба сифати матни ин ё он бахши 
Шашмаќом ба Баёзњои махсус ворид  шудаанд, ки яке аз 
онњо чунин аст: 

 
Имшаб ба таманнои лабат тавба шикастам, 
Эй соќии кавсар, 

                                                 
222 Мароѓаи Абдулќодир. Шарњи адвор.- Тењрон.- 1370.- С.338. 
223 Имронов С. Мустазод. - ЭАС, љ.2.- С. 591. 

Дар маљлиси риндони харобот нишастам, 
Саргашта чу соѓар.224 
 

Маълум мешавад, ки тибќи гуфтањои муаллифони 
рисолањои мусиќии асрњои миёна жанри мусиќии 
мустазодро дар таљрибаи оњангсозї мањз Абдулќодири 
Мароѓаї, мусиќидон ва мутриби дарбори темуриён эљод 
намудааст ва ба силсилаи нўбањои чањорќисмаи замонаш 
онро њамчун ќисми панљум илова намудааст.  Љолиби 
таваљљўњ аст, ки дар ин маврид Мароѓаї ин иќдоми эљодии 
худро тавассути истилоњи "кор" ифода намудааст, яъне 
сохтани ќисми панљуми нўботро ў "кор" номидааст.225 

Мароѓаї дар рисолааш њамчунин намунаи нодири 
Мустазодро њамчун матни "Таронаи маќоми Рост" мисол 
овардааст: 

 
Якчанд ба хонаќоњи шайхон рафтем, 
Дидем љафо, 
Якчанд ба бутхонаи габрон рафтем, 
Кардем хато, 
Дидем аз ин ду хона сад макру фиреб, 
Ё њазрати шоњ, 
З-ин њар ду гузашта сўи љонон рафтем, 
Дар роњи Худо. 

 
Бо дарназардошти маљмўи кулли маълумот ва 

ишорањое, ки дар сањифањои рисолањои мусиќї доир ба 
мустазод дучор мегарданд, њамчунин бо ба инобат 
гирифтани намунањои хеле зиёди мустазодњо, ки дар Баёзњои 

                                                 
224Баёзи Шашмаќом (маќоми Дугоњ).- Нусхаи дастхати № 8827 (Хазинаи ИШ 

АИ Ўзбекистон). 
225 Шояд ин тарљимаи истилоњи маъруфи арабии "амал" бошад, ки онро 

муаллифони рисолаи пешина ба маънои "оњанг сохтан" васеъ истифода 

мебурданд (А.Н.). 

Шашмаќом љой дода шудаанд, метавонем  чунин 
хулосабарорї намоем, ки ташаккули навъи шеърии мустазод 
дар љараёни пайвандии бисёрасра бо њунари мусиќї айнан 
ба мисоли байт, тарона ё худ ѓазал зери таъсири бевоситаи 
таљрибаи оњангсозї арзи вуљуд намудааст. 

Яке аз анъанањои устувори оњангсозї, аниќтараш ба 
оњанг даровардани матни шеъру таронањо -  анъанаи ба 
суханони матн њатман илова намудани чанд иборањои хоси 
санъати сарояндагї ба шумор меравад. Болотар мо ин 
анъанаро дар мисоли жанри "байтхонї" муфассал шарњ дода 
будем. Њоло маълум мешавад, ки айнан њамин гуна услуб, 
яъне  бо роњи илова сохтани иборањои "сарояндагї" (Эй, ёр, 
ман садќа ва ѓ.) таѓйир додани матни шеър дар мисоли 
мустазод низ мушоњида карда мешавад. Як мисоли хеле 
нодирро пешнињод менамоем, ки дар он матни шеъри жанри 
тарона дар љойи дигар тавассути иловаи иборањои 
"сарояндагї" ба мустазод табдил меёбад. Ин матн дар Баёзи 
Шашмаќом, ки дар шуъбаи дастхатњои Китобхонаи миллии 
Ўзбекистон мањфуз аст, чунин омадааст: 

 
 

Не њавсалаи он, ки далерат бинам, 
Аз бадхўї, 
 
Не тоќати он, ки дер-дерат бинам, 
В-аз дилљўї, 
 
Меоиву нонишаста бармегардї, 
Аз дил чу оњ, 
 
Дар ними нафас чї гуна серат бинам, 
Эй њарсўї. 

Айнан њамин рубої, аммо бидуни иловаи  иборањои 
мустазодї дар репертуари сарояндагони мардумии 
Тољикистон (аз љумла Њофизи халќии Тољикистон Одина 
Њошим) дучор мегардад: 

 
Не њавсалаи он, ки далерат бинам, 
Не тоќати он, ки дер-дерат бинам, 
Меоиву нонишаста бармегардї, 
Дар ними нафас чї гуна серат бинам. 
 

Яъне муайян мегардад, ки услуби "мустазод сохтан" (ё 
худ мустазод бастан) айнан тибќи риояи хусусиятњои њунари 
сарояндагї, масалан анъанаи ба овозхонии яккахон њамроњ 
шудани гурўњи наќаротхонон ё худ таљрибаи бадењасарої ба 
вуљуд омадааст. 

Боби Мустазод дар силсилаи Шашмаќом ба сифати 
шуъбаи мустаќил ду карат дучор мегардад - инњо 
"Мустазоди Рок" (маќоми Бузург) ва "Мустазоди Наво" 
(маќоми Наво, бо иловаи Уфари Мустазоди Наво) 
мебошанд. Бо маќсади даќиќан муайян намудани роњњо ва 
омилњои "мустазод сохтан" дар сохтори маќомњои классикї 
чанд мисол меорем. Нахуст ба сохтори оњангии  порчае аз 
Мустазоди Рок (маќоми Бузург, шеъри Исо Махдуми 
Кўлобї) таваљљўњ менамоем: 

Матн: 
Наргис ба чаман мунтазири чашми сиёњат, 
Бихром ба гулзор, 
 
Гулњо њама тан гўш нињода ба паёмат, 
Бинвоз ба гуфтор. 

 

Чуноне ки аён гардид, ин љо Мустазоди Рок дар сохтори 
таркибии шўъба љойи Талќинчаро ишѓол намудааст, вале 
азбаски матни шеър дар жанри мустазод эљод шудааст ва 
услуби ба оњанги Рок даровардани шеър комилан ба вазни 
мустазод тобеъ карда шудааст, ин шўъба њамчун "Мустазоди 
Рок" ном гирифтааст. 

Бар хилофи сохтори маъмулии гурўњи шуъбањои дувум 
(ба монанди Савт, Замзама ва ѓ.), ки дар онњо одатан оњанги 
нахустини шуъба дар ќисмњои оянда дар маљмўъ таѓйир 
намеёбанд ва танњо тариќи иваз шудани усул (талќинча, 
шодибахш, соќинома, уфар) ва матнњои муносиби њамин 
вазнњо инкишофи композитсия таъмин карда мешавад, 
Мустазоди Рок аз дигар шуъбањо ба куллї фарќ мекунад. 

Сараввал бояд ќайд намуд, ки  оњанги саршавии 
Мустазоди Рок бар хилофи њамаи анъанањои маќомсарої 
бевосита аз пардањои баланд оѓоз мешавад, њол он, ки 
асосан дар аксари кулли њолатњо њаракати оњанги ин ё он 
шўъба аз пардањои аслї (тоника) оѓоз карда мешаванд. Аз 
мисоли боло аён аст, ки ин маврид оњанг аз пардаи "си" оѓоз 
шуда, танњо дар охири сатри илова гардида (мустазодшуда) 
ба пардаи аслї бармегардад, яъне њолати ноустувории лањн 
танњо баъд аз иљрои сатри мустазод ба пардаи "устувор" 
бармегардад. Ѓайр аз ин, тааљљубовар аст, ки яке аз "намуд"-
њои машњур - "Намуди Уззол", ки дар сохтори шўъбањо 
одатан вазифаи "фуровард"-ро иљро менамояд, ин љо ба 
сифати "Дунаср" омадааст. 

Таъсири матни шеър, аниќтараш сатри иловагии 
"мустазод" сарояндаро маљбур менамояд, ки сохтори 

љумлабандии оњангро фарохтар намуда, ба он чањор таќтеъ 
илова созад (8+4). Аз лињози хусусияти лањнї ин чањор 
таќтеъи илова гардида аслан такрори порчаи нињоии љумлаи 
асосї - оѓози оњанг ба шумор меравад. Айнан њамин услуби 
композитсионї аснои иљрои сатрњои оянда ва умуман дар 
њамаи байтњои минбаъда дида мешавад. 

Дар шуъбаи Мустазоди Наво (аз маќоми Наво)  низ 
њамин гуна услуби оњангсозї мушоњида мешавад ва сатрњои 
мустазодшуда - "чун моњ аён шуд" ё худ "дил бурду нињон 
шуд" даќиќан бо оњанги ќаблан садо додаи сатри аввал иљро 
карда мешаванд: 

Доир ба ин услуби нодири ба оњанг даровардани шеъри 
мураккаб гуфтан зарур аст, ки дар доираи васеъи услубњои 
оњангсозии мусиќии љањонї ин гуна мисолњо хеле зиёд дучор 
мегарданд. Муаллифони тањќиќоти хеле њам пурарзиш доир 
ба муаммои шаклбандии оњангњо ва тариќи шинохти онњо - 
Л.Мазел ва В.Цукерман ин услуби наљиби оњангсозиро шарњ 
дода, њамзамон таъкид намудаанд, ки "услуби маъмулии 
такроран иљро кардани порчањои оњангї эњсоси ягонагии 
асарро ба вуљуд меорад, яъне такрори оњанг дар зењни 
шунаванда дарки онро осонтар месозад."226 

Дар сохтори  шеърии Мустазодњо сатрњои иловагї 
маънињои тоза доранд, яъне мутлаќо образ ва ифодањои 
сатри асосиро такрор намекунанд, вале дар мавриди оњанги 
Мустазодњо бояд гуфт, ки ин љо њатман порчаи охири 
оњанги сатри аввал такроран сароида мешавад ё худ гўё 
оњанги мустазод аз сатри аввал ба тариќи иќтибос "дуздида" 
мешавад. Муаллифони болотар зикр гардида њамчунин доир 
ба ин масъала чунин андеша баён намудаанд: "услуби 
такрор шудани оњанг (дар маќомњо "тарљеъ" - А.Н.) чандон 
ба гардиши доирањои зарбї алоќаманд нестанд, балки ин 
услуб як намуд таносуби симметрии оњангро ба вуљуд 
меорад (масалан на "а-в-а-в" , балки "а-в-в-а"). 

Дар мисоли Мустазоди Наво мушоњида намудан мумкин 
аст, ки  порчаи оњангии "Бихром ба гулзор" айнан наќши 
њамин гуна симметрияро иљро менамояд. 

Дар асоси мушоњидањои боло метавон чунин хулоса 
баровард, ки услуби шаклбандии оњанги шуъбањои 
Мустазод дар силсилаи Шашмаќом, ќабл аз њама, ба 
унсурњои њунари мусиќї такя менамоянд. 

 
  

                                                 
226 Мазель Л., Цуккерман В. Анализ музыкальных произведений.- М.,1967, 

стр.397. 

Ѓазал 
 
Дар силсилаи Шашмаќом аз њама бештар навъи ѓазал 

мавриди истифода ќарор гирифтааст. Дар маљмўъ бояд 
тасаввур намуд, ки ашъори Шашмаќом як намуд 
"симфония"-и пуршукўњи маљмўи ѓазалњои форсии тољикиро 
дар бар гирифтаанд ва тайи садсолањои ташаккули хеш  
осори аксари кулли шоирони ин ё замонро фарогир 
гардиданд. 

Дар Шашмаќом ѓазалњои Рўдакї, Шањидї Балхї, 
Анварї, Низомии Ганљавї, Адиб Собири Тирмизї,  Саъдї, 
Њофиз, Камоли Хуљандї, Амир Хусрави Дењлавї, Њилолї, 
Бедил, Љомї, Соиб, Сайидои Насафї, Восифї, Шоњин, Њољї 
Њусайни Кангуртї,  Ќоонї, Бадри Чочї, Шайдо, Зебуннисо, 
Сањбо, Амирї, Фурўѓї,  Мулло Раљаб Парии Њисорї, 
Салмони Соваљї, Фузулї, Машраби Намангонї, Васлии 
Самарќандї, Мулло Бурњон Бисмили Кўлобї, Мушфиќї, 
Исо Махдуми Кўлобї ва дигар шоирони асру замонњои 
гуногун аз љониби мутрибону муѓанниён ба оњанг дароварда 
шудаанд. 

Яќин аст, ки ба силсилаи оњангњои Шашмаќом - ин 
шоњасари мусиќии тољикї, ворид  шудани осори шоирони 
назми оламшумули љањонї шањодати аёни пайвандии назму 
мусиќї дар фарњанги халќи тољик ба шумор меравад. Дар 
њамин маврид алоњида таъкид намудан зарур аст, ки ба 
доираи матнњои Шашмаќом 19 адад ѓазалњои Њофизи 
Шерозї ворид карда шудаанд. Ин мисоли хеле њам нодир 
мебошад, зеро дар ягон падидањои дигари мусиќии њирфаии 
мардумони Хуросону Мовароуннањр (масалан, њатто дар 
дастгоњњои эронї), ин миќдор ѓазалњои Њофиз оњангбандї 
нагардидаанд. 

Доир ба хусусиятњои бадеї, доираи образњову воситањои 
баён ва услуби шаклбандии жанри ѓазал тањќиќоти хеле зиёд 
анљом дода шудааст. Адабиётшиносони маъруф (А.Мирзоев, 

М.Рейснер ва диг.) таъкид намудаанд, ки пайдоиш ва 
ташаккули жанри ѓазал яке аз муаммоњои илми 
адабиётшиносї ба шумор меравад. Масалан, М.Рейснер 
навишта буд, ки "истилоњи ѓазал сараввал барои ифодаи 
бахши ифтитоњии ќасида, ки характери ишќї-лирикї дорад, 
истифода  мешуд, сониян шеърњои начандон калонњаљми 
ишќї низ њамчунин "ѓазал" номида шуданд".227 

Яќинан муайян карда шудааст, ки истилоњи ѓазал аз 
адабиёти арабї гирифта шудааст ва дар шеъри арабї њамчун 
"таѓаззул" (аз феъли арабии "ѓазала" - васфи њусну љамоли 
кардан, дўст доштан, ишќ варзидан) низ маъмул гардида 
буд. Адабиётшиноси тољик Р.Мусулмонќулов дар чунин 
аќидааст, ки "ѓазал дар заминаи анъанањои адабии миллї, 
шеъру таронањои халќї, сурудњои ишќї ташаккул 
ёфтааст."228 

Доир ба хусусиятњои композитсионї - масалан, дорои 
"матлаъ" ва "маќтаъ" будан, нисбатан мустаќил будани 
мазмуни байтњои дохили ѓазал, зикри њатмии тахаллуси 
шоир дар охири асар ва аз њама муњимтараш, оид ба 
мавзунияти хоси мусиќї жанри ѓазал аксари кулли 
муњаќќиќони соња андешањои муфид баён кардаанд. 

Шамсиддин Ќайси Розї дар "Китоб-ал мўъљам" доир ба 
жанри ѓазал чунин ќайд намудааст, ки "арбоби синоъати 
мусиќї бар ин вазн (яъне ѓазал-А.Н.) алњони шариф 
сохтаанд ва тариќи (роњњої, оњангњои - А.Н.) латиф таълиф 
карда ва одат чунон рафтааст, ки њар чи аз он љинс бар 
абёти тозї созанд, онро "ќавл" хонанд ва њар чи бар 
муќаттеъоти порсї бошад, онро "ѓазал" хонанд. Ањли дониш 
малњуноти (оњангњои) ин вазнро "тарона" ном карданд ва 
шеъри муљарради онро "дубайтї" хонанд ва барои он, ки 

                                                 
227 Рейснер М.Л. Эволюция классической газели на фарси (10-14вв.).- М.- 

1989.- С.24. 
228 Мусулмонќулов Р. Ѓазал.- ЭАС, љ.3.- С.401. 



201 

 

 

 

бинои он бар ду байт беш нест, мустаърибан (ба арабї) онро 
"рубої"  хонанд, аз бањри он ки бањри њазаљ дар ашъори 
араб "мураббаъ-ул-аљзо" (љузъњои чањоргона) омадааст."229 

Аз навиштањои мазкури муаллиф бармеояд, ки навъи 
ѓазал њамеша ва њатман бо мусиќї пайванд будааст ва 
муѓанниён ба ин намуди шеърї оњангњои зиёде офаридаанд. 
Ќайси Розї ин љо истилоњи "роњ"-ро низ ба маънии оњанг, 
мусиќї истифода намудааст. Муњимаш он аст, ки олими 
бузурги шеършинос ин замон гўё риштаи таърихии 
ташаккули ѓазалро муќаррар карда таъкид менамояд, ки он 
сараввал аз тарона, дубайтї ва рубої сарчашма гирифтааст. 

Андешањои Маликушшуаро Бањор низ дар бораи жанри 
ѓазал љолиби ќайд аст. Ў њамчунин ба сарчашмањои 
таърихии пайдоиши ѓазал таваљљўњ намуда ба жанри 
ќадимии шеъри дарї - "чома" мурољиат кардааст: "Чома, ки 
аъроб онро "ѓазал" ё "ќавлу ѓазал" гўянд, таснифест 
ошиќона, ашъораш бинобар маъмул дувоздањњиљої буда, 
оњанги он низ вазни нисбатан сабук дошта".230 

Вазни нисбатан сабук (дар муќоиса ба ќасидаи арабї) 
пайдо кардани оњанги ѓазал шояд мањз дар натиљаи 
пайвандии он бо намунањои шеъри дарї - тарона, срот, 
чакомак ва ѓ. ба вуљуд омада бошад, зеро чуноне ки болотар 
дар мавриди ташхиси байту рубоињои халќии тољикї зикр 
намуда будем, вазни оњанги ин намуд ашъор њамеша сабук 
ва фарањангез буд. 

Муаммои чї гуна бо падидањои ашъори халќї пайвандї 
пайдо кардани навъи ѓазал љанбањои гуногун дорад. Њофизи 
Шерозї дар яке аз ѓазалњояш ин муамморо чунин шарњ 
додааст: 

 

                                                 
229 Ќайси Розї. Ал-мўъљам.- С.85. 
230 Маликушшуаро Бањор. Муќаддима бар китоби "Њабдањ тарона"-и Кўњии 

Кирмонї ( Иќтибос аз китоби "Њофиз ва мусиќї".- Тењрон.- 1351.- С.167). 

"Чї роњ мезанад ин мутриби маќомшинос, 
Ки дар миёни ѓазал ќавли ошно оварад" 
 

Дар як байт шоир якчанд истилоњоти мусиќиро 
моњирона истифода кардааст, ки "роњ задан" (навохтани 
оњанг), "мутриби маќомшинос" (яъне навозандае, ки аз 
асрори мусиќии маќомњо бохабар аст) аз ќабили онњо 
мебошад. Ѓайр аз ин, Њофиз бевосита ба хусусиятњои 
сохтори ѓазал мурољиат намуда, дар "миёни ѓазал" иљро 
кардани "ќавл"-ро зикр кардааст. Ў шарњ додааст, ки ин 
корро - аниќтараш "ќавлро ба ѓазал пайванд намудан"-ро 
мањз мутриби маќомшинос иљро кардааст, тавассути "роњи 
дигар задан" (яъне оњанги дигарро ворид намудан). 

Пай бурдан душвор нест, ки ин љо сухан аз шарњи 
мураккаботи мусиќї меравад, ки дар он ду намуди маъруфи 
шеъру мусиќї - ќавл ва ѓазал ба њам омехта гардидаанд. 
Шорењи маъруфи назми классикї Судї дар ин хусус зикр 
намудааст, ки "маќсуд аз "ѓазал" дар  ин байт - шеър бо 
тараннумот мебошад ва мурод аз "ќавл" - наѓма бидуни 
тараннумот аст, ки ба хонандаи он "ќаввол" гўянд."231 

Муњаќќиќони дигар низ (масалан, И.Стеблева) дар 
чунин аќидаанд, ки яке аз хусусиятњои хоси шаклбандии 
ѓазал -  ќолаби махсуси мантиќии он ба шумор меравад, ки 
ду љониби рамзї, ё худ ду марказро - "ман" (шоир) ва "ту" 
(мањбуба) фаро мегирад. Дар љараёни инкишофи  маънї ин 
ду љониб гўё бо њам ба муколама медароянд. Аз ин љост, ки 
ѓазал њамчун пурѓановаттарин шаклњои санъати назми 
классикї, намунаи олии таносуби шаклу мазмун ва 
образнокї ба шумор меравад. Ќайси Розї илова намудааст, 
ки  ѓазал, ќабл аз њама, тасвири љамоли мањбуба ва њолати 

                                                 
231 Ниг.: Шарњи Судї бар Њофиз (тарљимаи хонум Исмат Сатторзода, дар 4 

љилд).- Тењрон.- 1347 (Иќтибос аз китоби "Њофиз ва мусиќї".- Тењрон.- 

1351.- С.169.). 

бечорагии ошиќро ифодаи мекунад.232  Ин намуд "тазод" 
(дар мусиќї онро -"контраст" меноманд) дар љараёни 
оњангбандї низ таъсири бевосита пайдо намудааст. 

Маълум аст, дар аксари кулли намунањои ѓазали 
классикї шоир (муаллиф) ба љониби мањбубааш 
(мухотабаш) бо нидои "ту" (васли ту, зулфи ту, љамоли ту, 
рўи ту, ќомати ту, холи ту ва ѓ.) мурољиат мекунад, аммо дар 
айни замон симои шахсии  худашро гўё пайваста пинњон 
медорад (яъне "ман"-ро хеле кам истифода мебарад). 

Ќатъи назар аз ин баъзан намунањое дучор мешаванд, ки 
дар онњо чењраи муаллиф низ баробар тасвир карда 
шудааст. Масалан дар шеъри зерини муаллифаш номаълум 
(а.17) ин услуб чунин мушоњида карда мешавад: 

 
Бар ман касе нагзида ту, 
Бар ту касе нагзида ман. 
 
Эй мисли ман пур дида ту, 
Эй мисли ту кам дида ман. 

 
Айнан њамин гуна њолатро дар яке аз ѓазалњои Амир 

Хусрави Дењлавї мебинем: 
 

Ман ту шудам, ту љон шудї, ман љон шудам,  
                                                                   ту тан шудї. 
То кас нагўяд баъд аз ин, ман дигарам, ту дигарї. 
 

Ин гуна мисолњоро мо барои он иќтибос овардем, ки 
чунин шакли муколамаи мушаххас дар композитсияи 
оњангњои Шашмаќом низ таъсири худро ворид намудааст. 
Љонибњои "ман" ва "ту", ки дар семантикаи ѓазалњо бо њам 
муколама доранд, дар услуби оњангсозї низ айнан бо њамин 

                                                 
232 Ал-мўъљам..., С.306. 

минвол бо њам "сўњбат", аниќтараш бо њам "саволу 
љавоб"мекунанд. Масалан дар боби "Шодибахши Замзамаи 
Бузург" (маќоми Бузург, шеъри Таљаллї) матни зерин иљро  
шудааст: 

 
Бар ман назар барбаста ту, чашм аз љањон пўшида ман. 
Бо дигарон биншаста ту, дар гирди ту гардида ман. 

 
Аз маънии байтњо аён аст, ки дар дохили њар яке аз онњо 

њаракати маълуми маъшуќа (масалан ба ошиќ "назар 
накардан"- ў) њатман њолати љавобии ошиќро ба миён 
меорад (чашм аз љањон пўшиданаш). Яъне ќаблан дар 
сохтори ѓазал шакли муколама, иштироки ду љониб муайян 
карда шудааст. Дар мусиќии боби "Шодибахши Замзамаи 
Бузург"  тавассути ба њам мухолиф гузоштани алњони рўи 
пардањои ноустувор ва љавобан баргаштани оњанг рўи 
пардањои устувор айнан њамин тасвири муколамаи њарду 
љониб таљассум карда шудаанд: 

Дар хусуси њамин гуна сифатњои аљиби композитсияи 
ѓазал И.Брагинский зикр намудааст, ки "айнан дар ягонагии 
шаклу мазмуни ѓазал услуби хоси эстетикаи Њофиз - 
гуногунрангї дар чањорчўбаи яклухт мушоњида карда 
мешавад".233 

Вале бояд иќрор шуд, ки њамин гуна гуногунрангї мањз 
тавассути истифода аз унсурњои оњангсозї (масалан, ба њам 
зидгузории пардањои маќом) таљассуми комили бадеї пайдо 
мекунанд. 

Агар мо бахши Даромади Чоргоњро бо сархати маќоми 
Дугоњ муќоиса намоем, дарњол маълум мешавад, ки асоси 
лањнии ин њарду шуъбањоро ќаторовози маќоми Дугоњ 
ташкил кардааст (паи њам омадани ду «танинї»234, яъне ду 
секундаи бузург). Чоргоњ аз љињати сохтори лањн марбути 
маќоми Дугоњ мебошад ва сабаби ба љилди Шашмаќом 
(чопи Маскав) ворид нагардиданаш низ дар њамон аст, ки 
оњанги мазкур айнан мисли «Ушшоќи Самарќанд» ё худ 
силсилаи  зиёди Баётњо ва Ушшоќњо мањз дар мавзеи Хуљанд 
њамчун шўъбањои алоњида маъмул будааст.235 Пайвандии 
ашъори Камол бо мусиќї њамчунин дар истифодаи истилоњу 
рамзњои мусиќї аён мегардад: 

 
Ба мутриб шаб чї хуш мегуфт чангаш, 
Хуш он май, к-аз лаби соќист рангаш. 
Чу соѓар рафта буд аз дасти мутриб, 
Ба сад тасниф овардам ба чангаш. 

 

                                                 
233233 Брагинский И.С. Иранское литературное наследие.- М., 1984, стр.256. 
234 «танинї» - дар аксари кулли рисолањои ќадимии мусиќї фосилаи 
секундаи калонро (масалан, аз до то ре) чунин ном мекарданд. 
235 Нашри панљљилдаи Шашмаќом (солњои 1950-1967) асосан мероси 
мактаби мусиќии Бухороро дарбар гирифтааст, гарчанде дар он замон 
аллакай осори маќомхонони хуљандї - Содирхон, Маќсудљон Болтаев, 
Маъруфхўља Бањодуров  мавриди омўзиш ќарор гирифта буданд. 

Иборањои «чанги мутриб» (сози мусиќї дар дасти 
навозанда), «ба тасниф овардан» (тасниф – эљод кардан, 
навохтан, ё худ номи яке аз бахшњои созии Шашмаќом), 
«чанги  сухангў», «овози барешим» (садои торњои чанг), ки 
дар ѓазалњои Камол хеле зиёд дучор мегарданд, далели он 
шуда метавонанд, ки шоир бештар ба њамин сози мусиќї – 
чанг таваљљўњ доштааст (мисли он, ки Мавлоно Балхї ба 
сози най). Якчанд ѓазалњои маъруфи Камоли Хуљандї 
баъдан, дар асри 20 ба репертуари сарояндагони маъруфи 
хуљандї Маъруфхўља Бањодуров ва Боймуњаммад Ниёзов 
ворид шудаанд. 

Доир ба хислатњои семантикии жанри ѓазал ва тавассути 
оњанг таљассум кардани онњо мисоли дигареро пешнињод 
менамоем, ки дар  он њамчунин муколамаи љонибњо дар 
мусиќї хеле рўшан акс ёфтаанд. Дар "Сарахбор"-и маќоми 
Бузург ѓазали зерини шоир Анварї истифода  шудааст: 

 
Эй аз камоли њусни ту шавќе дар офтоб, 
Мўят кашида доираи шаб дар офтоб. 

 
Маълум аст, ки бевосита дар байти нахустин - яъне 

матлаъи ѓазал шоир услуби махсуси ба њам "зидгузорї"-ро 
истифода намуда, образњои "њусн - офтоб" ва "мўй - шаб"-ро  
ба њамдигар ташбењ  медињад. Яъне њусни равшан ва 
пурљилои маъшуќа, мўи сиёњи тира, нури офтоби дурахшон 
ва торикии сиёњи шаб тазоди њамдигар мегарданд. Дар 
оњанги Сарахбори Бузург айнан њамин гуна ба њам 
зидгузории образњо бо тариќи љилваи алњон чунин тасвир 
карда шудаанд: 

Инкишофи оњанг дар сатњи байтњои минбаъда (Миёнхат, 

Дунаср, Ављ ва ѓ.) нишон медињад, ки пайвандии образу 
маънињо миёни байтњои мухталиф (матлаъ-миёнхат-
шоњбайт-маќтаъ) дар мусиќї тавассути истифодаи зинањои 
болотари маќоми мазкур ва  тадриљан ба "шиддат" овардани 
драматургияи оњанг таљассум карда шудааст. Њамин тариќ, 
дар Сарахбор њамаи байтњои гўё нисбатан мустаќили ѓазал 
ба њам пайвандии маънавї пайдо мекунанд, аниќтараш 
пайвандии "нињонии" онњо тавассути оњанг ошкор мегардад. 

Бо маќсади шарњи бештари масъалаи чї гуна таъсир 
расонидани композитсияи ѓазал ба сохтори оњангњои 
Шашмаќом, ба љойгоњи композитсионии ду байти асосии он 
- Матлаъ ва Маќтаъ мурољиат мекунем. Ёдовар мешавем, ки 
дар сохтори ѓазал танњо Матлаъ байтест, ки њар ду мисраъи 
он њамќофия мебошанд (а-а). Тавре ки Муњаммад Родуёнї 
зикр намудааст, муаллифони ѓазал бояд хеле кўшиш 

намоянд, ки оѓози ѓазал аз лињози маъниву њусни калом ба 
хубї оро дода шуда бошанд.236 

Шамсиддин Ќайси Розї ва як идда муњаќќиќони дигар  
низ доир ба ин мавзўъ чунин арз намудаанд, ки  бояд дар 
байти Матлаъ оид ба маънии асосии ѓазал як навъ вокуниш 
баён карда шавад. Айнан њамин гуна назар доир ба Маќтаъ 
низ мављуд аст, вале ин љо таќозо  мешавад, ки дар маќтаъ 
хулосаи мавзўи ѓазал оварда шавад. 

Дар мусиќии Шашмаќом ин гуна хислатњои 
композитсионии жанри ѓазал мутаносибан тариќи 
истифодаи оњангу нолањои махсус ифодаи тозаи бадеї пайдо 
намудаанд. 

Бори дигар аз суханњои Е.Э.Бертелс ёдовар мешавем, ки 
чунин гуфта буд: "«дар асл шакли пешинаи ѓазал эњсоси 
хотимадињиро фарогир набуд, доим таќозои идома доданро 
пеш меовард ва минбаъд мањз хусусиятњои фурудошти 
оњанги мусиќї ин ноќисиро аз миён бардоштааст».237 

Мањз ба њамин хотир аксари кулли муњаќќиќони навъи 
ѓазал дар чунин аќидаанд, ки Матлаъ ва Маќтаъ (байтњои 
оѓоз ва анљоми ѓазал) бояд њамчун воњидњои мустаќили ин 
шакли шеърї эътироф карда шаванд. Насириддини Тўсї дар 
рисолаи "Асос-ул-иќтибос" шарњи ин аќидаро хеле муфассал 
зикр намуда, бахшњои асосии "Хитоба"-ро мисол меорад: 
садр, иќтисос, тасдир ва хотима. Тўсї ин хусусияти жанри 
Хитобаро бо шеър муќоиса менамояд ва дар сохтори шеър 
низ айнан њамин гуна бахшњоро таъкид месозад, яъне - 
матлаъ, ташбиб, тањаммус, дуо ва маќтаъ.238 

Ин гуна мисолњоро аз боби композитсияи ѓазал ёдовар 
шуда, њатман бояд зикр намуд, ки дар фанни мусиќї, аз 

                                                 
236 Муњаммад Родуёнї. Тарљимон-ул-балоѓа.- Тењрон.- 1339.- С.37. 
237 Бертельс Е.Э. Персидская поэзия в Бухаре X в. «Труды Ин-та 

востоковедения», вып. 10. М.-Л., 1935, сањ.30. 
238 Тўсї Насируддин. Асос-ул-иќтибос.- Тењрон.- 1336.- С.599. 

љумла дар сохтори оњангњои Шашмаќом, айнан њамин гуна 
услуби шаклбандї дучор мегардад. Муѓанниён - устодони 
ин касб бахши ифтитоњии оњангро "даромад" (дар ѓазал - 
матлаъ) ва хатти нињоии онро "фуровард" (дар ѓазал - 
маќтаъ) номидаанд ва њамчунин муайян гардидааст, ки 
байти матлаъ њамеша бо оњанги "даромад" иљро карда 
мешавад, байти маќтаъ  бо оњанги "фуровард". 

Дар шўъбаи "Самандарии Дугоњ" (аз маќоми Дугоњ) як 
намуд њолати нодири таносуби на танњо вазн, балки 
шаклбандии шеъру оњанг мушоњида карда мешавад. Дар ин љо 
се мисраъи аввали шеър, ки ба њам ќофиябандї гардидаанд (ба 
тарзи а-а-а) ва њолати ноустувор доранд, танњо дар мисраъи 
чањорум хулосаи маънї баён карда мешавад: 

 
Ду чашмат масту махмур аст, 
Ду рухсорат пур аз нур аст, 
Ќадат чун сими танбур аст, 
Ту садбарги кадом боѓї. 

 
Яъне аз услуби шаклбандии шеър аён аст, ки мисраъи 

чањорум мисли "фуровард" (љамъбаст) омадааст. Агар ба 
тарзи шаклбандии оњанг таваљљўњ намоем, мебинем, ки 
айнан њамин гуна њолати ноустувории оњанги се мисраъи 
аввал танњо дар мисраъи чањорум ба пардаи аслї (тоника, 
моя) бармегардад ва оњанг гўё "устувор" мегардад. 

Яъне муќаррар аст, ки ин ду воњидњои композитсионии 
ѓазал ва оњанги мусиќї миёни њамдигар пайвандии махсус 
доранд. Аз ин лињоз ба чунин хулосањо омадан мумкин аст: 

1.Истилоњи "даромад" (њамчун ифодакунандаи бахши 
ифтитоњии оњанг) ва њамчунин "фуровард" (интињои оњанг) 
аслан хеле ќадимтар аз замони пайдоиши ѓазал маълум 
буданд (истилоњи "фурудошт"-ро аз рисолаи Ибни 
Хурдодбењ ба ёд меорем). Яъне ин падидањои композитсияи 
мусиќї баъдан њамчун ќолаби шаклбандї барои ѓазал 
хидмат намудаанд. 

2. Дар сохтори мусиќии классикии мардумони 
Мовароуннањру Хуросон (масалан, дар дастгоњњои эронї) 
њамеша дар оѓози силсила якчанд "даромад"-њо паси њам 
иљро карда мешаванд, вале њамаи онњо, чи тавре ки 
Муњаммад Рашшод зикр намудааст, аз доираи пардаи асосї 
("моя"-и маќоми мазкур) берун намебароянд.239 

3. Дар композитсияи силсилањои мусиќии классикии 
арабї (масалан, нўбањои алљазоирї) ин намуд боби оѓози 
оњанг "духул" (ар. - даромад) ном дорад ва ин љо низ "духул" 
танњо дар доираи пардањои асосии оњанг иљро карда 
мешавад. 

4. Муаллифи "Китоб-ул-адвор" Сафиуддини Урмавї 
(а.13) овардааст, ки "фуровард" маъмулан ќисми охирини 
силсилаи нўбањо ба шумор меравад (Ќавл-Ѓазал-Тарона-
Фурудошт). Маълум мегардад, ки дар љараёни ташаккули 
њамин  силсилањо  "фуровард" ба сифати  ќисми 
анљомбахши онњо истифода карда мешудааст. 

5. Аз лињози пардабандї боби "фуровард", чи дар 
силсилањои мусиќии классикї ва чи дар сохтори таронањои 
мардумї, њамеша дар рўи зинањои аввали маќом (ќаторовоз) 
иљро карда мешавад ва дар нисбати боби аввали оњанг 

                                                 
239 Муњаммад Рашшод. Фалсафа аз оѓози таърих, љ.5 - Тењрон2521 

(шоњаншоњї), сањ. 195.  

(рубої, куплет) поинтар ќарор гирифтааст. Яъне метавон муайян 
намуд, ки оњанги "фуровард" баъдан миёни бобњои "болої" 
(иљрои куплет) вазифаи "наќарот"-ро иљро мекунад. Ин њолатро 
дар мисоли порчае аз таронаи машњур ва хеле ќадимии халќии 
тољикї "Биё як"  мушоњида намудан мумкин аст: 

 

 
 
Дар мавриди таносуби лањнии Фуровард ва банди асосї 

(куплет) маълум мегардад, ки ин љо як намуд муколама 
миёни пардањои "устувор"  ва "ноустувор" баргузор 
мегардад. Ба таври дигар гўем, худи таносуби хеле равшани  
доираи пардањои "поин" ва "боло" айнан њамин хислати 
композитсионии асарро ифода кардаанд. 

Ин намуд параллелизми тасвирњо дар мазмуни байтњои 
мардумї хеле зиёд дучор мегарданд ва ин нишон медињад, ки 
чунин услуби тазоди образњои бадеї (дар байтњо) ва 
пардањои мусиќї (дар оњанг) яке аз омилњои пурќудрати 

эљодї ба шумор меравад. Дар байтњои мардумї ин услуб 
чунин акс ёфтааст: 

 
Кафтар шавамо, боѓу чаманро бинамо, 
Оњу шавамо, кўњи баландро бинамо. 

 
 
Байти дигар: 
 

Духтар, духтаре рўта машуй дар лаби љў(й), 
Ту бехабарї, додот туро додаст ба шў(й). 

 
Аснои сароидан ин гуна байтњо бадоњатан дар шакли ба 

њам пайванд - яке дар пардањои боло (мисли як намуд "ављ") 
ва дуввўмї поинтар дар шакли "фуровард" иљро карда 
мешавад:240 

 
 
 
 

                                                 
240 Ин ду байт мањсули эљодиёти мардумї дар нимањои дувуми ќарни бистум 

ба шумор меравад, зеро дар мазмуни онњо оњангњои нави замонавї - 
таљассуми бунёди роњњои нав мушоњида  мешаванд. Ин њолат бори дигар 

исбот мекунад, ки байтњои нави њар замон ба оњанги маълуму маъруф 

"ќарин" мешудаанд. 




Эй




аѓ




ба- шу




нав,





- ки мо






ку нун





- о зо







- дем,





-





Роњ




њои




- ту




ро





-
6



ба бар






фу- бо





- рон до






дем.





-





Эй




ё




ри- а




зиз,





- аз ња






ма- бо





ло- бо






- шї,





12



О,я

 

Чун




бай




ра- ќи




- дас






ти- кам






са- мо





- ло- бо






шї.





- О,я

 





213 

 

 

 

Маълум гардид, ки ташаккули услуби композитсионии 
"матлаъ-маќтаъ" њамчун Даромад ва Фуроварди ѓазал зери 
таъсири ќолабњои оњангии таронањои мардумї (Байт-
Фуровард) ривољ ёфтааст. 

Дар мавриди таљрибаи он, ки дар шўъбањои Шашмаќом 
аз љониби устодони ин ё он замон ѓазалњои гуногун 
истифода карда мешаванд, бояд зикр кард, ки иваз намудани 
ѓазал, яъне дар мавриди ба љойи ѓазали пешина ѓазали навро 
интихоб намудани устоди маќомхон њатман зарурати он пеш 
меояд, ки ба хусусиятњои  мизонї ва иќоъии (ритми) оњанг 
андаке таѓйирот ворид карда шавад. Пас бояд иќрор шуд, ки 
шакли нињоии оњанги Сарахбор ва дигар шўъбањои овозї 
низ дар нињояти амал мањз аз нозукињои вазни шеър 
вобастагї пайдо мекунанд. 

Яке аз анъанањои наљиби бадеї, ки дар назми форсии 
тољикї хеле васеъ истифода мешаванд, ин услуби 
"назиранависї" ба шумор меравад. Тибќи ин анъана 
муаллифи назира то њадди имкон кўшиш ба харљ медињад, 
ки тасвирњои бадеї, вазну ќофия ва дигар унсурњои ѓазали 
барои назира интихоб карда шуда нигоњ дошта шавад. 

Дар сањифањои девонњои бузурги мухлисон ва 
пайравони эљодиёти Њофизу Саъдї, Бедил дањњо намунаи 
назирањоро пайдо кардан мумкин аст, ки дар онњо аксари 
кулли сифатњои шаклбандї, вазни арўз,  тасвирњои бадеї 
комилан мањфуз дошта шудаанд. 

Ин намуди пайравии эљодї, яъне назиранависї услуби 
нав - аз ѓазали шоири дигар иќтибос оварданро ба миён 
овард, ки онро "тазмин" номиданд. Пайдост, ки дар сохтори 
оњангњои Шашмаќом "назира"-њо њатман ба љойи ѓазали 
аввала хеле њам ба осонї вориди ќолаби оњанг мегардиданд. 
Барои мисол ба яке аз шуъбањои машњури Шашмаќом 
"Шодиёнаи Савти Калон" аз маќоми Дугоњ мурољиат 
мекунем. Дар рўзгори мо ин шуъба одатан бар матни ѓазали 

шоири маъруфи асри 17 Мирзо Муњаммад Соиб иљро карда 
мешавад, ки матлаъаш чунин аст: 

 
То зи рўи оташини ў ниќоб афтодааст, 
Раъшаи ѓайрат ба љони офтоб афтодааст. 

 
Оњангаш чунин аст: 

 
 
Маълум аст, ки ѓазали мазкур дар вазни "рамали 

мусаммани мањзуф" (фоилотун-фоилотун-фоилотун-фоилун) 
эљод  шудааст ва дар доираи ин вазн садњо ѓазалњоро 
интихоб намудан мумкин аст. Ин љо саволе ба миён меояд, 
ки пас ќабл аз замони эљод карда шудани ѓазали болотар 
зикр  шудаи Соиб ин оњанг, яъне "Шодиёнаи Савти Калон" 
бо кадом матн иљро карда мешуд?  Албатта метавон тахмин 
намуд, ки устодони маќомхон аз зумраи дањњо ѓазалњои 
бањри "рамали мусаммани мањзуф" якеашро барои сурудан 
интихоб карда метавонистанд. 

Аммо ин љо муаммое пеш меояд, ки он бевосита ба 
муносибати устодони маќомхон ба жанри ѓазал алоќамандї 
дорад. Аслан ѓазалхонї (баъзан "ѓазалронї" низ мегўянд) ё 

худ ѓазалњоро ба оњанг дароварда иљро намудан, њамеша яке 
аз воситањои асосии тарѓиби шеър ба шумор мерафт. 
Азбаски мусиќии шуъбањои Шашмаќом комилан тариќи 
услуби шифоњї роиљ буданд, алњол муайян намудани он, ки 
сараввал "Шодиёнаи Савт Калон" бо матни кадом ѓазал 
иљро мекарданд, кори хеле душвор аст. 

Масалан, барои услуби эљодии Соиб хос аст, ки ў дар  
муносибат ба ашъори Њофизу Саъдї на танњо ба шаклу 
мазмуни онњо пайравї менамуд, балки дар њар падидаи нави 
эъљози ѓазалнависии хеш як љанбаи тозаи лирикї, ё худ ягон 
намуд воситаи нави бадеиро ихтироъ менамуд. Барои мисол 
ба ѓазали зерини Соиб мурољиат мекунем: 

 
Љон ба танг омад зи кулфат, ѓамгусоронро чї шуд? 
Дил ба љон омад зи вањшат, дилшикоронро чї шуд? 
 
Шубњае нест, ки ѓазали мазкур њамчун назира ба ѓазали 

маъруфи Њофизи Шерозї навишта шудааст: 
 
Ёрї андар кас намебинем, ёронро чї шуд? 
Дўстї кай охир омад, дўстдоронро чї шуд? 
 
Ѓайр аз ин, ѓазали дар шуъбаи "Шодиёнаи Савти Калон" 

иљро гардидаи Соибро метавон њамчун назира ба ѓазали 
шоири асри 14 Салмони Соваљї муќаррар намуд. Ин 
ѓазалњоро муќоиса мекунем: 

 
Соиб: 
То зи рўи оташини ў ниќоб афтодааст, 
Раъшаи ѓайрат ба љони офтоб афтодааст. 
 
Салмони Соваљї: 
 
То зи роњи талъатат тарфи ниќоб афтодааст, 
Ларза аз акси рухат бар офтоб афтодааст. 

Нахуст бояд ёдовар гардид, ки миёни замони эљоди ин 
ду ѓазал якчанд садсола мурур кардааст ва албатта метавон 
тасаввур кард, ки дар ин давра дар олами назм, кашфи 
образњои нави бадеї ва услуби эљодиёти шоирон чї ќадар 
тањаввулоте ба миён омадаанд. Вале, чи тавре ки мебинем, 
Соиб дар назираи худ гўё ќасдан њамаи унсурњои баёнро 
(вазни комилан баробар, радифи хос, ва ѓ.) риоя намудааст. 
Ба замми ин, Соиб  услуби махсуси пайдарњам омадани 
рукнњоро низ мањфуз доштааст, ки ин њолат дар мавриди 
оњангбандї моњияти хосро соњиб мегардад. 

 
 
Аз њамин рў метавон гуфт, ки дар асри 14 шуъбаи 

"Шодиёнаи Савти Калон"-ро устодони маќомхон 
метавонистанд айнан бар матни ѓазали Салмони Соваљї низ 
иљро намоянд. Шояд он замон ин оњанг вориди силсилаи 
маќомњо нагардида буд, вале яќин аст, ки услуби 
шаклбандии ѓазал айнан њамин гуна тарзи оњангсозиро 
таќозо менамуд. 

Ин љо хулосае пеш меояд, ки иддаи зиёди ѓазалњое, ки 
дар тазмини њамдигар сохта шудаанд, инчунин вазни ягона 
ва пайвандии образу тасвирњо доранд, аз љониби 
њунармандон маъмулан бо як оњанги муќаррари мусиќї 
иљро мешуданд. Масалан, маълум аст, ки аксари кулли 
ѓазалњои шоирони тољику форс (баъдан, дар асрњои 15-16 
њамчунин осори шоирони туркзабон) дар бањрњои маъруфи 
њазаљ ва рамал эљод шудаанд. 

Дар мусиќии Шашмаќом истифодаи ин намунањои 
нодири назми классикї бо ќонунияти махсус фаро гирифта 

шудаанд ва тибќи риояи суннатњои Шашмаќом ѓазалњои 
бањри њазаљ ва бањри рамал бештар дар шуъбањои Сарахбор, 
Наср, Талќин ба оњанг дароварда шудаанд. 

Њамзамон љолиби зикр аст, ки дар шуъбањои дигар ба 
монанди Соќинома, Мустазод, ё худ дар бахши 
таронахонињои Шашмаќом њамеша ашъоре суруда 
мешуданд, ки айнан дар заминаи њамин навъњо - яъне  
Мустазод, Тарона, Соќинома сохта шудаанд. Яъне пайдост, 
ки номи шуъбањои зикр шудаи маќомњо бевосита аз унвони 
навъњои њамноми назм гирифта шудаанд. Бори дигар исбот 
мегардад, ки композитсияи маќомњо бо системаи навъњои 
назми классикї (ѓазал, соќинома, мустазод, мухаммас, 
тарљеъбанд) ва њамчунин бо шаклњои назми халќї  (тарона, 
байт, рубої, ќитъа) алоќамандии зич доранд. 

 
Мухаммас 

 
Навъи шеърии Мухаммас дар таркиби оњангњои 

Шашмаќом нисбат ба дигар анвои шеър камтар истифода  
шудааст. Дар нашри панљљилдаи Шашмаќом (с.1950-1967) 
устодон Б.Файзуллоев, Ф.Шањобов ва Ш.Соњибов њамагї 
чањор мухаммасро сабт намудаанд, ки инњо "Мухаммаси Њаё 
бар ѓазали Нозим" (дар оњанги Савти Сарвиноз аз маќоми 
Бузург), "Мухаммаси Хокии Кўњистонї бар ѓазали Љомї" 
(дар оњанги Уфари Савти Сарвиноз аз маќоми Бузург), 
"Мухаммаси Мулњам бар ѓазали Рафеъ" (дар оњанги 
Талќинчаи Мустазоди Наво аз маќоми Наво)  ва 
"Мухаммаси Сипандї бар ѓазали Шавкат"(дар оњанги 
Бебокча) ба шумор мераванд. 

Аз ин шумораи мухаммасњо якеашон дар шуъбаи 
Мустазоди Наво њамчун матни "талќинча"-и он оварда 
шудааст, ки "Талќинчаи Мустазоди Наво" ном дорад. 
Чуноне ки маълум аст, дар шуъбаи Мустазод маъмулан 
танњо ќисми аввал бо навъи шеърии мустазод алоќамандї 

дорад, ќисмњои дигар бештар бо матни ѓазал ва мухаммасњо 
иљро мешаванд. 

Доир ба хусусиятњои љойгоњи навъи мухаммас дар 
таркиби Шашмаќом бояд илова намуд, ки аксари кулли 
мутахассисон - бештар сарояндагони номї љонибдори он 
аќидаанд, ки одатан бояд њамаи Савтњо бо матни мухаммас 
сароида шаванд.241 Ин аќидаро њамчунин навозандаи 
маъруфи Шашмаќом Арї Бобохонов низ тарафдорї 
намудааст.242 Аммо, чуноне ки маълум мешавад, 
мухаммасхонї ва њамчунин анъанањои ба алоњидагї 
савтхонї (шояд мањз дар доираи њамин гуна савтхонињо 
навъи мухаммас бештар истифода мешуд) дар даврањои охир 
тадриљан ба фаромўшї рафтанд. 

Бо вуљуди ин, навъи мухаммасе, ки дар шуъбаи "Савти 
Сарвиноз" иљро карда мешавад, намунаи хеле њам олї ва 
нишондињандаи хусусиятњои пайвандии навъи мухаммас бо 
оњангњои Шашмаќом ба шумор меравад. Барои мисол 
порчаеро аз ин шуъба пешнињод менамоем: 

 

 
 

                                                 
241 Масалан, устодон  М.Бањодуров, Љ.Набиев низ љонибдори њамин аќида 

мебошанд. 
242 Ниг.: Ангелика Юнг. Шашмаком из Бухары (переданный от древних 
мастеров и записанный Ари Бабахановым).-Веймар.- 2010.- С.9. 

Маълум аст, ки њар як банди шеъри мухаммас аз панљ 
мисраъ иборат мебошад ва ин њолат таснифи композитсияи 
хоси оњангро таќозо мекунад. Дар худи њамин шуъбаи 
маќоми Бузург жанри мухаммас њамчун матни Уфар иљро 
карда шудааст ва ин љо низ иловаи мисраъи панљўм ба 
андозаи назаррас ќолаби оњангро таѓйир додааст. 

Дар маќоми Наво жанри мухаммас дар шуъбаи 
"Мустазоди Наво" оварда шудааст, вале на дар оѓоз (зеро ки 
он љо њатман бояд жанри Мустазод ќарор гирад), балки дар 
ќисми "Талќинчаи Мустазоди Наво" (мизони таќтеъи 
3/4+3/8): 

 
 
Дар мавриди мухаммас бояд ёдовар гардид, ки дар 

шуъбаи созии Шашмаќом бахшњои зиёд айнан чунин 
унвонро соњиб гардидаанд, ки ба инњо "Мухаммаси Ушшоќ" 
(дар маќоми Рост), "Мухаммаси Насруллої" (дар маќоми 
Бузург), "Мухаммаси Баёт" (дар маќоми Наво), "Мухаммаси 
Чоргоњ" (дар маќоми Дугоњ) ва дигарон (њамагї 16 номгўй 
мухаммасњои созї) мисол шуда метавонанд. Умумияти 
асосии ин шўъбањои созї дар онанд, ки њамаи онњо бо 
истифодаи усули махсуси дойра, ки "усули мухаммас" ном 
дорад иљро карда мешаванд. 

Чуноне ки аз мисолњои боло бармеояд, њамаи 

мухаммасњои дар Шашмаќом истифода карда шуда, аз 
навъи "мухаммаси тазминшуда" (яъне мухаммасњое, ки 
њамчун тазмин бар ѓазалњои шоирон гуфта шудаанд) ба 
шумор мераванд. 

 
Тарона 

 
Пайвандии мусиќии Шашмаќом бо назми мардумї 

махсусан  бо навъи Тарона ќобили зикр мебошад. Дар 
бобњои аввал андаке доир ба ин масъала бањс намуда будем. 
Њоло  бори дигар бояд ёдовар гардид, ки жанри тарона дар 
доираи хеле њам фарохи эљодиёти мардумї, инчунин дар 
осори классикони назми форсии тољикї наќши хеле бузург 
дорад. Таронахонї (дар ќадим - сурудани "троник"-њо) дар 
давраи тоисломї дар байни мардум роиљ будааст ва бесабаб 
нест, ки асосгузори назми классикии тољику форс устод 
Абўабдуллоњ Рўдакї ин навъи маъмули эљодиёти мардумиро 
бо мањорати хеле воло вориди доираи намудњои назми 
классикї намудааст. 

Муњаќќиќони таърихи назми тољикї барњаќ Рўдакиро ба 
сифати созандаи навъи тарона эътироф намуда, зикр 
кардаанд, ки "тарона -сароидани рубої бошад, возеъи он 
устод Рўдакї аст, ки аз шоирони мутаќаддим буда."243 

                                                 
243 Ниг.: Вољид Алихон. Матлаъ-ул-улум ва маљмаъ-ул-фунун (нусхаи № 

2741 дар хазинаи Китобхонаи миллии Тољикистон).- С.213. 

Шамсиддин Ќайси Розї яке аз чунин намунањои осори 
Рўдакиро мисол оварда, чунин зикр намудааст, ки "ва яке аз 
мутаќаддимони шуарои Аљам ва пиндорам Рўдакї (валлоњу 
аълам) аз навъи "ахрам" ва "ахраб"-и ин бањр (бањри њазаљ - 
А.Н.) вазне тахриљ кардааст, ки онро "вазни рубої" хонанд 
ва алњаќ вазне маќбул ва шеъре мусталазз (лаззатбахш) ва 
матбўъ аст... ва бештар тибоъи (табъњои) солимро бад-он 
майл аст":244 

 
Гули бањорї, 
Бути таторї, 
Набиз дорї, 
Чаро наёрї ? 
 
Набизи рўшан 
Чу абри бањман, 
Ба назди гулшан, 
Чаро наборї ? 

 
Ќайси Розї доир ба хусусиятњои бадеии таронаи 

мазкури Рўдакї  зикр ќайд кардааст, ки шоир вазни хеле 
форам ва нишотангезеро ихтироъ намудааст. Дар мавриди 
аќидаи мазкури Ќайси Розї, бояд илова намуд, ки ин 
муњаќќиќи воќеан забардаст ва донишманди шеъри форсии 
тољикї аснои тањлили вазни Тарона дар эљодиёти Рўдакї 
бевосита аз назарияи арўзи классикї истифода бурдааст ва 
таъкид намудааст, ки Рўдакї  "аз навъи "ахрам" ва "ахраб"-и 
ин бањр (бањри њазаљ - А.Н.) вазне тахриљ кардааст, ки онро 
"вазни рубої" хонанд". Вале бояд эътироф намуд, ки Рўдакї 
вазни таронаро шояд на аз доираи бањрњои арўз, балки 
бевосита аз мизони зарбу вазнњои дар замонаш хеле  
машњури таронањои мардумии тољикї гирифтааст. 

                                                 
244 Ќайси Розї. Ал-мўъљам..., сањ. 83. 

Ин таронаи маъруфи Рўдакї то ба замони мо на танњо 
дар авроќи баёзњо, балки дар шакли "зинда", яъне бо оњанги 
хоси худаш (шояд хеле ќадимї њам бошад) омада расидааст. 
Вазни ин тарона дар яке аз намунањои бањри мутаќориб - 
яќинан: "мутаќориби мусаммани маќбуз" (фаъулу-фаълун, 
фаъулу фаълун, фаъулу фаълун, фаъулу фаълун) сохта 
шудааст.  Оњанги замонавии ин тарона дар шакли нотавиаш 
чунин аст: 

 

 
 

 
 
Оид ба жанри Тарона ва хусусиятњои оњангии он 

Муњаммад Њусайни Бурњон (а.17) низ маълумоти аљоиб зикр 
намудааст: "Тарона - ба истилоњи ањли наѓма (яъне 
оњангсозону сарояндагон-А.Н.) таснифотест, ки се гўша 
дошта бошад, њар кадом ба тарзе: яке дубайтї, дигаре мадњ 
ва якеи дигар - "тало ва талоло". Ин навиштањои муаллиф 
барои шинохти он, ки тарона аслан жанри мусиќї мебошад, 
далел шуда метавонад. Яъне ў таъкид намудааст, ки сохтори 
таронаро "ањли наѓма" (ањли мусиќї) иборат аз се "гўша" 
мураттаб кардаанд. 

ГЎША. Ин љо хеле бамаврид аст, ки доир ба маънињои 
истилоњи "гўша" андаке таваќќуф намоем, зеро дар 
баробари маќом, шуъба, овоза ва ѓ. ин истилоњ бевосита ба 
сохтори таркибии  Дувоздањмаќом тааллуќ дорад. Тахмин 
меравад, ки "гўша" хеле ќадимтар аз истилоњи "хона" 
мебошад, зеро баъзе муњаќќиќон (аз љумла М.Баркашлї) дар 
чунин аќидаанд, ки шояд пайдоиши истилоњи "гўша" аз 
"Гос" ё худ "Госа"-и авестої бошад. Дар њар сурат маълум 
аст, ки баъдан дар композитсияи Шашмаќом порчаи 
оњангиро, ки баробари иљрои як байти шеърї мебошад, 
"хона" номиданд, вале "гўша" низ тибќи маълумоти 
сарчашмањои муътамад баробар ба азминаи як байт аст. 

Вољид Алихон дар "Матлаъ-ул-улум" (боби "Дар илми 
мусиќї") доир ба мафњуми "гўша" чунин андеша баён 
намудааст: "Њар як маќоми дувоздањгона (яъне 
Дувоздањмаќом - А.Н.)  чањор фарзандон дорад, ки бад-ин 
њисоб фарзандони дувоздањ маќомот чињилу њашт мешаванд 
ва ин фарзандонро ба истилоњи ањли форс гўшањо гўянд, ки 
он мухаффифи "љигаргўшањост".245 

Аз номгўи гўшањое, ки Вољид Алихон зикр намудааст, 
иддаи зиёдашон - аз љумла Савора, Бастанигор, Муњайяр, 
Баёти турк  дар сохтори Шашмаќоми тољикї то њанўз 
мављуданд. Дар њар сурат бо итминони комил метавон гуфт, 
ки истилоњи "гўша" ба яке аз воњидњои кўчактарини 
оњангњои Шашмаќом алоќамандї доранд (дар баробари 
истилоњи "хона"). 

Аз се гўша иборат гардидани Тарона маънии онро 
дорад, ки дар баробари рубої ва байт дар ин бахши оњангї 
гўшаи "тало ва талоло" низ иљро карда мешавад. Аз 
ќадимулайём дар сохтори маќомњои тољикї, эронї 
(дастгоњњо), арабї (маќом), алљазоирї (нўба) порчањои 
махсусе маъмул буданд, ки дар онњо матни шеър истифода 

                                                 
245 Матлаъ-ул-улум.- С.216. 

намегардид, аммо дар ин маврид сарояндагон бо талаффузи 
ширини нидоњои "ло-ло", "лалола", "тало" ва ѓ. ќисми овозии 
маќомњоро идома медоданд. 

Муњаќќиќи тољик Ф.Азизї мавќеи навъи таронаро дар 
доираи мусиќии суннати кишвари Њиндустон муайян 
намуда, чунин аќида пеш меорад: "Аз асри 13 сар карда 
тарона дар ќатори дигар суннатњои назми форсї-тољикї ба 
сохтори рагањои њиндї ворид мешавад ва зимни интиќоли 
њамин жанр минбаъд навъи тозаи рагањо - "њиндустонї" ба 
вуљуд меояд."246 

Зимни ин муаллиф илова намудааст, ки шоири бузурги 
форсизабони Њиндустон Амир Хусрави Дењлавї, ки 
њамзамон мусиќидони комил буд, бо мењри зиёд ин падидаи 
нодири мусиќии тољикро бидуни тарљимаи матнњояш 
вориди суннатњои рагасарої намуд, ки ин расм то ба имрўз 
дар Њиндустон боќї мондааст.247 

Дар боби аввал зикр намуда будем, ки аслан истилоњи 
Тарона  дар мусиќии замони тоисломї дар шакли "троник" 
маъмул буд, яъне яќин аст, ки ин жанр таърихи хеле ќадима 
дорад. Азбаски ин навъи хеле  машњури овозхонї дар байни 
мардум васеъ пањн гардида буд, аксари кулли муњаќќиќони 
шеъру мусиќї ба шарњи он таваљљўњи махсус зоњир 
намудаанд. 

Масалан, муаллифи рисолаи "Замзамаи вањдат" Боќиёи 
Ноинї (а.16) дар бораи Тарона чунин гуфтааст: "Ва Тарона 
низ бар равиши Ѓазал аст, аммо ашъори Тарона ба ѓайр аз 
рубої нест, хоњ форсї ва хоњ арабї".248 

                                                 
246 Фароѓат Азизї. Маком и Фалак как явления профессионального 

традиционного музыкального творчества таджиков. - Душанбе.-2009.- С.243. 
247  Ёдовар мегардем, ки дар доираи жанрњои мусиќии суннатии Њиндустон 

анъанаи хеле њам маъруфи "ќавволї" маъмул аст, ки идомаи таърихии 

"ќавлхонињои" тољикї мебошад. 
248 Ниг.: Боќиёи Ноинї. Замзамаи вањдат. // Наѓмаи ниёгон (мураттиб - 

А.Раљабов).- Душанбе.- 1988.- С.134. 

Ва нињоят  бори дигар аз маълумоти Абдулќодир 
Мароѓаї (а.14) ёдовар мегардем, ки  Таронаро њамчун ќисми 
севуми "нўботи мураттаб"  ва матни онро чун "дар бањри 
рубої" муќаррар намуда  буд. 

Маълум мегардад, ки жанри Тарона дар тамоми тўли 
љараёни ташаккули  худ њамеша бо машњуртарин намунањои 
назм ва мусиќии мардумї дар њамбастагии доимї ќарор 
гирифтааст. 

ТАРОНА ДАР ШАШМАЌОМ. Дар сохтори 
Шашмаќом иддаи хеле зиёди таронањо иљро карда мешаванд 
ва аз лињози хусусиятњои лањнї, зарбї ва хусусан аз љињати 
матнашон комилан ба оњангњои оддии халќї шабоњат 
доранд ва бо њамин сифати худ дар баробари навоњои 
мураккаби шуъбањо (Сарахбор, Талќин, Наср ва ѓ.) як намуд 
"контраст"-ро ташкил мекунанд. 

Ба сифатњои хоси мардумии жанри Тарона дар сохтори 
Шашмаќом яке аз аввалинњо шуда устоди зиндаёд 
Фазлиддин Шањобов таваљљўњ зоњир намуда буданд. Дар яке 
аз маќолањои устод доир ба Шашмаќом дар хусуси Тарона 
чунин омадааст: "Вазифаи Тарона дар маќом он аст, ки вай 
як гузариши байни яккахонињои бузург аст ва алоќаи 
онњоро ба њам барќарор мекунад. Одатан Тарона аз тарафи 
њамаи њофизон ва созандагон иљро карда шуда, адади он як-
ду, баъзан то шаш-њашт мерасад. Таронањо аз љињати дарки 
моњияти мусиќї ва эњсосоти зебої-эстетикї њам ќобили 
таваљљўњанд. Онњо њаљман хурд буда, ба шунаванда 
таассуроти амиќи бемисл мебахшанд. Таронањоро 
тадќиќотчиён шохаи софи халќии маќомот донистаанд, зеро 
илова ба њавои шўх, равону тоза ва њатто раќсии худ, матни 
онњо низ бештаринашон халќї њастанд".249 

                                                 
249 Ниг.: Фазлиддин Шањобов. Шашмаќом. // Шињоби мусиќї (мураттиб-

Ф.Азизї), љ.2.- Душанбе.- 2011.-сањ.14. 

Болотар зикр намуда будем, ки Тарона хеле ќадимтар аз 
замони ташаккули силсилаи маќомњо дар шакли "троник" 
(ќадимтар - "Гос", "Госа") маъмул будааст. Вале дар љараёни 
ташаккули ќонуниятњои таркибии Дувоздањмаќом ва 
сонитар Шашмаќом иддаи зиёди таронањо вориди сохтори 
силсилаи маќомњо гардиданд. 

Яъне бори дигар исбот мегардад, ки ба фазои мусиќии 
устодона, ба ќатори оњангњои њирфаии маќомњо ва услуби 
лањниву зарбии онњо дар њар давру замон навбат ба навбат 
намунањои машњури мусиќии мардумї ворид мегардиданд. 
Таронањои мардумї лањн, шаклбандї ва зарбњои соддаву 
озодона доранд, матнашон низ њамеша аз рубоиёту 
дубайтињо иборат аст. З-ин сабаб, чи тавре ки тањлилњо 
нишон медињанд, дар мазмуну мундариљаи таронањо 
ќонуниятњои шаклбандии хоси шуъбањо (Сарахбор, Талќин, 
Наср ва ѓ.) мушоњида карда намешаванд. 

Бори дигар такрор мекунем, ки матни таронањо комилан 
аз абёти назми халќї иборатанд, баъзан њатто чанд ибораи 
соддае матни ин ё он таронаро ташкил мекунад. Ѓайр аз ин, 
дар аснои иљрои таронањо бештар ва аксаран нидоњои 
"сарояндагї" ("алфози таѓаннї") - Яло, яллало, дўст, љонам, 
садќа истифода карда мешаванд. 

Дар оњанги таронањо таносуби вазни шеър ва оњанг 
мутлаќо тариќи озодона шакл мегирад ва дар ин маврид њеч 
гуна риояи њатмии рукнњои шеър ё худ ќоидањои талаффузи 
њиљоњо эњсос намешавад. 

Шояд аз њамин сабаб бошад, ки мањз дар љараёни иљрои 
якчанд таронаи хурд дар байни шуъбањои бузургњаљм зарбу 
лањни маќом таѓйир меёбад ва барои иљрои шўъбаи 
минбаъда, ки усули нав ва лањни тоза дорад, фазои мусоид 
(барои дарки шунаванда) фароњам оварда мешавад. Ин љо 
чанд мисол овардан љоиз аст. 

Таронаи аввал (аз Сарахбори Наво): 
 

 
 
Таронаи дувум: 

Таронаи севум: 

Таронаи чањорум: 

 
 
Аз мисолњо маълум мегардад, ки муносибати шеъру 

оњанг дар мавриди иљрои таронањо комилан аз шуъбањо 
фарќ мекунад ва њамин сифати таронањо ва муќоисаи онњо 
бо шуъбањо ба бисёр муаммоњои пайвандии шеъру оњанг дар 
Шашмаќом рўшанї меандозанд. Аз њама муњиммаш он аст, 
ки дар таронањо вазн, ќофия ва дигар унсурњои шеър (риояи 
задањои мантиќї, таносуби азмина миёни талаффузи њиљоњо 
ва ѓ.) моњияти аввалиндараља надоранд ва оњанги таронањо 
калимањои шеърро хеле озодона ва  бадоњатан ба тањрири 
навоњои мусиќї меандозанд. 

Дар услуби оњангбандии махсус, ки дар таронањои дар 
боло зикр гардида мушоњида мегарданд (дар њамаи ин чањор 
тарона, ки миёни Сарахбор ва Талќини Баёт сароида 
мешаванд), айнан њамин гуна "озодии" вазну услуби иљрои 
оњангро мушоњида кардан мумкин аст. Дар њоле, ки 
ѓазалњои дар Сарахбор ва Талќин иљро карда шуда ба 
мизони оњанг, ба доираи зарбї ва сохтори композитсионии 

онњо (Ављу Фуровард, Матлаъу Маќтаъ ва ѓ.) таъсири 
бевосита доранд. 

Дар оњанги Таронањои севум ва чањорум услуби 
таќтеъбандї тадриљан  ва гўё ноаён ба љониби усули 
"талќин" (3/8 + 3/4) моил мегардад ва дар нињоят (дар 
Таронаи чањорум) ин усул комилан омода карда мешавад. 
Њамин тариќ, усули шуъбаи минбаъда - "Талќини Баёт" мањз 
дар таи иљрои Таронањо муайян карда мешавад ва 
шунаванда лањзаи гузаришро ба  шуъбаи нав гўё тамоман 
эњсос намекунад. 

Агар ба сохтори байтњои таронањои дар боло оварда 
шуда таваљљўњ намоем, аён мешавад, ки онњо дар шакли хеле 
озодона ва комилан берун аз вазну зарби оњанг сохта 
шудаанд. Масалан, дар Таронаи 1 ду адад  намунањои 
эљодиёти мардумї истифода шудаанд, ки њар кадоме дар 
навбати худ вазни мухталиф доранд: 

 
 

(Э, вой) Мо дар ин шањрему љону дил побасти ту, 
(Э, вой) Шўхи мане, доду фиѓон, ёр аз дасти ту 
(Э, вой) Бе муњобот хуни, вай, вай, ошиќ рехтї, 
ошиќ рехтї, 
(Э, вой) Доду фарёду фиѓон, ёр аз дасти ту-е. 
 
 
(Эй)  Соќї, биёр (ёр), он љоми май, 
(Ёр), Мутриб навоз (ёр), ин чангу най, 
(Ёр) Бар ман бигў-е (ёр) ин ќиссаро, 
(Ёр) Аз ман шунав (ёр)  ин наѓмаро. 
 

 
Дар Таронаи 2 матн асосан аз нидоњои "ёра, љоне" 

иборат буда, таи такрори порчањои оњангии Таронаи 1 гўё 
шакли рубоиро мегирад. Ба њар њол ин љо ягон аломати 

мављудияти вазни арўз дида намешавад, зеро гарчанде се 
сатри аввал ба њам ќофиябандї  шудаанд, вале  вазнњояшон 
гуногун аст. Ин рубої намунаи хеле њам назарраси эљодиёти 
шифоњии мардум ба шумор меравад ва тасаввур кардан 
душвор нест, ки бо њамин шакл ин матн бидуни оњанг, яъне 
берун аз доираи сохтори маќомњо маъмул буда 
наметавонист. 

Дар матни Таронаи 3 порчае аз ѓазали Абдуррањмони 
Љомї  истифода  шудааст: 

 
 

Эй ба ханда лаълатро майли шаккарафшонї, 
З-он ду лаб чї ширин аст хандањои пинњонї. 
 
Чун ту Юсуфи мисрї кай бувад ба ин хубї, 
Дар миёни мањрўён офтоби тобонї. 
 
Ин ки бар лаби лаълат хол чист медонї? 
Њиндуест биншаста аз пайи нигањбонї.250 

 
 
Ин гуна њолати дар хониши таронањо истифода кардани 

матнњои классикї дар Шашмаќом баъзан дучор мешаванд. 
Матни ѓазали мазкур дар Баёзњои Шашмаќом низ мављуд 
аст, вале дар њолатњои дигар бояд иќрор гардид, ки аснои ба 
нашр омода сохтани панљљилдаи Шашмаќом (1950-1967) 
муњаррирони адабї А.Мирзоев ва М.Рањимї як идда 
намунањои ќадимиро бо матнњои классикї иваз намудаанд. 
Бо маќсади аниќ намудани ин амал ба сањифањои Баёзњои 
Шашмаќом, ки дар охирњои асри 19 мураттаб гардидаанд, 
мурољиат мекунем. 

                                                 
250 Ин ѓазал њамчунин Баёзи № 8827 ба сифати матни "Сувораи Чоргоњ" 
зикр карда шудааст. 

Ёдовар мегардем, ки дар њамаи Баёзњо дар баробари ѓазалу 
рубоиёти классикї њатман баёту рубоиёти мардумї низ тањти 
унвони таронањо зикр карда шудаанд. Масалан, дар сањифањои 
Баёзњое, ки Таввоб Мадаминов соли 1950 аз Баёзњои 
Шашмаќоми хазинаи дастхатњои Китобхонаи миллии 
Ўзбекистон рўнавис намудааст, дар ќатори матнњои шуъбањои 
асосї иддаи зиёди таронањо низ љой дода шудаанд. 251 

Намунањои зиёде аз ин таронањо бо зањмат ва эњтимоми 
беандоза бузурги Т.Мадаминов ба љилдњои Шашмаќом 
њамчун матни аслї ворид шуданд. Дар ќатори ин таронањо 
як намунаи хеле нодир мављуд аст, ки мо онро дар боби 
аввал мавриди тањлил ќарор дода будем. Тааљубовар аст, ки 
ин тарона дар мањалњои кўњистони Тољикистон берун аз 
суннатњои маќомхонї низ васеъ маъмул гардидааст: 

 
 

Не њавсалаи он, ки далерат бинам, (аз бадхўї), 
Не тоќати он, ки дер-дерат бинам, (в-аз дилљўї), 
Меоиву нонишаста бармегардї, (аз дил чу оњ), 
Дар ними нафас чї гуна серат бинам, (эй њарсўї). 

 
 
Дар Баёзе, ки болотар зикр намудем, ин рубої њамчун 

матни "Сувораи Наво" оварда шудааст. Соли 1983 аснои 
сафарњои эљодї мо ин таронаро дар иљрои Њофизи халќии 
Тољикистон Одина Њошимов дар ноњияи Москва (њоло 
Њамадонї) сабт намуда, ба нота гирифта будем:252 

                                                 
251 Таввоб Мадаминов - яке аз аъзои Комиссияи давлатї доир ба омода 

сохтани нашри Шашмаќом буд, ки бо супориши Њукумати Тољикистон соли 

1950 ба Тошканд барои сабти Баёзњои Шашмаќом ба сафари хидматї равон 

карда шуда буд. (Мадаминов - падари шоир ва драматурги тољик Аъзам 

Сидќї мебошад). 
252 Њофизи мардумии Тољикистон, устод Одина Њошим ин рубоиро дар 

суруди машњураш "Љингилак, муй дорї" хеле моњирона истифода кардааст. 

Љолиби ќайд аст, ки матни ин таронаи ќадимї на танњо 

дар Баёзњои Шашмаќом, балки дар байни мардум ва дар 
шаклњои гуногуни оњангсозї  маъмул гардидааст. Аммо дар 
Баёзи № 6827 пас аз њар мисраъи рубої сатрњои тоза 
иловањо оварда шудаанд, ки албатта аз суннатњои 
мустазодсозї дарак медињанд ва метавон тахмин намуд, ки 
ин иловањо аз љониби сарояндагони бомањорат ворид 
шудаанд. Дар Таронаи мазкур ин иловањо наќши як намуд 
муколама, љавобгўї ё худ шарњи махсуси маънии байтњоро 
иљро намудаанд. Маълум аст, ки дар сурати бо чунин 
иловањо ва бо оњанг  иљро гардидани ин рубої худ аз худ 
шакли мустазод ба вуљуд меояд. 

Ва нињоят, чуноне ки мебинем, дар Таронаи 4 матн 
умуман моњияти худро гум кардааст, аниќтараш ин љо матн 
ќариб вуљуд надорад. Гап дар сари он аст, ки Таронаи 4 дар 
силсилаи шуъбањо вазифаи хеле нозуки бадеї - интиќол 
додани лањну зарбњои шуъбаи Сарахборро ба услуби зарбии 
шуъбаи Талќин иљро менамояд. 

Доир ба наќши таронањо дар силсилаи Шашмаќом 
чунин хулосањо бармеояд: 

1. Тарона њамчун мањсули эљодиёти мардумї аз 
ќадимулайём тавассути њунари мутрибону муѓанниёни касбї 
вориди силсилањои мусиќии њирфаї гардидааст ва дар 

баробари шўъбањои калонњаљм ва мураккаби маќомњо љузъи 
људонашавандаи Шашмаќомро ташкил медињад. 

2.  Дар таркиби Шашмаќом, чи матн ва чи оњанги 
таронањо, моњияти аслии худро, яъне сифатњои лањниву 
зарбии мусиќии мардумиро гум накардаанд. 

3. Устодони Шашмаќом, ки худ албатта аз зумраи 
донандањои хуби анъанањои асили мусиќии мардумї ба 
шумор мерафтанд, дар љараёни эљоди бобњои Шашмаќом, 
махсусан бо маќсади њифз намудани таровати миллии онњо 
мањз аз таронањои халќї истифода менамуданд. 

3. Мављудияти иддаи хеле зиёди таронањои халќии 
тољикї дар сохтори маќомњои классикї худ далели 
раднопазири он аст, ки ин шоњасари мусиќии оламшумул 
мањз дар фазои фарњанги  халќи тољик ва аз љониби 
муѓанниёни тољик эљод карда шудаанд. Дар мавриди њатто 
ба забонњои дигар интиќол ёфтани мусиќии Шашмаќом 
мањз таронањо комилан бидуни тарљима вориди фарњанги 
мусиќии мардумони дигар шуданд. 253 

 
Соќинома 

 
Дар доираи воситањои бадеии силсилаи Шашмаќом яке 

аз љойњои намоёнро жанри Соќинома ишѓол намудааст. Дар 
панљљилдаи Шашмаќом, ки аз љониби устодон 
Б.Файзуллоев, Ш.Соњибов ва Ф.Шањобов тартиб дода 
шудааст, њамагї дувоздањ бахшњои хеле наљиби мусиќї зери 
унвони  Соќинома сабт карда шудаанд. Дар тартиби 
композитсияи силсилаи Шашмаќом њамаи ин Соќиномањо 
бидуни истисно њамчун ќисми чањоруми гурўњи дувуми 

                                                 
253 Маълум аст, ки имрўзњо Шашмаќом дар Тошканд, Фарѓона, Хоразм низ 

бо матнњои ѓазалиёти шоирони ўзбекзабон - Алишер Навої, Лутфї, Саккокї,  

Огањї, Фурќат, Машраб ва диг. маъмул гардидааст, вале матни таронањои 

тољикї дар  аксари  њолат бидуни тарљима боќї мондааст. 

шуъбањо љойгир шудаанд ва дар њама њолат бо усули ягона, 
ки њамзамон "усули Соќинома" ном дорад, иљро карда 
мешаванд. Шакли нотавии усули Соќинома чунин аст: 

 
 

 
 
Номгўи Соќиномањо дар силсилаи Шашмаќом чунин 

аст: 
 
Аз маќоми Бузург: 
 
1 Соќиномаи Савти Сарвиноз (А.Љомї) 
2. Соќиномаи Замзамаи Бузург (Њофиз) 
3. Соќиномаи Ироќи Бухоро (Умар) 
4. Соќиномаи Рок (Мирзо Азими Сомї) 
 
Аз маќоми Рост: 
 
1. Соќиномаи Савти Ушшоќ (Мушфиќї) 
2. Соќиномаи Савти Сабо (Њофиз) 
 
Аз маќоми Наво: 
1. Соќиномаи Савти Наво (Њофиз) 
2. Соќиномаи Замзамаи Наво (Њофиз) 
3. Соќиномаи Мустазоди Наво (А.Љомї) 
 
Аз маќоми Дугоњ: 
 
1. Соќиномаи Савти Калон (Њофиз) 
2. Соќиномаи Савти Чоргоњ (Низомї) 
3. Соќиномаи Замзамаи Дугоњ (Њофиз) 

Ёдовар мегардем, ки дар маќомњои Сегоњ ва Ироќ (яъне 
дар маќомњои панљум ва шашуми силсилаи Шашмаќом) 
бобњои Соќинома вуљуд надоранд, шояд аз сабаби он, ки дар 
замони ба нота гирифтани панљљилда устодон онњоро дар 
хотир надоштанд. 

Дар илми маќомшиносї яке аз аввалинњо шуда доктори 
илмњои санъатшиносї, устод Исњоќ Раљабї  ба хусусиятњои 
жанри  Соќинома дар мусиќии классикии тољик мурољиат 
намуданд.254  Ў дар аввали солњои 60-уми асри гузашта 
нахустин шуда муайян кардаст, ки аксари кулли бобњои 
Соќиномаи Шашмаќом айнан бо матнњои жанри 
Соќиномаи назми классикї, ки дар сањифањои девонњои 
шоирони мутаќаддим мављуданд, суруда шудаанд. Ѓайр аз 
ин муайян гардид, ки усули хоси мусиќии Соќинома дар 
таљрибаи оњангсозии мардумони Осиёи Миёна (хусусан 
тољикон ва ўзбекњо) мавќеи хос дорад.255 

Вале дар баробари ин бояд зикр намуд, ки пайвандии 
таърихии жанри Соќинома бо услуби композитсияњои 
Шашмаќом на танњо дар истифодаи матнњои он дар бобњои 
њамноми мусиќї ифода ёфтааст, балки мавќеи  Соќинома 
дар доираи воситањои бадеию эстетикии маќомњо 
хусусиятњои дигареро низ дар бар гирифтааст. 

Аз рисолањои бахшида ба таърихи адабиёти тољик ва 
маълумотњои даќиќ оид ба суннатњои ташкили базмњову 
маљлисњои ашрофона маълум мешавад, ки ташаккул ва 
инкишофи жанри Соќинома  њамчун падидаи хеле зебои 

                                                 
254 Исњоќ Раљабї яке аз аввалин муњаќќиќони Шашмаќом ба шумор меравад 

ва солњои дароз дар консерваторияи давлатии Тошканд ба номи М.Ашрафї 

дарс медод. Ин шахсият аз оилаи донишмандони бузурги Шашмаќом 
мебошад, Падараш - Ризќї Раљабї ва амакаш - академик, устод Юнус 
Раљабї (муаллифи дањљилдаи "Мусиќии халќии ўзбекї") яке аз 
шогирдони Њољї Абдуразизи Самарќандї ба шумор мераванд. 
255 Ниг.: Раљабї Исњоќ. Маќомлар масаласига доир.- Тошкент.- 1963.- С.225. 

назми классикї, таърихан бевосита дар њамбастагии 
рўзмарра бо анъанањои мусиќї сурат гирифтааст. 

Аз замонњои ќадимтарин инљониб шеъру суруд дар 
базмњо тавъам садо медоданд, шоирону муѓанниён њамеша 
иштирокчиёни њатмии ин базмњо ба шумор мерафтанд. 
Аљиб аст, ки мањз дар доираи тасвирњову маънињои жанри 
Соќинома шоирон як намуд услуби хоси "даъват ва 
мурољиат"-ро нисбат ба соќї, мутриб ва  муѓаннї истифода 
менамуданд.  Тањлили намунањои хеле зиёди 
Соќиномањо аз осори классикони назми мо - Низомї, 
Хусрави Дењлавї, Хољуи Кирмонї, Салмони Соваљї, 
Абдуррањмони Љомї, Њофизи Шерозї ва диг. нишон 
медињад, ки хусусияти асосии онњо - тасвири манзарањои 
зебои табиат, рўњияи идона ва нишотангези фазои маљлис, 
риштаи махсуси сужет мебошад. 

Хеле муњим аст, ки шоирон дар Соќинома зимни 
тасвири манзарањои нишот ва њолати махсуси тарабангези 
базм бо навбат ба соќї ("Биё, соќї...") ва мутриб ("Биё, 
мутриб...") мурољиат намуда, гўё бо њамин як намуд 
манзараи аљоиби њунарї, ё худ театри хоси суруду мусиќиро 
дар пеши назари шунаванда ба њаракат меоваранд. 

Њамин омилњоро ба инобат гирифта метавон исбот 
намуд, ки Соќинома дар миёни анвои назми классикї аз 
њама бештар дорои рўњияи хушбинона ва характери 
"оптимистона" дорад. Дар мусиќии силсилаи Шашмаќом 
айнан њамин гуна сифатњои бадеию эстетикї ва фалсафии 
Соќиномањо таљассуми олии хешро пайдо намудаанд. Аз 
таровати шўху дилангез, зарбу усули шодиёна, лањнњои 
рўњафзои Соќиномањои Шашмаќом аён мегардад, ки ин 
жанри маъруфи назми классикї воќеан бо оњангњои мусиќии 
маќомњо як намуд воњиди ягонаи эстетикиро ташкил 
кардаанд. 

Барои тањлили њамаљонибаи њамбастагии Соќиномањои 
шоирони классик бо мусиќии Шашмаќом ќабл аз њама 

мебояд, ки сараввал чанд андешаеро доир ба  таърихи 
пайдоиши ин навъи шеърї дар назми форсии тољикї 
пешнињод намоем. 

Дар даврањои нахустини инкишофи назми форсии 
тољикї ва њамчунин арабї намунањое пайдо шуда буданд, ки 
онњоро "хамрия" меномиданд ва маълум аст, ки анъанаи 
васфи май, услуб ва санъати омода намудани он  дар 
эљодиёти шоирони ќадим васеъ маъмул гардида буд. 
Намунањои жанри "хамрия"-ро дар осори шоирони араб Абу 
Нувос, Ибн Ал-Муътаз, Обид бин ал-Аброс ва ѓ. дучор 
омадан мумкин аст. 

Муњаќќиќи араб Илё Њовї (Лубнон) доир ба мављудияти 
навъи "хамрия" дар шеъри давраи тоисломї чунин гуфтааст, 
ки "маљлиси хамр дар шеъри љоњилия он ќадар возењ васф 
нагардидааст, илло чанд байти камшумор".256 

Адабиётшиноси маъруф устод Холиќ Мирзозода ба 
хусусиятњои жанри Соќинома чунин бањогузорї намудаанд: 
"Соќинома дар асрњои 13-14 яке аз жанрњои классикї буда, 
бештар дар шакли маснавию вазни "мутаќориби мусаммани 
маќсур" эљод гардидааст. Аввалин маротиба Салмони 
Соваљї Соќинома офаридааст. Дар асрњои 13-14 
машњуртарин Соќиномањо аз Хољуи Кирмонї ва Њофизи 
Шерозї мебошад".257 

Вале њамзамон муњаќќиќон мегўянд, ки дар шеъри 
форсии тољикї яке аз аввалинњо шуда Манучењрии Домѓонї 
(а.11) ба навиштани ин жанр оѓоз кардааст. Албатта, бояд 
дар хотир дошт, ки ќасидаи "Модари май"-и Абў Абдуллоњи 
Рўдакї њамчунин ба жанри хамрия алоќамандї дорад, вале 
доираи образњо, фалсафаи бенињоят амиќ ва маънињои 
ирфонии ин ќасида имконият медињад, ки мо онро дар 
равзанаи дигари шеъри классикї љойгузорї намоем. Дар њар 

                                                 
256 Њовї Илё. Фанн-аш-шеър-ал-хамрия.-Бейрут.- 1960.- С.24. 
257 Мирзозода Х. Таърихи адабиёти тољик., љ.2.- Душанбе.- 1977.- С. 37. 

сурат, дар бобати "Модари май" сухан аз жанри ќасида 
меравад, ки шаклбандињои хоси худро дорад. 

Ин љо яке аз ѓазалњои машњури Абўалї Ибни Синоро 
низ бояд ёдовар шуд, ки он гарчанде дар вазни Соќинома 
набошад њам, вале  аз майли шоир ба эљод кардани њамин 
гуна намунањои "хамриёт", аммо дар жанри ѓазал дарак 
медињад: 

 
Ѓизои рўњ бувад бодаи рањиќ алњаќ, 
Ки рангу бўш кунад рангу бўи гулро даќ. 
 
Ѓуломи он майи софам, ки аз рухи хубон 
Ба як ду љом барорад њазор гуна араќ. 
 
Ба тамъ талх чу панди падар, валек муфид, 
Ба пеши љоњил ботил, ба назди доно њаќ. 
 
Њалол гашта ба фатвои аќл бар доно, 
Њаром гашта ба ањкоми шаръ бар ањмаќ. 
 
Чу Бўалї ту агар май хурї њакимона, 
Ба њаќќи њаќ, ки вуљудат ба Њаќ шавад мулњаќ. 
 

 
Ќасидаи "Модари май"-и Рўдакї ва ин ѓазали Абўалї 

Ибни Сино далели онанд, ки дар асрњои 10-11 дар эљодиёти 
аввалин классикони назми тољикї образи майю соќї, васфи 
айшу тараб, тасвири манзарањои идона  љойгоњи хоси худро 
пайдо намуда будаанд. 

Васфи Соќї, мутриб, муѓаннї ва май, инљунин тасвири 
сањнањои базму хурсандї њамеша дар маркази таваљљўњи 
ањли њунар ќарор гирифта буданд ва дар аксари њолат онњо 
мазмуни ирфониро низ дар бар мегирифтанд. Дар 
луѓатномаи "Миръоти ушшоќ" доир ба шарњи маънии Соќї 

чунин омадааст: "Соќї - мабдои фаёзро гўянд, ки њамагї 
зарроти вуљудро аз бодаи њастї изофї сархуш намуда. Байт: 

 
Соќиё, бар хоки мо љун љуръањо мерехтї, 
Гар намељустї љунуни мо, чаро мерехтї?258 

 
Ногуфта намонад, ки дар сањифањои адабиёти классикї 

њамчунин нидоњои ба мазаммати  соќиву май равон карда 
шуда низ  кам набуданд. Масалан, дар рисолаи "Наѓмаи 
Ушшоќ" ишорањои хеле шадидро доир ба мазаммати май ва 
мусиќї дучор меоем: "Расми куффор ва мушрикин... дар 
ибтидои ислом будааст, ки ба ваќти таом ва шаробхорї 
сирф маъозиф259 менавохтанд... машруботи мубоња дар 
љомњо андохта мусулмонон бо њамдигар бинўшанд ва 
алфози махсуси майпарастон ба миён оранд... њаром хоњад 
буд."260 

Дар тањќиќи жанри Соќинома хизмати аз њама бузургро 
яке аз донишмандони закї ва хушсалиќаи асри 17 Мулло 
Абдунабї Фахруззамон Ќазвинї ба љо овардааст ва 
бењтарин намунаи осори ба ин мавзўъ бахшидаи ў "Тазкираи 
майхона" ном дорад.261 

Ќиммати илмї, таърихї ва њунарии ин асар дар он аст, 
ки муаллиф иддаи хеле бузурги Соќиномањои шоирони 
гузашта ва замони худро гирд оварда, онњоро хеле 
мўшикофона шарњу тафсил намудааст.262 Доир ба 
хусусиятњои хоси ин навъи шеър Ќазвинї чунин менигорад: 

                                                 
258 Ниг.: Миръоти Ушшок (словарь суфийских терминов). В кн.: Бертельс 

Е.Э. Суфизм и суфийская литература //Избр. труды.- Москва.- 1965.- С.155. 
259 Маъозиф - яъне  созњои мусиќї. 
260 Нуруллоњ Ал-Чиштї (а.19). Наѓмаи Ушшоќ.- Нусхаи №1563 дар хазинаи 
шўъбаи Санкт-Петербурги ИШ Русия.- С. 194. 
261  Ќазвинї Фахруззамон. Тазкираи майхона.- Тењрон.- 1340. 
262 Дар ин Тазкира љамъулљамъ 71 намунаи Соќиномањо зикр карда шудаанд. 

"Соќинома - назми махсусест, ки ба сурати маснавї дар 
бањри мутаќориб гуфта шавад".263 

Дар шарњи Соќиномањои Низомї, Хусрави Дењлавї ў, ќабл 
аз њама,  ба мавќеи љойгиршавии онњо ишора намудааст. 
Њамзамон муаллиф доир ба мазмуни Соќиномањои Њофизи 
Шерозї ќайд менамояд, ки  онњо бештар љанбањои иљтимої 
(арзу шикоят аз замон ва ѓ.) доранд.  Бино ба маълумоти 
Ќазвинї дар асри 10 шоир Зуњурї Соќиномаи муњташамеро 
иборат аз 4500 байт эљод намудааст, ки дар он дар баробари 
риояи анъанањои хоси Соќинома (васфи май, хитобањо ба 
мутрибу соќї ва ѓ.) њамчунин мадњияе дар васфи ин ё он 
амалдор оварда шудааст.264 

Ќазвинї њамчунин оид ба намунаи дигар - маљмўаи 
"Маљмаъ-ул-мазомин" (асри 11)  маълумот оварда зикр 
намудааст, ки муаллифи он - шоир Кавкаб кулли 
Соќиномањои худро ба Љањонгир подшоњ бахшидааст. Устод 
Садриддин Айнї дар "Намунаи адабиёти тољик" якчанд 
Соќиномањои шоирони давру замони мухталиф, аз љумла аз 
осори Наќибхон Туѓрал иќтибосњо овардааст. 

Аз муњаќќиќони асри 20 ба љанбањои мухталифи жанри 
Соќинома (аниќтараш - Хамриёт) олимони маъруф 
И.Фильштинский  ва Б.Шидфар  таваљљўњ зоњир намудаанд. 
Доир ба хусусиятњои адабиёти даврањои нахустини 
тамаддуни арабу исломї онњо зикр намудаанд, ки ин 
давраро метавон "давраи таљдид" номид ва мањз дар њамин 
давра жанри "хамрия" гўё аз нав зинда карда шудааст. 
Устодони ин жанр, аз љумла Абу Нувос дар ашъораш 
маънињои воќеияти зиндагии фарањбахш, арзишњои 
дунявиро васф намудаанд ва гўё бо њамин ѓояњои 
зўњднишиниро мазаммат намуда бошанд.265 

                                                 
263 Њамон љо, сањ. 31. 
264 Њамон љо, сањ.40. 
265 Фильштинский И.М., Шидфар Б.Я. Очерк арабо-мусульманской 

культуры.- М.- 1971.- С.207. 

Њамин муаллифон бори дигар таъкид намудаанд, ки дар 
назми асримиёнагии форсии тољикї аз ќасидаи "Модари 
май"-и Рўдакї сар карда навъи махсусе бо номи Соќинома 
(аввал зери унвони "хамрия") пайдо мешавад, ки дар 
мазмуни он  њамаи амалњои вобаста ба омода сохтани май 
тасвир шудаанд ва њамзамон андешањо доир ба наќши май, 
мусиќї ва дигар хушињои зиндагї ифодаи бадеии хешро 
пайдо кардаанд. 

Вале минбаъд Соќинома бештар њамчун банди иловагии 
таркиби достонњои бузург истифода карда мешавад, яъне 
дар мавриди тасвири сањнаи базм бо иштироки соќї ва 
мутриб, хатти асосии сужети достон, ки пур аз лањзањои 
гуногунмазмун ва драматургияи њаяљонбахш буд, гўё лањзае 
ба гўшаи фаромўшї меравад. 

Дар њамин њолат низ композитсияи Соќинома хусусияти 
асосии худ - услуби муколамаро нигоњ медорад ва муаллиф 
њар замон бо эњсосоти воло ва рўњияи фарањбахш бо навбат 
ба Соќї ва Мутриб мурољиат мекунад. Барои боз њам 
рўшантар шудани ин маънињо ба баъзе намунањои 
Соќиномањо аз осори Низомии Ганљавї ва Хусрави Дењлавї 
мурољиат мекунем. 

Дар достонњои "Шарафнома" ва "Иќболнома"-и Низомї 
Соќинома бо риояи тартиби муайян эљод карда шудааст, 
яъне дар њар лањзаи оѓоз шудани боби навбатии достон 
шоир, ќабл аз њама, ду байтеро пеш меорад, ки дар онњо ба 
унвони Муѓаннї ва  Соќї ишораи хеле бамаврид мављуд аст. 
Масалан, шоир Соќиро ба он даъват менамояд, ки май пеш 
ораду андаке аз ѓавѓои зиндагї шунавандаро (хонандаро) 
дур созад: 

 
Аз "Шарафнома": 
 

Биё, соќї, он май нишон дењ маро, 
Аз он доруи бењушон дењ маро. 

Бад-он доруи талх бењуш кунам, 
Магар хештанро фаромўш кунам.266 
 
Биё, соќї, он љоми заррин биёр, 
Ки монд аз Фаридуну Љам ёдгор. 
Майи ноб дењ ошиќи нобро, 
Ба мастї тавон кардан ин хобро. 

 
Пас аз адои  тасвири ин сањна шоир одатан дубора ба 

хатти сужети асосї бармегардад ва ба наќли идомаи достон 
мепардозад. 

Аммо дар достонњои Абдуррањмони Љомї (а.15)  
Соќинома баръакс дар интињои бобњои алоњида оварда 
шудааст ва гўё бо тасвири њамин манзараи шодибахш шоир 
сужети болотар наќл гардидаро љамъбаст мекунад. Љомї бо 
чунин услуби  истифодаи Соќинома гўё хонандаро даъват 
мекунад, ки ў њам лањзае ба олами фароѓат фурў равад, 
суруде ва оњангеро гўш андозад. 

Мисол аз "Хирадномаи Искандарї" (оѓози достон, пас 
аз шарњи њоли Искандар ва муќаррибони ў): 

 
Биё, соќї, фикри он бода кун, 
Ки дилро бувад аз њиял содакун. 
 
Ба як љуръаам соз аз он шергир, 
Халосї дењ аз макри рўбоњи пир. 
 
Биё, мутрибо, наќше аз нав бубанд, 
Бизан ин наворо ба бонги баланд. 
 
Ки он аст шер ин гузаргоњро, 
Ки аз сар кашад пўст рўбоњро."267 

                                                 
266 Низомии Ганљавї. Куллиёт, љ.4.- Душанбе.- 1984.- С.47. 

Достони маъруфи Хусрави Дењлавї  "Оинаи Искандарї" 
низ ба тазмини "Шарафнома"-и Низомї эљод шудааст ва дар 
ин асар њамчунин жанри махсуси Соќинома ба сифати як 
порчаи доим такроршаванда (ниг. ба услуби "тарљеъ" дар 
Шашмаќом!) дар интињои њар боби алоњидаи достон оварда 
шудааст ва њатман дар њамин лањза шоир аз доираи хатти 
сужет берун баромада, Соќиномаро њамчун омили фароѓат 
ва даъват ба истироњат истифода мебарад. 

Дар эљодиёти Њофизи Шерозї Соќинома навъи комилан 
мустаќил ба шумор меравад. Шоир бо риояи њама гуна 
сифатњои вазнї (бањри мутаќориб), образнокї, шаклбандї 
(маснавї), мурољиати пай дар пай ба мутрибу соќї ва ѓ. 
Соќиномаро ба достони мустаќили фалсафї-лирикї табдил 
додааст. Ў дар Соќинома васфи бањор, таќдири инсон, 
гузашти айём, њаёти хушбахтона, муњаббат ба табиати 
атроф ва дигар ѓояњои њаётдўстонаро тасвир намудааст: 

 
Аз Соќиномаи Њофизи Шерозї (интихобан): 
 

Биё, соќї он май, ки њол оварам, 
Фароѓат физояд, камол оварам... 
 
Ман онам, ки чун љом гирам ба даст, 
Бибинам дар он оина њар чї њаст... 
 
Ба мастї тавон дурри асрор суфт, 
Ки дар бехудї роз натвон нуњуфт. 
 
Ки Њофиз чу мастона созад суруд, 
Зи чархаш дињад Зўњра овози руд. 
 

                                                                                                                 
267  Љомї Абдуррањмон. Лайлї ва Маљнун,Хирадномаи Искандарї. - 

Душанбе.- 1988.- С.282. 

Муѓаннї, куљої ба гулбонги руд, 
Ба ёд овар он "хусравонї" суруд. 
 
Ки то ваљдро корсозї кунам, 
Ба раќс ояму хирќабозї кунам... 
 
Муѓаннї навои тараб соз кун, 
Ба ќавлу ѓазал ќисса оѓоз кун. 
 
Равони бузургон зи худ шод кун, 
Зи Парвизу аз Борбад ёд кун. 
 
Муѓаннї, аз он парда наќше биёр, 
Бибин то чї гуфт аз дарун пардадор. 
 
Хотима:     Биё, бар љањон дил манењ зинњор, 
Касе бар сари пул надорад ќарор. 

 
Сараввал бояд зикр намуд, ки ин достони муњташам, ки 

дар навъи Соќинома эљод карда шудааст, дарвоќеъ, яке аз 
нодиртарин падидањои назми форсии тољикї ба шумор 
меравад, зеро шоир бо интихоби чунин услуби тасвири 
"базми њаёт" тамоми фикру андешањояшро перомуни 
маънии зиндагї бо истифодаи љойгоњи мусиќиву суруд, 
ишора ба шунидани созњои мусиќї, раќсу дафзанї,  фароѓат, 
ёдоварї аз бузургони пешин устодона ва бо мањорати 
бузурги бадеї ифода  намудааст. 

Соќиномаи мазкурро метавон њамчун ќомуси мусиќии 
мардумони иронинажод муайян кард, зеро дар мазмуни он 
номњои њамаи бузургони таърихи мусиќї (аз љумла 
Кайхусрав,Зардушт,Љамшед, Борбад, Парвиз, Низомї) зикр 
карда шудаанд. Њофиз гўё њамаи онњоро ба дастурхони 
"базм" даъват намуда, аз муѓанниву соќї хоњиши тараннум 
кардани ин ё он наворо менамояд. 

Аз доираи маънињо, номњои оњангњои ќадимї, созњои 
мусиќї, оинњои базмї, ки дар Соќинома оварда шудаанд, 
маълум мегардад, ки Њофизи бузург дар айни замон 
мусиќидони бењамто низ будааст. Ў мусиќии фалакро бо 
образи Зўњра ва руднавозињояш тасвир намуда, ба муѓаннї 
фарёд мекунад, ки аз сурудњои "хусравонї" (яъне силсилаи 
таронањое, ки Борбад ба васфи Хусрав эљод карда буд) 
порчањоеро бихонад. 

Дар љойи дигар шоир бевосита аз истилоњоти мусиќии 
ирфонї истифода намуда муѓанниро даъват мекунад, ки 
сурудеро дар "парда"-и муайян иљро намояд, то бифањмад, 
ки "аз дарун пардадор чї мегўяд". Дар ин љо парда - лањни 
мусиќї мебошад, вале "пардадор" - ишора бо Офаридгор 
аст, яъне шоир таъкид менамояд, ки дар пардањо ва 
оњангњои мусиќї рози "пардадор" нињон аст. 

Ибораи "рањ задан" ба маънии "оњанг навохтан" низ дар 
Соќинома дар ќатори дигар истилоњоти мусиќї ба монанди 
"наво соз кардан", "чанг задан",  "уд соз кардан", "най 
навохтан" хеле бамаврид ва бо ишорањои хоси ирфонї 
истифода шудааст. Номњои созњои мусиќї, ки дар 
Соќиномаи Њофиз зикр карда шудаанд, худ як намуд 
ансамбли мусиќии базмонаро ташкил мекунанд. Ин созњо аз 
ќабили рубоб, барбат, чанг, даф, руд, уд, най, арѓунун 
мебошанд, ки шоир онњоро дар лањзањои муносиби достон 
устодона ва дар љараёни хоси маънињо номбар кардааст. 

Маълум мешавад, ки Њофизи Шерозї аз назарияи 
маќомшиносї низ хеле амиќ бархурдор будааст, зеро дар 
байтњои достон ў номгўи жанрњои мусиќии суннатии 
замонаш - Наќш, Амал, Ќавл, Кор, Ѓазал, Суруд, Наѓма, 
Роњи Ироќ (яъне маќоми Ироќ) ва ѓайраи инњоро бо дониши 
комили мусиќї истифода намудааст. 

Аз мазмуни аксари кулли Соќиномањои назми классикї, 
хусусан аз рўњияи базму таронасозии Соќиномаи Њофизи 
Шерозї муайян гардид, ки воќеан жанри Соќинома нисбат 

ба кулли намунањои дигари шеъри тољикї-форсї аз њама 
бештар ба њунари мусиќї алоќамандї дорад ва шояд 
метавон гуфт, ки мањз њамин жанр бо тамоми унсурњои 
бадеии худ дар маркази фарњанги мусиќии аљдодонамон 
ќарор гирифтааст. 

Дар боби аввал доир ба решањои мардумии њунари 
маќомхонї ва маќомсозї таваќќуф намуда будем. Ин љо 
ёдовар мешавем, ки дар доираи эљодиёти мардумї њамчунин 
намунањои мухталифи Соќиномањо дучор мегарданд, ки яке 
аз ин намунањоро фолклоршиносони тољик аз ноњияи 
Истаравшан дар иљрои Абдурасул Ќодирї268 (оњанги 
падараш-Абдулќодир Њофиз) сабт намудаанд: (порча) 

 
 
Чуноне ки маълум аст, бањри мутаќориб, ки њамаи 

Соќиномањо мањз дар њамин бањр сохта шудаанд, аслан дар 

                                                 
268 Абдурасул Ќодирї (1919- 1987) яке аз устодони маъруфи Шашмаќом, 

намояндаи мактаби сарояндагии Истаравшан мебошад. Мусиќишиноси тољик 

Султоналї Худойбердиев аз ин устод якчанд оњангњоро (аз љумла "Ушшоќи 

Ќодирї"-ро) ба навор сабт намудааст. Дар ин хусус ниг.: С.Худойбердиев. 

Эњёи мактабњои суннатї - асолати њувияти мусиќии миллї.- Хуљанд.- 2016.- 

С.38. 

њамаи намудњои ќиссахонї, достонсарої мавриди истифода 
ќарор гирифтааст ва бењуда нест, ки Фирдавсии бузург 
"Шоњнома"-ро мањз дар доираи њамин бањр офаридааст. 
Яъне мутаќориб - вазни мусиќї, суруд, навохонї ва 
оњангсозї ба шумор меравад. 

Бидуни шубња метавон тасдиќ намуд, ки вориди доираи 
назми Шашмаќоми тољикї гардидани намунањои зиёди 
Соќиномаи шоирони классик дар љараёни ташаккули 
композитсияи маќомњо ва умуман рушди мусиќии суннатии 
тољик наќши беандоза бузург дорад. Соќиномањои 
Шашмаќом бо  чунин тартиби сохторї фарогир шудаанд, ки 
айнан мисоли маснавињои назми  классикї њамеша дар 
мавќеи муайян, њамеша дар ќисми хотимавии силсила (ќабл 
аз иљро шудани Уфар) иљро карда мешаванд. 

Яъне Соќинома дар сохтори силсилаи Шашмаќом 
мавќеи устувор, доим такроршаванда, усули ягона ("усули 
соќинома") дорад ва чуноне ки болотар исбот гардид, ин 
бахши маќомњо танњо бо истифодаи шеърњо аз жанри 
соќинома иљро карда мешаванд. Пас маълум мешавад, ки 
пайвандии назм ва мусиќї дар мавриди Соќиномањо дар 
силсилаи Шашмаќом соњиби ќонунияти махсус аст ва 
бидуни жанри Соќинома сохтори маќомњоро тасаввур 
намудан имконнопазир мебошад. Ин њолатро дар мисолњои 
зерин мушоњида намудан мумкин аст. 

Матнњои се номгўй Соќиномањои Шашмаќом - 
Соќиномаи Савти Калон, Соќиномаи Замзамаи Дугоњ, 
Соќиномаи Савти Наво  бевосита аз маснавии "Соќинома"-и 
Њофизи Шерозї гирифта шудаанд, яъне дар ин љо 
муѓанниёни замонњои гуногун мувофиќи табъи худ аз 
дохили маснавии Њофиз байтњои муносибро интихоб намуда 
ба оњанг даровардаанд. Маълум аст, ки онњо дар вазни 
"мутаќориб" (фаъулун-фаъулун-фаъулун-фаъул) эљод карда 
шудаанд ва дар оњангњои мусиќї низ комилан вазни ягона 
доранд. 

Барои шарњи бештари таносуби шеъру мусиќї дар 
мисоли Соќиномањо ќаблан бори дигар аз хусусиятњои 
Соќинома дар санъати шеър ёдовар мешавем. 

1. Њамаи намунањои Соќинома дар марњилаи аввал 
аслан аз дохили  "хамрия" бурун омада, сипас њатман бо 
суруду мусиќї њамбастагї пайдо намудаанд. Зимни њамин 
љараёни пайвандї дар њамаи Соќиномањо иборањои "Биё, 
соќї", "Биё, мутриб", "Муѓаннї, куљої" ва монанди инњо ба 
унсури доимии шаклбандии онњо табдил ёфтанд. 

2. Њамаи Соќиномањо дар як бањри муайян - 
"мутаќориб" (дар аксари њолат - мусамман) эљод карда 
шудаанд. 

3. Дар эљодиёти шоирони классик њамагї ду навъи 
асосии Соќинома истифода шудаанд, ки якеи онњо ин 
Соќиномаи иборат аз ду ё чањор байт мебошад, ки маъмулан 
њамчун илова дар байни байтњои маснавї љойгир шудаанд 
ва бо мазмуну мундариљаи ин бахши достон гўё 
алоќамандие надоранд. Навъи дувуми Соќинома - достони 
мустаќил буда то дусад байтро (мисли Соќиномаи Њофизи 
Шерозї) дар мегирад ва дорои сужети хос, драматургияи 
аљоиби бадеї мебошад. 

4. Њамаи унсурњои шаклбандї ва маънисозии Соќинома 
- бањри мутаќориб, истифодаи хитобањо ба соќиву мутриб, 
тасвири манзараи базму нишот, васфи ќањрамонњо, ба ёд 
овардани бузургони гузашта (Рустами Дастон, Хусрави 
Парвиз, Борбад ва диг.) барои хонанда ва шунаванда њатман 
як намуд эњсосоти хурсандї ва базмро бедор мекунанд ва 
айнан њамин рўњия баъдан дар мусиќии Соќиномањои 
Шашмаќом ифодаи нави лањниву зарбии худро тавассути 
оњангњои нишотангез пайдо мекунад. 

5. Ва нињоят љолиби зикр аст, ки њамаи Соќиномањои 
силсилаи Шашмаќом дар ќаторовози "моњур" (мажор) 
тасниф карда шудаанд, ки дар љањони мусиќии классикї ин 

услуб, яъне мањз дар доирањои ќаторовози "мажорї" эљод 
шудани оњангњои нишотовар њамеша расм гардида буд. 

Болотар зикр карда будем, ки тибќи тартиби 
муќарраргардидаи сохтори маќомњо њамаи Соќиномањо 
њамчун ќисми чањоруми силсилаи гурўњи дувуми шуъбањо 
иљро карда мешаванд. То замони  ба иљро расидани 
Соќинома ќаблан дар мазмуни оњангии ќисмњои аввал 
(Савт, Талќинча, Шодиёна) симои лањнии силсила комилан 
ташаккул меёбад ва дар мавриди Соќинома танњо усули нав 
(усули соќинома) падидор мегардад. Яъне  вориди сохтори 
силсила гардидани шеъри нав ва рўњияи базмофаринии он 
муѓанниро водор месозад, ки оњанги ќаблан (дар Савт, 
Талќинча, Ќашќарча) иљро кардашударо ин навбат бо 
таровати тоза ва бо матни мазмуну мундариљааш комилан 
дигар ба оњанг дарорад (ё худ ба ибораи Њофиз "бар кор 
андозад"). 

Бояд илова намуд, ки дар мавриди иљрои Соќиномањо  
љараёни ифодаи усули онњо (яъне усули соќинома) мисли 
шўъбањои дигар ба рукнњои бањри мутаќориб камтар такя 
мекунанд.269 Барои исботи ин ду мисол пешнињод мегардад. 

Нахуст ба Соќиномаи Замзамаи Бузург (ш. Њофиз) 
мурољиат мекунем ва чи тавре ки болотар ишора шуда буд, 
матни он аз чанд порчаи  маснавии "Соќинома"-и Њофизи 
Шерозї иборат мебошад. Матни комили Соќиномаи Њофиз 
180 байтро ташкил кардааст ва дар байни онњо шоир зиёда 
аз сиву панљ маротиба бо нидоњои "Биё, соќї", "Муѓаннї" ва 
ѓ. ба мутрибону муѓанниён мурољиат менамояд. 

Дар Соќиномаи Замзамаи Бузург  мањз њамагї якчанд аз 
ин байтњои дорои образњои мусиќї мавриди истифода ќарор 
гирифтаанд, зеро барои иљрои бандњои "Даромад-Миёнхат-

                                                 
269  Дар мазмуни рисолањои мусиќии ќадимї доир ба Соќинома њамчун 
номи як усули мусиќї маълумот вуљуд надорад. Ѓайр аз ин, дар таркиби 
матнњои Баёзњои Шашмаќом, ки дар асрњои 18-19 тартиб дода шудаанд, 
њамчунин истилоњи Соќинома дучор намешавад. 



251 

 

 

 

Дунаср-Намуди Муњайяр-Фуровард" истифодаи њамагї шаш 
байт кифоя мебошад.270 

Ќонунист, ки тибќи риояи услуби оњангбандии 
Соќиномаи мазкур истифодаи ягон байти иловагї дар ин 
њолат имконнопазир аст. Пас, метавон хулоса баровард, ки 
дар мисоли тањлили матни Соќиномањо мо айнан бо њамон 
услуби ќадимии маќомсозї дучор мегардем, ки миёни 
муњаќќиќон зери унвони "шеърро ба оњанг ќарин кардан" 
маъруф гардида буд.271 

Бо ибораи дигар гўем,  ин љо ќолаби оњанг ќаблан тибќи 
риояи афкори хоси маќомсозї  омода гардидааст ва 
сарояндаро кофист, ки матни навро интихоб намуда оњангро 
аз нав ба "кор дароварад". Дар њамин маврид зери таъсири 
рукнњои бањри мутаќориби мусаммани мањзуф: (фаъулун-
фаъулун-фаъулун-фаъул ё худ: та-нан-тан, та-нан-тан, та-
нан-тан, та-нан)  усули бахши пешина, яъне усули Шодиёна, 
ки шакли нотавиаш чунин аст: 

 
 
 
фавран ба усули Соќинома табдил меёбад: 
 

 
 

                                                 
270 Табиист, ки устоди маќомшинос метавонад аз ин маснавї байтњои 
дигарро низ мувофиќи завќу табъи худ интихоб намояд ва дар ин маврид 
ба сохтори оњанг ва услуби сарояндагї њеч гуна таѓйирот ворид 
намешавад. 
271 Аз ин хусус Мавлоно Абдуррањмони Љомї низ дар Рисолаи мусиќї зикр 

намудаст. 

Ќобили зикр аст, ки ин љо њамчунин услуби 
таќтеъбандии оњанг низ таѓйир меёбад. Рукни "аслї"-и 
бањри мутаќориб (фаъулун) бо задаи хос дар њиљои дувум  
("ъул")  аснои иљрои оњанг иљборан тарњи нави 
таќтеъбандиро пеш меорад ва њамин тарњи нав минбаъд дар  
љараёни оњанг доимо такрор мегардад. Масалан, дар услуби 
таќтеъбандии "Шодиёнаи Замзамаи Бузург", ки дар 
силсилаи мазкур бевосита ќабл аз Соќинома иљро карда 
мешавад, манзараи зеринро мушоњида мекунем: 

 

 
 
Матни шуъбаи Шодиёнаро ѓазали Таљаллї ташкил 

додааст ва он дар бањри "Раљази мусаммани солим" 
(Мустафъилун-мустафъилун-мустафъилун-мустафъилун) 
эљод гардидааст, яъне ин љо рукни "аслї" то ба охир дар 
шакли солим боќї мемонад ва аснои иљро он бо оњанг 
беихтиёр чунин усул пайдо мешавад. 

Вале дар мавриди иљрои Соќинома (мисоли нотавии 
поён) бори дигар аён мегардад, ки  рукни "аслї" (фаъулун) 
аснои  бо оњанг тавъам иљро шуданаш фавран усули дигарро 
ба вуљуд меорад: 

 
 
 
Ё худ:    "та-нан-тан,  та-нан-тан,         та-нан-тан,               

та-нан" 

Пай бурдан душвор нест, ки дар ин мисол, ќабл аз њама, 
халалдор гардидани таносуби миёни рукнњои вазни арўз ва 
таќтеъи оњанг ба назар мерасад ва ин њолат дар таркиби 
Шашмаќом хеле зиёд дучор мегардад. Яъне маълум 
мешавад, ки муносибат миёни унсурњои вазни арўз ва усули 
оњангсозї танњо дар доираи риояи азмина (ваќти садодињї) 
мањдуд намешавад. Дар як мавриди муайян усули оњанг гўё 
комилан дар пайравии рукнњои бањри арўз ќарор мегирад, 
масалан дар Соќиномаи Савти Сабо: 

 
 
ё худ дар Соќиномаи Савти Наво: 

 
 
ё худ дар Соќиномаи Мустазоди Наво: 

 
 
Агар ба тарњи таќтеъбандии ин оњангњои гуногуни силсилаи 

Шашмаќом бо диќќат таваљљўњ намоем, аниќ мегардад, ки усули 
таќтеъи нахустини онњо комилан якхела аст. 

Хусусияти дигари Соќинома, ки махсусан љолиби зикр 
аст, бевосита ба услуби ќофиябандии матни он тааллуќ 
дорад. Маълум аст, ки дар маснавї услуби ќофиябандї 
чунин сурат мегирад: а-а, б-б, в-в, г-г ва ѓ. Яъне дар таркиби 
кулли оњангњои Шашмаќом танњо матнњои бахши Соќинома  
ќофияи гуногун доранд, њол он ки дар бахшњои дигар асосан 
ѓазал, мухаммас ва мустазод иљро карда мешаванд (дар 
баробари рубої, байт, ќитъа дар Таронањо). 

Вале тањлилњо нишон медињанд, ки тарзи ќофиябандии 
маснавињои Соќинома ба бандубасти оњанг ё худ сохтори 
умумии мусиќии онњо њеч гуна таъсире ворид накардааст. 
Ёдовар мегардем, ки устодони маќом барои њар як хатти 
људогонаи мусиќии Соќинома (Даромад, Миёнхат ва ѓ.) 
байтњои гуногунро (баъзан њатто аз Соќиномањои гуногун) 
интихоб мекарданд, зеро вазни ягона ва умумияти маънињо 
чунин имконияти  эљодкорона истифода намудани матнњоро 
фароњам меовард. 

Бо ин њама шарњи хусусиятњои Соќинома ба хулосањои 
зерин омадан мумкин аст. 

1. Соќинома њамчун навъи бадеї нахуст дар доираи 
ќонунњои назми классикї ташаккул ёфтааст ва чуноне ки 
маълум гардид, решањои он то ба замони тоисломї рафта 
мерасад. Тахмин меравад, ки мазмуни ашъори Соќинома як 
намуд шарњи бадеии сањнањои базму размро мемонад, ки дар 
тамаддуни суѓдиён ва бохтариёни ќадим наќши хеле бориз 
доштаанд. 272 

2. Шакли маснавии Соќиномањо, доираи рўшани  
эњсосот (фарањ, шодиву нишот), такрори пайдарњами 
даъватњо ба мутрибу муѓаннї (Биё, мутриб, Биё соќї ва ѓ.), 
васфи зебоињои њаёт ва дигар унсурњои маънавї, ки шомили 
ин жанр гардидаанд, аснои ба ќолаби оњанг "ќарин 
намудани" онњо бечунучаро хислатњои оњангро низ комилан 
таѓйир медињанд ва бо њамин минвол њамчун ангезаи пайдо 
шудани ќисми чањоруми силсилаи шўъбањо мегарданд. 

3. Бар хилофи жанрњои ѓазал, мустазод, ки дар услуби 
шаклбандии оњанги шўъбањои Шашмаќом таъсири хос 

                                                 
272 Ба хотир меорем, ки чунин сањнањои базм бо иштироки мутрибон, ки 
дар даст созњои мусиќї доранд, раќќосањо ва ашрофон бо љомњои май 
дар мусавварањои Панљакент, Уструшан, Тахти Сангин аз љониби 
бостоншиносон кашф  шудаанд.   

мерасонанд, матнњои Соќинома дар Шашмаќом њамеша дар 
рўи ќолабњои тайёр иљро карда мешаванд. 

4. Бо дарназардошти ин ва дигар хулосањои ќаблан баён 
гардида метавон исбот намуд, ки жанри Соќинома њамчун 
љузъи људонашавандаи њама намуд базму маљлисњои 
шоирона ва нишастњои пуршукўњи шоњона тадриљан, бо 
мурури замон ва бо кўшишу эњтимоми устодони маќомхон 
ба љараёни бузурги эљодї - яъне амали ба силсилањо табдил 
додани оњангњои људогона (даќиќан - маќомсозї) ворид 
карда шуданд. 

ХУЛОСА. Аз натиљаи кулли мушоњидањои боло дар 
хусуси пайвандии савту калом, шеъру мусиќї хулосањои 
зерин бармеоянд. 

Шаклњои ќадимии суруду таронањо (срот, троник, чома 
ва ѓ.) дар замони тоисломї сараввал бо матнњои пањлавї 
пайвандии ќолабї доштанд, вале чуноне ки маълум 
мегардад, дар даврањои дигар - яъне дар замони пайдо 
шудани шеъри дарї ин намуд ќолабњои оњангї дар навбати 
худ ба сохтори зарбиву услубии шеъри нав таъсир 
мерасонанд. Яъне ќолаби оњангњои ќадимї барои 
офаридани суруд ва таронањо ба забони дарї њамчун намуна 
ё худ ќолаби азмина хидмат намудаанд. 

Дар марњилаи минбаъда айнан њамин анвоъ - суруд, 
рубої, тарона ба яке аз воњидњои асосии бахши овозхонии 
Дувоздањмаќом (баъдан Шашмаќом) мубаддал мешаванд. 
Њамин омил далели он аст, ки дар сохтори суруду таронањои 
мардумї њамеша лањн, оњанг дар мадди аввал ќарор 
гирифтааст. Ин њолатро мо дар боби аввал дар мисоли 
байту таронањои халќї низ даќиќан мушоњида намуда 
будем. 

Айнан њамин гуна хулосаро оид ба хусусиятњои жанри 
байтхонї пешнињод намудан љоиз аст, зеро муќаррар карда 
шуд, ки байтхонї пеш аз њама амали мусиќї мебошад ва 
байт комилан дар натиљаи бо сухан ифода намудани "хона"-

њои оњангї (намунањои мусиќии халќї) арзи њастї 
намудааст. Инро њамчунин метавон дар мисоли он, ки чї 
гуна садњо намунаи байтњои мардумї бо як оњанги ќадимї 
суруда мешаванд, мушоњида намуд. 

Дар бораи ташаккули жанри мустазод иловатан 
њаминро зикр намудан зарур аст, ки шояд дар марњилањои 
нахустини пайдоиш ин намуди волои шеъри классикї 
бештар ба ќолаби маъруфи "банд ва наќарот"-и сурудњои 
мардумї такя намудааст. Яъне анъанаи "наќарот"-хонї 
барои ташаккули иловаи "мустазод" омили асосї шудааст, 
зеро чуноне ки аз намунањои хеле ќадимии мустазод 
бармеояд (ниг. ба тањлилњои боби Мустазод), дар њама 
њолатњои овозхонї мисраъњои "мустазод" гардида шаклан 
мањз дар доираи ќолабии "наќарот" љойгир шудаанд. 

Масъалаи дигар, ки дар натиљаи тањлили системаи 
оњангсозии Шашмаќом то як дараља рўшанї пайдо кард, 
пайвандии маънињои ѓазали классикї бо фазои мусиќии 
маќомњо ба шумор меравад. Дар мисоли "Шодиёнаи 
Замзамаи Бузург" аён мегардад, ки семантикаи марказии 
ѓазали классикї, аниќтараш муколамаи "ман" ва "ту" (шоир 
ва мухотаби ў) дар композитсияи оњангсозї хеле возењ 
ифодаи мусиќї низ пайдо кардааст. 

Замоне ки ѓазал аз ќасидаи классикї људо гардида, ба 
навъи мустаќил табдил меёбад, дар шаклбандии он услуби 
истифодаи матлаъ ва маќтаъ ба таври доимї ва шарти асосї 
ворид мегардад. Вале набояд фаромўш сохт, ки ин гуна 
услуби таъкид сохтани оѓоз ва анљоми асари бадеї (аз љумла 
мусиќї) хеле ќадимтар, дар доираи услубњои шаклбандии 
оњангњои мардумї, ки онњоро "даромад" ва "фуровард" 
меномиданд, арзи њастї намудааст. 

Бо њамин натиљањо метавон хулосаи нињої низ 
баровард, ки њамбастагии шеъру оњанг дар мусиќии 
Шашмаќом љанбањои хеле пурназокати  бадеиро соњиб 
шудааст. Ин љо оњанг на њамеша аз пайи вазн ва зарбу 

рукнњои шеър равон мешавад ва ё худ шеър низ на њамеша 
танњо зоњиран ба ќолаби тайёри оњанг ворид шуда "ќарин"-и 
он мегардад. 

Мусиќї ва назм дар Шашмаќом - намунаи нодир ва хеле 
мураккаби пайвандии падидањои мухталифи бадеї, 
эстетикї, фалсафї буда, њамзамон тимсоли бузурги дар 
шакли ягона фаро гирифта шудани унсурњои мухталифи 
њунар ба шумор мераванд. 

Дар доираи фарохи маънињои бадеиву фалсафии 
Шашмаќом кулли падидањои тасвирї ва эњсосотии назм, 
рангорангии вазну ќофияњо, таљассуми сужетњои олии 
бадеї, лањни ширини навоњо, садои захмаи мутриби 
нуктадон ва овози марѓуладори муѓаннї садсолањои 
инљониб ба њам пайвандии бузург пайдо кардаанд. 

БА ЉОЙИ ПАСГУФТОР 
 
Дар тањќиќоти мазкур мо кўшиш намудем, ки шаклњои 

хеле гуногуни пайвандии шеъру мусиќї - аниќатараш назми 
форсии тољикї ва мусиќии устодонаи маќомњоро, ки 
таърихи дурудароз дорад, мавриди тањлил ќарор дињем. Дар 
натиља сараввал муайян карда шуд, ки  суннатњои суруду 
мусиќии давраи тоисломї - Срот, Троник, Чома, Ќасида 
њамчунин доираи жанрњои назми форсии тољикї - Байт, 
Ѓазал, Суруд, Тарона, Мустазод, Мухаммас, Тарљеъбанд, 
Рубої дар љараёни таърихии ташаккули системаи 
Дувоздањмаќом ва Шашмаќом наќши хеле бузург доранд. 

Худи њамин омил, яъне пайвандии беандоза мустањкам 
бо кулли аносири назм  баъдан боиси он гардидааст, ки 
анъанаи маќомхонї ва маќомсозї дар баробари шеъри дарї 
ба кишварњои дуру наздик интиќол ёфтанд ва дар љараёни 
рушди мусиќии суннати мамлакатњои Шарќи Наздик ва 
Миёна сањмгузор шуданд. 

Пайвандии савту калом, шеъру мусиќї падидаи 
инкорнашавандаи фарњанги халќи тољик ба шумор меравад 
ва њамеша дар таърихи мо расм чунин буд, ки шеърро 
њатман бо овози хуш ва оњанги латиф ба самъи шунаванда 
мерасонданд. Аммо тањлили амиќ нишон медињад, ки 
решањои ин пайвандї на танњо дар расми зоњирии тавъам 
иљро гардидани шеъру суруд, балки, пеш аз њама,  дар  
алоќањо миёни рамзу маънињои назм, услуби баён, санъати 
сухан, фалсафаи амиќи розњои шеъри оламшумули тољикї 
ва савту навоњои мураккаб, ављу нолањои дилхурўш, зарбњои 
фарањбахш ва захмањои дилнавози танбўр таљассуми олии 
бадеию эстетикї пайдо кардаанд. 

Решањои таърихии ин намуд пайвандии нодирро 
метавон дар доираи сурудхонињои авестої мушоњида намуд 

ва даќиќан исбот гардидааст, ки мањз дар услуби 
сарояндагии Готњои авестої истифодаи њиљои кушод дар 
охири мисраъ, риояи маънињои матн, таљассуми образњо 
тавассути унсурњои овозхонї - нола, замзама, ављу 
фуровардњо ифода карда мешуданд. 

Дар асрњои 10-11, ки замони эњёи бузургтарин суннатњои 
адабї ва мусиќии ќадимии халќи тољик ба шумор меравад, 
Рўдакии бузург жанри тоисломии таронаро бо таровати 
њунармандона вориди доираи назми классикї намуд, 
Абўалї Ибни Сино дар китоби бузургаш доир ба илми 
мусиќї "Љавомеъу илм-ал-мусиќї" моњияти савтии њуруфи 
садонок ва њамсадоро дар пайвандии мусиќї исбот кард. 
Чуноне ки маълум аст, Ибни Сино њамчунин тањќиќоти 
махсусе зери унвони "Махориљ-ал-њуруф" (оид ба манъаъњои 
овозбарорї) иншо намудааст. 

Тањќиќи жанрњои маъруфи мусиќии суннатии асрњои 
миёна ба монанди Ќавл, Амал. Кор, Наќш нишон дод, ки 
дар фарњанги мусиќии асрњои 13-17 ин намудњои маъруфи 
мусиќии мардумии тољик дар маркази фаоъолияти 
фарњангии љомеаи замон ќарор доштанд. Ин жанрњо на 
танњо ба олами мусиќї, балки дар доираи афкори эстетикї 
ва фалсафї низ љойи худро пайдо намуда буданд. Истилоњи 
"ќавл" ва "амал" дар осори шоирону олимони давр ба 
сифати як намуд дихотомия, ё худ ду љанбаи асосии рафтору 
кирдори инсон хеле васеъ шарњ дода мешуд. Яъне дар 
мавриди шарњи маънињои ин намуд оњангњо онњо таъкид 
менамуданд, ки инсон бояд аз рўи ќавл амал намояд. 

Мушоњида ва ташхиси нозукињои пайвандии бобњои 
овозии силсилаи Шашмаќом бо системаи арўз бори дигар 
исбот менамояд, ки аксари кулли шўъбањои овозии 
Шашмаќом (Сарахбор, Талќин, Наср, Уфар, Мустазод, 
Савтњо ва ѓ.) бевосита бо намунањои классикии шеъри 
тољикї тариќи њамвазнї эљод карда шудаанд. 

Мањз дар мисоли бахшњои овозии Шашмаќом аќидаи 
Шамсиддин Ќайси Розї доир ба он, ки ањли Аљам вазнњои 

хоси шеъри арабиро (бањрњои тавил, мадид ва ѓ.) хеле кам 
истифода мебаранд, исботи воќеии худро пайдо кардааст. 
Ин љо бори дигар ёдовар мегардем, ки дар кулли силсилаи 
оњангњои Шашмаќом ягон маротиба ашъори дар бањрњои 
болотар зикр  шуда (тавил, мадид) мавриди истифода ќарор 
нагирифтаанд. 

Услуби тарљеъбандї, яъне пайваста ва ба маротиб 
такроран навохта шудани порчаи муайяни оњанг, ки дар 
ќисми созии Шашмаќом (Мушкилот) васеъ истифода карда 
мешавад, њамчунин решањои хеле ќадимї дорад. 
Муњаќќиќони Авесто зикр намудаанд, ки байни бобњои 
мухталифи  он пайдарњам манзараи пуршукўњи сайри 
худоњо, ки савори аробањо давр мезаданд, тасвир карда 
шудаанд. Ин бобњои такроршавандаро дар Авесто бо 
истилоњи "Анафора" (як навъ санъати такрор) ифода 
менамуданд.273 

Азбаски дар матнњои Авесто тарона, ќисса, афсона ва 
дигар намунањои эљодиёти мардумї зиёд истифода карда 
шудаанд, мо метавонем тахмин намоем, ки услуби такроран 
иљро карда шудани "бозгўй" дар мусиќии созии Шашмаќом, 
њамчунин  доимо бо як зайл такрор шудани  "наќарот" дар 
сохтори сурудњои оддии халќї (куплет-наќарот) аз њамин 
гуна ќадимтарин суннатњои бадеї сарачашма гирифтааст. 

Доир ба пайдоиши як идда истилоњот, хусусан номгўи 
бахшњои овозии Шашмаќом, ки мисли анъана бевосита аз 
рўи номи усули ин ё он боб гирифта шудаанд (масалан, 
Соќинома, Талќин, Уфар, Наср), метавон гуфт, ки дар ин 
маврид низ идомаи суннатњои номгузории мусиќии 
асримиёнагиро мушоњида намудан мумкин аст (ба мисоли 
усули Савт, Амал, Кор, Тарљеъ ва ѓ.). Ин гуна маълумот 
доир ба номгўи усулњои масалан Амал, Амали Сабо, Амали 
Сунбул ва ѓ.  дар Рисолаи муаллифаш номаълуми а.16 васеъ 
шарњ дода шудааст. 

                                                 
273 Энсиклопедияи адабиёт ва санъат. љ.1.- С. 46. 

Дар баъзе мавридњо бояд иќрор шуд, ки як ќатор 
услубњои шаклбандї, масалан такрори "банд" ва "наќарот" 
дар таронањои мардумї, ки дар назарияи санъатњои бадеї 
њамчун таносуби образњои "ивазшаванда" ва 
"такроршаванда" шинохта шудаанд, албатта ќаблан дар 
шеъри мардумї ташаккул ёфта, танњо бо мурури замон 
вориди доираи мусиќии њирфаї (аз љумла Шашмаќом) 
гардиданд. 

Ин аќидаро бо шарњи сохтори махсуси яке аз сурудњои 
хеле маъруфи халќии тољикї  - "Аз косагарон" исбот 
намудан мумкин аст. Услуби хеле њам нодири 
композитсионї, ки тибќи он банди асосии суруд дар њар 
маротибаи такрор шуданаш "васеътар" мегардад ( аз њисоби 
илова карда шудани номњои асбобу ашёи рўзѓор) танњо 
баъдан тадриљан вориди сохтори ќисми созии Шашмаќом 
мегардад. Чуноне ки маълум гардид, дар композитсия 
Мушкилот (Тасниф, Тарљеъ, Гардун ва ѓ.) банди "Хона" њар 
маротиба иљро аз њисоби он, ки навозиш аз зинаи болотари 
пардањо такрор мешавад, васеътар мегардад: 

 
Хонаи аввал :    А 
Хонаи дувум:  В+ (А) 
Хонаи савум:   С+ (В+А) 
Хонаи чањорум: Д+ (С+В+А) 
 
Маълум аст, ки дар ин љо услуби ба маротиби такрор 

"љамъ кардани" маводи пешина љой дорад, яъне бо иловаи 
зинаи болоии пардањо њатман маводи пешинаи дар зинаи 
аввалин иљро шуда такрор мешавад ва бо њамин миќёси 
Хона васеътар мегардад. 

Аљиб аст, ки айнан њамин гуна услуби "љамъ кардани 
мавод" хеле рўшан дар мисоли суруди машњури "Аз 
косагарон" мушоњида карда мешавад: 

Банди аввал: 
 
Аз косагарон коса, 
Аз кўзагарон кўза, 
Косаю кўза ба дастам, 
яллалум бобо, яллала. 
 
Банди дувум: 
 
Аз дуредгарон арра, 
Аз баррафурўшон барра, 
Косаю кўзаю арраю барра ба дастам, 
яллалум бобо, яллала. 
 
 
 
Банди чањорум: 
 
Аз сартарошон поку, аз бофандагон моку, 
Косаю кўзаю арраю барраю покую моку ба дастам, 
яллалум бобо яллалум. 
Банди панљум: 
 
 
Аз анљирфурўшон анљир, аз челонгарон занљир, 
Косаю кўзаю арраю барраю покую мокую анљиру 

занљир ба дастам, 
яллалум бобо яллалум 
 
Шакли нотавии "Аз косагарон" чунин аст:274 
 
 

                                                 
274 Иќтибос аз китоби В.М.Беляев "Музыка народов СССР". 

Тарзи шаклбандии махсус, ки дар он ќисми 
"ивазшаванда" дар муќобили "ивазнашаванда" ќарор 
гирифтааст, яке аз хусусиятњои асосии таронањои халќї ба 
шумор меравад ва чуноне ки болотар зикр намудем, ин 
услуб дар сохтори Авесто маъмул гардида буд. Ин љо бояд 
илова намуд, ки дар Авесто њамчунин љойгоњи "ваќф"-њо 
(дар илми мусиќї "таваќќуф" ё худ "пауза", дар назм 
"сукунат") хеле назаррас аст ва ин намуд услуби "манъи 
њаракат" дар илми арўз "фосила" номида шудааст. 

Мусиќишиноси маъруфи Эрон, доктор Њусейн Алї 
Маллоњ дар Рисолаи "Пайванди шеър ва мусиќї" тасвири як 
намунаеро аз Готњои авестої  рўи хати мусиќї оварда, 
чунин таъкид менамояд, ки вуљуди вазн дар готњо далели 
суруд будани онњост: 

 

 
 
Маллоњ илова намудааст, ки  аслан "гоњ" (гот) маљозан 

"ба маънии оњанги мусиќї аст ва маънии ахир аз рўи 
хондани "гота" (госа) ба алњони махсус аз ќабили 
"ведохонї"-и њиндиён ва ќуръонхонии муслимин бархоста ва 
пасованд баъзе аз алњони мусиќї : Дугоњ, Сегоњ ва Чањоргоњ 
ва Рости Панљгоњ иборат будааст."275 

                                                 
275 Маллоњ Њусейн Алї. Пайванди мусиќї ва шеър.- Тењрон.- 1367.- С. 109. 

Поинтар муаллиф бо ишора ба навиштањои Муњаммад 
Муин  иброз намудааст, ки "Гоњ - њамон гуна ки дар пањлавї 
њам ба маънии оњанг ва сухани мавзун омадааст, дар забони 
порсї низ дар њамон маворид истеъмол шудааст".276 Ин 
мушоњидањои муњаќќиќи мусиќии даврони гузашта бори 
дигар исбот менамояд, ки услуби иљрои готњои авестої 
мањсули њунари мусиќї ба шумор мераванд. 

Дар бобњои боло доир ба "фосила" чунин зикр намуда 
будем, ки мавќеи онро, яъне дар кадом њолат боз доштани 
њаракати оњанг ё суханро мањз худи иљрокунандагони маќом 
муайян мекардаанд.277 

Айнан њамин масъала ба сохтори ѓазал ва љойгоњи 
"матлаъ" ва "маќтаъ" алоќаманд мебошад, зеро чуноне ки 
исбот гардид, ин гуна шакли оѓоз ва анљоми ѓазал мањз зери 
таъсири омилњои шаклбандии мусиќї (ба мисоли "даромад" 
ва "фуровард") ташаккул ёфтаанд. 

Дар хусуси услубњои хеле машњури пайвандии матн ва 
оњанг њаминро бори дигар зикр намудан зарур аст, ки аз 
ќадимулайём шоирон (пеш аз њама муаллифони байту 
рубоињои мардумї) кўшиш менамуданд, ки ба оњанги 
маъруф ва ба ќолаби шинохташудаи он матни наверо эљод 
намоянд. Инро дар мисоли анъанањои байтхонии мардуми 
водии Зарафшон ва Рашту Дарвоз мушоњида намудан 
мумкин аст. Ва мањз њамин мисолњо, инчунин муќоисаи 
даќиќи таносуби матну оњанг, чи дар мусиќии мардумї ва чи 
дар сохтори Шашмаќом, нишон доданд, ки муносибати 
шеър ва оњанг, матн ва ритми мусиќї, вазни арўзу усули 
маќомсозї - њамаи ин омилњо дар натиљаи љараёни дуру 
дарози эљодї, њамчун мањсули  таъсири тарафайн  арзи 
вуљуд намудаанд. 

                                                 
276 Њамон љо. 
277 Парвиз Нотил Хонларї. Тањќиќи интиќодї дар арўзи форсї.- Тењрон.- 

1327.- С. 15. 

Мањз њамин гуна таъсири тарафайн миёни шеъру 
мусиќї, вазни арўзу ритмикаи хоси таронањо, таносуби 
гуногунранги лањни мусиќї ва  образнокии ѓазал ё тарона 
намунањои хеле њам пурѓановати бадеї-эстетикиро ба вуљуд 
оварданд. 

Чуноне ки тањлилњо нишон доданд, ин гуна муносибати 
тарафайн хусусан дар мисоли таронањои Шашмаќом хеле 
аён ба назар мерасанд. Дар Таронањо наќши оњанг ва 
зарбњои хоси мусиќї боло гирифтааст ва аммо дар шуъбањо 
(Сарахбор, Талќин, Наср, Уфар) маъмулан ќонунњои шеър, 
маънињои ѓазал, вазну ќофия ва ѓ. гўё ба мусиќї ин намуд 
сифатњои хешро "талќин" менамоянд. 

Муќаррар карда шуд, ки таронањои хеле њам ќадимии 
тољикї (дар ќадим - "троник"-њо) баъдан, дар шароити нави 
таърихї, фарњангї ва сиёсї, дар даврањое, ки кишварњову 
халќиятњои зиёд вориди низоми ин ё он давлатдорињо 
мегардиданд, ноаён ба жанри "ќавволї" (ќавлхонї) табдил 
ёфтааст ва бо њамин барои рушди мусиќии њирфаї - 
силсилањои Дувоздањаќом ва Шашмаќом мабнои асосї 
шудааст. Љолиби зикр аст, ки бо ин њама тањаввулоти 
таърихї жанри Тарона ба алоњидагї, дар шакли хоси 
ќадимиаш низ то ба замони мо омада расидааст ва то имрўз 
дар маркази фазои эљодиёти мардуми тољик ќарор дорад. 

Дар њамин њолат маълум карда шуд, ки "ќавл", ки 
сараввал аз сохтори Тарона пайдо шудааст, баъдан дар 
кишварњои њамљавор ба забонњои арабї, туркї (ўзбекї), 
урду низ васеъ маъмул гардидааст. Инро њамчунин  Ќайси 
Розї чунин таъкид намуда буд: "Ва одат чунон рафтааст, ки 
њар чи аз ин љинс (яъне тарона-А.Н.) бар абёти тозї (арабї) 
созанд, онро "ќавл" хонанд".278 

Тарона дар дохили сохтори силсилаи Шашмаќом 
мувофиќи хусусиятњои лањнї ва зарбии шуъбањои мушаххас 

                                                 
278 Ал-мўъљам,.., сањ.85 

ба андозаи назаррас таѓйири шаклу оњанг мекунад, яъне дар 
ињотаи кадоме аз шуъбањо, ки иљро карда шавад, ба 
унсурњои лањниву зарбии њамон шўъба тадриљан шабењ 
карда мешавад. 

Масалан, иљрои аксари таронањои дохили силсилаи 
Шашмаќом ба алоњидагї ѓайриимкон аст, зеро оњанги онњо 
зери таъсири шуъбањо хеле таѓйир ёфтаанд. Ин дар њолест, 
ки матни ин таронањо комилан шакли мустаќил доранд. 
Барои мисол бори дигар  намунањоеро аз силсилаи 
таронањои Сарахбори Наво ба хотир меорем: 

Таронаи 4 

 
 
Маълум мешавад, ки ин  ќолаби оњангии таронањои 

мазкур комилан бо хусусиятњои лањниву зарбии Сарахбор 
омехтагї пайдо кардааст, дар њоле ки матни онњо бидуни 
таѓйир боќї мамонад. Дар муќоисањои Таронаи 2 ва 
Таронаи 4 аён мегардад, ки усули Сарахбор (дар Таронаи 2) 
тадриљан ба усули Талќин (Таронаи 4) мубаддал мешавад, 
яъне вазифаи махсуси ин тарона - омода сохтани усули 
Талќин мебошад, зеро пас аз Таронаи 4 фавран дар њамин 
лањза шўъбаи "Талќини Баёт" оѓоз мегардад. Тавассути 
истифодаи њамин гуна услуби пайванд сохтани бахшњо 
риштаи силсилавии оњанг гусаста намешавад. 

Жанри ќадимии "срот" (суруд), ки дар адабиёти пањлавї 
хеле машњур гардида буд, баъдан ба ташаккули навъи ѓазал 
сањмгузор гардид ва чуноне ки тањлилњо нишон доданд, мањз 
ѓазал шакли асосии матнњои Шашмаќом ба шумор меравад. 
Гуфтан мумкин аст, ки "срот-суруд-ѓазал" риштаи таърихии 
пайвандї доранд ва, ќабл аз њама, ин пайвандии онњо дар 
хусусиятњои мусиќии онњо (масалан онњоро њамеша бо оњанг 

суруда пешнињод менамуданд) ифодаи худро пайдо 
намудааст. 

Дар сохтори Шашмаќом махсусан наќши  Соќинома ва 
Мустазод хеле муњим аст. Тањлили муќоисавии љараёни 
ташаккули мустазод дар назм ва шуъбаи мустазод дар 
Шашмаќом нишон медињад, ки услуби "мустазодсозї" (яъне 
ќасдан илова намудани мисраъњо, нидоњо ва иборањои 
иловагї ба байти шеърї) нахуст дар доираи ривољи суруду 
таронањои халќї маъмул гардида будааст (иловаи калимаву 
иборањои "дўст", "ёрам", "љонам", "садќа шавам", Эй 
имонам", "Мањи ман") ва мисолњо болотар иќтибос  шуда 
(махсусан репертуари устод Ака Шариф Љўраев) инро 
тасдиќ мекунанд. Тахмин меравад, ки њамин услуб баъдан 
сабабгори асосии пайдоиши навъи мустазод дар назми 
классикї гардидааст. 

Бино ба аќидањои муаллифони рисолањои мусиќї 
(Дарвеш Алї Чангї, Сафиуддин Урмавї, Абдулќодир 
Мароѓаї) яке аз бобњои созии силсилаи Шашмаќом, ки 
"пешрав" номида шудааст, ќаблан дар замони муаллифони 
мазкур њамчунин бо намунањои назми классикї пайвандї 
доштааст ва мувофиќи гуфтаи Дарвеш Алї бештар ба  
"Амал" шабоњат доштааст. Вале дар марњилањои баъдии 
рушди суннатњои мусиќии классикї, дар даврае, ки силсилаи 
Шашмаќом ташаккул меёфт (асрњои 17-18),  пешрав ба 
ќисми созии Шашмаќом (мушкилот) ворид гардид. 

Болотар аснои муќоисаи таносуби "хона" ва "бозгўй"  
зикр карда будем, ки њар дафъа њаљми пардањое, ки дар 
"хона" фарогир мешаванд, васеътар мегардад. Ин њолат дар 
натиљаи "пеш рафтани" (як зина, ё як парда болотар 
рафтани) оњанги "хона" ба вуљуд меояд ва аз њамин сабаб 
њам онро "пешрав" меноманд. Аслан "пешрав" њамеша 
њамчун ќисми нахустини созии њама гуна силсилањои ќадимї 
будааст, зеро то имрўз дар мусиќии мамлакатњои Африќои 
Шимолї (Алљазоир, Тунис, Марокаш), Либия, Туркия 

њамин гуна оњангњои нахустинро њамоно бо номи тољикиаш 
"башраф" меноманд (азбаски дар алифбои арабї њарфи "п" 
вуљуд надорад). 

Ин љо бамаврид аст ёдовар шавем, ки тибќи маълумоти 
сарчашмањо, жанри мустазод низ дар доираи оњангњои 
суннатии мардуми Алљазоир (дар сохтори "нўба"-њои 
андалусї) мављуд будааст. Њамчунин дар мусиќии суннатии 
ин кишварњо то ба имрўз истилоњи "хона" ба сифати воњиди 
кўчактарини оњангї истифода мешавад. 

Ин мушоњидањо баръало нишон медињанд, ки анъанаи 
беш аз њазорсолаи пайвандии шеъру мусиќї, ки дар заминаи 
фарњанги халќи тољик ва дар мисоли Шашмаќом - ин 
достони муњташами назму наво ташаккул ёфтааст, 
садсолањо инљониб дастраси фарњангу тамаддунњои 
мардумони кишварњои њамљавор гардидааст. Дар тамоми 
сарзамини Шарќ, ки онљо мардумони эронизабон мезистанд, 
шўњрат ва тантанаи маќомњо њамчун болу пари назми 
форсии тољикї   лањзае њам хомўш нашудаанд. 

Шоирони њама давру замон  ба оњангњои ширину 
дилрабои Шашмаќом ашъори тоза эљод мекарданд, зеро 
мусиќї ва санъати сарояндагї рози дилу каломи рањнамои 
онњоро хеле ба зудї ва осонї дастраси њазорон шунавандањо 
менамуд. 

Аз сроту таронањои замони сосониён то ѓазалу мустазод 
ва мухаммасњои Рўдакиву Њофиз, Хайёму Хусрав, Саъдиву 
Љомї, Камолу Бедил, Њилоливу Бедил - шоироне, ки ном ва 
осори беназири онњо дар тамоми олам ќадри баланд пайдо 
кардаанд - њамин аст наќши бузург ва рамзи пурасрори 
Шашмаќоми тољикї. 

